
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 
ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 
 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐅᑐᐱᕆ 20, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ 
ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 
ᐊᖓᔪᖅᑳᖅ ᕼᐊᓐᑐ ᑐᑐ, ᔩᓂ ᐅᒡᔪᒃ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ ᑕᐃᒪ ᒥᔅᑕ ᐃᐊᓕᐊᑦ ᑐᒃᓯᐊᑎᑦᑎᖁᕙᕋ. ᒥᔅᑕ ᐃᐊᓕᐊᑦ. 
 
>>ᑐᒃᓯᐊᖅᑐᖅ  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐅᓐᓄᓴᑦᑎᐊᕙᒃᑯᑦ ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᓄᓇᕗᑦᒥᐅᑦ, ᐊᒻᒪᓗᒃᑕᐅᖅ 
ᐊᓕᐊᓇᐃᑦ ᐳᓛᖅᑎᖃᑦᑎᐊᕐᕋᑦᑕ ᒫᓐᓇ. 
 
(ᑐᓵᔨᒃᑯᑦ): ᑲᑎᒪᔾᔪᑎ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 188 - 3(2): ᓴᓇᖑᐊᒐᐃᑦ ᓴᓇᔭᐅᓯᒪᔪᓪᓗ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖅ 

(ᑕᑉᑑᓇ) 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᐅᓐᓄᓴᒃᑯᑦ ᐅᖃᖅᑏ, ᓄᓇᕗᒻᒥᐅᓪᓗ, ᖁᓪᓗᖅᑐᕐᒥᐅᓪᓗ.  
 
ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐱᒻᒪᕆᐅᔪᒥᒃ ᐅᖃᐅᓯᖃᕈᒪᓪᓗᖓ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ ᐱᑦᔪᑎᖃᑦᑐᒥᒃ ᑎᑎᖅᑐᒐᓐᓂᒃ ᐊᒻᒪ ᑎᑎᖅᑐᒐᖅᑎᓂᒃ, ᓴᓇᓐᖑᐊᖅᑎᓂᓪᓗ ᓄᓇᑦᑎᓐᓂ. 
ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑎᑎᕋᐅᔭᕐᓂᕐᒧᑦ ᓴᓇᓐᖑᐊᓂᕐᒧᓪᓗ ᐃᒪᓐᓇ ᑲᑐᓪᔨᖃᑎᒌᑦ ᐃᒪᓐᓇ 
ᓴᓐᖏᓕᖅᑎᑦᑎᖃᑦᑕᕐᒪᑕ ᑕᒪᒃᑯᓂᖓ ᑎᑎᖅᑐᒐᖅᑐᓂᒃ ᐊᒻᒪᓗ ᓴᓇᓐᖑᐊᖅᑏᑦ ᓄᓇᕗᒻᒥ. ᐃᒪᓐᓇ 
ᓂᐅᕕᕈᓐᓇᖅᐳᑦ ᓴᓇᓐᖑᐊᒐᔅᓴᓂᒃ ᐊᒻᒪᓗ ᒥᖅᓱᕋᔅᓴᓂᒃ, ᐅᒃᑯᓯᒃᓴᓂᒃ ᐅᕝᕙᓘᓐᓃᑦ ᐊᒥᖃᑦᑐᓂᒃ. ᑕᐃᒪᓐᓇ 
ᐃᑲᔪᖅᑕᐅᔪᓐᓇᖁᓪᓗᒋᑦ ᐱᓕᕆᐊᖏᑦ ᓴᖅᑭᔮᖅᑎᑕᐅᔪᓐᓇᖁᓪᓗᒋᑦ ᑮᓇᐅᔭᖅᑕᖃᑉᐳᖅ ᑕᐃᒪᓐᓇ ᓴᖅᑭᔮᕈᑎᔅᓴᓂᒃ 
ᖃᕆᑕᐅᔭᒃᑰᑐᔅᓴᓂᒃ ᐊᒻᒪᓗᒃᑕᐅᖅ ᓵᒻᒥᒃ ᐊᑐᖅᑐᐊᕈᓐᓇᓂᕐᒧᑦ.  
 
ᑖᓐᓇ ᐱᒻᒪᕆᐅᓂᖅᐹᖑᔪᖅ ᑮᓇᐅᔭᖅ ᐊᑐᖅᑐᔅᓴᐅᓪᓗᑎᒃ ᑕᒪᒃᑯᐊ ᐃᖏᕐᕋᑎᖃᑦᑕᖁᓪᓗᒋᑦ ᑕᐃᒪᓐᓇ ᑲᓇᑕᒥ 
ᐊᒻᒪᓗ ᓯᓚᖅᔪᐊᕐᒥ ᐃᖏᕐᕋᖃᑦᑕᖁᓪᓗᒋᑦ, ᑕᐃᒪᓐᓇ ᖃᐅᖅᑯᔭᐅᕌᖓᒥᒃ ᑕᒪᒃᑯᓂᖓ ᓴᓇᓐᖑᐊᖅᑕᒥᓂᒃ 
ᑕᑯᒃᓴᐅᑎᑦᑎᔭᖅᑐᖅᖢᑎᒃ. ᒫᓐᓇᓵᖑᓚᐅᖅᑐᖅ ᑲᔪᓯᑦᑎᐊᓚᐅᖅᐳᖅ ᑖᓐᓇ ᐋᑐᕉ ᖄᐱᒃ ᐊᒻᒪᓗ ᔭᐃᑯ ᐃᓱᓪᓗᑕᖅ 
ᐸᖕᓂᖅᑑᕐᒥᐅᑖᒃ, ᓚᓐᑕᓐ ᐃᓐᖓᓚᒨᓚᐅᕐᒪᑕ. 
 
ᑕᒪᒃᑯᐊ ᓴᓇᔭᐅᔪᑦ ᑕᒪᒃᑯᓂᖓ ᑐᕌᖏᑦᑐᖅ ᐃᒪᓐᓇ ᑮᓇᐅᔭᖅᑖᕈᓐᓇᖃᑦᑕᕐᒪᑕ ᐆᑦᑐᕈᑎᔅᓴᐅᒐᔭᖅᑐᓂᒃ. 
ᐊᒻᒪᓗᒃᑕᐅᖅ ᑮᓈᐅᔭᖅᑕᖃᕆᓪᓗᓂ ᐊᓯᐊᒍᑦ ᑎᑎᖅᑐᒐᓕᕆᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ ᐃᑲᔪᖅᑕᐅᒍᓐᓇᖁᓪᓗᒋᑦ 
ᓴᖅᑭᑎᑦᓯᖁᓪᓗᒋᑦ ᓄᑕᐅᓐᖑᖅᑎᖁᓪᓗᒋᓪᓗ ᑕᒪᒃᑯᐊ ᓲᕐᓗ ᓴᓇᓐᖑᕕᒃᓴᐃᑦ ᐃᓂᒃᓴᐃᑦ.  
 
ᐅᖃᖅᑏ, ᑕᐃᒪᓐᓇ ᓄᓇᕗᒥᐅᑕᐅᓂᐊᖅᑐᖅ ᑕᒪᒃᑯᐊ ᐃᑲᔪᖅᑕᐅᔪᓐᓇᖁᓪᓗᒋᑦ ᑮᓈᐅᔭᖅᑕᖃᕐᓂᐊᖅᐳᖅ 
ᑕᒪᒃᑯᓂᖓ ᓴᓇᓐᖑᐊᖅᑐᓂᒃ ᐃᓕᓐᓂᐊᕐᕕᒻᒧᐊᖃᑦᑕᖁᓪᓗᒋᑦ ᐃᓕᓐᓂᐊᕐᑎᑦᑎᔭᖅᑐᓪᓗᑎᒃ ᐊᒻᒪᓗ 
ᑲᑎᒪᑎᑦᑎᔭᖅᑐᕐᓗᑎᒃ. 

ᐅᖃᖅᑏ, ᑖᒃᑯᐊ ᑎᑎᖅᑐᒐᕐᒧᑦ ᓴᓇᓐᖑᓂᕐᒧᓪᓗ ᐱᕙᓪᓕᐊᔪᓕᕆᔨᒃᑯᑦ, ᓲᕐᓗ ᓴᓇᐅᒐᕐᓂᒃ ᐊᑐᓕᖅᑎᑦᓯᓂᐊᖅᐳᑦ 
ᓄᓇᕗᑦ ᒐᕙᒪᒃᑯᖏᑦ ᐸᕐᓇᒍᑎᔅᓴᐅᓂᐊᖅᑐᓂᒃ ᓴᓐᖏᓕᑦᑎᕙᓪᓕᐊᒍᓐᓇᖁᓪᓗᒋᑦ ᓴᓇᓐᖑᐊᖅᑎᑦ 
ᑎᑎᖅᑐᒐᖅᑎᓪᓗ. ᐃᓛᒃ ᐱᕈᖅᐸᓪᓕᐊᒍᓐᓇᖁᓪᓗᒋᑦ ᐊᒻᒪᓗ ᑲᔪᓯᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᑉ ᐅᖃᐅᓯᖓ 189 - 3(2): ᐱᐅᓯᑎᒋᐊᖅᑕᐅᓃᑦ ᑭᓪᓕᓯᓂᐊᕐᓂᕐᒧᑦ ᓄᓇᕗᒻᒥ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕖᕗᐊᕆ 2009-ᖑᑎᓪᓗᒍ ᑲᓇᑕᐅᑉ 
ᒐᕙᒪᒃᑯᖏᑦ ᓴᖅᑭᑎᑦᓯᓚᐅᕐᒪᑕ $11, 000,000 ᑮᓇᐅᔭᓂᒃ ᐅᑭᐅᖅᑕᖅᑐᒥ ᖃᐅᔨᓴᖅᕕᒃᓴᐅᒐᔭᖅᑐᒥᒃ ᑮᓇᐅᔭᓂᒃ 
ᐃᖃᓗᓐᓂ. ᐊᒻᒪᓗ ᑎᓴᒪᓂᒃ ᖃᐅᔨᓴᖅᕕᒃᑖᖁᓪᓗᒋᑦ ᑖᒃᑯᓇᓂ ᐃᒡᓗᓕᒃᒥ, ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥ, 
ᐊᕐᕕᐊᕐᓂᓗ.  
 
ᐅᖃᖅᑏ, ᑕᒪᓐᓇ ᐱᐅᔪᒻᒪᕆᐅᕗᖅ ᑐᓴᒐᔅᓴᑦᑎᐊᕙᒃ ᓄᓇᕗᑦᒥ ᖃᐅᔨᓴᖅᕕᒃ ᓄᓇᕘᒥᓗ 
ᓯᓚᑦᑐᖅᓴᖅᕕᓕᕆᔨᒃᑯᓐᓂ ᑲᒪᒋᔭᐅᓂᐊᕐᒪᑦ. ᑕᒪᓐᓇᓗ ᐱᕚᓪᓕᕈᑎᒋᔭᐅᓂᐊᕐᓗᓂ ᐃᑲᔪᖅᑕᐅᔪᓐᓇᖁᓪᓗᒋᑦ 
ᑭᒃᑯᑐᐃᓐᓇᐃᑦ ᖃᐅᔨᓴᖅᑏᑦ ᑖᒃᑯᓇᓂ ᓄᓇᓕᓐᓂ ᐱᖓᓱᓂ.  
 
ᐅᖃᖅᑏ, ᑖᓐᓇ ᓄᑖᖅ ᖃᐅᔨᓴᖅᕕᐅᓂᐊᖅᑐᖅ ᓄᓇᕗᒻᒥᐅᑕᐅᔪᓂᒃ ᓇᒥᑐᐃᓐᓇᖅ ᐱᓕᕆᔪᓂᒃ 
ᐃᑲᔪᕈᓐᓇᓂᐊᖅᐳᑦ ᓄᓇᕗᒻᒥ. ᕖᕗᐊᕆᒥ ᑖᓐᓇ ᓄᓇᕗᑦᒥ ᖃᐅᔨᓴᖅᕕᒃ ᐲᖅᑕᐅᓚᐅᕐᒪᑦ ᐊᒻᒪᓗ ᓄᑖᒥᒃ 
ᓴᓇᓂᐊᖅᑐᑎᒃ. ᓴᓇᒋᐊᓕᓚᐅᖅᐳᖅ ᐅᐱᓐᖔᕐᒥ ᐊᒻᒪᓗ ᑖᓐᓇ ᐊᐅᓚᑕᐅᓕᕐᓂᐊᖅᑐᓂ ᐊᕐᕌᒍ ᓄᑖᒥ.  
 
ᐅᖃᖅᑏ, ᓴᓇᔭᐅᓂᖓ ᑕᒪᓐᓇ ᖃᐅᔨᓴᖅᕕᒃ ᑳᑦᑐᓛᒃᑎᑕᐅᓚᐅᖅᓯᒪᒻᒪᑦ ᑕᕐᒫᕕᒻᒧᑦ ᖃᒪᓂᖅᑐᐊᕐᒥ ᑕᒪᒃᑯᐊ 
ᐃᖅᑲᓇᐃᔭᖅᑎᑕᐅᓪᓗᑎᒃ ᓄᓇᓕᓐᓂᒥᐅᑕᐅᔪᑦ ᑖᒃᑯᐊ ᓴᓇᔭᐅᑎᐃᓪᓗᒌᒃ ᑖᒃᑯᐊ ᖁᔭᓐᓇᒦᕈᒪᔮᒃᑲ 
ᐃᑲᔪᖅᓯᒪᓂᖏᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᑕᕝᕙᓂ ᓄᓇᓕᓐᓂ ᖃᒪᓂᑦᑐᐊᕐᒥ. ᑖᒃᑯᐊ ᑎᓴᒪᑦ ᑕᒪᕐᒥᒃ 
ᖃᐅᔨᓴᕐᕕᐅᔪᑦ ᑲᔪᓯᑦᑎᐊᖅᓯᒪᕗᑦ ᐅᒥᐊᖅᔪᐊᒃᑯᑦ ᑎᑭᕝᕕᐅᖃᑦᑕᖅᖢᑎᒃ ᐃᒡᓗᒃᓴᒥᓐᓂᒃ. ᑕᐃᒪ ᐸᕐᓇᑦᑕᐅᓕᖅᑐᑎᑦ 
ᐊᑐᓂ ᑖᒃᑯᐊ ᓴᓇᔭᐅᓂᐊᖅᑐᑦ. 
 
ᑕᐃᒪᓐᓇᒃ ᑖᒃᑯᐊ ᖃᐅᔨᓴᕐᕖᑦ ᐃᑲᔪᖅᑕᐅᓯᒪᔪᓐᓇᖁᓪᓗᒋᑦ ᐋᓐᓂᐊᖅᑐᓕᕆᓂᕐᒧᑦ ᓄᓇᓕᕆᓂᕐᒧᑦ ᖃᓄᑐᐃᓐᓇᕐᓗ 
ᐃᑲᔪᖅᑕᐅᓂᐊᖅᐳᑦ ᐃᒪᓐᓇᒃ ᓴᓇᑐᐃᓐᓇᓕᕆᓂᕐᒥᒃ ᒪᑐᐃᖅᑕᐅᓂᐊᖅᖢᑎᒡᓗ ᓄᓇᓕᓐᓂ ᐊᑐᓂ 
ᒫᔾᔨᐅᓚᐅᓐᖏᓐᓂᖓᓂ. ᑕᐃᒪᖃᐃ ᐃᓕᒃᓯ ᐃᓚᐅᒍᓐᓇᕐᓂᐊᖅᐳᓯ. ᒪ’ᓇ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑐᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕼᐊᓐᑐ ᑐᑐ. 

(ᑐᑐ) 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᒃᐳᖓ ᐃᓕᓴᖅᓯᔪᒪᓪᓗᖓ ᑖᒃᑯᐊ 
ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᕝᕙᓃᑦᑐᑦ ᒫᓐᓇ ᐅᓪᓗᒥ. ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔩᑦ ᐃᖃᓗᓐᓃᒻᒪᑕ ᐱᓇᓱᐊᕈᓯᕐᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᒍᑎᖃᕐᓂᐊᖅᖢᑎᒃ ᑲᑐᔾᔨᖃᑎᒌᑦ. 
 
ᑖᒃᑯᐊ ᑲᑐᔾᔨᖃᑎᒌᑦ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᓐᓂ ᐱᓕᕆᖃᑦᑕᕐᒪᑕ ᐊᑐᓕᖅᑎᑦᑎᒐᓱᐊᖅᑐᑎᒃ 
ᐱᕚᓪᓕᖅᑎᑦᑎᒐᓱᐊᖅᑐᑎᒡᓗ ᐃᓕᓐᓂᐊᓂᕐᒧᑦ ᐱᔾᔪᑎᖃᖅᑐᓂᑦ ᐃᓕᓐᓂᐊᖅᑐᓄᑦ. ᑖᒃᑯᐊ ᑲᑐᔾᔨᖃᑎᒌᑦ 
ᑮᓇᐅᔭᓕᐅᓐᖏᑦᑐᑎᑦ ᑲᑐᔾᔨᖃᑎᒌᖑᕗᑦ ᐃᑲᔪᖃᑦᑕᖅᑐᑎᑦ ᑕᒪᐃᓐᓂᒃ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓕᒫᓂᑦ ᓄᓇᓕᓐᓃᑦᑐᓂᑦ ᐃᑲᔪᖃᑦᑕᖅᑐᑎᑦ. 
 
ᐅᖃᖅᑏ, ᖁᕕᐊᓱᓚᐅᖅᐳᖓ ᒪᑐᐃᖅᓯᒍᓐᓇᓚᐅᕋᒪ ᑕᐃᑲᓂ ᑲᑎᒪᑎᓪᓗᒋᑦ ᑕᕝᕙᓂ ᐱᓇᓱᐊᕈᓯᕐᒥ 
ᐃᖅᑲᓇᐃᔭᖅᑎᖏᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᔪᒻᒪᕆᐊᓘᒻᒪᑕ ᒫᓐᓇᐅᔪᖅ. ᑲᑎᒪᔨᒋᔭᐅᔪᑦ ᐱᔾᔪᑎᖃᖅᑐᑎᑦ 

ᐃᓅᖃᑎᒌᑦᑎᐊᓂᖅ ᐊᑐᐊᒐᕐᓂᑦ ᐃᓕᓐᓂᐊᕐᕕᒻᒥ ᐊᑐᖅᑕᐅᔪᒃᓴᐅᒐᔭᖅᑐᓂᑦ. ᑕᒪᒃᑯᓂᖓ ᐱᖁᔭᓕᐅᕐᓂᖏᓐᓄᑦ 
ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅᔪᐊᒥᑦ. 
 
ᖁᔭᓐᓇᒦᕈᒪᔭᒃᑲ ᑲᑎᒪᔨᒋᔭᐅᔪᑦ ᑖᒃᑯᐊ ᑲᑐᔾᔨᖃᑎᒌᑦ ᐱᓕᕆᑦᑎᐊᖅᓯᒪᓂᖏᓐᓄᑦ ᓄᑖᓂᑦ 
ᐱᓕᕆᑦᑎᐊᖅᓯᒪᓂᖏᓐᓄᓪᓗ ᐊᕐᕌᒎᓯᒪᓕᖅᑐᓂᑦ. ᑕᐃᒪ ᐅᐱᒋᔭᐅᖃᑕᐅᓂᐊᖅᐳᑦ ᐅᕙᓐᓄᑐᐃᓐᓇᐅᖏᑦᑐᖅ 
ᐸᑦᑕᖅᑐᓪᓗᒋᓪᓗ ᐃᑲᔪᖅᓯᒪᓂᖏᑦᖅ ᑕᕝᕙᓂ ᓄᓇᕗᒻᒥ ᐃᓕᓐᓂᐊᓂᕐᒧᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᒥᓂᔅᑐᐃᑦ ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᐸᑦ. ᑲᑎᒪᔾᔪᑎᑕᑦ ᓈᓴᐅᑎᖓ 3-ᒧᑦ: 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᒍᒪᓪᓗᖓ ᒪᕐᕉᓐᓂ 
ᐱᒻᒪᕆᐅᔪᓂᒃ ᐊᐅᓱᐃᑦᑐᒥᑦ ᐱᓕᕆᐊᕆᔭᐅᓯᒪᔪᓂᑦ, ᐊᑐᖅᑕᐅᓯᒪᔪᓂᑦ. ᑕᐃᒪ ᔫᓐᖑᑎᓪᓗᒍ ᑲᑎᒪᓚᐅᖅᑎᓪᓗᑕ 
ᑕᐃᒪᓐᓇ ᐱᓕᕆᔪᒻᒪᕆᐅᓚᐅᖅᑐᑦ ᑖᒃᑯᐊ ᐱᖓᓱᑦ ᓄᓇᓖᑦ ᑭᒡᒐᑐᖅᖢᒋᑦ ᒪᓕᒐᓕᐅᕐᕕᒻᒥ. 
 
ᑖᓐᓇ ᑮᓇᐅᔭᓂᑦ ᑕᒻᒪᖅᓯᒪᔪᖅᓯᐅᖅᑎ, ᓰᓚ ᕗᕋᐃᓱ, ᑕᐃᑯᖓ ᐊᐅᓱᐃᑦᑐᒧᐊᓚᐅᖅᑎᓪᓗᒍ 
ᑕᑯᔭᖅᑐᖃᑎᒋᓚᐅᕋᒃᑯ. ᖁᕕᐊᓱᓪᓗᑦᑖᓚᐅᖅᑐᖅ ᑕᒪᒃᑯᐊ ᐊᐅᓱᐃᑦᑐᒥᐅᑕᐅᔪᑦ ᑕᐃᒪᓐᓇ ᒥᓂᔪᒥᑦ 
ᓄᓇᓕᐊᓛᒥᐅᑕᐅᔪᑦ. ᐊᒻᒪᓗ ᑲᑎᒪᖃᑎᒋᓚᐅᖅᐸᕗᑦ ᓯᕗᓕᖅᑎᖏᑦ ᑕᐃᑲᓂ ᐊᒻᒪᓗᑦᑕᐅᖅ ᖃᓄᐃᓘᖃᑦᑕᕐᒪᖔᑕ 
ᑕᑯᑎᑕᐅᔪᓐᓇᓚᐅᕐᒪᑦ ᑕᐃᓐᓇ ᑕᒻᒪᖅᓯᒪᔪᖅᓯᐅᑎᖅᔪᐊᖅ. 
 
ᐅᖃᖅᑏ, ᑕᒪᓐᓇ ᐊᑭᑐᓗᐊᕐᓂᖏᑦ ᑕᐃᒪᓐᓇ ᖁᑦᑎᑦᑐᒥᐅᑕᐅᓪᓗᓂ ᑕᒪᓐᓇ ᓯᕗᓪᓕᖅᐸᐅᑎᒐᓱᐊᕋᒃᑯ, ᑕᒪᒃᑯᐊ 
ᓂᕿᑖᕐᓂᖅ ᑎᑎᖅᑲᑎᒍᑦ ᓂᕿᑦᑎᐊᕙᓐᓂ ᑕᒪᓐᓇ ᑲᑎᒪᔨᐅᔪᓄᑦ ᑲᒪᒋᔭᐅᓪᓚᕆᒻᒪᑦ. ᐅᖃᖅᑏ, ᐃᒪᓐᓇ 
ᐱᒻᒪᕆᐅᑎᒃᑲᒃᑯ ᓄᓇᕗᒻᒥᐅᑕᐅᔪᓄᑦ ᑕᐃᒪᓐᓇ ᓂᕿᑦᓯᐊᕙᖃᕆᐊᖃᕐᓂᖏᑦ ᐊᑭᑭᓐᓂᖅᓴᓂᓪᓗ. ᖃᐅᔨᒪᔪᖓ 
ᑕᒻᒪᖅᓯᒪᔪᖅᓯᐅᑎᖅᔪᐊᖅ ᐊᓪᓚᕕᖓ ᖃᐅᔨᒪᒻᒪᑦ ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᓕᕆᐊᕆᔭᐅᔪᒥᑦ 
ᑎᑎᖅᑲᑎᒍᑦ ᓂᕿᑖᓂᕐᒧᑦ ᓄᓇᓕᓐᓄᑦ. 
 
ᐅᖃᖅᑏ, ᑐᖏᓕᖓᓂᑦ ᑕᒪᓐᓇ ᑕᑯᔅᓴᕈᖅᑎᑦᑎᓚᐅᖅᐳᒍᑦ ᖁᑦᑎᑦᑐᒧᑦ ᑎᑭᑎᑕᐅᓚᐅᖅᓯᒪᔪᑦ ᐱᔾᔪᑎᒋᓪᓗᒋᑦ 
ᐊᐅᓱᐃᑦᑐᒥᑦ ᓯᑎᐱᕆ 4-ᖑᑎᓪᓗᒍ, ᖁᔭᓐᓇᒦᖅᐸᒃᑲ ᒥᓂᔅᑕ ᑕᒪᕐᒥᒃ ᐃᓚᐅᓚᐅᖅᑐᑦ ᑕᒪᓐᓇ 
ᑕᑯᔅᓴᕈᖅᑎᑕᐅᑎᓪᓗᒍ ᓇᓗᓇᐃᒃᑯᑕᖅ. ᖁᕕᐊᒋᑦᑎᐊᖅᑐᒍᓗ ᑕᒪᓐᓇ ᐊᐅᓱᐃᑦᑐᒥᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ ᓂᖏᐅᖓᓐ. 

(ᓂᖏᐅᖓᓐ) 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᐅᐱᒋᒍᒪᓪᓗᒋᑦ ᑕᒪᒃᑯᐊ ᓄᓇᓖᑦ 
ᓴᓪᓕᕐᒥᐅᑦ, ᑲᖏᕐᑐᒑᒑᐱᒻᒥᐅᑦ ᐃᓪᓗᓕᒻᒥᐅᑦ, ᐊᕐᕕᐊᑦ, ᖁᓪᓗᖅᑑᖅ ᐊᒻᒪᓗ ᑰᒑᖅᔪᒻᒥᐅᑦ. ᐱᕙᓪᓕᐊᑎᑦᑎᓚᐅᕐᒪᑕ 
ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐸᕐᓇᐅᑕᐅᓯᒪᔪᒥᑦ. 
 
ᐅᖃᖅᑏ, ᑭᒡᒐᑐᖅᑐᑦ ᑖᒃᑯᐊ ᓄᓇᓕᓐᓂᒃ ᑲᑎᒪᓚᐅᕐᒪᑕ ᐃᖃᓗᓐᓂ ᑕᐃᒪᓐᓇ ᓄᓇᓕᓐᓂ ᖃᓄᐃᓕᐅᕈᑎᔅᓴᒥᓂᒃ 
ᐸᕐᓇᐅᑎᖃᑦᖢᑎᒃ. ᐅᓪᓗᒥᒃᑲᓐᓂᖅ ᓈᒻᒪᓯᑉᐸᑦ ᐃᓕᑕᕆᓂᐊᖅᐸᒃᑲ ᑖᒃᑯᐊ ᑲᑐᔾᔨᖃᑎᒌᑦ ᐃᓚᐅᓚᐅᖅᑐᓪᓗ 
ᑕᕝᕙᓂ ᑕᕝᕙᓃᒻᒪᑕ. 

ᑖᒃᑯᐊ 6 ᓄᓇᓖᑦ ᑖᒃᑯᐊ ᐃᓚᒋᔭᐅᒻᒪᑦ ᓄᓇᓕᓐᓂ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᕆᔭᐅᔪᒥᒃ 
ᐆᑦᑐᕈᑕᐅᓪᓗᓂ ᑖᓐᓇ ᐱᓕᕆᐊᕐᕆᔭᐅᔪᖅ ᑲᒪᒋᔭᖃᕐᓂᖅ ᑲᓇᑕᐅᑉ ᐊᒻᒪᓗ ᓄᓇᕗᑦ ᐱᔨᑦᓯᕋᕈᑎᖏᓐᓂᒃ 
ᓄᓇᓕᓐᓂ. ᑲᓇᑕᐅᑉ ᒐᕙᒪᒃᑯᖏᑕᓗ ᐱᓕᕆᐊᕐᖏᓐᓂᒃ. ᑕᐃᓐᒪᓐᓇ ᐊᒃᑐᐊᓂᖃᖁᓪᓗᒋᑦ ᐱᐅᔪᕐᒧᑦ 
ᐋᓐᓂᐊᖅᑕᐃᓕᒪᓂᐅᑉ ᒥᒃᓵᓄᑦ. 
 
ᐅᖃᖅᑏ, ᓂᕆᐅᑉᐳᖓ ᑕᒪᓐᓇ ᐆᑦᑑᑎᒋᔭᐅᔪᖅ ᐃᒪᓐᓇ ᐱᕙᓪᓕᐊᒍᑕᐅᓕᕐᓂᐊᕐᒪᑦ ᐱᕙᓪᓕᐊᑎᑕᐅᓂᖏᓐᓄᑦ 
ᓄᓇᓕᓐᓂ ᐋᓐᓂᐊᖅᑕᐃᓕᒪᓂᕐᒧᑦ ᐸᕐᓇᐅᑎᖃᕐᓂᖏᑦ ᓄᓇᕗᒻᒥ. ᑕᒪᒃᑯᐊ ᐱᓕᕆᖃᑎᒋᔭᐅᔪᑦ ᓄᓇᕗᑦ 
ᒐᕙᒪᒃᑯᖏᑦ, ᑲᓇᑕᐅᑉ ᒐᕙᒪᒃᑯᖏᓪᓗ, ᓄᓇᕗᑦ ᑐᓐᖓᕕᒃᑯᓪᓗ ᐃᑲᔪᖅᑕᐅᑦᓯᐊᕈᓐᓇᖁᓪᓗᒋᑦ ᑖᒃᓱᒥᖓ 
ᐸᕐᓇᐅᑕᐅᔪᒥᒃ. 
 
ᐅᖃᖅᑏ, ᑖᒃᑯᐊ ᑲᑎᒪᔨᐅᔪᑦ ᐃᒪᓐᓇ ᐅᐱᒋᖃᑎᒋᔪᒪᔭᒃᑲ ᑕᒪᒃᑯᐊ ᓄᓇᓖᑦ ᑲᔪᓯᑦᑎᐊᖅᓯᒪᓂᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 300 - 3(2): ᒪᑐᐃᖅᑕᐅᓂᖓ ᐋᓐᓂᐊᕕᓕᐊᖅᑐᓄᑦ ᑕᒻᒫᑎᕐᕕᒃ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑖᒃᑯᐊ ᐳᓛᖅᑐᑦ ᑐᓐᖓᓱᒋᑦᓯ. ᐄ, ᑖᓐᓇ ᐅᓪᓗᒥ ᖁᔭᓐᓇᒦᕈᒪᔭᕋ 
ᐋᓐᓂᐊᖃᑦᑕᐃᓕᕆᔨᒃᑯᑦ ᒥᓂᔅᑐᒋᔭᖓᑦ. ᐱᓇᓱᐊᕈᓯᐅᔪᔪᒥ ᑕᒫᓂ ᐃᖃᓗᓐᓂ ᐃᓇᑦᑎᖑᐊᖅᑕᓯᓐᓇᔪᒻᒪᑦ ᐅᕙᓐᓂᒃ 
ᐊᒻᒪᓗ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᓐᓂᒃ ᑕᒫᓂ. ᑖᓐᓇ ᑕᒻᒫᑎᕐᕕᒃ ᒪᑐᐃᖅᑕᐅᕙᓪᓕᐊᑎᓪᓗᒍ ᐊᒻᒪᓗ 
ᓂᓪᓕᑎᑦᑎᒻᒪᕆᔪᒻᒪᑦ ᐊᑐᐃᓐᓇᐅᑎᓐᓇᖓ ᖁᔭᓐᓇᒦᖅᓯᓈᖅᑕᕋ ᒥᓂᔅᑕ ᑰᓕ ᐊᒻᒪᓗ ᓯᕗᓕᖅᑎᕗᑦ ᑕᐃᑲᓃᔪᒻᒪᑦ 
ᖁᔭᓐᓇᒦᖅᓯᓐᓈᕆᕙᕋ. ᑖᒃᑯᐊᖏᓛᒃ ᐳᓚᕋᖅᐸᑦᑐᑦ ᑕᒪᐅᖓ ᐋᓐᓂᐊᕕᓕᐊᕆᐊᖃᑉᐸᑦᑐᑦ ᓇᔪᒐᔅᓴᓂᑦᑎᐊᕐᖓᑕ 
ᑕᐃᒫᒃ ᒪᑐᐃᓪᓚᕆᑕᐃᓐᓇᔪᒐᑦᑎᒍ ᑖᓐᓇ ᑕᒫᓃᑦᑐᖅ. ᖁᕕᐊᓇᖅᑐᖅ ᑖᒃᑯᐊ ᐊᒃᓱᕈᓐᓇᖅᑐᒦᓗᐊᖃᑦᑕᔾᔮᖏᒻᒪᑕ 
ᐋᓐᓂᐊᕕᓕᐊᕆᐊᓕᑯᓗᐃᑦ ᑕᒪᐅᖓ ᐃᖃᓗᓐᓄᑦ.  
 
ᑭᓯᐊᓂᑦᑕᐅᖅ ᑖᓐᓇ ᒥᓂᔅᑕ ᑰᓕ ᐅᖃᕝᕕᒋᔪᒻᒥᒐᒃᑯ, ᑕᐅᓄᖓ ᐋᑐᕚᒧᑦ ᐳᓚᕋᑲᐃᓐᓇᐸᒃᑲᒪ ᐊᒻᒪᓗ ᑕᐃᒃᑯᐊ 
ᑕᒻᒫᑎᕐᕕᒻᒥ ᑕᐅᓇᓂ ᐋᑐᕚᒥᒋᐊᖃᑉᐸᑦᑐᑦ ᐃᓛᓂᒃᑯᑦ ᐊᑲᐅᖏᑦᑐᒦᑲᐃᓐᓇᓲᖑᒻᒪᑕᑦᑕᐅᖅ, ᐱᓗᐊᖅᑐᒥᒃ 
ᑐᓴᖃᑦᑕᖅᓯᒪᒐᒪ ᑕᐃᒃᑯᐊᒎᖅ ᐃᓪᓕᖏᑦ ᐊᑲᐅᑦᑎᐊᖏᒻᒪᑕ ᑎᓯᓗᐊᖅᑐᑎᒃ, ᐊᒻᒪᓗ ᐱᓯᒃᓯᕋᕝᕙᓗᒃᐸᒻᒪᑕᒎᖅ 
ᓅᒐᓛᑐᐊᕋᐃᒻᒪᑦ ᓇᓕᐊᑐᐃᓐᓇᖅ ᓯᓂᒐᓱᒃᑐᖅ. ᑖᒃᑯᐊ ᐃᒡᓕᖏᑦ ᐱᑐᖃᑯᓗᐊᐲᖅᑲᐃ. ᑖᓐᓇ 
ᐃᖅᑯᓕᐅᑕᐅᖃᑦᑕᕐᖓᑦ ᑐᓴᖅᑎᑲᓐᓂᕈᒪᔭᒃᑲ ᑖᒃᑯᐊ ᑲᑎᒪᔨᐅᖃᑎᒃᑲ. ᐊᒻᒪᓗ ᐃᓅᓪᓗᑕ ᑲᔾᔮᓲᖑᒐᑦᑕ 
ᐃᓄᒃᓯᐅᑎᓂᒃ ᐊᒻᒪᓗ ᑕᒪᒃᑯᓂᖓ ᓂᖅᑎᐅᖅᓯᒪᔪᓂᒃ. ᑕᐃᒃᑯᐊᒎᖅ ᓂᖅᑎᐅᖅᑕᐅᕙᑦᑐᑦ ᑕᐅᓇᓂ 
ᐆᓯᒪᓗᐊᖅᐸᒻᒪᑕ ᑕᐃᒫᒃ ᑖᓐᓇ ᑐᓴᖅᐸᓚᐅᕐᒥᔭᕋ ᐊᑕᐅᓯᐊᕐᓇᒍ ᑕᐅᓇᓃᑦᑐᖓ. ᑖᓐᓇ ᒥᓂᔅᑕ ᐅᐸᖃᑦᑕᕋᒃᑯᐃᓛᒃ 
ᐅᓂᒃᑳᖅᕕᒋᔪᔭᕋᓗᐊᕐᕋ. ᑭᓯᐊᓂ ᑕᕝᕙᓂ ᑲᑎᒪᕕᑦᑎᓐᓂ ᓇᓗᓇᐃᑦᑎᐊᕐᕈᒪᒐᒃᑯᒍᒃ ᑕᐃᒃᑯᐊ ᐅᕙᓐᓄᑦ 
ᐅᖃᖃᑦᑕᔪᔪᑦ ᑕᒪᐅᖓᑐᐃᓐᓈᖅᓯᒪᖏᒻᒪᑕ. ᐅᓂᒃᑳᕆᐊᒃᑲᓐᓂᖃᑦᑕᕆᑦᓯ ᐋᖅᑭᒋᐊᕈᑎᔅᓴᓂᒃ ᕿᓂᖃᑦᑕᕐᓂᐊᕐᕋᑦᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦᑕᐅᖅ, ᒥᔅᑕ ᐅᑲᓕᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐅᒡᔪᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 301 - 3(2): ᐃᓕᓐᓂᐊᖅᑕᒥᓂᑦ ᐱᔭᕇᖅᑐᑦ ᕿᑭᖅᑕᖅ ᐃᓕᓐᓂᐊᕐᕕᒃ 

(ᐅᒡᔪᖅ) 
ᐅᒡᔪᖅ: ᖁᔭᓐᓇᖅᑯᑎᑦ ᐅᖃᖅᑎᑦᓯᔩ. ᑐᓐᖓᓱᒋᑦᓯ ᑕᒫᓃᑦᑐᓯ ᐳᓛᖅᑐᓯ ᑕᕝᕙᓂ. ᐊᐅᔭᖅ ᐅᖅᓱᖅᑑᒥ 
ᖃᐃᖅᑯᔭᐅᓯᒪᒐᓗᐊᕐᕋᒪ ᐃᓕᕼᐊᖅᑐᑦ ᖁᓐᖏᐊᕐᓂᐊᕐᕋᒃᑭᓐᖒᖅ ᐱᔭᕇᖅᑕᒥᓂᒃ ᐊᑐᖅᑎᓪᓗᒋᑦ. ᑖᒃᑯᐊ 
ᖁᕕᐊᕼᐆᑎᒋᕙᒃᑲ ᐱᔭᕇᖅᑐᕐᓄᐃᓐ. ᑕᐃᑲᓂ ᕿᑭᖅᑕᐅᑉ ᐃᓕᕼᐊᖅᕕᐊᓂ ᐳᖅᑐᓂᖅᕼᐊᓂ: ᓯᑳᑦ ᐋᖅᑯᐊᖅ, 

ᐋᖅᑲᓇᔪᑉ ᑎᒍᐊᖓ; ᐋᓂ ᐃᓕᕼᐄᔾᔪᒃ, ᐃᓕᕼᐄᔾᔨᒃᑯᑦ ᑎᒍᐊᓐᓄᐊᖓ; ᑳᑎ ᐆᕙᒃ, ᑕᑉᐱᐅᓪᓗ ᐋᓐᑎᓂᐅᓪᓗ 
ᐸᓂᓐᖑᐊᖓ; ᓴᐳᑦ ᑐᓐᖏᓕᒃ, ᑯᕇᔅᑏᓪᓗ ᐅᐃᖓᑕᓗ ᓄᑕᕋᓐᓄᐊᖓ; ᕌᐳᑦ ᐳᐊᑐ, ᐲᐱᐅᑉ ᐃᕐᖑᑕᕐᓄᐊᖓ; 
ᓯᑖᓐᓕ ᐳᐊᑐ, ᐃᐳᐃᔾᔪᒃᑯᑦ ᓄᑕᕋᓐᓄᐊᖓ; ᑖᓐᓇᓗ, ᒫᕕᓐ ᐊᕿᔾᔪᒃ. ᐊᐃᕌᓂ ᐅᖓᓪᓕᕐᒥ ᐱᔭᕇᖅᑑᒐᓗᐊᖅ 
ᑭᕼᐃᒥᕙᓪᓛᓗᓐᓂᒃ ᐱᔭᕇᕈᒻᒥᒃ ᐊᑐᕈᒪᓐᖏᓐᓇᒥ ᑕᕝᕙᓂ ᐅᑭᐅᒥ ᐃᓚᐅᑎᑕᐅᒻᒪᑦ ᖁᕕᐊᕼᐅᒐᓗᒃᑎᑕᐅᓪᓗᓂᓗ 
ᐃᓕᑕᕆᔭᐅᓪᓗᓂᓗ ᐱᔭᕇᕆᐊᖓᓐᓂᒃ. 
 
ᑖᒃᑯᐊ ᑕᑯᕋᕐᓂᑐᒻᒪᕇᑦ ᐱᔭᕇᖅᑐᑦ ᑕᐃᑲᓃᑎᓪᓗᑕ ᐅᐃᒐᓗ. ᑖᒃᑯᐊ ᕿᑭᖅᑕᐅᑉ ᐃᓕᓴᕐᕕᐊᓂ ᐳᖅᑐᓂᖅᓴᓂᑦ 
ᕼᑐᖅᐸᒃᑲ ᖁᔭᒋᕙᒃᑲ ᐱᔭᕇᕈᓐᓇᑦᑎᐊᕐᒪᑕ. ᑕᐃᒃᑯᐊᓗ ᐃᓕᕼᐊᐃᔩᑦ ᑕᐃᑲᓂ ᕼᐊᓇᔪᑦ, ᐃᓕᕼᐊᐃᔨᓪᓗ ᑲᑎᒪᔩᑦ 
ᐃᓕᕼᐊᕐᕕᐅ ᑲᑎᒪᔩᑦ - DEA-ᑯᑦᑕᐅᖅ - ᐃᓕᕼᐊᕐᕕᐅᓪᓗ ᐊᑉᑕᓐᓂᐊ. ᑕᒪᒃᑮᓐᓂ ᐳᖅᑐᓂᖅᕼᐊᓂᑦ 
ᐳᒃᑭᓂᖅᓴᓂᓪᓗ ᑕᒪᒃᑮᓐᓂ ᐃᓕᕼᐊᕐᕖᓐᓂ ᐊᑐᕋᓗᐊᕋᑉᑕ. 
 
ᑖᒃᑯᐊ ᓂᕆᒃᑲᐃᔪᑦ ᐃᓄᓐᓂᑦ ᐱᔭᕇᕈᑎᒥᓂᒃ ᖁᓐᖏᐊᖅᑎᑦᑎᑖᕐᖢᑎᑦ ᓂᕆᒃᑲᐃᒻᒪᑕ ᐃᓄᖁᑎᒥᓐᓂᒃ. 
ᑕᑯᕋᕐᓂᑐᒻᒪᕇᑦ ᓄᑕᕋᓐᓂ ᐃᑲᔪᖅᑐᑉ ᓂᕆᒃᑲᐃᔪᑦ ᖃᑯᖅᑐᒥᑦ ᐊᑐᕐᖢᑎᒃ. ᐊᔪᒐᐃᖅᑰᖅᑐᑦ ᓴᓇᔨᐅᓪᓗᑎᑦ 
ᑕᑯᕋᓐᓂᑎᐊᖅᑐᑎᑦ ᓂᕆᒃᑲᐃᒐᓗᐊᕐᒪᑕ ᐅᕙᑉᑎᓐᓂ ᐃᓄᓐᓂᑦ. ᑖᒃᑯᐊ ᐊᔪᒐᐃᒋᓪᓗᐊᐸᒃᑲᑦ ᐊᑐᕈᒪᒋᓪᓗᒋᓪᓗ 
ᑕᐃᒃᑯᐊ ᐱᔭᕇᑦᑐᑦ ᐃᓕᕼᐊᖅᑐᑦ ᐅᖅᓇᐅᖅᑑᒥᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᑦᑕᐅᖅ, ᒥᔅ ᐅᒡᔪᖅ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ (ᑐᓵᔨᒃᑯᑦ) ᐃᖃᓗᐃᑦ 
ᑲᓇᓐᓇᖓᓄᑦ, ᐄᕙ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 302 - 3(2): ᑐᓐᖓᓱᑦᑎᑦᑎᓂᖅ ᑲᑐᔾᔨᖃᑎᒌᖏᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ (ᐅᑲᓕᖅ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᑦᑕᐅᖅ ᐅᓐᓄᓴᒃᑰᐸᒃᑲ ᓂᕈᐊᖅᑕᐅᕕᒋᓯᒪᔭᒃᑲ 
ᐃᖃᓗᓐᓂ. ᑕᕝᕙᓂ ᐊᒃᓱᒻᒪᕆᐊᓗᒃ ᑖᒃᑯᐊ ᑕᕝᕗᖓ ᖃᐃᔪᑦ ᑐᓐᖓᓱᖁᕙᒃᑲ. 
 
ᑖᒃᑯᐊ ᐊᔅᓱᕉᑎᒋᖃᑦᑕᖅᑕᕗᑦ ᑲᑎᒪᔨᐅᑎᓪᓗᑕ ᐃᓕᓐᓂᐊᕐᓂᖅ ᐊᒻᒪ ᐃᓅᓯᓕᕆᓂᖅ. ᑕᕝᕙ ᑕᒫᓃᒻᒪᑕ 
ᖃᓄᖅᑑᖃᑎᕗᑦ, ᖁᔭᒋᓪᓗᒋᓪᓗ ᑲᑎᒪᓂᕆᓂᐊᖅᑕᖏᑦ ᑕᕝᕙᓂ. ᑖᑦᓱᒧᖓ ᓂᓪᓕᕈᒪᔾᔪᑎᒋᔭᕋ ᑐᓐᖓᓱᑦᑎᒃᖢᒋᑦ 
ᖃᓄᖅᑑᕈᑭᔾᔪᑎᒋᖃᑦᑕᖅᑕᖏᑦ ᐃᓕᓐᓂᐊᕐᓂᐅᑉ ᒥᔅᓵᓄᑦ ᐊᒻᒪ ᐃᓅᓯᓕᕆᓂᐅᑉ, ᑕᕝᕙᓂ ᐊᑦᑐᐊᓪᓚᕆᒻᒪᑕ 
ᐅᕙᑦᑎᓐᓄᑦ ᓄᓇᕗᒻᒥᐅᓕᒫᖓᔪᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ. ᒪᓕᒐᓕᐅᖅᑏ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦ ᓈᓴᐅᑎᖓ 4, ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. 
 
ᓈᓴᐅᖑᑎᖓ 5, ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. ᐳᓛᖅᑐᓂᑦ ᐃᓕᓴᖅᓯᓂᖅ. ᒥᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐅᖃᖅᑏ. ᑕᕝᕙᓂᓗ ᖃᐃᓯᒪᔪᑦ ᑐᓐᖓᓱᖁᑉᓗᒋᑦ. ᐃᓕᑕᕆᔪᒪᓪᓗᒍᓕ 
ᑎᑭᕋᖅᔪᐊᒥᑦ ᓄᖅᑲᕈᓐᓇᖏᑦᑐᖅᑕᐅᖅ ᐃᓚᖓ ᑲᑎᒪᔨᐅᖃᑕᐅᔪᖅ ᐃᓕᓐᓂᐊᖅᑐᓕᕆᔨᓄᑦ ᐊᔾᔨᒌᖏᑦᑐᓄᓪᓗ 
ᓄᓇᓕᖓᓂᑦ ᐱᓕᕇᓐᓇᓲᖑᒻᒪᑦ, ᑎᑭᑕᐅᒐᔪᖏᑦᑐᑕᓗ ᑕᐃᑲᓐᖓᑦ. ᑐᓐᖓᓱᑦᑎᐊᖁᕙᕋ ᐃᓕᑕᕆᔭᐅᖁᑉᓗᒍᓗ 
ᓂᕈᐊᖅᑕᐅᓯᒪᕕᓐᓃᖔᖅᑐᖅ ᒥᔅᑕ ᒪᓄ ᓇᑕ, ᖁᕕᐊᓇᕐᓗ ᑕᕝᕗᖓ ᐃᑎᕈᓐᓇᕋᕕᑦ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᕐᕕᒻᒥ ᐳᓛᖅᑐᓂᑦ ᐃᓕᓴᖅᓯᓂᖅ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑕᒪᒃᑭᖏᒃᑲᓗᐊᕐᓗᒋᑦ ᐃᓕᓴᖅᓯᒍᒪᒻᒥᒐᒪ, ᓯᕗᓪᓕᖅ 
ᑖᓐᓇ ᐃᖃᓗᒻᒥᐅᑕᐅᔪᖅ, ᔭᐃᒻᔅ ᐋᕆᐊᒃ, ᐅᖃᐅᓯᕆᖅᑲᐅᔭᒃᑲᓂ ᑐᑭᒧᐊᖅᑎᑦᑎᔨᐅᓪᓚᕆᖃᑕᐅᓪᓗᓂ ᓄᓇᓕᓐᓂ 
ᑲᒪᔨᐅᓪᓚᕆᖃᑦᑕᖅᑐᓂ. ᐊᒻᒪ ᓴᓪᓕᕐᒥᐅᑕᐅᖃᑎᒃᑲᐃᒃᑯᐊ, ᒫᓖᓐ ᔮᔅ ᐊᒻᒪ ᐊᐃᑕ ᓇᑯᓛᖅ ᑕᒫᓃᖃᑕᐅᒻᒥᒻᒪᑕ 
ᑖᓐᓇ ᐅᖃᐅᓯᕆᖅᑲᐅᔭᕋ ᐱᔾᔪᑎᒋᓪᓗᒍ. ᐃᓕᑕᕆᑦᑎᐊᐹᒃᑲ. ᐃᓕᑕᕆᓪᓗᒋᓪᓗ ᐃᓚᓗᑦᑖᖏᑦ ᒪᒥᐊᓇᖅ 
ᑭᓇᒃᑰᒻᒪᓴᖔᔅᓯ ᖃᐅᔨᒪᖏᓐᓇᒪ.  
 
ᐊᒻᒪ ᒪᒥᐊᕕᔾᔪᐊᕋᓗᐊᖅᑐᖓ, ᐅᖃᖅᑎᑦᑎᔩ, ᐃᓪᓗᓕᒑᖅᔪᒻᒥᐅᑕᕐᒥᑦ ᑕᕝᕙᓃᑦᑐᖃᕐᒥᒻᒪᑦ ᐊᕙᓂ ᐊᑭᖔᖓᓂᑦ. 
ᐊᒻᒪ ᐃᓕᑕᕆᖃᑕᐅᒐᓗᐊᖅᐸᑦ ᐊᑏᑦ ᐳᐃᒍᐃᒪᑦᑕᒻᒪᕆᓕᕐᒥᒐᒃᑯ ᒪᒥᐊᓇᖅ, ᓇᖏᖅᓯᑲᐃᓐᓇᒐᓛᒍᓐᓇᕈᕕᑦ 
ᐃᓕᑕᕆᔭᕋᓗᐊᕋ ᑕᐃᓐᓇ ᐃᓪᓗᓕᒑᖅᔪᒻᒥᐅᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᕐᕕᒻᒥ ᐳᓛᖅᑐᓂᑦ ᐃᓕᓴᖅᓯᓂᖅ. 
ᓂᕈᐊᖅᑕᐅᓯᒪᔪᖅ ᐊᕐᕕᐊᓄᑦ, ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪᑦᑕᐅᖅ ᐃᓕᓴᖅᓯᔪᒪᒻᒥᔪᖓ 
ᒪᓕᒐᓕᐅᕐᕕᓕᖓᐊᖅᓯᒪᔪᖅ, ᕼᐊᑎᑦ ᐊᓚᕋᓚᒃ, ᓄᓕᐊᕆᔭᖓ ᒪᓕᒐᓕᐅᖅᑎᐅᓚᐅᖅᓯᒪᔪᖅ ᑕᐃᕕᑦ ᐊᓚᕋᓚᒃ. 
ᐃᓕᓴᕆᔪᒪᔭᕋ ᐊᖏᖅᓯᒪᑦᑎᐊᕐᓂᖓᓄᑦ ᐊᒻᒪᓗ ᐃᓚᒋᔭᐅᓂᖓᓄᑦ ᐊᕐᕕᐊᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒥ ᐳᓛᖅᑐᓂᒃ. ᒪᓕᒐᓕᐅᖅᑎ 
ᖁᕐᓗᖅᑑᒧᑦ, ᒥᔅᑕ ᑕᑉᑑᓇ. (ᑐᓵᔨᒃᑯᑦ) ᐃᓵᖓᖅᑲᐅᕖᓐ, ᐋᒡᒑ? ᒥᔅ ᐅᒡᔪᖅ. 
 
ᐅᒡᔪᖅ: ᐃᓕᑕᕆᓐᖏᓇᒃᑯ ᐃᓕᑕᕆᓂᐊᕐᕋᒃᑯ, ᐄ, ᐱᔮᕆᕗᖓ. ᑖᓐᓇ ᐃᓕᑕᕆᔪᒪᕙᕋ ᐊᒃᑲᒐ ᑕᓗᖅᔪᐊᕐᒥᐅᑕᖅ, 
ᐊᐃᐅᓛ ᑕᖁᓕᒃ, ᐃᓕᕼᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᔪᖅ. ᐊᒃᑲᒋᒐᒃᑯ ᓇᒡᓕᒋᔭᕋ, ᐊᑖᑕᒐᓗᐊᕐᒪᓐ ᓄᑳ, 
ᐃᓕᑕᕆᑦᓯᐊᖅᐸᑕ. 
 
ᑖᒃᑯᐊᓪᓗ ᐅᖅᓱᖅᑑᕐᒥᐅᑕᖅ, ᔮᑭ ᐊᒥᕋᓕᒃ, ᐃᓕᑕᖅᕼᐅᓕᕆᔨᒃᑯᓄᑦᑕᐅᖅ ᐃᒃᓯᕙᐅᑕᐅᔪᖅ ᑲᑎᒪᔭᖅᑐᖅᓯᒪᔪᖅ 
ᑕᒪᐅᖓ. ᑕᐃᓐᓇᑦᑕᐅᖅ ᐃᓕᑕᕆᔪᒪᕙᕋ ᕆᓈᑕ ᕋᓱ, ᑕᓗᖅᔪᐊᕐᒥᑦᑕᐅᖅ ᕼᐊᓇᖃᑦᑕᖅᑐᑦ, 
ᓂᕿᑦᑎᐊᕙᓕᕆᔨᒃᑯᓐᓄᑦ. ᑖᓐᓇ ᐃᖃᓗᒃᑑᑦᓯᐊᕐᒥ ᕼᐊᓇᒋᐅᖅᑐᖅ ᑕᕝᕙᕈ ᑭᕼᐃᐊᓂ, ᐅᖅᓱᖅᑑᒥ. ᒪᒥᐊᓇᖅ, 
ᑕᓗᖅᔪᐊᕐᒥ ᓂᕿᑦᑎᐊᕙᓕᕆᓂᕐᒥᒃ ᑲᔪᕼᐃᑎᑦᑎᑎᐊᖅᑐᖅ. ᐃᓄᐃᓪᓗ ᑕᐃᒪᓐᓇ ᕼᐊᓇᖃᐅᑕᔪᓐᓇᒻᒪᕆᑦᑐᑎᒃ. 
 
ᑖᒃᑯᐊᑦᑕᐅᖅ ᒪᕐᕉᒃ ᑰᒑᖅᔪᒻᒥᐅᑕᖅ ᐃᓕᑕᕆᔪᒪᕙᒃᑲ ᓂᓐᖓᖅ ᒫᓃᖏᒻᒪᑦ, ᐲᑐᕆᔅ ᐊᑉᓴᒃᑕᐅᖅ, 
ᐃᓅᕼᐃᓕᕆᓂᑦᑎᐊᕙᒻᒧᑦ ᐃᓕᕼᐊᕆᐊᖃᑕᐅᓯᒪᔪᖅ ᑕᒪᐅᖓ, ᑰᒑᔪᒻᒥᐅᑕᖅ ᐊᕙᓃᑦᑐᖅ. ᑖᓐᓇᓗ ᐊᑲᒋᔭᒃᓴᕆᕚ 
ᐅᕕᑎ ᐊᓚᒃᑲᓐᓄᐊᖅ. ᒪᓕᒐᓕᐅᖅᑎᐅᓯᒪᓕᖅᑐᖅᑕᐅᖅ ᖃᐅᔨᒪᔭᐅᑦᑎᐊᖅᑐᖅ ᓄᓇᕗᒻᒥᐅᓂ. ᐃᓕᑕᕆᔪᒪᕙᒃᑲ 
ᑖᒃᑯᐊ ᐳᓛᖅᑐᑦ ᑕᕝᕙᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᖅᑐᓂᒃ. ᒥᔅᑕ 
ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂᑦᑕᐅᖅ ᐃᓕᑕᖅᓯᖃᑕᐅᔪᒪᓪᓗᖓ ᑭᒡᒐᑐᖅᑕᓐᓂᒃ 
ᓴᓂᕋᔭᒻᒥᐅᑕᓂᒃ, ᓵᓚᒪᓐ ᓇᓱᒃ - ᐃᓄᒃᑎᒍᓂᓛᒃ ᐊᑦᑎᖅᓱᐃᕈᓘᔭᓲᖑᒐᑦᑕ ᑕᐃᓐᓇ ᓲᓗᒨᓂᐅᒐᓗᐊᖅ ᐅᕙᖓ 
ᑕᐃᕙᑦᑕᕋ, ᑑᒻᒧᓘᓐᓂ. ᓇᓱᒃ ᑕᐃᓐᓇ ᓴᓂᕋᔭᒻᒥᐅᑕᖅ. 
 
ᐊᒻᒪ ᓗᐃᔅ ᕼᐅᓕ ᑖᓐᓇ ᐃᒡᓗᓕᒃᒥᐅᑕᖅ ᑕᒫᓂᖃᑕᐅᔪᖅ. ᓴᓂᑦᑎᐊᖓᓂᓗ ᑕᒪᒃᑯᐊ ᐊᖏᔪᑦᑏᑦ 
ᐃᓕᓐᓂᐊᖅᕕᖓᓐᓄᑦ ᐊᖓᔪᖅᑲᐅᔪᖅ, ᕕᓐᔅ ᐱᒋᑦ; ᑐᓐᖓᓱᒋᑦᑎ. ᐊᒻᒪ ᑕᐃᒪᓐᓇ ᑕᒫᓃᕋᑖᓚᐅᖅᑑᒐᓗᐊᖅ 
ᑕᕝᕙᓃᖅᑰᖏᒻᒪᑦ ᐃᒡᓗᓕᒃᒥᐅᑕᐅᒐᓗᐊᖅ ᑖᒃᑯᓄᖓ ᑲᑎᒪᔭᖅᑐᖃᑕᐅᓯᒪᔪᖅ, ᑕᐃᖃᓯᐅᑎᓪᓗᒍ, ᐊᐃᒥ ᐸᓂᓐᒫᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᖅᕕᒻᒧᑦ. (ᑐᓵᔨᒃᑯᑦ) ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ 
ᒥᖦᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᒐᑦᓯ ᐃᓕᓴᖅᓯᒐᔪᓐᖏᑐᒻᒪᕆᐊᓘᒐᑦᑕ 
ᕿᑎᕐᒥᐅᖑᓪᓗᑕ ᑕᕝᕙᓂ ᒪᓕᒐᓕᐅᖅᕕᒦᑦᑐᓂᒃ. ᐃᓕᓴᖅᓯᒍᒪᔪᖓ, ᕌᓐ ᕼᐊᐃᒍ, ᐱᐊᓯ ᔪᐃᔅ, ᑕᐅᕙᓃᑦᑐᖅ. 
 
ᖃᐅᔨᓴᖃᑎᒋᖃᑦᑕᖅᓯᒪᒻᒥᔭᕋ ᐃᓄᐃᑦ ᐃᑲᔪᖅᑎᐅᖃᑦᑕᓚᐅᖅᓯᒪᔪᑦ ᐸᓖᓯᒃᑯᓐᓄᑦ ᐋᖅᑭᒃᓱᐃᓯᒪᓪᓗᓂᓗ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᒫᓂ ᐊᐅᓚᖃᑎᒋᓚᐅᖅᓯᒪᒻᒥᔭᕋ 40-50 below-ᒥ ᐊᓂᒌᒃ ᓯᓚᒥᒃ 
ᖃᓄᐃᑦᑑᔭᓚᐅᖅᓯᒪᖏᑦᑑᒃ ᐃᒫᒃ ᐃᖃᓪᓕᐊᖅᓯᒪᑎᓪᓗᑕ. ᕿᐅᔪᕈᓘᓕᖅᑎᓪᓗᑕ ᑕᐃᒃᑯᐊ ᐊᒻᒪᖅᓯᓇᓱᒃᑑᒃ 
ᐊᒃᓱᐊᓗᒃ ᐊᓕᐊᓇᐃᓚᐅᖅᓯᒪᔪᖅ. ᑐᓐᖓᓱᒃᑎᒍᒪᓪᓗᒍ ᐱᐊᓯ ᑕᕝᕗᖓ ᒪᓕᒐᓕᐅᖅᕕᒻᒧᑦ ᑲᔪᓯᑦᑎᐊᖁᕙᕋᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᕕᒻᒥ ᐳᓛᖅᑐᓂᒃ ᐃᓕᓴᖅᓯᓂᖅ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔭᐃᓐᓇᕆᑦᑎᐊᕐᕋᓗᐊᖅᑲᑦᓯ ᑕᒫᓃᒃᑲᑦᓯ. ᐋᓯᑦ ᐱᔭᒃᓴᖃᕋᓗᐊᖅᑐᓯ 
ᐊᓚᒃᑲᑲᐃᓐᓇᕈᓐᓇᕋᑦᓯ ᖁᔭᓐᓇᒦᒃ ᖃᐅᔪᓐᓇᕋᑦᓯ. 
 
ᑖᓐᓇ ᓯᕗᓪᓕᖅ ᐃᓕᓴᕆᔪᒪᔭᕋ ᑭᒡᒐᑐᖅᑕᕋ ᑕᒫᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑐᔾᔨᖃᑎᒌᖏᓐᓄᑦ 
ᑐᑭᒧᐊᑦᑎᑦᑎᔨᐅᖃᑕᐅᔪᖅ, ᓂᑭ ᐃᔨᑦᓯᐊᖅ, ᑐᓐᖓᓱᑦᑎᐊᕐᕆᑦ ᑕᕝᕗᖓ ᑲᑎᒪᕕᑦᑎᓐᓄᑦ. ᐊᒻᒪᓗ ᑖᓐᓇ 
ᑭᒡᒐᑐᓐᖏᑕᕋᓗᐊᕐᕋ, ᖃᐅᔨᒪᔪᖓ ᐅᖃᖅᑎᑦᑎᔩ ᑭᒡᒐᖅᑐᕋᕕᐅᒃ, ᑕᐃᒫᒃ ᑖᓐᓇ ᐅᕙᖓ ᓄᓇᒥᓂᖓᓂᒃ 
ᐱᕈᓚᐅᖅᓯᒪᔪᖅᑕᐅᖅ ᑕᒫᓃᑦᑐᖅ ᒥᐊᓕ ᕿᓕᖅᑎ, ᑐᓐᖓᓱᖁᑦᑎᐊᖅᑕᕋ, ᕿᑭᖅᑕᖅᔪᐊᕐᒥᐅᑕᐅᓕᖅᑑᒐᓗᐊᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᕕᒻᒥ ᐳᓛᖅᑐᓂᒃ ᐃᓕᓴᖅᓯᓂᖅ, ᒥᔅᑕ ᓯᐊᓪ. 
 
ᐊᖓᔪᖅᑳᖅ ᕘᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓚᐃᑕ ᑭᒻᒥᕈᒻᒦᖔᖅᓯᒪᔪᖅ ᐅᕙᓃᒻᒪᑦ, ᐊᒻᒪᓗ 
ᒥᐊᓕ ᕿᓕᑉᐸᓕᒃ, ᕿᓐᖓᓃᓐᖔᖅᓯᒪᔪᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒥ ᐳᓛᖅᑐᓂᒃ. 
ᖃᒪᓂᖅᑐᐊᕐᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ ᐊᐅᐸᓗᒃᑐᖅ. 
 



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ ᐊᒻᒪᓗ ᑕᒫᓃᓗᒃᑖᖅᑐᑦᑕᐅᖅ ᑐᓐᖓᕼᐅᓐᓂᐊᖅᐳᕼᐃ. 
ᐃᓕᓐᓂᐊᕐᓂᕐᒧᑦᑕᐅᖅ ᑖᑉᓇ ᑐᓐᖓᕝᕕᒋᒋᐊᖃᕐᓂᐊᕐᕋᑦᑎᒃᑯ ᕼᐃᕗᓂᒃᓴᑉᑎᓐᓂ ᐸᕐᓇᒋᐊᖃᑦᑐᑕᓗ. ᑖᓐᓇ 
ᖁᔭᓕᔾᔪᑎᒋᑉᓗᒍᑦᑕᐅᖅ ᑖᑉᓇ. 
 
ᖃᒪᓂᖅᑐᐊᕐᒥᐅᑕᖅᑕᐅᖅ DEA-ᑯᓃᓐᖔᑐᖅ, ᐱᐅᓪ ᑲᓪᖤᒃ, ᐃᓕᑕᕆᒍᐊᖅᑐᒍᑦᑕᐅᖅ ᑕᒫᓃᖃᑕᐅᑦᑕᖅᖢᓂ. ᐱᐅᓪ 
ᐃᑲᔪᓐᓇᐃᓇᒥᐊᓚᐅᕐᕋᒥ ᖃᒪᓂᖅᑐᐊᕐᒥᐅᑕᓂᒃ. ᑖᓐᓇ ᑐᑭᕼᐅᐊᑦᑎᐊᖁᓪᓗᒍ. ᐃᑉᐸᒃᓴᖅ ᑕᒫᓃᓚᐅᖅᑎᓪᓗᑕ 
ᑕᐃᒃᑯᓂᖓ ᒪᓕᒐᓕᐅᖅᑎᓂᒃ ᐅᖃᐅᕼᐃᖏᓐᓂᒃ ᐃᑉᐸᔅᓴᖅ ᐅᖃᓚᐅᕐᕋᒪ ᑖᒃᑯᓂᖓ ᐃᓕᓐᓂᐊᖅᑐᓂᒃ 
ᑐᓐᖓᕕᖃᑦᑎᐊᕐᕆᐊᖃᕐᓂᐊᕐᕋᑉᑕ. ᐱᓕᕆᐊᕐᕆᔭᕼᐃ ᐃᒃᐱᓇᕐᒪᑦ ᑕᐅᑐᒃᑕᐅᑕᖅᕼᐅᓂᓗ ᒪ’ᓈᒃᑐᓂ, ᒪ’ᓈᒃᑐᑕ. 
ᑕᕝᕙ ᐃᓕᑕᕆᔭᐅᖁᑉᓗᒍᑦᑕᐅᖅ ᖃᒪᓂᖅᑐᐊᕐᒥᐅᑕᐅᖃᑎᒋᓪᓗᒍ ᑕᐃᓐᓇ, ᐱᐅᓪ ᑲᓪᖤᒃ ᑕᒫᓃᑦᑐᖅ. ᒪ’ᓇ. 
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᕆᔭᐅᓂᖏᑦ ᒪᓕᒐᓕᐅᖅᕕᓕᐊᖅᓯᒪᔪᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᓇᓂᔭᕐᓂᖏᒻᒪᑕ ᑭᒡᒐᑐᖅᑕᒃᑲ, ᒥᐊᓕ ᑲᓪᓗᒃ 
ᑐᓄᓐᓃᑦᑐᖅ, ᖃᐅᓱᐃᑦᑐᒥᒃ ᐃᒃᓯᕙᐅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᒻᒪᑦᑕᐅᖅ, ᓄᓇᕗᒻᒥ 
ᓯᓚᑦᑐᕐᓴᖅᕕᒻᒥ ᐃᓐᓇᕐᓄᑦ ᐃᓕᓴᐃᔨᐅᖃᑎᒋᖃᑦᑕᓚᐅᖅᓯᒪᒻᒥᔭᕋ ᐊᒻᒪᓗ ᐄᓴ ᑕᑦᑕᑐᐊᐱᒃ, ᐅᕙᓃᑉᐸᓪᓚᐃᔪᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ. ᐃᒃᐱᐊᔪᒻᒥ ᑭᓯᐊᓂ ᑕᑯᓐᖏᑕᕋ. ᐊᒻᒪᓗ ᓚᐃᓴ ᓂᖏᐅᖅ 
ᐃᒃᓯᕙᐅᑕᕆᔭᐅᒻᒥᔪᖅ ᐊᐅᓱᐃᑦᑐᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖅ. ᑭᓯᐊᓂ ᑕᑯᖏᓇᒃᑭᓐ 
ᖃᖓᑕᓲᒧᖅᑲᐃ ᑎᑭᒍᓐᓇᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᑭᑭᑦᑎᓐᓂᕈᒪ ᐃᓕᓴᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᖅᕕᒻᒧᑦ. 
ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᐊᖓᔪᖅᑳᖅ Hᐋᓐᑐ ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᓂᔅᑕᐅᓪᓗᖓ ᐅᖃᐅᓯᕆᖅᑲᐅᔭᒃᑲ ᐃᓚᖏᑦ 
ᑕᒪᒃᑯᐊ ᐅᕙᓃᑦᑐᑦ ᐃᓚᖏᑦ ᐅᕙᓃᖏᒥᒻᒪᑕ. ᐃᓕᑕᖅᓯᔪᒪᔪᖓ ᔩᑎᑕ ᒥᖅᑯᓵᖅ, ᐃᒃᓯᕙᐅᑕᕆᔭᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑲᑐᔾᔨᖃᑎᒌᖏᓐᓄᑦ. ᐅᕙᓃᑦᑐᖅ, ᐊᕙᓃᑦᑐᖅ. 
 
ᐊᒻᒪ ᐃᒃᓯᕙᐅᑕᖅ, ᐋᓂ ᓯᑕᓐᓈᖅ, ᐅᕙᓃᒻᒥᔪᖅ. ᐊᒻᒪ ᐅᖃᖅᑏ, ᒪᒥᐊᓇᖅ, ᐃᒃᓯᕙᐅᑕᐅᑎᓐᓂᕋᒃᑭᓐ ᐋᓕᒃᔅ 
ᓯᓛᑦᓄ ᑕᕝᕙᓂᑦᑕᐅᖅ ᐃᒃᓯᕚᕐᒥᔪᖅ. ᑖᒃᑯᐊ ᐊᓕᒃᔅᑯᒃ ᔩᑎᑕᒃᑯ ᐱᒋᐊᖅᑎᑎᓪᓗᐊᑕᖃᓚᐅᖅᓯᒪᒻᒪᑎᒃ ᐃᓛᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᒥᒃ ᐱᓕᕆᐊᖑᕙᓪᓕᐊᑎᓪᓗᒍ. ᐊᒻᒪᑦᑕᐅᖅ ᐃᑲᔪᖅᑐᐃᒻᒥᔪᖅ 
ᐊᐅᓚᑦᑎᑐᓂᖓᓄᑦ ᑕᕝᕙᓂ ᑲᑎᒪᑎᑦᑎᓂᖓᓄᑦ ᒦᑲ ᒪᐃᒃ, ᐅᕙᓃᖃᑕᐅᒻᒥᒻᒪᑦ ᐃᓕᓴᕆᔪᒪᒋᓪᓗᒍ. ᑐᓐᖓᓱᒋᑦᓯ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ.  ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒥ ᐳᓛᖅᑐᓂᒃ. ᒥᔅᑕ 
ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᖏᖅᓯᔪᖓᓕ ᐅᓪᓗᒥ ᑕᐃᓐᓇ ᓄᓇᑦᑎᓐᓂ ᐃᒃᓯᕙᐅᑕᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑕᒫᓃᒍᓐᓇᖏᒻᒪᑦ ᐃᓕᓴᕆᒐᔭᖅᑕᕋᓗᐊᕐᕋ. ᑭᓯᐊᓂ ᑖᓐᓇ ᐃᓕᓴᕆᔪᒪᒻᒥᒐᒃᑯ 
ᑲᑎᒪᔨᐅᖃᑎᒋᐅᔭᖅᐸᔪᒻᒥᔭᕋ ᑕᕝᕙᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑎᒪᔨᐅᓪᓗᖓ. ᐊᒻᒪᓗ ᑖᒃᑯᐊ ᐃᓚᖏᑦ 
ᑕᒫᓃᒻᒪᑕ ᓱᓕ ᑲᑎᒪᔨᐅᖃᑎᒋᕙᓚᐅᖅᓯᒪᔭᒃᑲ. ᐊᒃᓱᕈᖅᐸᑦᑐᑦ ᖃᐅᔨᒪᓪᓗᒋᑦ. ᐱᓕᕆᑐᐃᓐᓇᕆᑦᓯ 
ᐊᑑᑎᖃᓪᓚᑖᖅᑐᒥᒃ ᐱᓕᕆᕗᓯ. 
 



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

9

ᑖᓐᓇᓕᑦᑕᐅᖅ ᓂᓪᓕᐅᑎᒋᔪᒪᓗᐊᖅᑕᕋ ᐃᓕᓐᓂᐊᖃᑎᒋᕙᓚᐅᖅᓯᒪᒐᒃᑯ ᑰᔾᔪᐊᕐᕌᓗᒻᒥ, ᔭᐃᑯ ᔭᐃᐴᑎ, 
ᐋᓚᐅᔫᑎᒋᖏᓪᓗᑎᑦ. ᐊᒻᒪᓗ ᑖᒃᑯᐊ ᑕᕝᕙᓃᑦᑐᓕᒫᑦᑎᐊᖑᒐᓗᐊᑦ ᑐᓐᖓᓱᒃᑎᒍᒪᓪᓗᒋᑦ ᓄᓇᖅᑲᑎᒌᑉᐳᒍᑦ 
ᑕᒫᓂᒥᐅᑕᐅᓪᓗᑕ. ᐱᓕᕆᑦᑎᐊᑐᐃᓐᓇᕆᑦᓯ ᐱᓕᕆᒃᑲᐅᒐᑦᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓂᑦ. ᐃᔅᓵᓯᒪᔪᒥᒃ ᐅᖃᓐᖏᑎᑦᑎᓯᒪᕗᖓ? 
 
ᒫᓐᓇ ᐃᓕᓴᕆᒃᑲᓐᓂᑲᐃᓐᓇᓕᕐᓚᒍ ᑖᓐᓇ ᒥᔅᑕ ᓂᖏᐅᖓᓐ. ᑖᓐᓇ ᑕᐃᒪᐃᑲᑕᓐᖏᑦᑑᒐᓗᐊᖅ ᒫᓐᓇ 
ᐃᓂᖅᑎᑲᓐᓂᑲᐃᓐᓇᕐᓚᒋᑦ. ᒪᒥᐊᑕᕐᓂᐊᕋᕕᑦ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᑦᑎᓱᕈᔪᒧᒃ ᐳᐃᒍᓕᕐᓂᕋᑖᕋᒪ ᐱᔮᕆᓐᖏᑎᐊᖅᑕᕋ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑯᓐᓂ ᓴᓕᒻᒥ ᐃᒃᓯᕙᐅᑕᕆᔭᐅᔪᖅ, ᐱᐅᓪ, ᐊᖑᑎᐋᓗᒃ. ᐃᓕᑕᕆᔪᒪᕙᕋ. ᐊᒻᒪᓗᑦᑕᐅᖅ 
ᐱᓗᐊᖅᑐᒥ ᓄᓕᕋ ᓇᐅᔮᕐᒥᐅᑕᖅ, ᐊᓂ ᓯᐅᑎᓐᓄᐊᖅ, ᐃᓕᑕᕆᖃᑕᐅᔪᒪᓪᓗᒍ ᓯᓂᔅᓯᐊᕐᓂᐊᓕᖅᐳᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ. 
 
ᐊᒻᒪᑦᑕᐅᖅ ᐅᕙᖓ, ᐃᓕᓴᖅᓯᔪᒪᒻᒥᒐᒪ ᑕᕝᕙᓂ ᐳᓛᖅᑐᓂ. ᑕᐃᓐᓇ ᐃᓕᓴᕆᔭᐅᖅᑲᐅᔫᒐᓗᐊᖅ ᐃᓕᓐᓂᐊᕐᕕᒻᒥ 
ᐃᒃᓯᕙᐅᑕᕆᔭᐅᔪᖅ ᑲᖏᖅᑐᒑᐱᒻᒥ, ᔭᐃᑯ ᔭᐃᐴᑎ. ᑐᓐᖓᓱᒋᑦ. ᐊᒻᒪᑦᑕᐅᖅ ᔭᐃᑯ ᒋᐅᕼᐋᑦ ᐃᓕᓴᖅᓯᕕᒻᒥ ᑖᓐᓇ 
ᐊᐅᓚᑦᑎᔨᐅᔪᖅ. ᑕᐃᓐᓇ ᐃᓕᓴᖅᓯᐅᑦ ᑐᓵᖃᑦᑕᖅᑕᓯ, ᖃᓄᐃᑦᑑᒻᒪᖔᖅ ᑕᐅᕙᓃᑦᑐᖅ. ᑐᓐᖓᓱᓪᓕ.  
 
ᑖᒃᑯᐊ ᑲᖏᖅᑐᒑᐱᒻᒥᐅᒃ ᐊᖑᑎᖏᑦ ᔭᐃᑯᖏᓐᓇᐸᓘᒻᒪᑕ. ᐊᒻᒪᑦᑕᐅᖅ ᐃᓕᓴᖅᓯᕕᒻᒥ ᐃᖅᑲᓇᐃᔭᕐᒥᔪᖅ 
ᒪᒥᓴᐃᔨᐅᖃᑕᐅᓪᓗᓂ, ᔪᐊᓇ ᕿᓪᓚᖅ. ᑐᓐᖓᓱᒋᑦ. ᐊᒻᒪᑦᑕᐅᖅ, ᕿᑭᖅᑕᖅᔪᐊᒥ ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ, 
ᓕᓯ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑖᓐᓇ ᐃᓕᓴᕆᔭᐅᖅᑲᐅᒻᒥᔪᖅ ᐊᑎᑯᓗᒐ, ᔭᐃᒥᓯ ᐋᕆᐊᒃ. ᐊᑎᖃᑦᑎᐊᕐᒪᑦ 
ᑐᓐᖓᓱᒋᑦ.  
 
ᑐᓐᖓᓱᑦᑎᐊᕆᔅᓯ ᐊᑕᖏᕐᓗᓯ ᑐᓐᖓᓱᖃᑦᑕᕆᔅᓯ ᒪᓕᒐᓕᐅᕐᕕᒻᒧᑦ ᑕᒫᓃᑦᑕᕌᖓᔅᓯ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 438 - 3(2): ᓄᖑᓱᐃᑦᑐᓕᕆᓂᖅ ᓄᓇᕘᒥ (ᐊᐅᐸᓗᒃᑐᖅ) 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ, ᐄᕙ ᐋᕆᐊᒃᒧᑦ. 
 
ᔫᓐᖑᑎᓪᓗᒍ ᑕᕝᕙᓂ ᐊᕐᕌᒍᑦᑎᓐᓂ 140-ᓄᑦ ᐊᑎᓕᐅᖅᑕᐅᓯᒪᔪᓂᑦ ᑐᒃᓯᕋᐅᒻᒥᑦ ᖃᒪᓂᑦᑐᐊᕐᒥ, ᐊᕐᕕᐊᓐᓂ, 
ᐃᒡᓗᓕᒑᖅᔪᒻᒥ, ᑲᖏᖅᓯᓂᕐᒥ, ᐃᖃᓗᓐᓂᓪᓗ ᐊᑎᓕᐅᖅᑕᐅᓚᐅᖅᑐᒥ ᑐᒃᓯᕋᐅᑎᖃᕋᑦᑕ. ᑖᒃᑯᐊ Uranium 
ᓄᖑᔪᐃᑦᑐᑦ ᐅᔭᕋᓐᓂᐊᕕᔅᓴᖅ ᑲᔪᓯᑎᑕᐅᔪᒪᓂᖓᓂ ᖃᐅᔨᓴᖅᑕᐅᖁᔭᐅᒻᒪᑦ. 

ᒐᕙᒪᒃᑯᑦ ᑭᐅᓚᐅᕐᒪᑕ ᐊᑎᓕᐅᖅᑕᐅᓯᒪᔪᑎᒍᑦ ᑐᒃᓯᕋᐅᒻᒧᑦ, ᓯᕗᓕᖅᑎ ᑐᒃᓯᕋᐅᑎᒋᔭᒥᓂᖓᓂ. ᖃᐅᔨᒪᔨᑕ 
ᐋᒡᒑᕐᓂᓚᐅᕐᒪᑦ ᖃᐅᔨᓴᖅᑕᐅᖁᓪᓗᒍ ᑕᐃᓐᓇ ᓄᖑᐃᔪᑦᑎᒧᑦ ᐅᔭᕋᓐᓂᐊᕕᔅᓴᖅ. ᖃᓄᐃᒻᒪᑦ ᑖᓐᓇ ᐋᒡᒑᓂᖅᐸᐅᒃ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᓯᕗᓕᖅᑎ ᓄᓇᕗᒻᒥ, ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪᓗ ᖁᔭᓐᓇᒦᒃ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᑖᔅᓱᒥᖓ 
ᐊᐱᕆᒻᒪᑦ. ᑕᐃᒃᑯᐊ ᒪᕐᕉᒃ ᐱᓚᐅᖅᓯᒪᔮᒃᑲ ᓂᕈᐊᖅᑕᐅᖃᑎᒋᓯᒪᔭᓐᓂ ᑕᒪᑐᒪ ᒥᔅᓵᓄᑦ ᑎᑎᕋᐅᑕᐅᓚᐅᖅᓯᒪᔫᒃ, 
ᐃᓱᒪᔅᓴᖅᓯᐅᕈᑎᒋᒻᒪᕆᓚᐅᖅᓯᒪᔮᒃᑲ. 
 
ᓯᕗᓪᓕᖅᐹᒥ, ᑐᑭᓯᓇᓱᖅᑳᖅᖢᖓ ᖃᓄᖅ ᑐᑭᖃᓪᓚᑦᑖᕐᒪᖔᖅ ᑖᓐᓇ Public Inquiry-ᖑᓂᕋᖅᑕᐅᔪᖅ 
ᖃᓪᓗᓈᑎᑐᑦ, ᐊᒻᒪᓗ ᑕᐃᓐᓇ ᐊᐃᑉᐸᖓ ᖃᓄᐃᓕᐅᕈᑎᒋᔪᓐᓇᕐᒥᔭᕗᑦ Public Forum. ᑖᒃᑯᐊ ᖃᓄᖅ 
ᐋᔩᕌᕈᑎᒋᒻᒪᕆᓚᐅᖅᑖᒃᑲ ᖃᓄᓪᓚᕆᒃ ᑐᑭᖃᖅᑐᐃᓇᐅᒻᒪᖔᑎᒃ, ᐊᒻᒪᓗ ᖃᓄᖅ ᐊᒃᑐᐃᓂᖃᕋᔭᕐᒪᖔᑎᒃ 
ᑖᒃᑯᓄᖓ ᐃᓅᖃᑎᑦᑎᓐᓄᑦ ᑭᒡᒐᑐᖅᑕᑎᓐᓄᑦ.  
 
ᑕᐃᒪᓕ ᓇᓗᓇᐃᕆᓕᓚᐅᖅᓯᒪᕗᒍᑦ ᐃᓄᓕᒫᑦ ᐊᐱᕆᔭᐅᔪᓐᓇᓂᖅᓴᐅᓂᖅᓴᐅᓗᑎᒃ 
ᐃᓚᐅᕕᖃᕐᓂᖅᓴᐅᔪᓐᓇᕋᓱᒋᓪᓗᑎᒍ Public Forum ᐃᓄᓕᒫᓂᑦ ᑐᓴᕋᓱᓐᓂᖅ ᑖᓐᓇ. ᑖᔅᓱᒧᖓ 
ᓵᔾᔪᑎᒋᓚᐅᖅᑕᕗᑦ ᓄᓇᕗᒻᒥᐅᑦ ᐃᓚᐅᓂᖅᓴᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ ᑭᐅᔾᔪᑎᖓ ᑖᔅᓱᒧᖓ ᑐᒃᓯᕋᐅᒻᒧᑦ ᐊᑎᓕᐅᖅᓯᒪᔪᑎᒍᑦ 
ᓄᓇᕗᒻᒥᐅᑦ ᑐᓐᖓᓱᑦᑎᑕᐅᓂᐊᕐᒪᑕᒎᖅ ᑕᕝᕙᓂ ᐊᕐᕌᒍᑦᑎᓐᓂ ᐃᓄᓕᒫᑦᑎᑦᑎᓂᒃᑯᑦ ᑐᓴᕋᓱᐊᕐᓂᕐᒥᒃ 
ᐅᔭᕋᓐᓂᐊᕕᒃᓴᖅ ᑖᓐᓇ ᐱᑦᔪᑎᒋᓪᓗᒍ. ᖃᖓ ᑖᓐᓇ ᐱᒋᐊᓛᖅᐸ? ᐅᖃᖅᑏ, ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇ ᐃᓄᓕᒫᖅᑎᑦᑎᓂᖅᓴᐅᔪᒥᒃ ᐱᔪᒪᒧᑦ Public 
Forum-ᒥᒃ ᑖᒃᓱᒥᖓ ᐱᓚᐅᕋᑦᑕ ᑖᒃᑯᐊ ᓄᓇᓖᑦ ᐊᕕᑦᑐᖅᓯᒪᔪᑦ ᐱᖓᓱᑦ ᑕᕝᕙᓂ ᐊᑕᖏᖁᓪᓗᒋᑦ. 
 
ᓲᕐᓗ ᕿᑭᖅᑖᓗᒻᒥ, ᑭᕙᓪᓕᕐᒥ, ᐊᒻᒪ ᕿᑎᕐᒥᐅᓂ ᑭᑭᑕᐅᔪᖃᖏᓪᓗᓂ ᐱᕕᖃᑦᑐᐃᓐᓇᐅᓗᑎᒃ ᐱᖁᓪᓗᒍ ᑖᒃᑯᓇᓂ 
ᐱᖓᓲᓕᖓᔪᓂ. ᐊᐱᖅᓱᖅᑕᐅᒐᔭᖅᑐᑦ, ᐱᕕᖃᑦᑎᑕᐅᒐᔭᖅᑐᑦ ᖃᓄᖅ ᐃᓱᒪᒋᔭᒥᓐᓂᒃ ᐅᖃᓪᓚᒋᐊᔅᓴᖅ. 
ᐊᒻᒪᓗᒃᑕᐅᖅ, ᑖᒃᑯᐊ ᐃᓚᒃᑲᓐᓂᕈᒪᒋᕙᒃᑲ ᐅᖃᐅᓯᕆᔭᒃᑲ ᐃᓱᒪᒋᔭᒥᓐᓂᒃ ᐅᖃᑐᐃᓐᓇᖏᒃᑲᓗᐊᕐᕈᑎᒃ 
ᑕᒪᒃᑯᐊᑦᑕᐅᖅ ᖃᐅᔨᒪᔨᑕᓪᓚᕇᑦ ᑕᒪᒃᑯᓄᖓ ᓄᖑᓱᐃᑦᑐᓕᕆᓂᕐᒧᑦ ᐱᕕᖃᕋᔭᕐᒥᒻᒪᑕ ᐅᖃᓪᓗᑎᒃ ᖃᓄᖅ ᑕᒪᓐᓇ 
ᑐᑭᖃᓪᓚᕆᒻᒪᖔᑦ, ᖃᓄᐃᑦᑑᓪᓚᕆᒻᒪᖔᑦ.  
 
ᐃᓱᒫᓘᑎᒋᔭᐅᔪᑦ ᐊᒻᒪᓗ ᐃᓱᒪᒋᔭᐅᔪᑦ ᐱᕕᖃᕋᔭᕐᒪᑕ ᐊᒻᒪ ᐊᑦᔨᒌᖏᑦᑐᑎᒍᑦ ᑭᐅᓗᑎᒃ ᐱᕕᖃᓪᓗᑎᒃ, 
ᐅᖃᓪᓚᕝᕕᖃᓪᓗᑎᒃ. ᖃᕋᓴᐅᔭᖅᑎᒍᓪᓗ ᐱᕕᖃᓪᓗᑎᒃ ᑕᐃᒃᑯᐊ ᐅᐸᒍᓐᓇᖏᑦᑐᑦ, ᐅᐸᒍᑎᔪᓐᓇᖏᑦᑐᑦ. ᐊᒻᒪᓗ 
ᓈᓚᐅᑎᒃᑯᑦ ᐅᕝᕙᓗ ᐅᖄᓚᐅᑎᒃᑯᑦ ᐊᑦᔨᒌᖏᑦᑐᑎᒍᑦ ᐱᕕᖃᑦᑎᑕᐅᒐᔭᕐᒥᔪᑦ. 
 
ᑕᐃᒪᓐᓇᑦᑕᐅᖅ ᒫᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᒥᓂᔅᑕᐅᔪᖅ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᒫᓂᒃ 
ᑐᑭᓯᓇᓱᐊᕐᒥᒻᒪᑦ ᐊᑦᔨᒌᖏᑦᑐᑎᒍᑦ, ᖃᕋᓴᐅᔭᒃᑯᓪᓗ ᑲᑎᒪᓂᒃᑯᓪᓗ. ᑕᒪᓐᓇᑦᑕᐅᖅ ᑕᐃᒪᓐᓇ ᐃᓄᓕᒫᓂᒃ 
ᐱᕕᖃᑦᑎᑦᑎᓇᓱᓐᓂᕐᒧᑦ ᑐᕌᖓᑦᑎᐊᕐᕋᔭᕐᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓄᓇᕗᑦᒥ ᐃᓱᒫᓘᑎᒋᔭᒥᓂᒃ 
ᐅᖃᕈᓐᓇᖅᕕᖃᑦᑎᑕᐅᖃᑦᑕᕐᒪᑕ ᐃᓄᐃᑦ ᖃᓄᐃᖏᑦᓯᐊᕐᕆᐊᖃᓐᓂᖏᓐᓂᒃ ᐊᒻᒪᑦᑕᐅᖅ ᐅᔭᕋᓐᓂᐊᕐᓂᖅ 
ᐃᓪᓗᖔᖓᓃᑦᑐᓂ. 
 
ᑕᐃᒃᓱᒪᓂ ᐸᕐᓇᐅᑎᓕᐊᖑᓚᐅᖅᓯᒪᔪᖅ ᐅᔭᕋᓐᓂᐊᕐᓂᕐᒧᑦ ᐅᖅᓱᐊᓗᒃᓯᐅᓂᕐᒧᓪᓗ ᓴᖅᑭᑕᐅᓚᐅᖅᓯᒪᒻᒪᑦ 
ᑎᑎᖅᑲᑦᑕᖓ $100,000 ᑕᐃᒫᒃ ᐊᑐᖅᑕᐅᓂᐊᕐᓚᐅᖅᓯᒪᒻᒪᑕ ᑭᒃᑯᑐᐃᓐᓇᕐᓂᒃ ᑲᑎᒪᕕᔾᔪᐊᑎᑦᑎᓕᒫᓐᓂᕐᒧᑦ 
ᑕᐃᓐᓇ ᓄᖑᔪᐃᑦᑐᒥᒃ ᐅᔭᕋᓐᓂᐊᖅᕕᒃᓴᖅ ᐱᑦᔪᑎᒋᓪᓗᒍ. ᕿᓂᕈᒪᓂᖏᓐᓄᑦ ᐅᔭᕋᓐᓂᐊᕐᕈᒪᓂᖏᓐᓄᓪᓗ. 
ᓯᕗᓕᖅᑎ ᐅᖃᕈᓐᓇᖅᐹ ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᓕᐅᖅᓯᒪᒻᒪᖔᑕ ᓄᖑᔪᐃᑦᑐᒥᒃ ᐅᔭᕋᓐᓂᐊᕐᓂᐅᑉ ᒥᒃᓵᓄᑦ? 
ᐊᑐᐊᒐᖅᑕᖃᖏᑉᐸᑦ: ᖃᖓ ᓴᖅᑭᑕᐅᓛᖅᑲ ᒪᓕᒐᓕᐅᖅᕕᒻᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ ᒐᕙᒪᒃᑯᖏᑦ ᐊᑐᐊᒐᖃᖏᑦᑐᖅ ᒫᓐᓇ ᑕᒪᑐᒥᖓ 
ᓄᖑᓱᐃᑦᑐᓕᕆᓂᕐᒥᒃ. ᑭᓯᐊᓂ ᐊᑐᖃᑦᑕᖅᑐᑦ ᑕᐃᒃᑯᐊ ᐱᖓᓲᓕᖅᑲᖓᔪᓂᒃ ᓲᕐᓗᖃᐃ Principle, 6. 
Principle-ᓂᕋᖅᑕᐅᔪᓂᒃ ᒫᓐᓇ ᐊᑐᖃᑦᑕᖅᑐᑦ 2007-ᖑᑎᓪᓗᒍ ᓴᖅᑭᑕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐊᒻᒪᓗᒃᑕᐅᖅ ᑖᒃᑯᐊ ᐅᔭᕋᓐᓂᐊᓂᕐᒧᑦ ᐸᕐᓇᐅᑎᓃᑦᑐᑦ ᐅᓂᒃᑳᑦ 2009-ᒥ ᓴᖅᑭᑕᐅᓚᐅᖅᑐᑦ ᓇᒦᓕᕐᒪᖔᑕ 
ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑦ. ᓄᓇᕗᑦ ᒐᕙᒪᒃᑯᒡᒎᖅ ᓴᖅᑭᑦᑎᓛᖅᑐᑦ ᐊᑐᐊᒐᕐᒥᒃ ᑕᒪᑐᒥᖓ 
ᓄᖑᓱᐃᑦᑐᓕᕆᓂᕐᒥᒃ. ᑕᒪᓐᓇ ᑕᕝᕙ ᑕᐅᕗᖓ ᐃᖏᕐᕋᕙᓪᓕᐊᔾᔪᑎᒋᔭᕗᑦ ᑐᓴᕋᓱᓐᓂᕆᔭᕗᑦ ᐃᓄᓕᒫᓂᒃ. ᑕᐃᑲᓂ 
ᐅᔭᕋᓐᓂᐊᓂᕐᒧᑦ ᐸᕐᓇᐅᑎᓃᑦᑐᖅ ᑎᑎᕋᖅᓯᒪᒻᒪᑦ ᓴᖅᑭᑦᑎᓛᖅᑐᒡᒎᖅ ᐊᑐᐊᒐᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑎ., ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᖏᓐᓂ ᑖᓐᓇ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᖓ 
ᑭᐅᔾᔪᑎᒋᓚᐅᖅᑕᖏᓐᓂ ᓯᕗᓕᖅᑎ ᐅᖃᓚᐅᕐᒪᑦ: ᒫᓐᓇ ᓄᓇᕗᑦᒥ ᖃᓄᐃᓕᐅᖅᑐᖃᕐᓂᐊᕐᑎᓪᓗᒍ ᕿᒥᕐᕈᔩᑦ 
ᑲᑎᒪᔨᖏᑦ ᖃᐅᔨᓴᖅᑎᖃᐅᒻᒪᑕ ᒪᑯᓂᖓ ᐅᔭᕋᓐᓂᐊᖅᕕᐅᓂᐊᖅᑐᓂᒃ ᐅᖅᓱᐊᓗᒃᓯᐅᕕᒃᓴᓂᓪᓘᓐᓃᑦ. 
 
ᓯᕗᓕᖅᑎ ᖃᐅᔨᒪᒻᒪᑦ ᕿᑭᖅᑕᓂ ᓯᕗᓕᖅᑎᒃᓴᓂᒃ ᑲᑎᒪᔪᖃᑦᑎᓪᓗᒍ ᑕᐃᒃᑯᐊ ᓄᖅᑲᑎᑦᑎᓚᐅᕐᒪᑕ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᖁᑦᓯᑦᑐᒥ ᖃᐅᔨᓴᖁᔨᓂᕐᒥᒃ. ᑕᐃᒫᒃ ᖃᓄᐃᒻᒪᑦ ᓄᓇᕗᑦ ᓯᕗᓕᖅᑎᖓ ᑕᐃᒫᒃ 
ᐋᒡᒐᓗᐊᒻᒪᖔᑦ ᑖᓐᓇ ᑕᐃᒃᑯᐊᓗ ᐊᖏᖅᑕᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ ᒐᕙᒪᒃᑯᖏᑦ ᓱᓕ ᑲᔪᓯᕗᑦ ᑕᒪᑐᒥᖓ ᑖᒃᑯᓂᖓ 
ᐃᑲᔪᖅᑐᐃᓂᖏᓐᓂᒃ ᓄᓇᕗᑦ ᐊᕙᑎᓕᕆᔨᐅᓂᕋᖅᑕᐅᔪᓂᒃ ᐋᖅᑭᒃᓯᒪᔭᖏᓐᓂᓪᓗ ᖃᐅᔨᓴᕐᓂᐅᑉ ᒥᒃᓵᓄᑦ 
ᓲᖃᐃᒻᒪ ᑎᓕᔭᐅᓯᒪᒐᒥᒃ ᓄᓇᕗᑦᒧᑦ ᓄᓇᑕᕈᑎᐅᑉ ᐊᑖᓃᑦᑐᓂᒃ ᓄᓇᕘᑖᕈᑎᐅᔪᒥ ᐃᓗᐊᓂ ᑖᒃᑯᓇᓐᖓᑦ. 
 
ᐊᒻᒪᓗᒃᑕᐅᖅ ᓄᓇᕗᑦ ᐊᕙᑎᓕᕆᓂᕐᒧᑦ ᑎᓴᒪᒻᒪᕇᑦ ᑎᓕᔭᐅᓯᒪᒻᒪᑕ ᓄᓇᕗᑦ ᑐᓐᖓᕕᒃᑯᓐᓂᑦ 
ᐃᓚᒋᔭᐅᖁᔭᐅᓪᓗᑎᒃ, ᐊᒻᒪᑦᑕᐅᖅ ᑎᓕᓯᓯᒪᒋᓪᓗᑕ, ᐊᒻᒪᑦᑕᐅᖅ ᒐᕙᒪᑐᖃᒃᑯᑦ. ᑖᒃᑯᐊ ᑎᒥᓪᓚᕆᐅᒻᒪᑕ 
ᐱᕕᔾᔪᐊᒥᓪᓗ ᐱᓕᕆᐊᖃᖃᑦᑕᕆᓪᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 
ᐊᐱᖅᑯᑦ 439 - 3(2): ᖃᓄᐃᓕᖓᓕᕐᓂᖓ ᐃᓄᐃᑦ ᐸᓖᓰᑦ ᐱᓕᕆᐊᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑐᖓᓐᓄᑦ ᒪᓕᒐᓕᕆᔨᒃᑯᑦ.  

ᐅᖃᖅᑏ, ᐊᑐᖃᑦᑕᖅᓯᒪᔪᑦ ᓯᕗᓂᑦᑎᓃᓐᖔᖅᑐᑦ ᓇᓗᓇᐃᖅᓯᓯᒪᒻᒪᑕ ᐸᓖᓯ ᐸᓖᓯᓐᖑᐊᖑᓂᕋᖅᑕᐅᔪᑦ 
ᐃᑲᔪᖃᑦᑕᖅᓯᒪᓂᖏᓐᓂᒃ ᐸᓖᓯᒃᑯᓐᓂᑦ ᐅᑭᐅᖅᑕᖅᑐᒨᕋᑖᖅᑎᓪᓗᒋᑦ. ᑕᐃᒪᓐᖓᑦ 60 ᐊᕐᕌᒍᐃᑦ ᐊᓂᒍᖅᓯᒪᓕᖅᑐᑦ 
ᑕᐃᒪᓐᖓᑦ ᐃᑲᔪᐃᓐᓂᕐᖓᑕ. 
 
2010-2013-ᒥ ᒪᓕᒐᓕᕆᔨᒃᑯᑦ ᐸᕐᓇᐅᑎᓕᐊᕆᓯᒪᔭᖓ ᐅᖃᖅᓯᒪᒻᒪᑕ ᐃᓄᓐᓂᒃ ᐸᓖᓯᒃᓴᓂᒃ 
ᕿᓂᕐᓂᐊᕐᓂᕋᖅᑐᑎᒃ ᐱᓕᒻᒪᓴᖅᑕᐅᓗᑎᓪᓗ 2010-ᔭᒥ. ᐊᒻᒪ 2010-2011-ᒥ ᑖᒃᑯᐊ ᖃᑦᓯᑦ ᐅᖃᓚᐅᖅᑎᓪᓗᒋᑦ 
ᖃᑦᑎᑦ ᐃᓕᓐᓂᐊᖅᑎᑕᐅᓯᒪᓕᖅᑲᑦ, ᓇᓂᓯᓯᒪᓕᖅᑲᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑮᑦ ᐲᑕᓴᓐ ᒥᓂᔅᑖ ᒪᓕᒐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ ᐊᐱᕆᒐᕕᑦ. ᒥᔅᑕ 
ᐃᐊᓕᐊᑦ ᖃᐅᔨᒪᒻᒪᓂᓛᒃ ᐃᓄᓐᓂᒃ ᐸᓖᓯᒃᓴᓂᒃ ᕿᓂᕐᓂᖅ ᐱᒻᒪᕆᐅᔫᑎᒋᒐᒃᑲ. 
 
ᑖᓐᓇ ᖃᐅᔨᓴᖅᓯᓈᖅᑐᑕ ᐱᒋᐊᖅᑎᑕᐅᓚᐅᖅᓯᒪᒻᒪᑦ ᐊᕐᕌᒍ ᒪᕐᕉᒃ ᐅᖓᑖᓂ. ᒥᔅᑕ ᓯᐊᓕᐊᑦ 
ᐱᒋᐊᖅᑎᓚᐅᖅᓯᒪᔭᖏᑦ ᐊᕐᕌᒍ ᑕᓪᓕᒪᑦ ᐃᓗᐊᓂ 32-ᓂᒃ ᐸᓖᓯᒃᓴᓂᒃ ᐃᓄᓐᓂᒃ ᕿᓂᕐᓂᐊᕐᓂᕋᖅᑐᑎᒃ 
ᐃᓕᓐᓂᐊᕐᑎᑦᑎᓗᑎᓪᓗ. ᑮᓇᐅᔭᖃᑦᑎᑕᐅᓗᑎᒃ ᐸᓖᓯᒃᑯᓐᓄᑦ ᑕᓪᓕᒪᓂᒃ ᓇᓂᓯᓯᒪᓚᐅᖅᓯᒪᔪᒐᓗᐊᑦ. 
ᐊᑯᓂᐅᓂᖅᓴᐅᒻᒪᑦ ᐱᓂᐊᕐᓂᕆᓚᐅᖅᑕᕋᓗᐊᓐᖓᓂᒃ. ᕿᓂᖃᑦᑕᖅᑐᑦ ᐸᓖᓯᓐᖑᕈᒪᔪᓂᒃ. 
 
ᑕᐃᒃᑯᐊ ᖃᐅᔨᓴᖅᑕᐅᔾᔪᑎᑕᖃᒻᒥᒻᒪᑦ ᖃᓄᑎᒋᑦ ᐱᓕᒻᒪᔅᓴᑎᒋᒋᐊᖃᒻᒪᖔᑕ ᒪᓕᒐᖃᒻᒥᒻᒪᑕ. ᑕᐃᒃᑯᐊ 
ᑕᓪᓕᒪᐅᓕᖅᑐᑦ ᐸᓖᓯᓐᖑᖅᑎᒐᓱᐊᖅᓯᒪᔭᕗᑦ ᐱᓕᒻᒪᔅᓴᖅᑕᐅᔪᑦ. ᑕᐃᒃᑯᐊ ᑎᓴᒪᑦ ᑕᓪᓕᒪᓪᓘᓐᓃᑦ ᑲᔪᓯᑦᓯᐊᖅᑲᑕ 
ᖃᐅᔨᓴᐅᑎᐅᒋᐊᓕᓐᓂᒃ ᕆᔭᐅᓇ-ᒧᑦ (Regina) ᐃᓕᓐᓂᐊᕐᕆᐊᖅᑎᑕᐅᓛᖅᑐᑦ ᐸᓖᓯᒃᓴᐅᓂᕐᒧᑦ. ᑕᐃᓐᓇ ᕚᕐᓂᖕ 
ᐅᖃᖃᑎᒋᕙᓪᓕᐊᓯᒪᔭᕋ ᐱᕙᓪᓕᐊᓂᖓᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐸᓖᓯᓐᖑᐊᑦ ᐊᒃᓱᐊᓗᒃ ᐃᑲᔪᓐᓂᖃᒻᒪᑕ ᐃᓄᒃᑕᖏᑦ 
ᓄᓇᓕᓐᓂ ᐸᓖᓯᓐᖑᖁᓪᓗᒋᑦ. ᖃᓄᖅ ᒥᓂᔅᑕ ᐅᖃᕈᓐᓇᖅᐹ ᐸᓖᓯᒃᑯᑦ ᐱᓕᕆᖃᑎᒋᔭᐅᓂᐊᕐᒪᖔᑕ? 
ᓇᓕᐊᓐᓄᓪᓗ ᐱᔭᕇᖅᑲᑕ ᐃᓕᓐᓂᐊᖅᑕᒥᓂᒃ ᓇᓪᓕᐊᓐᓄᑦ ᓄᓇᓕᓐᓄᐊᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᔅᑕ ᐃᐊᓕᐊᑦᓗ ᖁᔭᓐᓇᒦᒃ ᐊᐱᕆᒐᕕᑦ. 
ᐅᖃᖃᑎᒌᓐᓇᐅᔭᕐᒥᔭᕗᑦ ᕚᕐᓂ ᐸᓖᓯᒃᑯᓐᓄᑦ ᐊᖓᔪᖅᑳᕆᔭᐅᔪᖅ ᖃᓄᐃᓕᖓᓕᕐᒪᖔᑕ. 
 
ᐸᓖᓯᒃᑯᑦ ᓇᓗᓇᐃᖅᓯᔨᐅᒻᒪᖔᑕ ᓇᒧᓐᖓᓂᐊᕐᒪᖔᑕ ᑖᒃᑯᐊ ᐸᓖᓯᓐᖑᖅᑎᑕᐅᔪᑦ. ᓇᓗᓇᓐᖏᒻᒪᑦ ᐃᓛᒃ 
ᒪᕐᕈᐃᓐᓇᑯᓘᓐᓂᒃ ᐸᓖᓯᓖᓐᓂᒃ ᐃᓕᑦᓴᐅᑎᒋᔪᒪᖏᒻᒥᒐᑦᑐᒍ ᓄᓇᓕᓐᓄᑦ. ᐊᖏᔫᑕᐅᓂᖅᓴᓂᒃ ᓄᓇᓕᓐᓂ 
ᐱᓕᒻᒪᔅᓴᖅᑎᑕᐅᖅᑳᖃᑦᑕᖅᑐᑦ ᐃᓄᒋᐊᓐᓂᖅᓴᐅᒻᒪᑕ ᐸᓖᓯᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᕋᑖᖅ ᐊᕐᕌᒍᓂ ᐊᓂᒍᖅᑐᓂ ᐅᓂᒃᑳᖅᑐᖃᖃᑦᑕᓚᐅᖅᓯᒪᒻᒪᑦ 
ᒪᓕᒐᓕᕆᔩᑦ ᐅᕝᕙᓗ ᐸᓖᓯᔅᓴᐃᑦ ᓄᓇᒥᓄᑦ ᐅᑎᕋᐃᒐᒥ ᐊᑲᐃᓪᓕᐅᕈᑎᖃᖃᑦᑕᖅᓯᒪᖃᑦᑕᕐᒪᑕ. 
ᐊᒃᓱᕈᖅᑎᑕᐅᓗᑎᑦ ᐃᓚᒋᓪᓗᓂᔾᔪᓪᓗ ᓄᓇᖅᑲᑎᖏᑦ.  
 
ᖃᓄᖅ ᒥᓂᔅᑕ ᐅᖃᕈᓐᓇᖅᐸ ᐱᓕᒻᒪᓴᖅᑕᐅᕋᑖᑦ ᐸᓖᓯᓐᖑᕋᑖᖅᑐᑦ, ᑕᐃᒫᒃ ᐊᒃᓱᕈᓗᐊᕐᓂᐊᖏᒻᒪᑕ 
ᖃᓄᖅᑑᕈᑕᐅᓯᒪᕚᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ, ᒥᔅᑕ ᐃᐊᓕᐊᑦ ᐊᐱᕆᒐᕕᑦ. ᐃᓱᒫᓘᑎᒋᒐᕕᒋᑦ ᑕᐃᒃᑯᐊ 
ᐃᓄᐃᑦ ᐸᓖᓯᓐᖑᑐᔅᓴᑦ ᑲᔪᓯᑦᑎᐊᕆᐊᖃᕐᓂᖏᑦ ᐃᓱᒫᓘᒋᖃᑦᑕᕋᕕᒋᑦ. 
 
ᐸᓖᓯᒃᑯᑦ ᐊᖏᔪᖅᑳᖓ ᑕᐃᓐᓇ ᖃᐅᔨᒪᔪᖓ ᑕᒪᑐᒥᖓ ᐊᑲᕐᕆᔮᖏᓐᓂᐅᖃᑦᑕᖅᑐᒥ ᐊᒻᒪᓗ 
ᐸᓖᓯᓐᖑᖅᐸᓪᓕᐊᔪᑦ ᓄᑖᑦ ᐅᓗᕆᐊᓇᖅᑐᒦᑎᑕᐅᔾᔮᖏᒻᒪᑕ ᐅᕝᕙᓗ ᐊᒃᓱᕈᓗᐊᖅᑎᑕᐅᔾᔮᖏᒻᒪᑕ 
ᐱᒋᐊᓕᓵᓗᐊᖅᑎᓪᓗᒋᑦ. ᐅᖃᖅᑲᐅᒐᒪᐃᓛᒃ ᖃᐅᔨᓴᖅᓯᓈᖅᑐᑎᑦ ᑕᒪᓐᓇ ᐱᒋᐊᖅᑎᑕᐅᓯᒪᒻᒪᑦ ᐃᓄᓐᓂᑦ ᐸᓖᓯᓂᑦ 
ᕿᓂᕐᓂᐅᖃᑦᑕᖅᑐᖅ ᐱᓕᒻᒪᖅᓴᐃᓂᕐᓗ. ᑎᓴᒪᑦ ᑕᓪᓕᒪᓪᓗ ᐃᓕᓐᓂᐊᓚᐅᕐᓗᑎᑦ ᐱᓕᒻᒪᔅᓴᓚᐅᕐᓗᑎᑦ 
ᐆᒃᑐᕋᐅᑕᐅᓚᖓᒻᒪᑕ ᓇᓪᓕᐊᓂ ᓄᓇᓕᓐᓃᓕᖅᐸᑕ ᖃᐅᔨᓴᖅᑕᐅᓯᓐᓈᕐᓗᑎᒃ. ᑭᖑᓂᐊᒍᑦ ᐃᓕᔭᐅᕙᓪᓕᐊᓛᖅᑐᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᖓᑦ ᑭᖑᓪᓕᖅᐹᓪᓗ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᕿᒥᕐᕈᔪᓐᓇᖅᐹ ᑖᔅᓱᒥᒃᑲᓐᓂᖅ 
ᐅᖃᓪᓚᖃᑎᖃᕐᓂᐊᕐᓂᕋᖅᑲᐅᒻᒪᑦ ᐊᖏᔪᖅᑳᕆᔭᐅᔪᑦ ᐸᓖᓯᒃᑯᓐᓄᑦ? ᐃᒪᓐᓇ ᐸᓖᓯᒃᑯᓐᓂ ᐊᒻᒪᓗ ᐃᑲᔪᖅᑎᖏᓐᓂ 
ᑕᐃᒪᓐᓇ ᐃᓂᔅᓴᖃᖅᑎᑕᐃᓕᒪᔪᓐᓇᖁᓪᓗᒋᑦ ᑕᒪᑐᒥᖓ. ᑕᐃᒪ ᑐᓴᖃᑦᑕᖅᓯᒪᒐᑦᑕ ᐅᖃᐅᓯᕆᔭᐅᓯᒪᔪᓂᑦ 
ᐃᖅᑲᑐᖅᑕᐅᔪᓂᑦ ᐊᑭᕋᖅᑐᖅᑎᐅᔪᓄᑦ. ᑕᐃᒪ ᒥᓂᔅᑕᖃᐃ ᐅᖃᕈᓐᓇᖅᐸ ᑕᒪᒃᑯᐊ 
ᐊᒃᓱᕈᖅᑎᑕᐃᓕᒪᓗᐊᑎᑕᐅᔪᓐᓇᖁᓪᓗᒋᑦ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ ᐊᐱᕆᑦᑎᐊᖅᑲᐅᒻᒪᑦ. 
ᑖᓐᓇ ᑲᑎᒪᔨ ᐅᖃᐅᑎᒍᓐᓇᖅᐸᕋ ᑕᐃᒪᐃᓕᐅᕐᓂᐊᓂᕐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ.  
 
ᐊᐱᖅᑯᑦ 440 - 3(2): ᕿᑭᖅᑖᓗᒻᒥᑦ ᑐᑦᑐᐃᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᔾᔨᒌᑦᑐᒐᓚᓐᓂᑦ ᑎᑭᑕᐅᕙᒃᑲᑦᑕ ᐃᓱᒪᓇᓐᖏᑦᑐᓂᑦ ᐃᓚᖏᑦ. 
ᑖᓐᓇᓕ ᐅᓪᓗᒥ ᐊᐱᕆᔪᒪᔭᕋ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ. ᑕᒫᓂ ᐱᓗᐊᖅᑐᒥᖃᐃ ᓄᓇᑦᑎᓐᓂ ᐊᒻᒪᓗ 
ᓄᓇᒥᓂᕈᓗᓐᓃᖃᑦᑕᖅᓯᒪᒐᒪ ᑐᑦᑐᖃᓐᖏᑐᖅᓯᐅᖅᓯᒪᑦᑎᐊᕋᑦᑕ ᑕᒫᓂ. ᐊᕐᕌᒍᒃ ᒪᕐᕉᓗᐊᓕᕐᖓᑎᓪᓕ ᑐᑦᑐᓂᑦ 
ᑕᑯᓚᐅᖅᓯᒪᓂᓐᓂ. ᑕᑯᒍᒪ ᖃᓄᐃᑦᑑᒻᒪᖔᖅ ᐃᓕᓴᕆᑦᑕᐅᑎᒋᒍᓐᓃᐸᓪᓚᐃᒐᔭᕋᒃᑯ. 
 
ᑕᐃᒫᒃ ᐊᐱᕆᔪᒪᓕᖅᑕᕋ ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᐅᔪᖅ: ᖃᓄᕐᓕ ᖃᐅᔨᓴᕆᐊᖅᓯᒪᒻᒪᖔᑕ 
ᓇᒧᓐᖓᐅᕙᓪᓕᐊᒻᒪᖔᑕ. ᐃᒫᒃ ᑐᑦᑐᑦᑐᖃᕐᓂᕋᐃᒻᒪᓪᓘᓐᓃᒃ ᖁᐊᖅᓵᓇᖅᐸᓕᕐᖓᑦ ᑕᒫᓂ ᐃᒫᒃ 
ᐱᑕᖃᓐᖏᑦᑐᑯᓗᐋᐱᐅᓕᖅᑐᖅ? ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᖓ ᐊᐱᕆᑲᐃᓐᓇᕈᒪᔭᕋ ᑕᒪᑐᒪ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑑᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑖᓂᐅᓪ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᑦᑎᐊᕙᒃ ᑐᑦᑐᒥ 
ᐱᔾᔪᑎᖃᖅᑐᖅ ᓄᓇᕗᒻᒥ. 
 
ᑕᐃᒪᖃᐃ ᑲᑎᒪᔨᐅᔪᖅ ᑭᕙᓪᓕᕐᒧᐊᖅᐸᑦ ᑐᑦᑐᓯᐅᖅᑕᐅᒍᓂ ᑐᑦᑐᑲᐅᑎᒋᒐᔭᖅᑐᖅ. ᑭᓯᐊᓂ ᑕᒪᓐᓇ ᐱᒻᒪᕆᐅᒻᒪᑦ 
ᐊᔾᔨᒌᓐᖏᑦᑐᓂᑦ ᖃᑦᑎᐅᓂᖃᕐᒪᑕ ᑕᕝᕙᓂ ᑐᑦᑐᐃᑦ ᐱᖓᓱᓂᑦ ᓄᓇᓕᖅᔪᐊᓂ ᓄᓇᕗᒻᒥ. ᑕᒪᓐᓇᑦᑕᐅᖅ ᑐᑦᑐ 
ᒪᒪᕆᔭᐅᓪᓗᓂ ᓂᕿᒋᔭᐅᓪᓚᕆᑦᑐᓂᓗ ᓄᓇᕗᒻᒥᐅᑕᐅᔪᓄᑦ. ᐊᕙᑎᒥᐅᑕᓕᕆᔨᒃᑯᑦ ᑕᐃᒪᓐᓇ 
ᐸᕐᓇᒍᑎᖃᖅᓯᒪᒐᓗᐊᖅᑐᒍᑦ ᑐᑦᑐᐃᑦ ᒥᔅᓵᓄᑦ ᐱᔾᔪᑎᖃᖅᑐᒥᒃ. 

ᑖᓐᓇ ᐱᐊᓂᓵᖅᑕᐅᓚᐅᖅᖢᓂᓗ ᐸᕐᓇᐅᑎᒋᔭᖅᐳᑦ. ᐊᒻᒪᓗ ᑲᑎᒪᒃᑲᓂᖅᑎᑕᐅᖃᑦᑕᓂᐊᕐᒪᑕ ᓄᓇᓕᓐᓂᒥᐅᑕᔪᑦ 
ᑕᒪᒃᑯᐊ ᐆᒪᔪᓕᕆᔨᒃᑯᓪᓗ ᐊᒻᒪᓗ ᐊᐅᓚᑦᑎᔨᒋᔭᖏᑦ. ᐅᑯᐊᖑᓂᐊᖅᑐᑦ ᖃᐅᔨᓴᕐᓂᖅ ᑐᑦᑐᓂᒃ ᓄᓇᕗᒻᒥᐅᑕᓄᑦ 
ᐊᒻᒪᓗᑦᑕᐅᖅ ᐱᓕᕆᖃᑎᒋᔭᐅᓗᑎᑦ ᓄᓇᓕᓐᓂᒥᐅᑕᐅᔪᑦ ᕿᓂᖅᑏᑦ ᕿᓂᖃᑕᐅᖃᑦᑕᕐᓗᑎᑦ. ᑕᒪᓐᓇ 
ᐱᒻᒪᕆᐅᒻᒪᑦ ᓄᓇᕗᓕᒫᒧᓪᓗ ᑐᕌᕐᒪᑦ ᐱᓕᕆᖃᑎᒋᓚᖓᔭᖅᐳᑦ ᓄᓇᓕᓐᓂᒥᐅᑦ ᑕᒪᓐᓇ ᐅᖃᐅᓯᕆᔭᖓ 
ᐱᔾᔪᑎᒋᓪᓗᒍ. ᑐᑦᑐᐃᑦ ᐱᔾᔪᑎᒋᓪᓗᒋᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ ᓯᕗᓪᓕᖅᐹᖅ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ. ᑖᓐᓇ ᖁᕕᐊᒋᔭᕋ ᖃᐅᔨᓴᖅᑕᐅᑲᓐᓂᓂᐊᕐᖓᑦ 
ᖃᓄᐃᓘᖅᐸᓕᐊᒻᒪᖔᑦᑕ. ᐃᒫᓪᓗᖃᐃ ᖃᐅᔨᓴᖅᑕᐅᑲᓐᓂᕆᐊᖃᖅᑑᔮᖅᑐᖅ ᐃᒫᒃ, ᐱᕈᓚᐅᖅᓯᒪᒐᒪᓕ 
ᑐᑦᑐᑕᖃᐃᓐᓇᑎᐊᖅᑎᓪᓗᒍ ᑕᒪᓐᓇ. 
 
ᐅᒡᒍᓇᖅᑐᖅ ᑕᑯᓐᓈᓕᖅᑐᒍ ᐅᓪᓗᒥ, ᑕᕝᕗᖓ ᐱᕈᖅᕕᒋᓯᒪᓚᐅᖅᑕᒃᑲ ᐃᒡᒐᐅᔭᓐᖑᐊᑐᐃᓐᓇᓇᖅᑑᔮᓕᕐᖓᑦ 
ᑕᑯᓂᐊᖅᑑᔮᕋᓂ. ᑕᐃᒫ ᑖᓐᓇ ᐊᓯᓂᔅᓯᒪᓪᓚᕆᒻᒪᑦ ᐅᓪᓗᒥ. ᐊᒻᒪᓗ ᑐᓴᖅᑎᑕᐅᖃᑦᑕᖅᓯᒪᓪᓗᖓ ᑖᒃᑯᓂᖓ 
ᑕᒪᒃᑯᐊ ᐊᑭᕋᖅᑐᖏᑦᑎᐊᑕᒃᑲ ᐅᔭᕋᓐᓂᐊᕋᓱᑦᑐᑦ ᑕᒫᓂ ᐱᓗᐊᖅᑐᒥᑦ ᖃᓂᒋᔭᑦᑎᓐᓂᑦ. ᓇᓕᐊᓐᓄᕋᒐᓚᒻᒪᑕ 
ᐅᓪᓗᒥ. ᐃᒫᒃ ᖁᓛᒎᓕᖅᕙᓗ, ᖃᖓᑕᓲᕐᕙᓗ ᖃᓄᑐᐃᓐᓇᖅ. ᑕᒪᓐᓇ ᐃᓚᖓ ᐸᓯᔭᐅᒻᒪᑦ. 
 
ᐊᒻᒪᓘᓐᓃᑦ ᐃᒫᒃ ᐱᓱᕋᓯᒪᔪᑦ ᓇᓂᓯᕙᓕᕐᖓᑕ ᐅᔭᕋᓐᓂᐊᕋᓱᑦᑐᓂᑦ ᑐᑦᑐᓯᓐᖏᖔᖅᑐᑎᑦ ᑭᓯᐊᓂ ᐃᓄᓐᓂᑦ 
ᐅᔭᕋᓐᓂᐊᕋᓱᑦᑐᓂᑦ ᑕᑯᖔᖅᑐᑎᑦ. ᑕᒪᓐᓇ, ᐃᒫᒃ ᐋᖅᑭᒋᐊᕆᐊᖃᖅᑑᔮᕐᖓᑦ ᖃᓄᒃᑲᓐᓂᖅ ᐃᓱᒪᒋᔭᐅᔫᒥᓗᓂ 
ᑕᒪᓐᓇ ᐊᕙᑎᕗᑦ, ᐊᐱᖅᑯᑎᒋᑲᐃᓐᓇᕈᒪᔭᕋ ᑖᓐᓇ ᒥᓂᔅᑕᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᓐᓇ ᑕᕝᕙ 
ᐱᓕᕆᐊᖃᕐᓂᐊᖅᐳᒍᑦ ᐸᕐᓇᒍᑎᒋᓯᒪᔭᖅᐳᑦ ᑐᑦᑐᐃᑦ ᒥᔅᓵᓄᑦ ᐱᔾᔪᑎᒋᓪᓗᒍ. ᑕᒪᒃᑯᐊ ᑐᑦᑐᓯᐅᖃᑦᑕᖅᑐᑦ ᓄᓇᓖᑦ 
ᐱᖃᑎᒋᓗᒋᓪᓗ. ᐱᐊᓂᑦᑕᐅᓂᐊᖅᑐᓂᓗ ᐅᐱᕐᖔᖑᓂᐊᖅᑐᒥᑦ ᑕᐃᒪ ᑐᓴᖅᑎᑦᑎᓂᐊᖅᐳᖓ ᑲᑎᒪᔨᐅᔪᓄᑦ 
ᑕᒪᓐᓇ ᐱᐊᓂᔅᓯᒪᓕᖅᐸᑦ. ᐊᖏᖃᑎᒋᑦᑎᐊᖅᐸᕋ ᒪᓕᒐᓕᐅᖅᑎ, ᑐᑦᑐᐃᑦ ᐱᒻᒪᕆᐅᒻᒪᑕ, ᐊᒻᒪᓗ 
ᐱᕙᓪᓕᐊᔪᓕᕆᓂᖅᑕᐅᖅ ᐱᒻᒪᕆᐅᓪᓗᓂ. ᐃᒪᓐᓇ ᐊᔾᒌᑦᑎᑕᐅᒋᐊᖃᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᑐᖏᓕᖓᓂᑦ ᐊᐱᖅᑯᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᒃᑯᐊᖏᓛᒃ ᓂᕿᕗᑦ ᐊᓐᓂᕆᑦᑎᐊᕋᑦᑎᒍᑦ ᓇᒥᓕᒫᖅ. ᑕᐃᒫ ᑖᓐᓇ 
ᐊᐱᕆᔪᒪᔭᕋ ᒥᓂᔅᑕᐅᔪᖅ, ᐅᖃᖃᑦᑕᕐᖓᑦ ᐸᕐᓇᐸᓪᓕᐊᒻᒪᑕᒎᖅ ᐋᖅᑭᔅᓱᐃᓗᑎᑦ, ᖃᖓᓕ ᑖᒃᑯᓂᖓ 
ᑕᑯᔪᓐᓇᓛᕐᒪᖔᑦᑕ ᐊᒻᒪᓗ ᖃᓄᖅ ᑖᒃᑯᐊ ᐃᓄᐃᑦ ᓄᓇᓕᓐᓃᖔᖅᑐᑦ ᖃᓄᖅ ᐃᓚᒋᔭᐅᑦᑎᐊᕐᓂᐊᕋᓗᐊᕐᒪᖔᑕ 
ᑕᒪᒃᑯᓄᖓ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐄᓛᒃ, ᑕᐃᒪᓐᓇᐃᓘᕐᓂᐊᖅᑐᒍᑦ 
ᐃᓚᐅᑎᑕᐅᓕᕇᖅᑐᑦ ᑖᒃᑯᐊ ᐃᓄᐃᑦ. ᑲᑎᒪᖃᑎᒋᓯᒪᓪᓗᑎᒍᓗ ᕿᑎᕐᒥᐅᑦ, ᑭᕙᓪᓕᕐᒥᐅᓪᓗ ᐊᒻᒪᓗ 
ᕿᑭᖅᑖᓗᒻᒥᐅᑦ. ᐊᒻᒪᓗᑦᑕᐅᖅ ᓄᓇᓕᓐᓂᒥᐅᑕᓕᒫᑦ ᑖᒃᑯᐊ ᐃᓚᒋᔭᐅᓯᒪᓪᓗᑎᑦ ᐃᓚᒋᔭᐅᓂᐊᕐᖢᑎᑦ ᑲᑎᒪᓂᕐᒧᑦ 
ᐸᕐᓇᐅᑎᒋᔭᐅᔪᓂᑦ. ᐊᒻᒪᓗᑦᑕᐅᖅ ᑕᒪᕐᒥᒃ ᓄᓇᕗᒻᒥᐅᑕᓗᑦᑖᑦ ᐃᓚᐅᒍᓐᓇᕐᒪᑕ ᐸᕐᓇᖅᓯᒪᒍᑎᒋᓂᐊᖅᑕᑎᓐᓂᑦ 
ᑐᑦᑐᐃᑦ ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᐱᖓᔪᖓᑦ ᑭᖑᓪᓕᖅᐹᖅ. ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᑕᕋ ᒥᓂᔅᑕᐅᔪᖅ ᐊᐱᕆᖅᑲᐅᒐᒪ ᖃᖓ ᑖᓐᓇ 
ᐱᔭᕇᖅᑕᐅᓛᕐᒪᖔᑦ ᐸᕐᓇᑦᑕᐅᕙᓪᓕᐊᔪᖅ ᖃᐅᔨᒋᐊᑦᑎᐊᕈᒪᒐᓗᐊᖅᑐᖓ? ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪ ᐱᓂᓐᓂᐊᖅᑕᕗᑦ ᑖᓐᓇ 
ᐸᕐᓇᐅᑎᒋᓯᒪᔭᕗᑦ ᒫᑦᓯ ᓄᓐᖑᐊᓂᖃᐃ 2011. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᐊᐱᖅᑯᑎᑦ ᐅᖃᐅᓯᒃᑯᑦ. ᓇᓄᓕᒻᒧᑦ ᒪᓕᒐᓕᐅᖅᑎ ᒥᔅᑕ 
ᓂᖏᐅᖓᓐ. 
 
ᐊᐱᖅᑯᑦ 441 - 3(2): ᕿᒥᕈᓂᖅ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᐸᑦᑎᔩᑦ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓄᑦ. ᐆᒃᑐᕋᓱᖕᓂᐊᖅᐳᖓ ᑖᒃᑯᓂᖓ ᐅᓪᓗᒥ ᐅᔭᕋᐃᑦ ᐲᔭᕋᓱᒡᓗᒋᑦ ᖃᓄᖅ ᓱᓇᓂᒃ 
ᓇᓂᓯᓂᐊᕐᒪᖔᕐᒪ ᐊᑖᓂ. 
 
ᑕᐃᓐᓇ ᓯᕗᓪᓕᖅᐹᖅ ᒥᓂᔅᑕᒧᑦ ᐊᐱᖅᑯᑎᒋᔭᕋ, ᖃᑦᓯᓂᒃ ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᐃᒡᓗᓕᕆᔨᖅᔪᐊᒃᑯᖏᑕ 
ᑮᓇᐅᔭᓂᒃ ᐊᑐᓚᐅᖅᐸᑦ ᑎᓖᑦ ᐊᒻᒪ ᑑᔅᑯᓐᓄᑦ ᑕᒪᒃᑯᐊ ᓄᓇᕗᒻᒥ ᐃᒡᓗᓕᕆᓂᕐᒧᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ, 
ᓈᓴᐃᑦᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᒥᓂᔅᑕᖓᑦ, ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐅᖃᖅᑏ. ᑖᓐᓇ ᓇᓂᓚᐅᓐᖏᑕᑐᐊᕗᑦ ᓱᓕ ᐅᔭᕋᒃ. ᐅᕙᖓᓕ. ᑖᓐᓇ ᑐᓴᒐᒃᓴᖅ 
ᐱᒃᑲᓐᓂᕆᐊᖃᕐᓂᐊᖅᑕᕋ ᐃᓗᓕᖏᑦ ᖃᓄᖅ ᐊᑭᖃᓚᐅᕐᒪᖔᑕ. ᑭᓯᐊᓂ ᐅᖃᕈᓐᓇᖅᑐᖓ ᑕᐃᒃᑯᐊ ᖃᓄᖅ 
ᐊᑭᖃᓚᐅᕐᓂᖅᐸᑦ ᐊᑭᖏᑦ ᑕᐃᒃᑯᐊ ᓈᒻᒪᒋᔫᔮᖅᑕᒃᑲᓕ. ᓴᖅᑭᑦᑎᖅᑲᐅᖕᒪᑕ ᑕᐃᒃᑯᐊ ᐃᓱᐊᓐᖏᒍᑕᐅᔪᑦ 
ᐋᖅᑭᒋᐊᕆᐊᓖᑦ ᐊᒥᓲᓪᓗᑎᒃ ᑖᓐᓇ ᐱᓪᓗᒍ. 
 
ᑕᐃᓐᓇ ᖃᓄᖅ ᐊᑭᖓ, ᐊᑭᖃᓪᓚᑦᑖᓚᐅᕐᒪᖔᑦ ᑕᕝᕗᖓ ᑐᓂᔾᔪᑎᒋᒃᑲᓐᓂᕈᓐᓇᕐᓂᐊᖅᑕᒃᑲ ᑎᒍᓚᐅᕐᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. ᐅᖃᓕᒫᖅᖢᒋᑦ ᑖᒃᑯᐊ ᐅᓂᒃᑳᓕᐅᖅᓯᒪᔪᑦ ᖃᐅᔨᓚᐅᕋᒪ ᑖᒃᑯᐊ 
ᐊᐱᖅᓱᖃᑦᑕᓚᐅᕐᒪᑕ ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᑭᓯᐊᓂ ᐃᒪᓐᓇᐃᓕᖓᖅᑰᔨᓚᐅᕐᒪᑦ ᑕᐃᒪᓐᓇ 
ᑐᓴᕈᒪᑎᓪᓗᒋᑦ ᑕᐃᑉᓱᒪᓂ ᐊᑐᖅᑕᐅᕙᓚᐅᖅᑐᓂᒃ ᐅᖃᓪᓚᖃᑎᒋᔭᐅᒋᐊᖃᕐᒪᑕ ᑖᒃᑯᐊ 
ᐃᓱᒪᓕᐅᕈᑎᒋᔭᐅᓚᐅᖅᓯᒪᔪᓂᒃ. 
 
ᑖᒃᑯᐊ ᑮᓇᐅᔭᓂᒃ ᕿᒥᕐᕈᔨᔨᐅᔪᑦ ᐊᖏᔪᖅᑳᑰᕆᔭᐅᔪᒥᖃᐃ ᐃᒡᓗᓕᕆᔨᒃᑯᓐᓄᑦ ᐊᐱᖅᓱᓚᐅᖅᐸᑦ ᐊᓯᖏᓪᓗ 
ᐊᖏᔪᖅᑲᐅᑕᐅᔪᓂᒃ? ᑕᐃᒪᐃᓚᐅᓐᖏᑉᐸᑕ, ᓱᖕᒪᒃᑭᐊᖅ ᑕᐃᒪᐃᓚᐅᓐᖏᓚᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ. ᑕᐃᒃᑯᐊ ᑕᒪᕐᒥᒃ ᐱᓕᕆᐊᕆᓚᐅᖅᑕᖏᑦ ᑎᓕᔭᐅᔾᔪᑎᒋᓯᒪᓚᐅᖅᑕᖏᑦ ᒪᓕᒃᑐᒋᑦ 
ᓇᓗᓇᓐᖏᑦᑐᖅ ᐱᐊᓂᒃᓯᒪᔪᑦ. ᑖᒃᑯᐊ ᐱᓗᐊᖅᑐᒥᒃ ᐱᖓᓲᖑᓗᐊᖅᑑᔮᖅᑐᓂᒃ ᐱᓕᕆᐊᖃᓚᐅᕐᒪᑕ: 
ᐱᓕᕆᔪᓐᓇᕐᓂᖅ, ᑖᓐᓇ ᑲᒪᔨᐅᓂᖅ ᑕᐅᑐᒃᑕᐅᓕᕋᒥ; ᐊᒻᒪ ᒫᓐᓇ ᖃᓄᖅ ᑮᓇᐅᔭᓕᕆᔾᔪᑎᑦ ᐱᓕᕆᕕᑦᑎᓐᓂ ᐊᒻᒪ 
ᐊᕕᒃᑐᖅᓯᒪᔪᓂ ᐊᒡᓚᕕᕗᑦ ᖃᓄᐃᖃᑦᑕᕐᒪᖔᑦ ᐱᓕᕆᔾᔪᑎᖏᑦ, ᖃᓄᐃᓕᐅᖅᑐᑎᒃ ᐱᖃᑦᑕᕐᒪᖔᑕ; ᐊᒻᒪ, 

ᑕᒪᒃᑯᐊ ᖃᕆᓴᐅᔭᒃᑯᑦ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᓕᕆᔾᔪᑕᐅᑎᓪᓗᒋᑦ ᓈᒻᒪᒃᑲᓗᐊᕐᒪᖔᑕ. ᑖᒃᑯᐊ 
ᐱᓕᕆᐊᖑᓗᐊᓚᐅᕐᒪᑕ ᐱᖓᓱᑦ. 
 
ᐊᒻᒪᓗ ᑕᐃᑲᓂ ᐅᓂᒃᑳᖅ ᑕᑭᔪᒐᓚᐅᒐᓗᐊᖅ ᑖᒃᑯᓄᖓ ᑐᕌᖓᔪᐃᓐᓇᐅᓪᓗᑎᒃ. ᖃᓄᕐᓕ 
ᐸᓛᕆᐊᕆᐊᖃᖅᑐᕕᓂᐅᖕᒪᖔᑕ ᑖᓐᓇ ᑭᐅᓂᖅ ᐊᔪᖅᖢᒍ ᐊᐱᖅᓲᑕᐅᓚᐅᓐᖏᒻᒪᑦ. ᑭᓯᐊᓂ ᑖᒃᑯᐊ 
ᑮᓇᐅᔭᓕᕆᔾᔪᑎᑦ ᓲᖅ ᐅᖓᑕᐅᑦᑎᔾᔪᑎᑰᓂᖏᑦ ᑮᓇᐅᔭᓄᑦ ᑕᒪᒃᑯᓄᖓ ᕿᓂᖅᓴᓗᐊᓚᐅᕐᒪᑕ. ᐅᖃᕈᓐᓇᖅᑐᖓ 
ᑕᐃᓐᓇ ᐅᓂᒃᑳᖅ ᐱᓕᕆᐊᒃᓴᒥᓐᓂᒃ ᑭᐅᓯᒪᔪᑦ ᖁᓚᕐᓇᓐᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᑐᖏᓕᖓ ᐊᐱᖅᑯᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. ᐃᑉᐸᒃᓴᖅ ᒥᓂᔅᑕ ᐅᖃᓚᐅᕐᒪᑦ ᑲᑎᒪᕝᕕᖕᒧᑦ ᑖᒃᑯᐊ 
ᑮᓇᐅᔭᓕᕆᔨᐅᓚᐅᖅᑐᑦ ᐱᓕᕆᐊᖃᓚᐅᕐᒪᑕ ᐅᖄᓚᐅᑎᒃᑯᑦ ᐊᑐᖅᖢᑎᒃ, ᐃᒪᓐᓇ ᓄᓇᕗᒻᒥ 
ᐃᒡᓗᓕᕆᔨᖅᔪᐊᒃᑯᓐᓅᖃᑦᑕᓚᐅᓐᖏᒻᒪᑕ ᐃᒻᒥᓂᒃ. 
 
ᑕᐃᒪ ᖃᐅᔨᒪᓗᒃᑖᕋᑦᑕ ᑖᓐᓇ ᑕᒻᒪᖅᓯᒪᔪᖅᓯᐅᑎᖅᔪᐊᖅ ᑭᒡᒐᖅᑐᐃᓪᓗᓂ ᒪᓕᒐᓕᐅᖅᑎᒃᑯᓐᓂ, 
ᐃᖅᑲᓇᐃᔭᖅᑎᖏᓪᓗ ᑖᒃᑯᐊ ᑎᑎᕋᖅᓯᒪᔪᓂᒃ ᐅᖃᓪᓚᖃᑎᖃᖃᑦᑕᖅᖢᑎᒡᓗ ᐱᓚᐅᕐᒪᑕ ᐃᒡᓗᓕᕆᔨᒃᑯᓐᓂᒃ. 
ᑖᓐᓇ ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸ ᓱᖕᒪᑦ ᑕᐃᒪᓐᓇ ᑖᒃᑯᐊ ᐊᐱᖅᓱᖅᑕᐅᓚᐅᓐᖏᒻᒪᖔᑕ 
ᐅᐸᒡᓚᕆᒃᑕᐅᖃᑦᑕᖅᖢᑎᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᑭᐅᔾᔪᑎᒋᖅᑲᐅᔭᒃᑲ ᐱᓕᕆᐊᒃᓴᒥᓐᓂᒃ ᑕᐃᒃᑯᐊ 
ᓈᒻᒪᓈᕐᒪᖔᑕ ᓲᖅ ᑮᓇᐅᔭᑦ ᐅᖓᑕᐅᑎᔾᔪᑎᒃᑯᕕᓃᑦ ᖃᓄᐃᓐᓇᒥᒃ ᐅᖓᑕᐅᑦᑎᓂᑰᕙᑦ. ᑖᓐᓇ 
ᑎᓕᔭᐅᔾᔪᑎᒋᒃᑲᓐᓂᓚᐅᕐᒪᒋᑦ ᑮᓇᐅᔭᓕᕆᔾᔪᑎᑐᐃᓐᓇᐅᑉ ᓴᓂᐊᒍᑦ. 
 
ᑕᐃᒃᑯᐊᓕ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᕐᓂᖅ ᑖᒃᑯᓇᖓᑦᓴᐃᓐᓇᖅ ᐱᓕᕆᐊᖑᓚᐅᖅᑐᖅ ᐊᑐᕆᐊᖃᖅᑕᖏᑦ 
ᓈᒻᒪᖕᒪᖔᑕ ᐅᖃᖅᓯᒪᔪᑦ, ᑕᐃᒃᑯᐊᓕᒎᖅ ᒪᓕᒃᖢᒋᑦ ᐊᑐᑦᑎᐊᖅᓯᒪᔪᑦ. ᓈᒻᒪᓈᖅᑑᒐᓗᐊᑦ ᑮᓇᐅᔭᑦ ᐃᓕᖅᑯᓰᑦ 
ᐃᓕᖅᑯᓯᖏᑦ ᐊᑐᕆᐊᖃᖅᑕᖏᑦ ᐊᑐᖅᖢᒋᑦ. 
 
ᑭᓯᐊᓂ ᑖᒃᑯᐊ ᓴᓂᐊᒍᑦ ᑎᓕᔭᐅᒃᑲᓐᓂᕈᑎᖃᓚᐅᕐᒪᑕ ᓲᖃᐃᒻᒪ ᑖᓐᓇ 285 - 75 ᐃᒡᓗᐃᑦ ᒪᓕᒃᖢᒋᑦ, 
ᐊᖏᕐᕋᖃᕐᓂᕐᒧᓪᓗ ᐊᑭᑦᑐᓗᐊᖅᑕᐃᓕᒪᓂᕐᒧᑦ ᐱᓕᕆᐊᕐᓗ ᕿᒥᕐᕈᔭᐅᓕᕋᒥᒃ, ᓲᖅ ᑖᒃᑯᐊ ᑮᓇᐅᔭᑦ 
ᐊᖏᓗᐊᖅᑐᓂᒃ ᐅᖓᑕᐅᔾᔨᒻᒪᖔᑕ, ᓱᓇᐃᓐᓇ ᐱᑦᔪᑕᐅᓪᓗᓂ. 
 
ᑕᐃᒪ ᐅᖃᐅᓯᕆᖅᑲᐅᔭᒃᑲ ᑕᐃᒃᑯᐊ ᐃᖅᑲᓇᐃᔭᖅᑎᖏᓪᓗ ᐊᒻᒪᓗ ᑖᒃᑯᐊ ᐊᒡᓚᕕᒻᒪᕆᕗᑦ ᐊᕕᒃᓯᒪᒻᒪᑕ 
ᑮᓇᐅᔭᓕᕆᔨ ᐊᕐᕕᐊᕐᒦᑦᑐᑎᒃ. ᐊᒡᓚᒡᕕᒡᔪᐊᖅ ᐊᕐᕕᐊᒦᑦᑐᑎᒃ ᑮᓇᐅᔭᓕᕆᔩᓪᓗ ᐊᕐᕕᐊᒦᑦᑐᑎᒃ. ᑭᓯᐊᓂ ᑖᒃᑯᐊ 
ᐊᖓᔪᖅᑳᑉ ᐃᓂᖏᑦ ᒫᓃᖢᑎᒃ. ᑕᒪᒃᑯᖓᒎᖅ ᓈᒻᒪᓈᖏᔾᔪᑕᐅᖃᑕᐅᓕᖅᑑᓚᓂᖓ ᑖᓐᓇ ᑐᑭᓯᐅᒪᓗᐊᖅᖢᒍ ᓲᕐᓕ 
ᐳᓚᕋᖅᑐᕕᓂᐅᖏᒻᒪᖔᑕ. ᑖᓐᓇ ᖃᐅᔨᒋᐊᒃᑲᓐᓂᕆᐊᖃᕐᓂᐊᖅᑕᕋ ᑐᑭᓯᒍᒃᑯᓗ ᖃᐃᒃᑲᓂᕐᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᒥᔅᑕ ᑰᓕ ᑖᒃᓱᒥᖓ ᑭᐅᕋᑖᕋᕕᓐ. 
 
ᓂᕈᐊᖅᑕᐅᓚᐅᖅᑎᓐᓇᖓ ᒪᓕᒐᓕᐅᖅᑎᑯᓐᓄᑦ ᑕᑯᓐᓈᖃᑦᑕᓚᐅᖅᓯᒪᒻᒥᒐᒪ ᓴᓪᓕᕐᓂ ᑕᓚᕖᓴᒃᑯᑦ, 
ᓱᖅᑯᐃᓱᑦᑐᖓᓗ ᒥᓂᔅᑕᐅᔪᖅ ᐊᕙᓃᖔᖅᑎᓪᓗᒍ ᒪᓕᒐᓕᐅᖅᑎᑐᐃᓐᓇᐅᑎᓪᓗᒍᐃᓛᒃ, ᐊᑕᐅᓯᐊᕋᓂ 
ᐅᖃᖃᑦᑕᓚᐅᖅᓯᒪᒻᒪᑦ ᐃᖅᑲᑦᑐᐃᔨᖃᓈᕐᓗᓂ ᖃᐅᔨᓇᓱᒍᓐᓇᕐᒪᖔᑕ ᑕᒪᑉᓱᒧᖓ. 

ᑖᓐᓇ ᐱᑦᔪᐊᕐᒪᕆᐊᓘᑎᓪᓗᒍ ᐊᒻᒪᓗ ᐃᓪᓗᓕᕆᔨᖅᔪᐊᒃᑯᑦ ᑭᓐᖒᒪᑦᑎᑲᓐᓂᓂᐊᕐᒥᒻᒪᑕ $50,000,000-
ᑲᓂᒻᒪᕆᓐᓂᒃ ᖄᖓᒍᒃᑲᓐᓂᖅ $60,000,000 ᑖᒃᑯᐊ. ᖃᐅᔨᔭᐅᓚᐅᖅᑐᑦ ᐊᕐᕌᒍ ᐱᒋᐊᖅᑎᓪᓗᒍ. ᒥᓂᔅᑕᐅᔪᖅ 
ᐃᖅᑲᑦᑐᐃᔨᖃᓈᖅᑐᒥᒃ ᖃᐅᔨᓇᓱᐊᖅᑎᑦᑎᒍᓐᓇᖅᑲ ᑕᒪᑦᓱᒥᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓯᕗᓪᓕᖅᐹᒥ ᐱᓕᕆᐊᕐᕆᒐᑦᑎᒍ ᐃᓪᓗᓕᕆᔨᖅᔪᐊᑯᓐᓂ 
ᑖᒃᑯᐊ ᐃᓪᓗᖅᔪᐊᑦ ᒫᓐᓇ 285-ᖑᔪᑦ ᐱᐊᓂᒋᐊᖃᒻᒪᑕ. ᐊᒻᒪᓗ ᐃᓄᓐᓄᑦ ᓄᓇᓕᓐᓂ, ᓄᓇᑦᑎᓐᓂᓕ 
ᑐᐊᕕᕆᔭᓪᓚᕆᐅᓪᓗᑎᒃ, ᐱᐊᓂᒃᓵᓕᖁᔭᐅᓪᓗᑎᒃ. 
 
ᑕᐃᑲᓐᖓᑦ 2006 ᐱᒋᐊᕐᒪᑦ ᐃᓪᓗᖅᔪᐊᑦ 725-ᖑᔪᑦ ᓴᓇᔭᐅᖁᔭᐅᓚᐅᖅᓯᒪᔪᑦ ᑲᔪᓯᔪᑦ ᐱᐊᓂᒃᐸᓪᓕᐊᓕᖅᑐᓪᓗ 
ᐊᒻᒪ ᐃᓚᒋᐊᒃᑲᓐᓂᓚᐅᖅᑐᒋᑦ ᐊᕐᕌᓂ ᒐᕙᒪᑐᖃᒃᑯᓐᓂᑦ ᐃᒡᓗᓕᐅᕐᓂᖅ ᐊᑭᑭᑦᑐᓂᒃ ᑐᓂᔭᐅᒃᑲᓐᓂᓚᐅᖅᑐᑕ 
285-ᑲᓂᕐᓂᒃ. ᑖᒃᑯᐊ ᐃᓄᓐᓄᑦ ᑐᐊᕕᕆᔭᐅᒻᒪᑕ ᓯᕗᓪᓕᐅᑎᔭᕗᑦ ᓯᕗᓪᓕᖅᐹᒥᒃ ᐱᐊᓂᓪᓗᒋᓪᓗ 
ᑭᓯᐊᓂᐅᓕᖅᖢᑎᒃ. ᓄᓇᑦᓯᓐᓂ ᓂᕈᐊᖅᑎᑦᓯᓐᓂ ᑐᐊᕕᕆᔭᐅᒻᒪᑕ ᐊᑐᖅᑕᐅᓕᕈᒪᓪᓗᑎᓪᓗ ᐊᒻᒪᓗ ᖃᐅᔨᒪᓪᓗᑕ 
ᓱᓕ ᐊᒥᓱᓗᐊᑦ ᐃᓪᓗᖃᖏᒻᒪᑕ. ᑖᒃᑯᐊ ᐱᐊᓂᒋᐊᓚᖓᔭᕗᑦ ᑐᐊᕕᓐᓇᖅᑑᓪᓗᑎᒃ. 
 
ᓲᖅ, ᖃᐅᔨᒋᐊᒃᑲᓐᓂᕆᐊᖃᑉᐱᑖ? ᐅᕙᒃᑯᓪᓕ ᑕᐃᑲᓂ ᑯᐊᐳᕇᓴᓐᓗ ᐃᓗᐊᓂ ᕿᓂᖅᓴᐃᓐᓇᕋᓗᐊᖅᖢᒍᑦ ᓲᖅ 
ᖃᐅᔨᓴᒃᑲᓐᓂᕆᐊᖃᒻᒪᖔᑕ, -ᒋᐊᖃᑉᐱᑖ ᑕᐃᒪᐃᓕᐅᖃᑦᑕᖅᑐᒍᑦ ᐱᕋᔭᑦᑐᖃᕐᓂᕐᒪᖔᓪᓗ. ᑕᐃᒫᒃ 
ᐊᐱᕆᖃᑦᑕᖅᑐᒍᑦ. ᑭᓯᐊᓂ ᒫᓐᓇᒧᑦ ᑎᑭᑦᖢᒍ ᐅᖃᕈᓐᓇᖅᑐᖓ ᕿᓂᖅᓴᖅᑐᕆᐊᖅᑐᖃᕆᐊᖃᒻᒪᖔᑦ ᒫᓐᖔᖅᑐᒥᒃ 
ᒥᓂᔅᑕᒦᖔᖅᑐᒥᒃ ᓇᓗᔪᖓ. ᑭᓯᐊᓂ ᐃᓕᒃᓯᓐᓂᒃ ᐊᕙᓐᖓᖔᖅ ᐊᕙᓃᖔᖅᖢᓂ ᑕᐃᒪᐃᓕᐅᕈᓐᓇᖅᑰᒻᒥᔪᓯ 
ᐊᐱᖅᓱᑲᓐᓂᕈᒪᓐᓂᕈᑦᓯᐅᒃ ᓄᓇᕗᒻᒥᐅᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ 
ᓯᐊᓪ. 
 
ᐊᐱᖅᑯᑦ 442 - 3(2): ᕿᒥᕈᓂᖅ ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᐸᑦᑎᔩᑦ (ᓯᐊᓪ) 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᔪᓯᑐᐃᓐᓇᕐᓗᒍ: ᐃᓪᓗᓕᕆᔨᖅᔪᐊᑯᓐᓄᑦ ᒥᓂᔅᑕᐅᔪᖅ ᐃᑉᐸᔅᓴᖅ 
ᑐᓴᖅᑎᑕᐅᓚᐅᕐᕋᑦᑕ ᐃᓪᓗᓕᕆᔨᖅᔪᐊᑯᓐᓄᑦ ᒥᓂᔅᑕᐅᔪᒧᑦ. 
 
ᑖᒃᑯᐊ ᐃᓱᒪᒋᖁᓇᒋᑦ ᑭᓯᐊᓂ $100,000,000-ᓂᒃ ᐃᓱᒪᒋᔭᒃᓴᖃᕈᓐᓇᕋᒪ. ᐳᐃᒍᔾᔮᖏᓐᓇᒃᑯᑦ ᑖᒃᑯᐊ 19-ᖑᔪᓂᒃ 
ᐊᑐᓕᖁᔨᓚᐅᕐᒪᑕ ᑕᕝᕙᓂ ᑕᐃᒃᑯᐊ ᐱᔭᕆᐊᑭᓪᓕᑎᕆᔨᐅᔪᑦ. ᒥᓂᔅᑕᐅᔪᖃᐃ ᓴᖅᑮᔪᓐᓇᓂᐊᖅᐳᖅ 
ᖃᓄᐃᓕᐅᕈᑕᐅᒍᓐᓇᓂᐊᖅᑐᓂᒃ ᑕᐃᒃᑯᓄᖓ ᑭᐅᔾᔪᑕᐅᓗᑎᒃ ᐊᑐᓕᖁᔭᐅᓗᑎᒃ? ᐅᕝᕙᓘᓐᓃᑦ ᑕᒪᓐᓇ 
ᐳᐃᒍᖅᑕᐅᑐᐃᓐᓇᕐᓂᐊᕐᕆᕙ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐃᓪᓗᓕᕆᔨᖅᔪᐊᑯᓐᓄᑦ ᑲᒪᔪᖅ, ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᖢᒍᓗ ᑖᓐᓇ ᑲᑎᒪᔨᐅᖃᑎᒐ 
ᐳᐃᒍᑲᓴᒃᑲᓗᐊᕐᓂᕋᑦᑎᒍ ᐃᖅᑲᐃᑎᕋᑖᕐᒫᖓ. 
 
ᑖᒃᑯᐊ ᖁᕕᐊᓱᓪᓚᕆᓚᖓᔪᒍᑦ ᖃᐃᑦᑎᔪᓐᓇᓂᐊᖅᑕᒍᑦ ᑕᒪᒃᑯᐊ ᖃᓄᖅ ᐋᖅᑭᐸᓪᓕᐊᒻᒪᖔᑦᑎᒍᑦ. ᐊᒻᒪᓗ ᑖᒃᑯᐊ 
ᓂᑭᑦᑖᕐᓗᒋᑦ ᑭᐅᔪᓐᓇᓚᖓᔭᕗᑦ ᐊᒻᒪᓗ ᑲᑎᒪᔨᐅᖃᑎᒃᑲ ᐅᕙᓃᑦᑐᑦᑕᐅᖅ ᑐᓴᕈᒪᓪᓗᑎᑦ ᖃᓄᐃᓕᐅᕐᒪᖔᑎᒍ. 
ᑭᓯᐊᓂ ᐅᖃᕈᓐᓇᖅᑐᖓ ᐊᒥᓱᑦ ᐋᖅᑭᐸᓪᓕᐊᓕᖅᑐᑦ. ᐊᒻᒪᓗ ᐃᓪᓗᑦ ᑕᐃᒃᑯᐊ ᐳᐃᒍᖅᑕᐃᓕᓚᕗᑦ ᒫᓐᓇᒧᑦ 
ᑎᑭᒃᖢᒋᑦ ᓄᓇᑦᓯᓐᓂ ᒪᑭᑉᐸᓪᓕᐊᔪᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓯᐊᓪ.  

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕᑦᑕᐅᖅ ᓴᖅᑭᖃᑦᑕᐃᓇᖅᑕᕋ ᑕᕝᕙᓂ ᐃᓪᓗᓕᕆᔨᖅᔪᐊᒃᑯᑦ 
ᐊᑐᖃᑦᑕᖅᑕᖏᓐᓂ, ᑕᐃᒃᑯᐊ ᐃᑭᐊᖅᑎᖃᑦᑕᐅᑎᒋᔪᑦ. ᑕᐃᒃᑯᐊ ᑮᓇᐅᔭᓕᕆᓂᕐᒧᑦ ᑲᒪᔪᑦ ᑎᑎᕋᐅᔭᓚᐅᕐᖓᑕ 
ᑭᐅᓪᒍᕆᒦᑦᑐᑕ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ ᐊᐅᓪᓚᑎᑦᑎᓛᕐᖓᑕᒎᖅ ᒪᕐᕉᓐᓂᒃ ᐊᔾᔨᒌᓐᖏᑑᓐᓂᒃ 
ᐊᕐᕕᐊᓄᑦ ᓴᓇᔭᐅᓗᑎᓪᓗ ᓴᓂᓕᕇᓪᓗᑎᒃ ᖃᐅᔨᔭᐅᔪᓐᓇᓛᕐᖓᑕ ᖃᓄᖅ ᐊᔾᔨᒌᓐᖏᓐᓂᖃᕐᒪᖔᑎᒃ.  
 
ᑕᐃᒪᓕ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᑕᐃᓐᓇ ᖃᓄᖅ ᖃᐅᔨᔭᐅᔾᔪᑎᖃᓚᐅᖅᑲ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᑦᑎᐊᕚᓪᓗᒃ ᐊᒻᒪᓗ ᑐᓴᕆᐊᖃᖅᖢᑎᑦ ᓄᓇᕗᒻᒥᐅᑦ 
ᓇᓕᐊᑦ ᐱᐅᓂᖅᓴᐅᒻᒪᖔᑦ. ᓇᒻᒥᓂᖅ ᑖᓐᓇ ᐱᒃᑲᓐᓂᓚᐅᕐᓗᒍ ᑐᓴᖅᑎᑲᓐᓂᓂᐊᖅᐸᕋ.  
 
ᑭᓯᐊᓂ ᖃᐅᔨᒪᖁᔨᔪᖓ ᑕᐃᒃᑯᐊ ᐅᕙᑦᑕᐅᖅ ᐱᓕᕆᐊᔅᓴᖃᒃᑲᓂᕐᓂᐊᖅᑐᒍᑦ ᓄᓇᕗᑦ ᐃᓪᓗᓕᕆᔨᖅᔪᐊᒃᑯᓐᓂ 
ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ ᓲᕐᓗ ᐃᐱᕆᑦᑎᓯᒪᕙᒌᖅᑐᑦ 6-ᓂᒃ ᕿᒥᕐᕈᓇᒃᑎᓂᒃ - ᑕᐃᒫ ᐃᓄᒃᑎᑐᑦ 
ᐅᖃᕋᔭᖅᑕᕋ. ᑖᒃᑯᐊ ᐊᑐᐊᒐᖏᑦ ᓱᓕ ᐋᖅᑭᐊᓂᔅᓯᒪᓐᖏᑦᑐᓂᑦ ᓴᓇᖅᑰᖅᑲᐅᒐᑦᑕ ᐅᑭᐅᖅ. ᑖᓐᓇ 
ᖃᐅᔨᓴᖅᑕᐅᖁᒃᑲᓂᕐᓂᐊᕋᑎᒍᓕ ᐅᕙᑦᑎᓐᓂ ᐃᒡᓗᓕᕆᔨᖅᔪᐊᒃᑯᓐᓂ ᑕᐃᒫᒃ ᓈᒻᒪᓈᖅᓯᒪᒐᓗᐊᕐᒪᖔᖅ 
ᐊᑐᒐᖃᖅᑎᓪᓗᒋᑦ. ᑭᓯᐊᓂ ᐱᐅᔫᒐᓗᐊᕐᒥ ᑖᒃᑯᐊ ᓯᕗᓪᓕᖅᐹᒥ ᓴᓇᔭᐅᓚᐅᖅᑐᑦ. 
 
ᓱᓕ ᑐᑭᓯᐊᓂᓐᖏᓇᑦᑎᒍ ᑖᓐᓇ ᖁᕕᐊᒋᓂᐊᖅᑕᕋ ᑕᐃᒃᑯᐊ ᖃᐅᔨᒋᐊᒃᑲᓐᓂᓚᐅᕐᓗᒋᑦ ᓇᓕᐊ 
ᐱᐅᓂᖅᓴᐅᒻᒪᖔᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ ᑭᖑᓪᓕᖅ ᐊᐱᖅᑯᑎᒋᔪᒪᔭᕋ ᑖᒃᑯᐊ ᒪᕐᕉᔫᒃ ᐱᖃᓯᐅᔾᔭᐅᓯᒪᕚᒃ 
ᑕᕝᕙᓂ 285-ᖑᔪᓂᑦ ᐃᓪᓗᓂᐊᖅᑐᓂ ᐅᕝᕙᓘᓐᓃᑦ ᑖᒃᑯᐊ ᐃᓛᒃᑰᖃᓪᓕ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᑖᓐᓇ ᓇᒻᒥᓂᖅ ᐅᕙᓐᓂ ᐃᓗᓕᖏᓐᓂᒃ ᐱᓯᒪᓐᖏᑕᕋᓂ ᐊᐱᖅᓱᕐᒪᑦ: ᑕᐃᒃᑯᐊ 
ᖃᐅᔨᒋᐊᑦᑎᐊᑲᓐᓂᓂᐊᖅᐳᖓ ᑭᐅᑦᑎᐊᕐᓂᐊᖅᑕᕋ ᑖᓐᓇ. ᑐᓴᒐᒃᓴᖅ ᑖᓐᓇ ᐱᒍᒃᑯ ᑕᕝᕗᖓ ᑲᑎᒪᕝᕕᐅᑉ 
ᐃᓗᐊᓅᕐᓂᐊᖅᐸᕋ ᐅᖃᐅᓯᕆᒃᑲᓂᕐᓂᐊᖅᐸᕋ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᓐᓂ ᑭᖑᓪᓕᖅᐹᖑᓪᓗᓂᓗ ᐊᐱᖅᑯᑦ, ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᑕᐅᓯᒪᓚᐅᕐᒥᔪᖅ ᕿᒥᕐᕈᔭᐅᔪᓂᑦ ᑕᐃᒃᑯᐊ 
ᑎᓪᓕᑦᑕᐅᖃᑦᑕᕐᓂᖏᓐᓄᑦ; ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᖃᐅᔨᒍᓐᓇᖅᓯᓯᒪᕚᑦ ᖃᓄᑎᒋ ᔭᒐᐃᓕᕐᒪᖔᑕ 
ᑎᓪᓕᒑᖑᓂᖏᓐᓄᑦ ᑕᐃᒃᑯᐊ ᐃᓪᓗᔅᓴᐅᔫᒐᓗᐊᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᓴᓚᐅᖅᑕᕗᑦ ᖃᐅᔨᓴᖃᑦᑕᖅᖢᒍᓗ ᐊᒻᒪᓗ 
ᑐᓴᖃᑦᑕᖅᑐᐃ ᑕᖅᑲᒃᑯᐊ ᓯᓚᑎᑦᑎᓐᓄᑦ ᐅᓂᒃᑳᓚᐅᖅᖢᑎᑦ ᑕᒪᓐᓇ ᑎᒡᓕᒐᖅᑐᒐᓚᐃᑦ ᑕᐃᒫᒃ 
ᐊᒥᓲᔮᖅᑎᑕᐅᓪᓗᓂ. 
 
ᑭᓯᐊᓂ ᑕᐃᒃᑯᐊ ᐊᒥᓲᓐᖏᑦᑐᑦ ᓇᓗᓇᓐᖏᑦᑎᐊᖅᑐᑦ. ᐊᒥᓲᑉᐸᑕᓕ ᓄᓇᑦᑎᓐᓂᓗ ᓇᒥᑐᐃᓐᓇᖅ 
ᑐᓴᐅᒪᒐᓚᑦᑐᐋᓘᖃᑦᑕᕋᔭᕐᒪᑕ, ᓄᓇᓖᑦ ᒥᑭᔪᕈᓘᒻᒪᑕ. ᐊᒻᒪᓗ ᑕᐃᒃᑯᐊ ᑎᒡᓕᒐᐅᔪᕕᓂᖅᑕᖃᖅᑎᓪᓗᒍ 
ᐳᑭᖅᑕᓕᓐᓄᑦ ᐅᖃᐅᓯᐅᖃᑦᑕᖅᓯᒪᔪᑦ ᐃᓚᖏᑦ ᒥᑭᓗᐊᕐᓂᖏᓐᓄᑦ ᐃᓄᐃᓴᓐᓂᖏᓐᓄᑦ ᐳᑭᖅᑕᓖᑦ 
ᖃᓄᐃᓕᒃᑲᓂᕐᓂᖅ ᐊᔪᓕᖃᑦᑕᕐᒪᑕ. ᑖᓐᓇ ᑕᕝᕙ ᑐᑭᓯᐅᒪᑦᑎᐊᖏᔾᔪᑎᒋᔭᕗᑦ. 

ᐊᒥᓱᖅᔪᐊᖑᓐᖏᑦᑐᑦ ᐃᒻᒪᖃ millions-ᓃᓐᖏᑦᑐᑦ ᖃᐅᔨᒪᓪᓚᕆᑦᑕᕗᑦ. ᐅᖃᐅᑎᔭᐅᓚᐅᖅᑐᖓ ᐃᒻᒪᖄ 
ᒪᕐᕉᓪᓘᓃᒃ 2x4 ᐃᓛᓐᓂᒃᑯᑦ ᑎᒍᔭᐅᖃᑦᑕᕐᓂᑰᓪᓗᑎᑦ ᐅᑭᐅᓕᒫᑦ ᐃᓚᖏᑦ ᑕᐃᒃᑯᐊ ᓯᓚᒦᖃᑦᑕᖅᑐᕕᓃᑦ 
ᓴᓇᔭᐅᓐᖏᒃᖢᑎᑦ. ᑖᓐᓇ ᐊᖏᓗᐊᖅᑐᓄᑦ ᐊᑭᑦᑐᕆᐊᕈᑕᐅᖅᑰᖏᑦᑐᑦ ᑎᒡᓕᔭᕐᓂᐅᓂᕋᖅᑕᐅᓚᐅᖅᑐᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓂᕈᐊᖅᑕᐅᓯᒪᔪᖅ ᓇᑦᑎᓕᒻᒧᑦ, ᒥᔅᑕ ᐅᒡᔪᒃ.  
 
ᐊᐱᖅᑯᑦ 443 - 3(2): ᐅᔭᕋᓐᓂᐊᓂᕐᒧᑦ ᐃᓕᓐᓂᐊᑎᑦᑎᓂᖅ ᐊᒻᒪ ᐊᖓᔮᓇᑐᖅᓯᒪᒻᒪᖔᑕ 

ᖃᐅᔨᓴᖅᑕᐅᑲᑦᑕᕐᓃᑦ (ᐅᒡᔪᖅ) 
 
ᐅᒡᔪᖅ: ᖁᔭᓇᖅᑯᑎᑦ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ ᑕᑉᑑᓇ ᐊᐱᕆᔪᒪᔭᕋ ᐅᔭᕋᓐᓂᐊᕐᓂᐅᑉ ᒥᔅᓵᓄᑦ. ᑕᐃᒃᑯᐊ 
KIA-ᑯᑦ ᑲᑎᒪᓴᕋᓗᐊᕐᒪᑕ ᑕᐃᑲᓂ ᐃᖃᓗᒃᑑᑦᑎᐊᕐᒥ, ᑖᓐᓇᓗ ᐅᖃᒻᒪᑕᐅᓪᓗᐊᕋᓗᐊᖅᖢᓂ ᐅᔭᕋᖕᓂᐊᕐᓂᕐᒧᑦ 
ᐃᓕᕼᐊᕆᐊᖅᑐᒃᕼᐊᑦ ᐊᕙᑏᑦ ᒪᓪᕉᒐᓗᐊᕐᒪᑕ. ᑖᒃᑯᐊ ᐊᒥᕐᕼᐊᖅᑐᒻᒪᕆᐅᓪᓗᑎᒃ, ᐃᓕᕼᐊᕆᐊᕈᒪᔪᑦ 
ᐅᔭᕋᑉᓂᐊᕐᓂᐅᑉ ᒥᒃᕼᐋᓄᑦ.  
 
ᑖᒃᑯᐊ ᕼᐃᑕᒪᓐᓄᐃᑦ ᖄᖐᔪᓐᖒᖅ ᐃᓕᕼᐊᕆᐊᕈᓐᓇᖅᖢᑎᒃ ᑕᐅᓄᖓ ᐲᓰ-ᒧᑦ ᐅᔭᕋᖕᓂᐊᕐᓂᐅᑉ ᒥᒃᓵᓄᑦ, 
ᕼᐃᑕᒪᐃᓐᓄᐃᑦ ᐊᕙᑎᑦ ᒪᓪᕉᒐᓗᐊᖅᖢᑎᒃ, ᐊᒥᓱᑦ ᓴᓇᔪᒪᔪᑦ. ᖃᐅᔨᒪᔪᒍᑦ ᐃᓄᐃᑦ ᐊᒥᕼᐅᒻᒪᕇᑦ 
ᓂᕿᒃᕼᐊᐃᓐᓇᖅᑐᑦ, ᕼᐊᓇᐅᒐᖃᓐᖏᓐᓇᒥᒃ ᐊᔪᖅᓴᖃᑦᑕᖅᑐᑦ, ᓂᕿᒃᓴᖃᑦᑕᖅᑐ. 18-ᒥᓪᓗ ᐅᑭᐅᖅᑖᕆᐊᖅᖢᑎᒃ 
ᐃᓅᓕᕐᕕᒻᒪᕆᖕᒥᓂᒃ ᓂᕿᒃᓴᕆᐊᖃᑦᑕᖅᑐᑦ ᑕᐃᒪᓐᓇ ᐊᖏᑎᒋᔪᖅ ᓂᕿᒃᕼᐊᕐᓄᑦ ᓄᓇᕗᑦ ᐃᓗᐊᓂ 
ᐊᔪᖅᕼᐊᕐᓂᖅ ᑕᐃᒪᓐᓇ ᐊᖏᑎᒋᔪᖅ ᓄᓇᕗᑦ ᐃᓗᐊᓂ.  
 
ᑕᒃᑯᐊ ᐊᒥᕼᐅᒻᒪᕇᑦ ᓂᕈᐊᖅᑕᐅᓐᖏᒻᒪᑕ ᐃᓕᕼᐊᕆᐊᕐᓂᕐᒧᑦ ᕼᐊᓇᐅᒐᕼᐊᒧᑦ. ᑖᒃᑯᐊ ᐊᐱᖅᑯᑎᖃᐅᕐᒪᑕ 
ᐊᒥᕼᐅᓂᒃ ᑖᒃᑯᐊ ᐅᔭᕋᖕᓂᐊᕐᓃᑦ ᑎᒥᐅᔪᑦ ᐱᔪᓐᓇᕐᓂᖃᖅᐹᑦ ᖃᐅᔨᕼᐊᖃᑦᑕᕐᓗᑎᒃ ᐃᓄᖕᓂᒃ ᐊᐅᖏᓐᓂᑦ 
ᐋᓐᖓᔮᕐᓇᖅᑐᖃᕆᐊᖅᕼᐊᐃᑕ? ᑖᓐᓇ ᐊᐱᖅᑯᑎᐅᒻᒪᕆᒃᑐᖅ ᖃᐅᔨᒪᔭᐅᔪᒪᔪᕐᓗ ᐱᔪᓐᓇᕐᓂᖃᖅᐸᑦ. ᑕᐃᒪᓐᓇ 
ᐃᓄᐃᑦ ᑎᒥᖏᓐᓂᑦ ᖃᐅᔨᕼᐊᖃᑦᑕᕐᓗᑎᒃ ᐋᓐᖓᔮᕐᓇᖅᑐᖃᕆᐊᖅᕼᐊᐃᓴᐃᑕ.  
 
ᑖᒃᑯᐊ ᑕᐃᓇᐃᑉᐸᑕ ᐊᔪᕈᑎᖃᖅᐸᑕ ᐋᓐᖓᔮᕐᓇᖅᑐᓄᑦ ᖃᓄᖅ ᐃᑲᔪᖅᑕᐅᔪᓐᓇᖅᐸᑦ ᕼᐊᓇᐅᒐᖃᓕᕐᓂᐊᕐᒪᑕ 
ᐊᔪᖅᕼᐊᖅᐸᓛᕐᓂᐊᓐᖏᒻᒪᑕ ᓂᕿᒃᕼᐊᕐᓈᕐᓂᐊᓐᖏᒻᒪᑕ. ᑕᐃᒪᓐᓇ ᐃᓄᐃᑦ ᕼᐃᕗᓂᒃᕼᐊᖃᖅᑎᑕᐅᖅᑰᖃᑦᑕᕐᒪᑕ 
ᕼᐊᓇᐅᒐᒃᑯᑦ ᑲᑕᑲᐅᑎᒋᓗᑎᒃ, ᕼᐊᓇᐅᒐᖅᑖᕐᓂᕐᒥᑦ ᐊᔪᖅᕼᐊᖅᑎᑕᐅᑲᐅᑎᒋᓪᓗᑎᒃ. ᑖᓐᓇ ᐊᐱᖅᑯᑎᒋᔭᕋ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᒡᔪᖅ. ᒥᓂᔅᑕ ᑲᒪᔪᖅ ᐅᔭᕋᓐᓂᐊᖅᑐᓕᕆᓂᕐᒧᑦ, ᒪᓕᒐᓕᐅᖅᑎ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ. 
ᐊᔪᕐᓇᕈᔪᑦᑐᒻᒪᕆᐅᔪᖅ ᑕᒪᒃᑯᓂᖓ ᐅᕕᒃᑲᐅᔪᓂᑦ ᖃᐅᔨᓴᖅᑕᐅᖃᑦᑕᕐᓗᑎᒃ. ᐋᓐᖓᔮᕐᓇᖅᑐᓂᒃ 
ᐃᓕᓐᓂᐊᕆᐊᓚᐅᓐᖏᓐᓂᖏᓐᓂᑦ ᐅᔭᕋᓐᓂᐊᕐᕕᒻᒦᓚᐅᓐᖏᓐᓂᖏᓐᓂᓘᓐᓃᑦ ᑕᐃᒪᐃᑦᑕᕆᐊᖃᕐᒪᑕ ᒫᓐᓇᐅᔪᖅ 
ᐅᔭᕋᓐᓂᐊᕐᕖᑦ ᑕᐃᒪᐃᒋᐊᖃᖅᑎᑦᑎᕙᓕᖅᑐᑦ.  
 
ᐊᒻᒪᓗ ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒪ ᐊᒥᓲᓚᐅᕐᖓᑕ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᑭᓯᐊᓂ 
ᐊᖏᖅᑕᐅᓯᒪᓐᖏᑦᑐᑦ ᐋᓐᖓᔮᕐᓇᖅᑐᖅᑐᖃᑦᑕᕐᓂᖏᓐᓄᑦ. ᐊᒻᒪᓗ ᐊᐱᖅᑯᑎᒋᕋᑖᕐᒥᔭᖓ, ᐅᕙᒍᑦ 
ᐅᔭᕋᓐᓂᐊᖅᑐᓕᕆᔨᐅᓪᓗᑕ ᐃᓕᓐᓂᐊᖅᑎᑦᑎᒍᓐᓇᖃᑦᑕᕋᑦᑕ ᐅᔭᕋᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᓪᓗᑕ 
ᖃᓄᐃᑦᑐᓂᒃ ᐃᓕᓐᓂᐊᖅᑐᖃᕐᓂᐊᕐᒪᖔᖅ ᐊᕕᑦᑐᖅᓯᒪᔪᒥᑦ ᓄᓇᓕᓐᓂᓗ.  
 
ᐃᑲᔪᖅᑐᐃᔪᒍᑦ ᐱᕙᓪᓕᐊᓇᓱᑦᑕᖏᓐᓂᑦ ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ, ᑭᓯᐊᓂ ᐃᓱᒪᒋᖃᓯᐅᑎᒋᐊᖃᕐᒥᔪᖅ 
ᑕᒪᒃᑯᐊ ᓂᕿᑖᕆᐊᖃᖃᑦᑕᕐᓂᕆᔭᖏᑦ ᑕᒪᒃᑯᐊ ᐃᓐᓇᐅᓕᖅᑎᓪᓗᒋᑦ. ᓇᓗᓇᐃᑦᑎᐊᖅᑐᒥᑦ ᐊᐱᕆᑦᑎᐊᒃᑲᓐᓂᕈᕕᑦ 
ᑭᐅᔪᓐᓇᕐᓂᐊᖅᑕᕋᓗᐊᕋ ᓂᕿᑖᕐᓂᕐᒧ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐅᒡᔪᖅ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅ ᐅᒡᔪᖅ. 

ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᑐᑭᓯᓇᖅᐹᓪᓕᕐᓗᖓ. ᑖᒃᑯᐊ ᐊᖏᖅᑕᐅᓐᖏᑦᑐᕕᓃᑦ ᐃᓕᕼᐊᕐᓂᕐᒧᑦ 
ᑐᕌᒐᒃᕼᐊᖃᖅᐹᑦ ᑖᐊᒃᕼᐅᒥᖓᑦ ᕼᐊᓇᐅᒐᕐᒥᒃ ᐱᔪᒪᒍᑎᒃ ᐃᑲᔪᖅᑕᐅᕕᒃᕼᐊᖅᐸᑦ ᐅᓂᒍᒪᒍᑎᒃ 
ᐋᓐᖓᔮᕐᓇᖅᑐᓄᑦ? ᐊᒥᕼᐆᔪᑎᒍᑦ ᑐᑭᕼᐃᒐᑦᑕ ᕼᐅᓇᑐᐃᓐᓇᕐᒧᑦ ᐊᔪᖅᕼᐊᕈᑦᑕ ᐃᑲᔪᖅᑕᐅᓗᑕ ᐅᓂᒍᓐᓇᕋᑉᑕ, 
ᑖᒃᑯᐊ ᐊᖏᖅᑕᐅᓐᖏᑦᑐᕕᓃᑦ ᑐᕌᒐᒃᓴᖃᖅᐹᑦ? ᑖᒻᓇ ᑕᑭᕼᐃᒍᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ ᑖᔅᓱᒥᖓ. ᒫᓐᓇᐅᔪᖅ 
ᑐᓴᖅᓯᒪᓐᖏᑦᑐᖓ ᓇᓗᓇᐃᖅᓯᕕᐅᓯᒪᓐᖏᑦᑐᖓᓗ ᖃᓄᖅ ᐃᑲᔪᕈᓐᓇᕐᓂᐊᕐᒪᖔᑦᑎᒍ ᐃᓕᓐᓂᐊᕈᒪᔫᒐᓗᐊᑦ 
ᕿᐱᓗᑦᑕᐅᕙᑦᑐᑦ ᐋᓐᖓᔮᕐᓇᖅᑐᖅᑐᖃᑦᑕᖅᑎᓪᓗᒋᑦ.  
 
ᑖᔅᓱᒧᖓ ᐃᓄᒻᒧᑦ ᐃᒻᒥᓂᒃ ᐃᓱᒪᒃᓴᖅᓯᐅᕈᑕᐅᔪᓐᓇᕐᖓᑦ. ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᖓᑕ 
ᐃᓕᓐᓂᐊᕆᐊᓪᓚᑦᑖᓚᐅᓐᖏᓐᓂᖏᓐᓂᑦ ᑕᐃᒃᑯᐊ ᓄᓇᖏᓐᓃᑎᓪᓗᒋᑦ. ᑕᐃᒪᓕ ᐊᓯᐊᒍᑦ ᐃᑲᔪᕈᑕᐅᒍᓐᓇᕐᒥᔪᖅ 
ᖃᐅᔨᒋᐊᒃᑲᓐᓂᕆᐊᖃᖅᑕᕋ ᑕᒪᓐᓇ ᐊᒻᒪ ᑐᓴᖅᑎᓕᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᐸᖕᓂᖅᑑᒧᑦ, ᒥᔅᑕ ᖁᖕᒧᐊᒃᑐᖅ. 
 
ᐊᐱᖅᑯᑦ 444 - 3(2): ᓄᓇᕘᒥ ᑐᑦᑐᓕᕆᓂᕐᒧᑦ ᐸᕐᓇᐸᓪᓕᐊᓂᖅ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᔪᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᑖᒃᓱᒪ ᒪᓕᒐᓕᐅᖅᑎᐅᖃᑎᒪ ᐃᖃᓗᐃᑦ 
ᐅᐊᓐᓇᖓᓄᑦ ᐊᐱᖅᑯᓯᕆᖅᑲᐅᔭᖓᓄᑦ ᑖᒃᓱᒧᖓ ᑖᓂᐅᓪ ᓯᐅᑦᓴᒃ ᐊᕙᑎᓕᕆᓂᕐᒧᑦ ᒥᓂᔅᑑᔪᖅ. ᑕᐃᒪᐃᓛᒃ ᑖᓐᓇ 
ᑐᑭᓯᖅᑲᐅᔭᕋ ᑕᒫᓂ 2011 ᒫᔾᔨ ᐅᖃᖃᑎᖃᕐᓂᖅ ᐸᕐᓇᐸᓪᓕᐊᓂᖅ ᑐᒃᑐᓂᑦ ᖃᐅᔨᓴᕐᓂᐅᒐᔭᖅᑐᒧᑦ 
ᐱᔭᕇᖅᑕᐅᓛᖅᑐᖅ.  
 
ᑭᓯᐊᓂᓖᓛᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᓇᓗᓇᐃᖅᓯᖃᐅᒻᒪᑦ ᑕᒫᓂ ᐃᖃᓗᓐᓂ ᐸᖕᓂᖅᑑᒥᓗ 
ᑐᒃᑐᖃᖏᑎᐊᖅᓯᒪᕈᔪᓪᓚᑦᑖᕋᑦᑕ ᐊᕐᕌᒍᓂᒃ ᐱᖓᑦᑎᐸᓪᓚᐃᓕᖅᑐᓂᒃ ᐅᖓᓯᑦᑐᑲᓪᓚᓕᐊᖅᑐᖃᕋᓗᐊᕋᐃᒻᒪᓪᓗ 
ᐱᔪᖃᑉᐸᒍᓐᓃᖅᑐᓂ. ᑕᐃᒪᐃᒃᑲᑦᑕ, ᑕᐃᒪᐃᓚᐅᖅᓯᒪᓚᐅᖏᓇᑦᑕ ᒫᓐᓇᕋᑖᐸᓗᒃᑯᑦ.  
 
ᑖᓐᓇ ᒥᓂᔅᑕ ᐊᐱᕆᒍᒪᔭᕋ ᑖᓐᓇ ᓄᓇᓕᓐᓄᑦ ᐅᖃᖃᑎᒌᓐᓂᖅ ᒫᔾᔨ 2011 ᐱᔭᕇᖅᑲᑦ ᑕᒪᓐᓇ ᓱᓕ ᐊᕐᕌᒍ 
ᐊᑐᖅᑎᓪᓗᒍ ᓈᓴᐃᓂᕐᒥᒃ ᐱᑕᖃᓕᕋᔭᕐᒪᖔᑦ ᐅᕝᕙᓘᓐᓃᑦ ᖃᐅᔨᓴᒃᑲᓂᕐᓂᕐᒥᒃ ᑕᒫᓂ ᕿᑭᖅᑖᓗᒻᒥᖃᐃ 
ᐱᓗᐊᓐᖑᐊᖅᑐᖅ ᑐᒃᑐᑭᑦᑑᔮᓕᕋᑦᑕ. ᑕᒪᓐᓇ ᖃᐅᔨᓴᖅᑕᐅᓂᒃᑲᓐᓂᖅ ᑲᔪᓯᑦᑎᐊᑲᓐᓂᕋᔭᕋᓗᐊᕐᒪᖔᑦ ᑕᒫᓂ 
ᐊᕐᕌᒎᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᑖᓂᐅᓪ ᓯᐊᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᐊᐱᕆᕋᑖᕐᒪᑦ ᑐᒃᑐᓕᕆᓂᐅᑉ ᒥᒃᓵᓄᑦ ᖃᐅᔨᓴᖅᑐᖃᑦᑎᓪᓗᒍ ᐅᓂᒃᑳᖓᓂᑦᑕᐃᖅ ᖃᐅᔨᔪᒥᓇᓛᕐᒪᑦ. ᑕᐃᒃᑯᐊ 
ᖃᓄᖅᑑᕈᑕᐅᓯᒪᔪᑦ ᖃᐅᔨᓴᓚᐅᕐᓗᑎᒍ ᑕᒪᐃᓐᓄᑦ ᐊᑐᐃᓐᓇᕈᖅᑎᑕᐅᓛᖅᑐᑦ ᑐᒃᑐᓕᕆᓂᐅᑉ ᒥᒃᓴᓄᑦ. ᑕᒪᒃᑯᐊ 
ᑐᒃᑐᓕᕆᕙᑦᑐᑦ ᐊᒻᒪ ᑐᒃᑐᒥᓂᖅᑐᐸᑦᑐᑦ ᐊᒃᓱᐊᓗᒃ ᐱᒻᒪᕆᐅᔫᑎᖃᒻᒪᑕ ᐊᒻᒪ ᕿᑭᖅᑖᓗᒻᒥ ᐱᓗᐊᖅᑐᒥᒃ ᑐᒃᑐᐃᑦ 
ᖃᐅᔨᓴᖅᑕᐅᖁᔭᐅᓂᖏᑦ ᐱᒻᒪᕆᐅᔫᑎᒋᔭᐅᒻᒪᑦ. ᐊᒻᒪ ᖃᐅᔨᓚᐅᕐᓗᑕ ᓇᓪᓕᐊᒃ ᖃᐅᔨᓴᖅᑳᕆᐊᖃᒻᒪᖔᑕ 
ᓈᓴᖅᑕᐅᖅᑳᕆᐊᖃᒻᒪᖔᑕ ᓇᓗᓇᐃᓛᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖁᒻᒧᐊᒃᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᑭᓯᑦᑎᐊᖅᑕᕋ. ᐄ, ᑲᔪᓯᑦᑎᐊᕆᐊᓕᒃ ᑕᒪᓐᓇ ᖃᐅᔨᓴᕐᓂᕐᖏᓛᒃ. 
ᒫᓐᓇᒧᑦ ᑖᓐᓇ ᑐᒃᑐᒥᒃ ᓂᕿᖃᕐᓂᖅ ᐊᖏᔫᓚᐅᕋᓗᐊᕐᒪᑦ ᓄᓇᑦᑎᓐᓂ ᒫᓂᓗ ᐃᖃᓗᓐᓂ, ᕿᑭᖅᑖᓗᓕᒫᒥᖃᐃ. 
ᑭᓯᐊᓂ ᑖᓐᓇ ᐱᕙᒍᓐᓃᕋᑦᑎᒍ. ᓂᕿᒥᒃ ᐊᑐᐃᓐᓇᖃᓗᐊᕈᓐᓃᕋᑦᑕ ᑖᒃᓱᒥᖓ ᐊᓯᐊᓂᓪᓗ ᑕᐅᖅᓰᔾᔪᑎᔅᓴᒥᒃ 

ᓄᓇᒥᓐᖔᖅᑐᒥᒃ ᑕᒫᓐᖓᑦ ᐱᑕᖃᕋᓂ. ᐃᓚᖓᒍᑦ ᓇᑦᑎᒥᓂᖅᑐᓂᖅᓴᐅᕌᔾᔪᑉᐸᓕᖅᑐᒍᑦ ᐅᕝᕙᓘᓐᓃᑦ ᐃᖃᓗᒻᒥᒃ, 
ᐅᑦᔪᒥᓂᕐᒥᒃ, ᑐᒃᑐᕋᔅᓴᖃᕈᓐᓃᕋᑦᑕ.  
 
ᑭᓯᐊᓂ ᑖᒃᑯᐊ ᒥᓂᔅᑕ ᐊᐱᕆᔪᒪᒻᒥᔭᕋ ᑕᐃᒫᒃ ᓄᓇᓖᑦ ᐱᕕᓕᖅᑎᓪᓗᒋᑦ ᒐᕙᒪᒃᑯᑦ 
ᐃᑲᔪᕈᓐᓇᖏᑦᑎᐊᕋᓗᐊᕐᒥᒻᒪᖔᑕ ᓂᐅᕕᐅᑎᔅᓵᔪᒥᒃ ᐊᒻᒪᓗ ᖃᖓᑦᑕᐅᑎᒃᓴᐅᒐᔭᖅᑐᒥᒃ ᐊᕙᓐᖓᑦ 
ᓄᓇᓕᐅᖃᑎᑯᓗᒃᑎᓐᓂᒃ ᐃᑲᔪᖅᑕᐅᖃᑦᑕᖅᓯᒪᓕᕐᒥᒐᑦᑕ ᒫᓐᓇᒧᑦ.  
 
ᐱᓗᐊᓐᖑᐊᖅᑐᖅ ᑕᒫᓂ ᐊᕐᕌᒍᒥ ᑲᓇᐅᑕᐅᑉ ᐅᓪᓗᖓᓂ ᓂᕆᔭᒃᓴᓂᒃ ᑎᑭᑕᐅᔪᒻᒥᒐᑦᑕ ᑲᖏᖅᓯᓂᕐᒥᒃ 
ᖁᔭᓐᓇᒦᖅᑕᕗᑦ. ᑕᐃᒪᐃᓕᐅᕈᑎᔅᓴᑲᓐᓂᕐᒥᒃ ᕿᓂᕐᓂᐊᖅᑑᔮᕋᑦᑕ ᓄᓇᑦᑎᓐᓂᒥᐅᑕᐃᑦ ᐊᔪᖅᓴᓐᖏᑲᓐᓂᖁᓪᓗᒋᑦ 
ᓂᕿᒃᓴᖃᑦᑎᐊᖁᓪᓗᒌᓛᒃ ᑕᐃᒪᐃᑦᑐᒥᒃ ᓂᕿᓪᓚᕆᑦᑎᓐᓂᒃ.  
 
ᒥᓂᔅᑐᖃᐃ ᓇᓗᓇᐃᖅᓯᔪᓐᓇᖏᓚᒃ ᐅᓪᓗᒥ ᑕᐃᒫᒃ ᑮᓇᐅᔭᓂᒃ ᓄᓇᓕᓐᓄᑦ ᑕᒫᓂ ᕿᑭᖅᑖᓗᒻᒥ ᐃᑲᔫᑎᔅᓴᓂᒃ 
ᐱᑕᖃᖏᑎᐊᕐᒥᒻᒪᖔᑦ ᐅᕝᕙᓘᓐᓃᑦ ᓯᕗᓂᕆᓂᐊᖅᑕᑎᓐᓂ ᓴᖅᑮᓇᓱᒍᓐᓇᕐᒪᖔᑕ ᑕᐃᒪᐃᓕᐅᕈᑎᔅᓴᐅᒐᔭᖅᑐᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑏ. ᒫᓐᓇ ᐊᑐᐃᓐᓇᖅᑕᖃᖏᑦᑐᖅ ᐃᑲᔫᑎᔅᓴᓂᒃ 
ᓄᓇᓖᑦ ᑕᐅᖅᓰᖃᑕᐅᑎᔾᔪᑎᒃᓴᖏᓐᓂᒃ ᐃᓄᐃᑦ ᓂᕿᖏᓐᓂᒃ.  
 
ᑖᓐᓇ ᐃᓱᒪᔅᓴᖅᓯᐅᕈᑎᑦᑎᐊᕚᓗᒃ ᓄᓇᓖᑦ ᐃᓚᖏᑦ ᐆᒪᔪᖃᐅᕐᒪᑕ ᐊᒥᓲᓂᖅᓴᓂᒃ ᓇᓪᓕᐊᓐᓂᒃ ᐱᑕᖃᖏᑦᑐᓂᒃ. 
ᑕᐃᒪ ᐱᒻᒪᕆᐅᒻᒪᑦ ᑕᐅᖅᓰᖃᑦᑕᐅᑎᓂᒃ ᖃᖓᑕᓲᓕᕆᔩᓪᓗ ᐊᑭᑭᓪᓕᒋᐊᕆᒋᐊᖃᕋᔭᕐᖓᑕ ᖃᖓᑦᑕᐅᑎᓂᒃ 
ᑕᐃᒪᐃᓕᐅᕈᒪᓕᕈᑦᑕ. ᒫᓐᓇ ᐃᑲᔫᑎᑦᓴᑕᖃᓐᖏᑦᑐᑦ ᒐᕙᒪᒃᑯᓐᓂ. ᖃᐅᔨᒪᔭᒃᑯᓪᓖᓛᒃ. ᐊᓪᓛᒃ ᓄᓇᕗᑦ 
ᑐᓐᖓᕕᒃᑯᑦ ᐃᓄᐃᓪᓗ ᑎᒥᖏᑦ ᐃᑲᔪᖅᐸᑦᑑᒐᓗᐊᑦ. ᕿᑭᖅᑖᓗᒻᒧᑦ ᑐᕌᖓᔪᓂᑦ ᖃᑦᓰᓐᓇᑯᓗᓐᓂ ᐃᑲᔫᑎᓂᑦ 
ᐱᑕᖃᖅᐸᓪᓚᐃᔫᒐᓗᐊᖅ.  
 
ᑖᒃᑯᐊ ᐸᕐᓇᐅᑎᓕᐅᕐᓂᖅ ᕿᑭᖅᑖᓘᑉ ᐅᐊᓐᓇᖓᓂ ᐱᓕᕆᔪᖃᖃᑦᑕᖅᓯᒪᔪᖅ ᖁᖓᓯᓕᖅᓯᐅᓪᓗᑎᑦ 2009-ᒥ 
ᑐᑦᑐᖏᓐᓂ ᖃᐅᔨᓴᖅᑕᐅᓪᓗᑎᑦ ᖁᖓᓯᕈᓕᖅᓱᖅᑕᐅᒐᐃᒻᒪᑕ ᖃᐅᔨᖃᑦᑕᕋᑦᑎᒍ ᓇᒧᓐᖓᖃᑦᑕᕐᒪᖔᑕ 
ᐅᑎᖅᑕᕐᕕᖏᑦ ᓇᒦᒻᒪᖔᑕ. ᓇᐅᒃᑯᓪᓗ ᓇᓕᐊᕐᓄᕋᖅᐸᒻᒪᖔᑕ ᖁᖓᓯᕈᓕᖅᓯᖅᑕᐅᓂᒃᑯᑦ 
ᖃᖓᑦᑕᖅᑎᑕᐅᓯᒪᔪᑎᒍ ᖃᐅᔨᓴᖅᐸᑦᑐᒍᑦ ᑕᒫᓂ. ᐃᓛᓐᓂᒃᑯᑦ ᐊᕗᖔᓗᒃ ᐃᖏᕐᕋᓲᖑᒻᒪᑕ ᓂᕿᔅᓴᓯᐅᖅᑐᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᑖᔅᓱᒥᖓ ᑭᐅᑦᑎᐊᕐᓂᖓ. ᑕᐃᒪᐃᑦᑐᒥᓪᓕ ᐋᖅᑭᓯᖁᔨᓪᓚᕆᓐᓂᐊᓕᕋᒪ 
ᑕᒫᓂ ᕿᑭᖅᑖᓗᒻᒥ. ᓇᒧᑦ ᐊᐅᓪᓚᖅᓯᒪᑐᐃᓐᓇᖅᑑᔮᕈᓐᓃᕐᖓᑕ ᑖᒃᑯᐊ ᑐᑦᑐᕗᑦ. 
 
ᑕᐃᒫᒃ ᓇᒧᓐᖓᖅᓯᒪᔫᒥᓕᕋᐃᒻᒪᑕ ᓇᓗᓇᖅᐸᓚᐅᓐᖏᒻᒪᑕ ᓄᓇᓖᑦ ᖃᓂᒋᔮᓃᑦᑐᑦ ᐅᐸᑦᑕᐅᕙᓚᐅᖅᑐᑦ 
ᑐᑦᑐᓕᐊᓘᓕᖅᐸᓚᐅᕐᖓᑕ. ᑭᓯᐊᓂ ᑕᒫᓂᖃᐃ ᐊᕐᕌᒍᑦ ᐱᖓᓲᓕᖅᑐᑦ ᐱᓗᐊᓐᖑᐊᖅᑐᑦ. ᓇᑭᑦ 
ᓇᓂᒐᔅᓴᐅᔫᔮᕈᓐᓃᕐᖓᑕ ᓄᓇᑦᑎᓐᓂᒥᐅᑦ ᒪᐅᖓ ᐃᖃᓗᐃᑦ ᐅᐊᓐᓇᖓᓄᑦ ᑐᑦᑐᓕᐊᖅᐸᓕᓚᐅᖅᑐᑦ ᐅᑭᐅᖅ.  
 
ᐃᓚᖓᒍᓪᓗ ᐃᓛᓂᖅᐸᒻᒥᓇᑎ ᒫᓐᓇᓗ ᐊᐅᔭᖅ ᑕᕝᕘᓇ ᖃᖓᑕᓲᒃᑯᑦ ᑕᒪᐅᖓᑦᑎᐊᖅ ᑐᑦᑐᓕᐊᖅᓯᒪᔪᖃᓚᐅᕐᒥᔪᑦ 
ᓄᓇᑦᑎᓐᓂ. ᑭᓯᐊᓂ ᐃᓛᓂᕐᓗᑎᑦ ᑕᒫᓐᖓᑦ ᓇᓂᓯᓚᐅᓐᖏᒻᒥᔪᑦ. ᑕᑉᐸᓐᓇᓕ ᓄᓇᑦᑕ ᖃᓂᒋᔮ 
ᕿᓂᖅᑕᐅᓯᒪᑦᑎᐊᖃᑦᑕᕐᖓᑦ. ᑕᑉᐹᖓᓪᓕ ᓇᓂᓯᔪᖃᓗᐊᖃᑦᑕᕈᓐᓃᕐᖓᑦ ᐊᒥᓱᕌᖅᑐᖃᓐᖏᒻᒥᔪᖅ ᐅᐱᕐᖔᓂᑦ 
ᐊᐅᔭ ᒫᓐᓇᒧᑦ ᐅᑭᐊᔅᓴᒋᐊᒧᑦ.  
 
ᑕᒪᓐᓇᐃᓛᒃ ᐃᓱᒪᒋᑦᑎᐊᕆᐊᖃᖅᑕᐅᓂᐊᖅᑐᖅ ᒐᕙᒪᒃᑯᓐ ᐊᒻᒪᓗ ᓇᓗᓇᓐᖏᑦᑐᖅ ᐊᒻᒪᓗ 
ᐃᑲᔪᖅᑕᐅᑲᓐᓂᕆᐊᖃᓪᓚᕆᓐᓂᐊᖅᑐᑦ ᓄᓇᓖᑦ. ᑕᐃᒫᒃ ᑕᕝᕙ ᐱᕕᓕᕐᓂᖅᑲᑦ ᕿᑭᖅᑖᓗᒻᒥ 

ᑐᑦᑐᖃᕈᓐᓃᐸᓪᓕᐊᑐᐃᓐᓇᕐᓂᕈᑦᑕ. ᑖᓐᓇ ᑕᐃᒫᒃ ᓂᓪᓕᐅᑎᒋᒍᒪᒃᑲᓐᓂᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᐊᐱᖅᑯᓯᖃᓐᖏᑦᑑᒐᓗᐊᑦ ᑭᐅᔪᒪᒍᕕᑦ, ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᐋᓗᒃ ᐃᓱᒪᔅᓴᖅᓯᐅᕈᑎᑦᓯᐊᕙ 
ᐅᖃᐅᓯᖅ. ᕿᒥᕐᕈᑲᓐᓂᕆᐊᓕᓪᓚᕆᕗᑦ. ᐊᒻᒪ ᑲᑐᔾᔨᖃᑎᒋᕗᑦ ᓄᓇᕗᑦ ᑐᓐᖓᕕᒃᑯᖅᑲᐃ ᖃᓄᖅᑑᖃᑎᒋᓗᒋᑦ 
ᓇᐅᒃᑯᑦ ᐃᑲᔪᕈᓐᓇᕐᒪᖔᑕ ᖃᖓᑕᓲᓕᕆᔩᓪᓗ ᐱᖃᑕᐅᓗᑎᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ 
ᐃᐊᓕᐊᑦ, ᖁᑦᑎᑦᑐᒧᑦ ᒪᓕᒐᓕᐅᖅᑎ.  
 
ᐊᐱᖅᑯᑦ 445 - 3(2): ᓄᓇᕗᒻᒥ ᐃᓪᓗᓕᕆᓂᕐᒧᑦ ᐸᐸᑦᑎᔩᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐃᓪᓗᓕᕆᔨᖅᔪᐊᒃᑯᑦ, ᑕᒑᖅ 
ᑰᓕ. ᑭᐳᔅᓯᒪᔪᕐᔫᔮᕋᑦᑕ ᑐᓴᒐᔅᓴᖁᑎᖃᕐᓂᖅᓴᐅᔫᔮᓕᕋᑦᑕ ᒪᓕᒐᓕᐅᖅᑎᑐᐃᓐᓇᐅᓪᓗᑕ. ᑖᒃᑯᐊ ᑐᓕᐅᑦ ᑐᔅ 
ᐅᓂᒃᑳᓕᐅᓚᐅᕐᖓᑕ ᖃᐅᔨᓴᓚᐅᖅᑐᑎᑦ ᐊᔾᔨᒌᓐᖏᑦᑐᓂᑦ ᐊᑲᐃᓪᓕᐅᕈᑎᓂᑦ. ᐅᖃᐅᓯᖃᖃᑦᑕᕐᒪᑕ ᑎᑭᓴᐃᔾᔪᑏᑦ 
ᒥᔅᓵᓄᑦ ᐃᓪᓗᓕᐅᕈᑎᔅᓴᓂᑦ. 
 
ᐃᒻᒪᖃ ᑖᒃᑯᐊ ᐅᖓᑕᐅᔾᔨᒍᑕᐅᓚᐅᖅᑐᑦ ᑮᓇᐅᔭᖅᑐᕈᑎᐅᓚᐅᖅᑐᓄᑦ. ᐅᐱᓐᓇᕋᓂ ᑕᐃᒃᑯᐊ 
ᐃᖅᑲᓇᐃᔭᖅᑎᑭᔅᓴᕐᓂᖏᓐᓄᑦ ᐱᔾᔪᑕᐅᓚᐅᕐᒪᑦ. ᑖᓐᓇ ᒥᓂᔅᑕ ᐋᖅᑭᐹᓪᓕᑦᑐᒋᖅᑎᓯᓯᒪᓕᖅᐸ ᑕᒪᑐᒥᖓ 
ᑎᑭᓴᐃᖃᑦᑕᕐᓂᐅᑉ ᒥᔅᓵᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ ᒥᓂᔅᑕ, ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, ᓇᐃᓈᕐᓗᒍ ᑭᐅᒍᓐᓇᖅᑐᖓ. ᐊᓪᓛᒃ ᑕᐃᒃᑯᐊ 
ᓄᓇᓕᓐᓄᐊᐸᓪᓕᐊᒻᒪᑕ ᐃᓪᓗᓕᐅᕈᑎᔅᓴᐃᑦ ᑎᑭᓯᒪᓕᕇᖅᐸᓪᓚᐃᔪᓪᓘᓐᓃᑦ. ᐊᓯᖏᓐᓂ ᐃᓪᓗᔅᓴᓂᑦ 
ᑎᑭᓴᐃᒋᐊᖃᖅᓯᒪᓐᖏᑦᑐᒍᑦ ᐊᕐᕌᒎᓛᖅᑐᒨᒐᓗᐊᖅᐸᓘᓐᓃᑦ. ᑕᕝᕙ ᐊᐱᖅᑯᑎᖓ ᐱᔭᕆᐊᑐᔪᖅ ᑭᐅᔭᕆᐊᔅᓴᖅ. 
ᐃᒃᐱᒋᑦᑎᐊᖅᑐᒋᑦ ᑭᐅᒐᓱᐊᖃᑦᑕᕋᒪ ᐊᐱᖅᑯᑎᓂᑦ ᒪᓕᒐᓕᐅᖅᑎᓄᑦ ᐊᐱᖅᑯᑎᐅᖃᑦᑕᖅᑲᐅᔪᓄᑦ ᑕᒪᑐᒧᖓ. 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓐᖏᓐᓂᕋᕐᒪ ᖃᓄᐃᓕᐅᖅᑐᖃᓕᕐᒪᖔᖅ; 
ᓇᓗᓇᐃᕈᓐᓇᖅᐸᐅᒃ ᑭᓱᒥᒃ ᐅᖃᐅᓯᖃᑉᐱᑦ ᖃᐅᔨᒪᖏᓐᓂᕋᖅᑐᑎᒃ ᖃᓄᐃᓕᐅᕐᒪᖔᑕ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐅᖃᖅᑏ, ᑭᐅᑐᐃᓐᓇᖅᑐᖓ ᐊᐱᖅᑯᑎᒋᔭᖓᓄᑦ. ᐅᖃᕋᑖᕋᕕᓐ ᑐᓴᕋᔅᓴᓂᒃ 
ᐱᑕᖃᓐᓂᖅᓴᐅᔪᕆᕋᑖᕋᕕᑦ. ᑖᒃᑯᓂᖓᑦᓴᐃᓐᓇᖅ ᐅᓂᒃᑳᓂᒃ ᐱᓯᒪᔪᒍᑦ. ᑕᐃᒫᓪᓕ ᑭᐅᒐᓱᐊᖅᑎᓪᓗᖓ 
ᐃᑉᐱᒋᑦᑎᐊᕋᓱᖃᑦᑕᖅᑲᐅᔭᕋ ᑕᐃᒃᑯᐊ ᐊᑭᖏᑦ, ᐆᑦᑑᑎᒋᓗᒍ ᒪᑭᑐᐃᓐᓇᕆᐊᓖᑦ ᐃᓪᓗᐃᑦ ᐅᕝᕙᓘᓐᓃᑦ 
ᐃᓪᓗᓕᐅᓪᓚᑦᑖᕆᐊᓖᑦ ᓴᓇᕙᒌᖅᓯᒪᔪᓪᓗ ᐊᑦᔨᒌᖏᓐᓂᖏᑦ ᐊᑭᖏᑦ ᐊᐱᖅᑯᑎᖃᖃᑦᑕᖅᑲᐅᒐᕕᑦ. ᐊᒻᒪᑦᑕᐅᖅ 
ᐋᑐᕚᒥ ᑕᐃᒃᑯᐊ ᐋᖅᑭᒃᑕᐅᓚᐅᖅᓯᒪᔪᑦ ᐊᑭᒃᓴᖏᑦ ᑕᐃᒪᐃᓕᖓᒐᓗᐊᖅᑎᓪᓗᒋᑦ ᓄᓇᓕᓐᓂ ᒪᑭᑕᐅᒍᓗᐊᖅᐸᑕ 
ᐊᑭᑭᓐᓂᖅᓴᐅᔾᔭᐃᓇᔾᔮᖏᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐅᓂᒃᑳᕋᕕᑦ ᓇᓗᓇᐃᕆᐊᒃᑲᓂᐊᖅᔪᒻᒪᑦ 
ᐅᖃᐅᓯᕆᔭᕋ. ᑭᓯᐊᓂ ᐃᓱᒫᓗᒃᑲᒪ ᓱᓕ ᑎᑭᓴᐅᔾᔪᓯᐅᕙᑦᑐᓂᒃ ᐃᓪᓗᓕᕆᔨᖅᔪᐊᑯᓐᓄᑦ. ᓂᐅᕕᖃᑦᑕᕐᒪᑕ 
ᐃᓪᓗᓕᐅᕈᑎᔅᓴᓂᒃ ᖃᐅᔨᒪᒐᑦᓯ. ᐅᖓᑕᐅᔾᔨᑲᓐᓂᕈᒪᖏᓇᑦᑕ ᐊᑐᕈᒫᓐᓂᐊᖅᑐᖁᑎᑦᑎᓐᓄᑦ 
ᐊᑭᑭᓐᓂᖅᓴᐅᔾᔫᒥᔪᓂᒃ ᐃᓪᓗᓕᐅᕈᑎᔅᓴᓂᒃ ᐱᑎᑕᐅᓚᐅᖅᓯᒪᒐᑦᑕ. 
 
ᐃᓚᖏᑦ ᐊᖏᓕᕇᑦ, ᒥᑭᓕᕇᑦ, ᐊᑦᔨᒌᖏᑦᑑᑕᐅᖃᑦᑕᕐᒪᑕ ᑎᑭᓵᖑᒋᐊᓖᓪᓗ ᐊᑦᔨᒌᖏᖃᑦᑕᖅᑐᑎᒃ ᐊᑭᖏᓪᓗ. 
ᐊᒻᒪ ᒥᓂᔅᑕ ᐅᖃᕈᓐᓇᖅᐹ ᓴᓂᕋᔭᒥ ᑕᓪᓕᒪᓂᒃ ᓯᐊᑦᑐᓂᒃ ᐃᓪᓗᓕᐅᕐᓂᐊᕐᓚᐅᖅᓯᒪᒻᒪᑕ? ᐊᒻᒪ ᐃᓄᑐᐊᖅᓯᐅᑦ 
ᐃᓪᓗ ᐃᓄᑑᓪᓗᓂ ᑖᒃᑯᐊ ᐅᒥᐊᖅᔪᐊᒃᑯᑦ ᓂᐅᕋᖅᑕᐅᓪᓗᑎᒃ ᐃᓪᓗᓕᐅᕈᑎᔅᓴᐃᑦ ᐊᒻᒪ ᓇᑉᐸᕕᒃᓴᖏᑦ 
ᓂᐅᖅᑐᖅᑕᐅᒌᖅᓯᒪᓕᖅᑐᑎᒃ ᓴᕕᕋᔭᐃᑦ ᐃᓪᓗᓕᐅᕆᐊᖃᓕᔪᒻᒪᑕ ᓂᐊᔪᒻᒪᑕ. 
 
ᒪᑯᐊ ᒥᑭᑦᑑᑎᑯᓘᔮᖅᑑᒐᓗᐊᑦ ᑎᑭᓵᖑᓯᒪᖃᑦᑕᖏᑦᑐᐃᑦ ᑕᒪᒃᑭᖅᓯᒪᖃᑦᑕᖏᒻᒪᑕ ᕿᔾᔮᒃᓴᐃᑦ, ᑭᑭᐊᓪᓘᓐᓃᑦ. 
ᐆᑦᑑᑎᒋᓗᒋᑦ. ᑕᐃᒃᑯᐊ ᖃᖓᑕᓲᖅᔪᐊᒃᑯᑦ ᐅᓯᑲᖅᑕᐅᑎᒃᑯᑦ ᑎᑭᑎᑦᑎᒋᐊᖃᓚᐅᖅᑳᑦ ᐃᓪᓗᒃᓴᓂᒃ 
ᒪᑭᑐᐃᓐᓇᕆᐊᓕᓐᓂᒃ ᑭᖑᕙᖅᓯᒪᓂᖏᓐᓄᑦ? ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᕆᐊᖃᓚᖓᔭᕋ ᑕᐃᒪᐃᓪᓚᑦᑖᕐᓂᕐᒪᖔᑦ 
ᑕᐃᓐᓇ ᓄᓇᓕᒃ ᓇᓗᓇᐃᖅᑕᖓ ᐱᑦᔪᑎᒋᓪᓗᒍ. 
ᑐᑭᓯᓯᒪᔪᐃᓐᓇᐅᕙᓪᓚᐃᓕᕋᑦᑕ ᑕᐃᒃᑯᐊ ᐊᑦᔨᒌᖏᑦᑐᑦ ᐱᓕᕆᐊᒃᓴᓂᒃ ᑲᒪᖃᑦᑕᓚᐅᖅᑐᑦ ᐊᐅᓚᑦᓯᔪᓪᓗ 
ᐊᑭᒃᓴᖏᓐᓂᒃ. ᐊᑲᐃᓕᐅᕈᑎᖃᖃᑦᑕᓚᐅᕐᕋᑦᑕ ᓂᐅᕕᖃᑦᑕᖅᑐᓂᒃ ᐃᖅᑲᓇᐃᔭᖅᑏᑦ ᓄᓇᕗᓕᒫᒥ 
ᐊᓯᔾᔨᖅᑕᕐᓂᖏᓐᓄᑦ ᐊᑲᐃᓪᓕᐅᕈᑎᖃᕐᓂᖏᓐᓄᑦ. ᐅᕙᓂ ᐊᖓᔪᖅᑲᐅᑎᖃᕝᕕᖃᑦᑐᑕ ᐊᐅᓚᑦᓯᔨᓂᒃ ᐊᕙᓂᓗ 
ᐊᕐᕕᐊᓂᒃ ᑐᖅᑲᑕᖅᕕᖃᑦᑐᑎᒃ ᐃᓪᓗᓕᕆᔨᖅᔪᐊᒃᑯᑦ ᑮᓇᐅᔭᓕᕆᔨᒃᑯᖏᑦ. 
 
ᒫᓐᓇ ᑐᓴᒐᒃᓴᐃᑦ ᐅᕝᕙᓗ ᖃᐅᔨᒪᔾᔪᑏᑦ ᓈᒻᒪᓈᖅᑕᖃᑦᑕᓚᐅᖏᒻᒪᑕ ᖃᐅᔨᒪᒋᐊᖃᓕᕋᓗᐊᖅᖢᒋᑦ 
ᑭᖑᕙᖅᓯᒪᖃᑦᑕᓚᐅᕐᖓᑕ. ᖃᕆᓴᐅᔭᑎᒍᑦ ᐱᓕᕆᔾᔪᑎᔅᓴᐃᑦ ᑮᓇᐅᔭᐃᑦ ᐊᐅᓚᓂᖏᓐᓂᒃ ᓇᐅᑦᓯᖅᑐᕈᑏᑦ ᐅᕝᕙᓗ 
ᑎᑭᓵᓂᒃ, ᒪᑯᐊ ᓱᓕ ᐃᓂᓪᓚᒋᐊᖃᕐᓂᖏᓐᓄᑦ ᐊᑲᐃᓪᓕᐅᕈᑎᖃᕋᑦᑕ ᓱᓕ ᑕᒪᒃᑯᓄᖓ 
ᐊᐅᓚᑦᓯᔾᔪᑎᒋᖃᑦᑕᖅᑕᑎᓐᓂᒃ. ᖃᐅᔨᒋᐊᑦᓯᐊᓚᐅᕐᓗᖓ ᑭᐅᓛᖅᐸᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᑭᖑᓪᓕᖅᐹᖅ ᐊᐱᖅᑯᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐊᖏᖅᓯᒪᒐᕕᑦ ᖃᐅᔨᒋᐊᕐᓂᐊᕐᓂᕋᑦᑐᑎᒃ. 
ᑖᓐᓇᑦᑕᐅᖅ ᐅᓂᒃᑳᖅ ᐅᕙᑦᑎᓐᓄᑦ ᖃᐃᑕᐅᓚᐅᖅᑐᖅ ᖃᕋᓴᐅᔭᒃᑯᓪᓗ ᑐᑭᓯᒋᐊᖅᕕᒃᓴᐅᑉ ᒥᒃᓵᓄᑦ ᐅᖃᕋᑖᕋᕕᑦ. 
ᑕᒪᖅᓯᒪᔪᖅᓯᐅᖅᑎ ᑲᓇᑕᒥ ᑮᓇᐅᔭᓕᕆᓂᕐᒧᑦ ᑕᒻᒪᖅᓯᒪᔪᖅᓯᐅᖅᑎ ᑕᐃᒫᑦᑕᐅᖅ ᑐᓂᔭᐅᓂᐊᖅᐹ ᑐᓴᕋᔅᓴᓂᒃ 
ᐅᕝᕙᓗ ᑐᓂᔭᐅᓯᒪᕙ ᕿᒥᕐᕈᓂᐊᕐᒪᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐅᕙᖓᓕ ᐊᑦᔨᖓᓂᒃ ᐱᑎᑕᐅᓐᓂᕐᒪᖔᑦ ᓇᓗᔪᖓ. ᑕᐃᒫᒃ 
ᒫᓃᓚᐅᖅᓯᒪᔫᒐᓗᐊᑦ ᑐᓴᖅᑎᑦᑎᒐᑦᑕ ᐅᓂᒃᑳᑦ ᒥᒃᓵᓄᑦ. ᐃᒻᒪᖄ ᒥᓂᔅᑕᐅᖃᑎᒐ ᖃᐅᔨᒃᑲᐃᒍᓐᓇᓂᖅᓴᖅ 
ᑕᒪᑐᒥᓐᖓ ᑕᒫᓃᖃᑕᐅᓚᐅᖅᓯᒪᒻᒪᑦ ᐅᖃᐅᓯᕆᓕᕋᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐊᐅᐸᓗᒃᑐᖅ. 
 
ᐊᐱᖅᑯᑦ 446 - 3(2): ᖃᒪᓂᑦᑐᐊᒥᑦ ᐊᔅᓯᕕᒃ (ᐊᐅᐸᓗᒃᑐᖅ) 
 



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

24

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐊᐱᕆᒍᒪᔭᕋ ᑖᓂᐅᓪ ᓯᐅᑦᓴᒃ. ᐃᒃᐸᒃᓴᖅ 
ᐊᐱᖅᓱᕐᓇᐅᑎᓪᓗᒍ ᖃᒪᓂᑦᑐᐊᕐᒥ ᑕᐃᓐᓇ ᐊᑦᑕᕐᕕᒃ ᐅᖃᐅᓯᕆᓚᐅᕋᒃᑯ. ᒥᓂᔅᑕ ᖁᐊᖅᓵᔾᔮᖅᑐᒃᓴᐅᓂᐊᓐᖏᑦᑐᖅ. 
ᑕᐃᒪ ᖃᖓ ᖃᐅᔨᓴᖅᑕᐅᓚᐅᖅᓯᒪᓕᖅᐸ ᑖᓐᓇ ᐊᑦᑕᕐᕕᒃ ᖃᒪᓂᑦᑐᐊᕐᒥ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᕈᓐᓇᓐᖏᑦᑐᖓ ᖃᖓᓪᓚᑦᑖᖅ 
ᖃᐅᔨᓴᖅᑕᐅᓚᐅᕐᒪᖔᖅ. ᐅᕙᑦᑎᓐᓄᑦ ᖃᐅᔨᓴᖅᑕᐅᓚᐅᖅᓯᒪᔪᒃᓴᐅᓐᖏᒻᒪᑦ. ᑕᐃᒪᓐᓇ ᓚᐃᓴᓐᓯᖃᖅᑎᑦᑎᓂᖅ 
ᐊᑦᑕᕐᕕᒻᒥᒃ ᐱᓕᕆᐊᕆᔭᐅᒻᒪᑦ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ ᓚᐃᓴᓐᓯᖃᖅᑎᑦᑎᑉᐸᑕ ᑖᒃᑯᐊ ᐃᓄᓕᕆᔨᒃᑯᓐᓄᑦ 
ᐱᓕᕆᐊᕆᔭᐅᓪᓗᓂ ᖃᓄᐃᓕᖓᒋᐊᖃᕐᒪᖔᖅ ᐊᑦᑕᕐᕕᒃ. ᑭᓯᐊᓂ ᑕᐃᒪ ᖃᐅᔨᓴᖅᑕᐅᒋᐊᖃᖅᐸᑦ ᐊᑦᑕᕐᕕᒃ 
ᖃᒪᓂᑦᑐᐊᕐᒥ ᒫᓐᓇᑲᐅᑎᒋ, ᐃᑲᔪᕈᓐᓇᕋᔭᖅᑐᒍᑦ ᑖᒃᑯᐊ ᐆᒪᔪᓕᕆᔨᒃᑯᑦ ᐊᕙᑎᓕᕆᔨᒃᑯᓪᓗ ᐱᖃᑎᒋᓗᒋᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐊᐱᖅᑯᑏᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᕕᐊᓇᖅ ᐃᑲᔪᕈᓐᓇᕐᒪᑕ ᖃᒪᓂᑦᑐᐊᕐᒥᐅᑕᓂᑦ ᓄᓇᕗᒥ. ᑖᓐᓇ 
ᐃᓚᒋᐊᕈᑎᒃᓴᕋ ᐊᐱᖅᑯᑦ ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓵᓚᐅᕐᒪᑕ ᐱᕙᓪᓕᐊᔪᑎᒍᑦ ᐊᕙᑎᓕᕆᔨᒃᑯᑦ ᐊᒻᒪᓗ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ ᐱᓕᕆᖃᑎᒌᒻᒪᑎᒡᒎᖅ ᑖᒃᑯᓂᖓ ᐊᑦᑕᑯᓂᒃ 
ᖃᓄᐃᓕᐅᖅᑕᐅᖃᑦᑕᕐᓂᖏᓐᓄᓪᓗ. ᑕᐃᒪᓐᓇ ᖃᐅᔨᓴᕐᓂᐊᕐᒪᑕ ᐊᑦᑕᑯᓂᒃ ᐊᒻᒪᓗ ᐅᑎᖅᑎᑕᐅᔪᒃᓴᐅᒐᔭᖅᑐᓂᑦ 
ᐊᒻᒪᓗ ᒑᓯᖃᕐᓂᖏᓐᓄᑦ. ᖃᖓ ᑖᓐᓇ ᐸᕐᓇᒍᑕᐅᓯᒪᔪᖅ ᓄᓇᕗᒥ ᐊᑦᑕᑯᓕᕆᓂᖅ ᖃᖓ ᐱᐊᓂᒃᑕᐅᓂᐊᖅᐸ? 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑭᐊ ᐃᖅᑲᓇᐃᔭᕐᕕᕗᑦ ᐱᓕᕆᖃᑎᖃᕐᒪᑕ 
ᑖᒃᑯᓂᖓ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᖃᑎᒋᓪᓗᒋᑦ. ᖃᖓᓪᓚᑦᑖᖅ ᑖᓐᓇ ᓴᖅᑭᑎᑕᐅᓂᐊᕐᒪᖔᖅ ᑲᑎᒪᕕᐅᑉ 
ᐃᓗᐊᓂ ᖃᐅᔨᒪᓐᖏᑕᕋᓗᐊᕋ. ᑭᓯᐊᓂ ᑲᑎᒪᔨ ᐅᖃᐅᑎᒍᒪᔭᕋ ᐊᕙᑎᓕᕆᔨᒃᑯᑦ ᐊᒻᒪᓗᑦᑕᐅ ᓄᓇᓕᓐᓂ 
ᐃᖅᑲᓇᐃᔭᖅᑎᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᕐᒪᑕ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᓪᓕᐊᓂᒃ ᐊᐱᖅᑯᑏᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᑭᐅᑦᑎᐊᖅᑑᒐᓗᐊᖅ ᑭᓯᐊᓂ ᐊᐱᕆᒃᑲᓐᓂᕈᒪᔭᕋ: ᖃᓄᖅ 
ᓄᓇᕗᑦ ᒐᕙᒪᒃᑯᖏᑦ ᓄᓇᓕᓐᓂ ᐱᓕᕆᖃᑎᖃᓚᖓᕙᑦ ᑕᒪᑐᒥᓐᖓ ᐊᑦᑕᑯᓕᕆᓂᕐᒥᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐅᖃᖅᑲᐅᒐᒪ 
ᐃᓕᓐᓂᐊᖅᑎᑦᑏᓐᓇᕐᓂᐊᖅᑐᒍᑦ ᓄᓇᓕᓐᓂ ᐱᓕᕆᔨᓂᑦ. ᐊᒻᒪᓗᑦᑕᐅᖅ ᐱᒻᒪᕆᐅᒻᒪᑕ ᓄᓇᓕᓐᓂ ᐱᓕᕆᔨᐅᔪᑦ 
ᑕᒪᑐᒪᐅᑉ ᒥᒃᓵᓄᑦ ᐸᕐᓇᒍᑎᒋᔭᑦᑐᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂᒃ ᐊᐱᖅᑯᑏᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ, ᖃᑦᑎᓂᒃ ᐊᑭᖃᕐᓂᐊᖅᐸ 
ᐸᕐᓇᒍᑎᒋᓯᒪᔭᓯ ᐊᒻᒪᓗ ᖃᐅᔨᒪᕖᑦ ᖃᑦᑎᓂᑦ ᐊᑭᓖᒋᐊᖃᕐᓂᐊᕐᓂᓯᓐᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ ᑐᓂᒍᓐᓇᖏᑕᕋ ᑭᐅᔾᔪᑎᒃᓴᓐᓂᒃ. ᑖᒃᑯᐊ 
ᐱᓯᒪᓕᑐᐅᕈᑦᑎᒍ ᑭᐅᔪᓐᓇᕐᓂᐊᖅᑕᕋᓗᐊᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᓄᑦ ᐅᑎᕐᒥᓗᑕ. ᓈᓴᐅᑎᖓ 7: ᑎᑎᖅᑲᑎᒍᑦ ᐊᐱᖅᑯᑏᑦ. 
ᓈᓴᐅᑎᖓ 8: ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᓈᓴᐅᑎᖓ 9: ᑭᐅᔾᔪᑏᑦ 
ᐅᖃᐅᓯᕐᖓᐅᑕᐅᓚᐅᖅᑐᓄᑦ, ᑲᒥᓴᓇᐅᑉ ᐅᖃᐅᓯᖏᓐᓄᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 003 - 3(2): ᒥᔅᑕ ᐹᓪ ᐅᑲᓕᖅ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᕐᕌᓂ ᒫᑦᓯᐅᑎᓪᓗᒍ ᑖᔅᓱᒥᖓ ᓯᕗᓪᓕᖅᐹᖑᓗᖓ 
ᑭᐅᔾᔪᑎᔅᓴᓂᑦ ᐅᓂᒃᑳᓚᐅᖅᓯᒪᒐᒪ ᑕᕝᕙᓂ ᑲᑎᒪᔨᐅᓕᖅᑎᓪᓗᑕ. ᐃᖅᑲᐅᒪᔪᔅᓴᐅᔪᑎᑦ ᐊᑦᔨᒌᖏᑦᑐᒐᓚᓐᓂᒃ 
ᐅᓂᒃᑳᓚᐅᖅᓯᒪᒐᒪ ᐃᓱᒫᓗᒋᔭᓐᓂᒃ ᖃᓄᖅ ᐱᐅᓯᖃᑉᐸᓪᓕᐊᓂᐊᕐᒪᖔᑦᑕ ᒐᕙᒪᐅᓕᖅᑐᑕ. 
 
ᑕᐃᒫᒃ ᑖᓐᓇ ᑕᕝᕙ ᐅᖃᖅᑎᑦᑎᔩ, ᐊᕐᕌᒎᓗᐊᖅᓯᒪᓕᕐᖓᑦ ᑖᓐᓇ ᐊᓂᒍᖅᓯᒪᓕᖅᑎᓪᓗᒍ ᑕᐃᑲᓂᐅᓚᐅᖅᓯᒪᒻᒪᓂᒃ. 
ᑕᒫᓂ ᑕᕝᕙ ᒐᕙᒪᒋᔭᕗᑦ ᓇᑉᐸᓪᓗᐊᖓᓃᓕᕋᑦᑕ, ᑕᐃᒫᖃᐃ ᑕᕝᕙ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᒐᕙᒪᒋᔭᕗᑦ 
ᐆᑦᑐᖃᑦᑕᕈᓐᓇᖅᓯᒐᑦᑎᒍ. ᑕᐃᒪᐃᓛᒃ ᑖᓐᓇ ᐆᑦᑐᖃᑦᑕᕐᓂᖅ ᖃᓄᖅ ᐃᓱᒫᓗᒋᔭᑦᑎᓐᓂᒃ 
ᐅᓂᒃᑳᖃᑦᑕᓯᓐᓇᕆᐊᖃᕋᑦᑕ. ᐊᒻᒪᓗ ᖃᓄᒃᑲᓐᓂᖅ ᑕᑯᔪᒪᓂᐊᕐᒪᖔᑦᑕ ᓯᕗᓂᒃᑎᓐᓂ. 
 
ᐅᖃᖅᑎᑦᑎᔩ, ᐃᖅᑲᐅᒪᒍᕕᑦ ᑖᒃᑯᐊ ᑕᕝᕙ ᐊᐅᓚᑦᑎᔩᑦ ᑕᖅᑭᐅᓚᐅᖅᑐᒥ ᓇᓗᓇᐃᖅᓯᓚᐅᕐᖓᑕ ᖃᓄᖅ 
ᐱᕙᓪᓕᐊᓯᒪᓕᖅᑕᖏᓐᓂᒃ ᐊᓪᓚᒡᕕᒥᓪᓖᖅᑎᓪᓗᒋᑦ. ᑕᐃᒪᐃᑎᓪᓗᒍ ᑖᒃᑯᐊ ᒐᕙᒪᒋᔭᕗᑦ ᐃᓇᑦᑎᓯᓐᓈᕐᖓᑕ 
ᐅᕙᑦᑎᓐᓂᒃ, ᖃᓄᕐᓕ ᐃᓱᒪᒻᒪᖔᑕ ᑖᒃᑯᓄᖓ ᐊᓚᒃᑲᓚᐅᖅᑕᖏᓐᓄᑦ. ᖁᕕᐊᓱᑉᐳᖓ ᐃᓚᒋᔭᐅᒍᓐᓇᕋᒪ 
ᑕᐃᒪᐃᓕᐅᖅᑎᓪᓗᑕ, ᐅᖃᖅᑎᑦᑎᔩ.  
 
(ᑐᓵᔨᒃᑯᑦ): ᐱᒋᐊᓕᖅᑕ. ᓯᕗᓪᓕᖅᐹᒥᒃ ᑖᓐᓇ ᐱᕚᓪᓕᕈᑕᐅᓯᒪᔪᖅ ᑎᑭᕋᔾᔪᐊᕐᒥ ᑖᓐᓇ ᐱᓐᖑᐊᕕᒃᓴᖅ. 
ᐊᖏᖃᑎᒋᓪᓚᕆᑦᑕᒃᑲ ᑕᒪᓐᓇ ᑐᓴᒐᔅᓴᑦᑎᐊᕙᐅᒻᒪᑦ ᑖᒃᑯᐊ ᑎᑭᕋᔾᔪᐊᕐᒥᐅᑦ ᐱᒻᒪᕆᐅᔪᒥᒃ ᐱᖁᑎᖃᓕᕐᒪᑕ 
ᓄᓇᒥᓐᓂ. ᐃᖅᑲᐅᒪᑦᓯᐊᖅᐳᖓ, ᐅᐱᑦᓯᐊᖅᖢᖓᓗᒃ ᑕᐃᒃᓱᒪᓂ ᒐᕙᒪᒃᑯᑦ ᐊᖏᕈᑎᖃᓚᐅᖅᓯᒪᒻᒪᑕ ᑕᒪᑐᒥᖓ 
ᐊᑭᑐᔫᑎᓂᒃ ᓴᓇᔭᐅᓚᐅᖅᓯᒪᔪᓂᒃ. 
 
ᐅᖃᖅᑏ, ᑐᖏᓕᖓᓂᒃ ᑖᓐᓇ ᐱᓕᕆᐊᕐᕆᔭᐅᓯᒪᔪᖅ ᑖᒃᑯᐊ ᓄᑖᑦ ᐊᖁᒍᓐᓇᐅᑎᓄᑦ ᓚᐃᓴᓐᓯᓕᕆᓂᖅ 
ᓇᓗᓇᐃᒃᑯᑕᖃᑦᑎᑦᑎᓂᕐᓗ. ᐊᒻᒪᓗ ᐃᖅᑲᐅᒪᑦᓯᐊᖅᐳᖓ ᑕᐃᒃᓱᒪᓂ ᑮᓇᐅᔭᖅᑖᖅᑎᑕᐅᓚᐅᖅᓯᒪᒻᒪᑕ ᑖᒃᑯᓂᖓ 
ᓴᓇᔭᐅᔪᒃᓴᓄᑦ ᐊᖏᖅᑕᐅᓪᓗᑎᒃ ᒪᓕᒐᓕᐅᖅᑎᑯᓐᓄᑦ ᑕᐃᒃᓱᒪᓂ. ᐊᒻᒪᓗ ᖁᔭᓐᓇᒦᖅᐸᒃᑲ ᒫᓐᓇ ᒐᕙᒪᒋᔭᐅᔪᑦ 
ᑕᐃᒪᓐᓇ ᐃᖅᑲᐃᑎᑦᑎᓯᒪᒻᒪᑕ.  
 
ᐅᖃᖅᑏ, ᐅᖃᕆᐊᖃᑉᐳᖓ ᐅᖃᓕᒫᖅᖢᒋᑦ ᑖᒃᑯᐊ ᐱᕚᓪᓕᕈᑎᒋᓯᒪᔭᖏᑦ ᑕᐃᒃᓱᒪᓂ ᐃᓚᖓᒍᑦ ᐃᒪᓐᓇ ᓲᒃᓗ 
ᐃᖅᑲᐅᒪᔭᒃᓴᑐᐃᓐᓇᐅᓕᕐᒪᑕ. ᑖᓐᓇ ᓄᑖᖅ ᐊᓄᓪᓚᒃᓰᕕᒃᓴᐅᒐᔭᖅᑐᖅ ᐊᕐᓇᓄᑦ ᐊᒻᒪᓗ ᓄᓇᓕᓐᓂ ᐃᓐᓇᕐᓄᑦ 
ᐃᓕᓐᓂᐊᕐᕕᒃ ᒥᑦᑎᑕᒪᒃᒥ, ᑭᕙᓪᓕᕐᒥᓗ ᐋᓐᓂᐊᕐᕕᒃ, ᐊᒻᒪᓗ ᐸᖕᓂᖅᑑᒥ ᐋᓐᓂᐊᕐᕕᒃ. ᐊᒻᒪᓗᒃᑕᐅᖅ ᑖᓐᓇ 
ᑐᔪᕐᒥᕕᒃ ᐃᖃᓗᓐᓂ ᐋᓐᓂᐊᕕᓕᐊᖅᓯᒪᔪᓄᑦ ᐊᒻᒪᓗ ᐅᖅᓱᖅᑑᒧᑦ, ᐃᒡᓗᓕᒃᒧᓪᓗ. ᑖᒃᑯᐊ ᐱᐅᔪᒻᒪᕆᐅᔪᑦ 
ᓴᓇᔭᐅᓚᐅᖅᓯᒪᒻᒪᑕ ᑕᐃᒃᓱᒪᓂ ᒐᕙᒪᐅᓚᐅᖅᓯᒪᔪᓄᑦ ᒪᓕᒐᓕᐅᖅᑎᓄᓪᓗ ᐱᓕᕆᐊᕐᕆᔭᐅᓚᐅᖅᓯᒪᒻᒪᑕ 
ᑕᐃᒃᓱᒪᓂᑐᖃᖅ. ᑖᒃᑯᐊ ᖁᔭᓐᓇᒦᖅᐸᒃᑲ ᒐᕙᒪᒃᑯᑦ ᑕᐃᒪᓐᓇ ᐃᖅᑲᐃᑎᑦᑎᓯᒪᒻᒪᑕ.  
 
ᐅᖃᖅᑏ, ᐅᖃᕈᓐᓇᑲᓐᓂᖅᑐᖓᓗ ᑕᐃᒃᓱᒪᓂ ᐱᓕᕆᐊᕐᕆᓯᒪᔭᖏᓐᓂᒃ ᒐᕙᒪᒃᑯᑦ, ᒐᕙᒪᐅᓚᐅᖅᓯᒪᔪᑦ ᑖᒃᑯᓂᖓ 
ᒫᓐᓇ ᒐᕙᒪᐅᔪᓄᑦ ᑎᑎᕋᖅᑕᐅᓯᒪᓪᓗᑎᒃ. ᓲᕐᓗ ᐆᑦᑑᑎᒋᓗᒍ, ᑖᒃᑯᐊ ᑲᑎᒪᔩᑦ ᑖᒃᑯᐊ ᐅᓪᓗᒥ ᑕᕝᕙᓃᑦᑐᑦ 
ᐃᖅᑲᐃᔪᒃᓴᐅᕗᑦ ᑖᒃᑯᐊ ᐃᕐᓂᓱᒃᓰᔨᐅᓂᕐᒧᑦ ᐱᖁᔭᖅᔪᐊᖅ ᑐᖏᓕᖏᓐᓄᑦ ᒪᓕᒐᓕᐅᖅᑎᓄᑦ ᑕᒪᓐᓇ 
ᐱᓕᕆᐊᕐᕆᔭᐅᓚᐅᖅᓯᒪᒻᒪᑦ, ᓴᖅᑭᑎᑕᐅᓚᐅᖅᓯᒪᒻᒪᑦ. ᖁᕕᐊᓱᑉᐳᖓ ᑕᒪᓐᓇ ᐱᓕᕆᐊᖅ ᑲᔪᓯᑎᑕᐅᑦᓯᐊᕐᒪᑦ. 

ᑭᓯᐊᓂ, ᐅᖃᖅᑏ, ᕿᒥᕐᕈᓪᓗᒋᑦ ᑖᒃᑯᐊ ᐊᐱᕆᒋᐊᖃᑉᐳᖓ ᐊᒥᓱᓂᒃ. ᑕᑯᔪᖓ ᑖᒃᑯᐊ ᒫᓐᓇ ᒐᕙᒪᒃᑯᑦ ᐅᖃᒻᒪᑕ 
ᐱᕚᓪᓕᕈᑎᒋᓯᒪᔭᒥᓂᒃ ᑖᒃᑯᓂᖓ, ᐱᓗᐊᖅᑐᒥᒃ ᑖᒃᑯᐊ ᑕᕆᐅᑉ ᐊᑭᐊᓂ ᑲᑐᔾᔨᖃᑎᒌᑦ 
ᓇᑦᓯᖅᓯᐅᖃᑦᑕᖁᔨᒍᓐᓃᕐᓂᖅ, ᓇᑦᓯᐅᑉ ᐃᓚᖏᓐᓂᒃ ᑎᑭᑎᑦᑎᖃᑦᑕᖅᑕᐃᓕᖁᔨᓯᒪᒻᒪᑕ. 
 
ᐅᖃᖅᑏ, ᑕᐃᒪᓐᓇᐃᑦᑑᑉᐸᑦ ᑕᐃᒪ ᓱᒻᒪᑦ ᓯᕗᓕᖅᑎ ᐅᖃᓪᓚᓚᐅᖏᑉᐸ ᓂᕈᐊᖃᑕᐅᓚᐅᖏᑉᐸᓗ 
ᐱᖁᔨᕗᖔᕈᑕᐅᓚᐅᖅᑐᒥᒃ ᕿᑭᖅᑖᓗᑉ ᓂᒋᐊᓄᑦ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. ᑕᐃᒪᓐᓇ ᓴᓐᖏᔪᒃᑯᑦ ᑕᐃᒪᓐᓇ 
ᑖᒃᑯᓇᓐᖓᑦ ᑕᕆᐅᑉ ᐊᑭᐊᓂ ᓄᖅᑲᑎᑦᑎᒐᓱᐊᖅᑐᓄᑦ ᓂᐅᕙᓪᓛᒥ ᐊᒻᒪᓗ ᓚᐸᑐᐊᕆᒥᐅᑕᐃᑦ ᑲᑎᒪᑎᓪᓗᒋᑦ 
ᑖᒃᑯᐊ ᑲᑐᔾᔨᖃᑎᒌᑦ ᑕᐃᒪᓐᓇ ᑕᐅᖅᓰᖃᑦᑕᐅᑎᓂᒃ ᓱᒻᒪᑦ ᐱᑕᖃᓚᐅᓐᖏᓚᖅ? 
 
ᐃᖅᑲᐅᒪᔪᔅᓴᐅᔪᓯ ᑖᒃᑯᐊ ᒐᕙᒪᒃᑯᑦ ᓂᐅᕙᓪᓛᒥ ᐊᒻᒪᓗ ᓚᐸᑐᐊᕆᒥ ᐃᒪᓐᓇ ᐊᒃᓱᕈᕈᑎᖃᓚᐅᕐᒪᑕ 
ᓇᑦᑎᖅᓯᐅᖅᑎᓂᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᖃᓄᑐᐃᓐᓇᖅ ᑕᐅᖅᓰᖃᑦᑕᐅᑎᓂᕐᒧᓪᓗ ᑕᕆᐅᑉ ᐊᑭᐊᓂ ᑖᒃᑯᓄᖓ 
ᑲᑐᔾᔨᖃᑎᒌᒃᑯᓐᓄᑦ ᐃᓱᒫᓗᒍᑎᒋᔭᖏᑦ ᑭᓯᐊᓂ ᐋᖅᑭᑦᑕᐅᑉᐸᑕ.  
 
ᑭᓯᐊᓂ ᒐᕙᒪᒃᑯᑦ ᐊᑐᐊᒐᖏᓐᓂ ᐃᓚᐅᑎᑦᑎᓐᖏᖔᕐᓗᓂ ᒐᕙᒪᕗᑦ ᐃᒪᓐᓇ ᖃᓄᐃᓕᐅᖅᓯᒪᓐᖏᒻᒪᑕ 
ᖁᖓᑐᐃᓐᓇᖅᖢᑎ ᐊᔾᔨᓕᐅᖅᑕᐅᖃᑕᐅᒐᒥ. ᐊᐃᑦᑖᖑᒐᓗᐊᖅ ᐅᖃᖅᑏ, ᖃᐅᔨᒪᓕᖅᐳᒍᑦ ᑖᓐᓇ ᒐᕙᒪᒃᑯᑦ 
ᖃᓄᐃᓕᐅᕈᑎᔅᓴᕆᓂᕋᖅᑕᖏᑦ ᐃᒪᓐᓇ ᓲᕐᓗ ᐅᓇᑕᕈᑕᐅᑎᓪᓗᒋᑦ ᐃᑲᔪᑐᐃᓐᓇᖅᑑᔮᕐᒪᑕ. ᑖᒃᑯᐊ ᓄᓇᕗᒻᒥᐅᓂᑦ 
ᐃᑲᔪᖔᕆᐊᖃᕐᒪᑕ ᐃᒪᓐᓇ ᖃᐃᖁᔭᐅᑐᐃᓐᓇᖃᑦᑕᖏᓪᓗᑎᑦ ᓂᕆᔭᖅᑐᖅᑐᓄᑦ.  
 
ᑭᓯᐊᓂ ᐅᖃᖅᑏ, ᖃᐅᔨᒪᒐᒪ ᐊᑐᖅᓯᒪᒐᒃᑯᓗ ᐃᒪᓐᓇ ᐅᐱᒋᔭᐅᓂᖅᓴᐅᓲᖑᒐᑦᑕ ᐅᖃᓪᓚᒋᐊᖅᑐᖅᓯᒪᑎᓪᓗᑕ 
ᖃᓄᑐᐃᓐᓇᖅ ᐱᒍᒪᔭᑦᑎᓐᓂᑦ. ᑕᒪᓐᓇ ᑖᓐᓇ ᐃᓕᓐᓂᐊᖅᑕᐅᓯᒪᔫᔮᓐᖏᒻᒪᑦ ᒫᓐᓇ ᒐᕙᒪᒋᔭᐅᔪᓄᑦ. ᐊᒻᒪᓗ, 
ᐅᖃᖅᑏ, ᒐᕙᒪᒃᑯᑦ ᒫᓐᓇ ᐅᖃᖅᓯᒪᒻᒪᑕ ᑎᕆᐅᑉᐊᑭᐊᓂᒥᐅᑦ ᓲᕐᓗ ᓄᓇᑖᕐᓂᕐᒧᑦ ᐊᖏᕈᑎᒋᔭᐅᔪᒥᒃ 
ᐃᑲᔪᖃᑕᐅᓯᒪᓂᖏᓐᓄᑦ. ᑕᐃᒪᓐᓇ ᓄᓇᑖᕐᓂᕐᒧᑦ ᓲᕐᓗ ᐱᓕᕆᓪᓚᕆᒃᑯᑎᑦ ᓱᒻᒪᒃᑭᐊᖅ ᐃᓄᐃᑦ ᐱᒍᒪᔭᖓᓂᑦ 
ᖁᑦᑎᑦᑐᒥᐅᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑕᓗ ᐱᒍᒪᔭᖏᓐᓂ ᐃᒪᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ ᓲᕐᓗ 
ᖃᐅᔨᓴᕈᑎᒋᔪᒪᔭᒥᓐᓂ ᐃᒪᕐᒧᑦ ᐃᓚᐅᓐᖏᑉᐸᑦ? 
 
ᓱᒻᒪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐃᖅᑲᖅᑐᐃᕕᒻᒨᕋᓱᐊᕐᓂᐊᖅᐸᑦ ᓄᖅᑲᑎᑦᑎᒐᓱᐊᕐᓂᐊᕐᓗᑎᑦ ᓲᕐᓗ 
ᖃᐅᔨᓴᖅᑕᐅᓂᐊᖅᑐᒥ ᐃᒪᕐᒥ? ᓱᒻᒪᑦ ᒐᕙᒪᒃᑯᑦᑕᐅᖅ ᑲᑐᔾᔨᖃᑎᒌᖃᑎᖃᖅᓯᒪᓐᖏᓚᑦ ᑲᑐᔾᔨᖃᑎᒌᓂᑦ 
ᑭᒡᒐᖅᑐᐃᓗᑎᑦ ᐃᓄᓐᓂᑦ? 
 
ᐅᖃᖅᑏ, ᐅᓂᒃᑳᖃᑦᑕᓂᐊᕐᓗᓂ ᑕᒪᒃᑯᓂᖓ ᒐᕙᒪᒃᑯᑦ ᐱᓕᕆᐊᕆᓯᒪᔭᒥᓂᖏᓐᓂ. ᖃᓄᖅ ᐃᓱᒪᓕᐅᕐᒪᖔᑕ 
ᖃᐅᔨᒪᓐᖏᓇᒃᑭᑦ ᑭᐅᔭᐅᖃᑦᑕᖏᑦᑐᑕᓗ ᑕᒪᒃᑯᓂᖓ ᐱᒻᒪᕆᐅᔪᓂᑦ. ᐃᒻᒪᖃ ᑲᑎᒪᔨᒋᔭᐅᔪᑦ ᒥᓂᔅᑕᐅᔪᖅ 
ᐅᓂᒃᑳᕈᓐᓇᐸᖅᑲᐃ ᑖᒃᑯᓂᖓ ᐱᕚᓪᓕᕈᑎᒋᓯᒪᔭᒥᓂᒃ? ᐅᖃᓚᐅᓐᖏᑦᑐᑎᓪᓗ ᒐᕙᒪᒃᑯᓪᓗ ᐃᖅᑲᖅᑐᐃᔨᓄᑦ 
ᖃᐅᔨᔭᐅᓯᒪᓪᓗᑎᑦ ᐱᑦᑎᐊᖅᓯᒪᓐᖏᓐᓂᖏᓐᓄᑦ ᐋᔩᖃᑎᒌᖃᑎᖃᖅᑐᑎᑦ ᐃᓕᓐᓂᐊᑎᑦᑎᔩᑦ ᑲᑐᔾᔨᖃᑎᒌᖏᓐᓂ 
ᓄᓇᕗᒻᒥ.  
 
ᐃᒻᒪᖃ ᐅᖃᐅᑎᔭᐅᔪᓐᓇᖅᐱᑖ ᐅᖃᐅᓯᔅᓴᖃᖅᓯᒪᓐᖏᒻᒪᑕ ᐃᓄᐃᑦ ᐃᖅᑲᓇᐃᔭᖅᑎᖏᑕ ᒥᔅᓵᓄᑦ 
ᖃᑦᑎᐅᓂᖏᓐᓄᑦ, ᓱᒻᒪᑦ ᖁᕕᐊᓱᒍᑎᒋᔭᐅᓯᒪᓐᖏᓚᖅ ᐃᓄᐃᑦ ᐊᒥᓲᓂᖅᓴᐅᓕᕐᓂᖏᑦ ᐃᖅᑲᓇᐃᔭᖅᑐᑦ?  
 
ᐃᓱᒪᒋᕙᕋ, ᐅᖃᖅᑏ, ᑭᐅᔭᐅᔪᓐᓇᖅᐳᖓ ᖁᕕᐊᓱᒍᑎᔅᓴᖃᓐᖏᓇᑦᑕ. ᒫᓐᓇᓵᖑᓚᐅᖅᑐᖅ ᓲᕐᓗ 
ᐱᓕᕆᐊᖃᓚᐅᕋᑦᑕ ᐃᖅᑲᓇᐃᔭᖅᑎᓂᑦ ᒐᕙᒪᒃᑯᓐᓂ ᑕᒪᓐᓇ ᐊᑲᐅᓐᖏᓕᐅᕈᑎᒋᓪᓚᕆᑦᑐᒍᓗ, ᐅᖃᖅᑏ.  
 
ᖁᐊᖅᓵᕐᒪᕆᓚᐅᖅᐳᖓ ᑖᒃᑯᐊ ᒐᕙᒪᒃᑯᑦ ᑭᐅᑦᑎᐊᕈᓐᓇᖃᑦᑕᓚᐅᓐᖏᒻᒪᑕ ᐊᐱᖅᓲᑎᑯᓗᑐᐃᓐᓇᐅᒐᓗᐊᕐᓂᑦ. 
ᖁᐊᖅᓵᓚᐅᖅᑐᖓᓗ ᒐᕙᒪᒃᑯᑦ ᐃᒪᓐᓇ ᒪᓕᒐᑎᒍᑦ ᐊᐅᕙᐅᑎᖃᖃᑦᑕᓚᐅᕐᒪᑕ ᑕᕝᕙᓂ ᑐᓴᖅᑐᑎᒍ. ᐃᒪᓐᓇ ᓲᕐᓗ 
ᑎᒃᑯᐊᖅᓯᑐᐃᓐᓇᓕᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ. ᑖᒃᑯᐊ ᑲᑎᒪᔨᐅᖃᑎᒃᑲ ᐅᕙᖓᓗ 
ᑭᐅᔭᐅᒐᓱᖃᑦᑕᕋᓗᐊᕌᖓᑦᑕ ᑐᓴᖅᑎᑕᐅᖃᑦᑕᖅᐳᒍᑦ ᑕᒪᓐᓇ ᓂᓪᓕᐊᒍᑎᒋᔭᐅᒋᐊᖃᓐᖏᓂᕋᖅᑕᐅᓪᓗᓂ 
ᒐᕙᒪᒃᑯᓐᓄᑦ.  
 



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐊᐃᐳᕈ 1, ᐊᕐᕌᓂ ᒪᑐᐃᖅᓯᒍᑏᑦ ᑲᑎᒪᓐᓇᐅᑎᓪᓗᒍ ᑕᕝᕙᓂ ᐅᖃᐅᓯᕆᔭᐅᓚᐅᖅᐳᑦ. ᑕᐃᒪ 
ᐃᖅᑲᐃᑎᐊᖅᐳᖓ ᐅᖃᐅᓯᕐᖓᐅᑎᒃᑲ ᐱᔾᔪᑎᒋᓪᓗᒋᑦ ᐅᖃᐅᓯᖃᖅᑐᖃᓚᐅᓐᖏᒻᒪᑦ 
ᖃᓄᐃᓕᐅᕐᓂᐊᕐᓂᕆᓚᐅᖅᑕᒻᒥᓐᓂᒃ ᐊᑐᓚᐅᓐᖏᒻᒪᑕ. ᑖᓐᓇ ᐅᖃᓕᒫᒃᑲᓂᖅᑐᒍ ᑎᑎᖅᑲ ᐅᓪᓗᒥ 
ᖃᐅᔨᓚᐅᖅᐳᖓ ᐅᔾᔨᕆᓚᐅᖅᐸᕋᓗ ᑖᓐᓇ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒃ, ᐃᖅᑲᐅᒪᓪᓗᖓᓗ 
ᐃᖅᑲᐅᒪᓂᐊᖅᑐᔅᓴᐅᕗᒍᓪᓗ ᑕᒪᓐᓇ ᐱᓕᕆᐊᕆᔭᐅᓚᐅᖅᓯᒪᒻᒪᑦ ᒐᕙᒪᐅᓚᐅᖅᓯᒪᔪᓄᑦ ᑕᐃᔅᓱᒪᓂ 
ᐃᓕᓐᓂᐊᖅᑎᑕᐅᓪᓗᑎᑦ ᐃᓄᐃᑦ ᓲᕐᓗ ᒪᓕᒐᓕᕆᔨᐅᓂᕐᒧᑦ.  
 
ᐊᐃᑦᑖᖑᒐᓗᐊᖅ, ᐅᖃᖅᑏ, ᓲᕐᓗ ᑭᖑᑉᐱᐊᖅᑑᔮᕋᑦᑕ. ᒐᕙᒪᒃᑯᑦ ᐅᑯᐊ ᑮᓇᐅᔭᖃᖅᑎᑦᑎᒍᒪᓐᖏᒻᒪᑕ ᑖᒃᑯᐊ 25 
ᐃᓄᐃᑦ ᑕᐃᒪᓐᓇ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᓐᓇᖁᓪᓗᒋᑦ ᐊᒻᒪᓗ ᑮᓇᐅᔭᖃᖁᔨᓚᐅᕋᓗᐊᕋᑦᑕ $1-ᒥᓕᐊᓐ 
ᑐᖔᓂ ᐊᕐᕌᒍᒧᑦ. ᑖᓐᓇ 1% ᑐᐃᓐᓇᐅᓪᓗᓂ ᒐᕙᒪᒃᑯᑦ ᐊᕐᕌᒍᑕᒫᑦ ᑮᓇᐅᔭᖁᑎᖏᓐᓄᑦ.  
 
ᐅᖃᖅᑏ, ᑖᓐᓇ ᑖᒃᑯᐊ ᐃᓱᒪᓕᐅᕈᑎᒋᔭᐅᔪᑦ ᓲᕐᓗ ᓱᕙᓕᑭᐊᖑᒻᒪᑕ ᐊᐃᑦᑖᖑᓪᓗᑎᓪᓗ ᒐᕙᒪᒃᑯᑦ 25-ᓂᑦ 
ᓄᓇᓕᓐᓂ ᑐᓴᐅᒪᑎᑦᑎᔨᐅᓂᐊᖅᑐᓂᑦ ᐱᑕᖃᕐᓂᐊᕋᓗᐊᖅᑎᓪᓗᒋᑦ ᐱᑕᖃᖅᑎᑦᑎᓂᐊᖅᑎᓪᓗᒋᑦ ᒥᓕᐊᓐᓂᑦ 
ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᐊᕐᕌᒍᑕᒫᑦ. ᑕᐃᒪᓐᓇ ᐱᒻᒪᕆᐅᔪᒥᒃ ᓯᕗᓂᔅᓴᒧᑦ ᐊᑐᕈᒪᓇᑎᑦ ᑮᓇᐅᔭᓂᑦ.  
 
ᐅᖃᖅᑏ, ᐃᒪᓐᓇ ᓂᕈᐊᕈᓐᓇᖅᐳᒍᑦ 25-ᓂᑦ ᓲᕐᓗ ᐊᑐᖅᑕᐅᓗᐊᓐᖏᑦᑐᓂᑦ ᒐᕙᒪᒃᑯᓐᓂ ᐃᓕᓯᓂᐊᖅᐱᑕ 
ᐃᖅᑲᓇᐃᔭᖅᑎᓂᑦ ᐅᕝᕙᓘᓐᓃᑦ 25-ᓄᑦ ᐃᓄᓐᓂᑦ ᐃᓕᓐᓂᐊᑎᑦᑎᓂᐊᖅᐸᑕ ᐱᒻᒪᕆᐅᔪᒃᑯᑦ ᐱᓕᕆᔪᓐᓇᖅᑐᓂᑦ. 
ᖃᐅᔨᒪᕗᖓᓕ ᖃᓄᖅ ᓂᕈᐊᕋᔭᕐᒪᖔᕐᒪ ᐅᖃᖅᑏ, ᑭᓯᐊᓂ ᒐᕙᒪᒃᑯᑦ ᓂᕈᐊᕐᒪᑕ ᑖᓐᓇ ᐊᐃᑦᑖᖑᒐᓗᐊᖅᐳᖅ 
ᓂᑲᓪᓕᕈᑎᒋᕙᕋ.  
 
ᐅᖃᖅᑏ, ᐅᖃᐅᓯᖃᖅᑎᓪᓗᒋᑦ ᒐᕙᒪᒃᑯᑦ ᑐᓴᐅᒪᑎᑦᑎᔨᖏᓐᓂ, ᐅᖃᕈᒪᔪᖓ ᑖᓐᓇ ᑲᔪᓯᑦᑎᐊᓛᖑᓚᐅᖅᓯᒪᔪᖅ 
ᒐᕙᒪᒃᑯᓐᓄᑦ ᐱᓕᕆᐊᕆᔭᐅᔪᖅ ᓴᓐᖏᔪᓂᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᖃᐅᔨᒪᑎᒋᔭᐅᕙᑦᑐᑦ. ᑕᐃᒪ 
ᑕᑯᑎᑕᐅᓯᒪᕗᒍᑦ ᑕᒪᒃᑯᐊ ᖃᐅᔨᒪᑎᒋᔭᐅᔪᑦ ᐃᑲᔪᖅᑕᐅᒻᒪᕆᔅᓯᒪᒻᒪᑕ ᒫᓐᓇ ᒐᕙᒪᒃᑯᓐᓄᑦ.  
 
ᑖᒃᑯᐊ ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ ᑐᓴᖅᑎᑦᑎᓚᐅᕐᒪᑕ ᑐᑭᒧᐊᖅᑎᑦᑎᔨᐅᒐᔭᖅᑐᒥ ᓄᓇᓕᓐᓂ 
ᑐᓴᐅᒪᑎᑦᑎᔨᐅᒐᔭᖅᑐᒥ. ᖃᐅᔨᒪᔪᖓᑦᑕᐅᖅ ᑖᒃᑯᐊ ᑳᓐᑐᕌᒃᑖᖅᑎᑦᑎᓚᐅᖅᑐᑎᓪᓗ ᖃᐅᔨᒪᑎᔅᓴᐅᒐᔭᖅᑐᓂᑦ 
ᐱᓕᕆᔪᓐᓇᖁᓪᓗᒋᑦ ᑕᒪᑐᒪ ᒥᔅᓵᓄᑦ. ᑭᓯᐊᓂ ᐅᖃᖅᑏ, ᑕᐃᒪᓐᓇ ᓲᕐᓗ ᐱᕙᓪᓕᐊᓂᖃᕐᓂᖅᓴᐅᒋᐊᖃᖅᑰᕐᖓᑕ 
ᒐᕙᒪᒃᑯᑦ.  
 
ᑕᐃᒪᓐᓇ ᐱᒍᒪᔪᓂᑦ ᑕᑯᓐᖏᓐᓇᒪ ᑕᕝᕙᓂ ᑎᑎᕋᖅᓯᒪᔪᒥ ᐱᖃᑕᓐᖏᑦᑐᑦ ᑕᑯᔭᑐᐊᕆᕋᒃᑭᑦ. ᑲᑎᒪᔨᐅᖃᑎᒃᑲᓗ 
ᐃᒪᓐᓇ ᐅᖃᖃᑦᑕᖅᓯᒪᓪᓗᑎᑦ ᐃᒪᓐᓇᐃᓕᐅᖁᔨᓪᓗᑎᑦ ᐊᒻᒪᓗ ᓱᕈᓰᑦ ᐱᔾᔪᑎᒋᓪᓗᒋᑦ ᐃᑲᔪᖅᑕᐅᒍᑎᔅᓴᖏᑦ 
ᐱᑕᖃᕆᐊᖃᖓᕋᓗᐊᕐᒥᒻᒪᑦᑕᐅᖅ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᑦᑎᒍ.  
 
ᖃᓄᖅ ᐱᕙᓪᓕᐊᓂᖃᖅᐱᑕ ᒐᕙᒪᑐᖃᒃᑯᑦ ᐱᓕᕆᐊᖏᓐᓂ ᒪᐅᓐᖓᖅᑐᖃᕐᐸᓪᓕᐊᖏᒻᒪᑦ ᐊᒻᒪᓗ ᑖᒃᑯᐊ 
ᐱᓂᕐᓗᒍᑕᐅᖃᑦᑕᖅᑐᑦ ᐋᖓᔮᕐᓇᑐᕐᓗᓐᓄᑦ ᑕᒪᓐᓇ ᑲᒪᒋᔭᐅᓯᒪᓇᓂ. ᑖᒃᑯᐊ ᐊᒥᓱᑦ ᐅᖃᐅᓯᕆᔪᓐᓇᖅᐸᒃᑲ.  
 
ᑕᐃᒪ ᖁᕕᐊᓱᒍᑎᖃᕈᓐᓇᖅᐳᒍᑦ ᖁᕕᐊᓱᓐᓇᖏᑦᑐᓂᑦ ᐱᕙᓪᓕᐊᒻᒪᑕ ᑖᒃᑯᐊ ᒐᕙᒪᒃᑯᑦ. 
ᑲᒪᑦᑎᐊᕆᐊᖃᕋᓗᐊᖅᑐᑎᒡᓗ ᐃᓱᒪᓕᐅᑦᑎᐊᖃᑦᑕᕐᓗᑎᑦ ᐱᔪᒪᔭᒥᓂᑦ ᓄᓇᕗᒻᒥᐅᓄᑦ ᐱᓕᕆᐊᖃᕐᓗᑎᑦ.  
 
ᐅᖃᖅᑏ, ᖁᔭᓐᓇᒦᕈᒪᔭᒋᑦ ᑲᑎᒪᔨᐅᖃᑎᒃᑲᓗ ᑕᐃᒪᓐᓇ ᐅᓪᓗᒥ ᑕᒪᒃᑯᐊ ᓂᕆᐅᒋᔭᒃᑲ ᐅᖃᐅᓯᕆᒍᓐᓇᕋᒃᑭᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ ᑲᒥᓯᓇᒧᑦ. 10. 
ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 11. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᓪᓗ. 12. ᐅᓂᒃᑳᓕᐊᑦ 
ᑲᑎᒪᔨᕋᓛᑦ ᕿᒥᕐᕈᓇᓚᐅᕐᓂᖏᓐᓄᑦ ᐱᖁᔭᒃᓴᓂᑦ. 13. ᑎᑎᖅᑲᑦ ᓴᖅᑭᑎᑕᐅᓂᖏᑦ. ᓯᕗᓕᖅᑎ ᐄᕙ ᐋᕆᐊᒃ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 204 - 3(2): ᑎᑎᖅᑲᑦ ᓄᓇᕗᑦ ᑲᒥᓴᓇᒧᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐊᕐᕌᓂ ᐅᐱᕐᖔᖅ ᐅᖃᓚᐅᕋᒪ 
ᓴᖅᑭᑎᑦᑎᓂᐊᕐᓂᕋᖅᖢᖓ ᑎᑎᖅᑲᓂᑦ ᑕᕝᕗᖓ ᑲᒥᓯᓇᕆᔭᑦᑎᓐᓄᑦ ᐃᐊᑦᓇ ᐃᓚᐃᐊᔅᒧᑦ ᑕᕝᕙᐅᓕᕐᒪᑕ 
ᓴᖅᑭᑎᑉᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᐅᓐᖓᖅᑕᐅᓚᐅᕐᒥᓕ ᑎᑎᖅᑲᐅᔪᖅ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ 
ᐃᐊᓕᐊᑦ.  
 
ᓴᖅᑭᑕᐅᔪᖅ ᑎᑎᖅᑲᒃ 205 - 3(2): ᑎᑎᖅᑲᖅ ᑐᑭᓯᒋᐊᖅᑎᑦᑎᔪᖅ ᐊᑲᐅᓐᖏᓕᐅᕈᑎᒋᔭᖏᓐᓂᒃ ᓄᓇᕗᑦᒥ 

ᐃᓪᓗᓕᐅᕈᑕᐅᓂᐊᓚᐅᖅᑐᓂᒃ - ᐃᒻᒥᒃᑯᑦ ᖃᐅᔨᓴᖅᑕᖏᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᔪᖓᓕ ᑎᑎᖅᑲᐅᔪᒥᒃ ᖃᕋᓴᐅᔭᒃᑯᑦ ᑎᑎᕋᖅᑕᐅᓚᐅᖅᑐᖅ 
ᐊᖏᔪᖅᑳᕆᔭᐅᓚᐅᖅᓯᒪᔪᓄᑦ ᐃᓪᓗᓕᕆᔨᖅᔪᐊᑯᓐᓂᑦ ᑎᑎᕋᐅᔭᖅᑎᓄᑦ ᐊᕐᕕᐊᕐᒥᑦ ᑖᓐᓇ ᑎᑎᖅᑲᐅᔪᖅ 
ᑐᑭᓯᒋᐊᖅᑎᑦᑎᔪᖅ ᐊᑲᐅᓐᖏᓕᐅᕈᑎᒋᔭᖏᓐᓂᒃ ᓄᓇᕗᑦᒥ ᐃᓪᓗᓕᐅᕈᑕᐅᓂᐊᓚᐅᖅᑐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 14 ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᓐᓂᕐᒧᑦ. 15, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓐᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. 
16, ᐱᖁᔨᕗᖔᕈᑏᑦ. 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ 62(1), 
ᐱᖁᔭᔅᓴᖅ 42 ᐃᓱᒪᒋᔪᓐᓇᐃᖅᑕᐅᓂᖏᑦ ᐊᑭᓕᒃᓴᑐᖃᐃᑦ ᓈᓴᐅᑎᓕᒃ ᐱᖁᔭᖅ 2010, ᓇᒻᒪ 2 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᓗᒍ 62(1) ᑖᓐᓇ 
ᐱᖁᔭᔅᓴᖅ 42 ᐅᖃᓕᒫᖅᑕᐅᔪᓐᓇᓂᐊᕐᒪᑦ ᓯᕗᓪᓕᖅᐹᒥᒃ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑏ ᑲᔪᓯᒋᑦ ᒥᓂᔅᑕ. 
 
ᒪᓕᒐᒃᓴᖅ 42 - ᐃᓱᒪᒋᔪᓐᓇᐃᖅᑕᐅᓂᖏᑦ ᐊᑭᓕᒃᓴᑐᖃᐃᑦ ᒪᓕᒐᖅ 2010, ᓇᒻᒪ 2 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 43 - ᐃᓱᒪᒋᔪᓐᓇᐃᖅᑕᐅᓂᖏᑦ ᐊᑭᓕᒃᓴᑐᖃᐃᑦ ᒪᓕᒐᖅ 2010-2011 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒋᓪᓗ ᒪᓕᒐᓕᐅᖅᑎᐅᖃᑎᒃᑲ. 
ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᓯᓂᕐᒧᑦ, ᑎᑭᕋᔾᔪᐊᕐᒧᓪᓗ ᐱᖁᔭᔅᓴᖅ 42 
ᐃᓱᒪᒋᔪᓐᓇᐃᖅᑕᐅᓂᖓ ᐊᑭᓕᒃᓴᐅᔪᑦ 2010 ᓇᒻᒪ 2-ᒥ ᓈᓴᐅᑎᓕᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓂᕈᐊᕈᒪᔪᖃᓕᕐᖓᑦ. ᓈᒻᒪᓴᖅᑐᑦ 
ᐃᓵᓚᐅᕐᒥᒋᑦᓯ. ᓈᒻᒪᓴᓐᖏᑦᑐᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᑲᔪᓯᔪᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᖁᔭᓐᓇᒦᒃ. ᒥᔅᑕ 
ᐱᑐᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐅᖃᖅᑏ. ᐊᑐᓐᖏᑲᐃᓐᓇᕈᒪᔭᕋ 62(1) ᐱᖁᔭᔅᓴᖅ 43 ᖁᔭᓈᖅᑕᐅᓂᖏᑦ 
ᐱᖁᑎᒋᔭᐅᔪᑦ 2010-2011 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐅᓪᓗᒥ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᕈᒪᓪᓗᒍ 62(1) 
ᐱᖁᔭᔅᓴᓴᖅ 43 ᖁᔭᓈᖅᑕᐅᓂᖏᓐᓄᑦ ᐱᖁᑎᒋᔭᐅᔪᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥᒃ. ᐊᖏᖅᐸᑦ 
ᒪᓕᒐᓕᐅᖅᑏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ ᑲᔪᓯᒋᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧ ᑎᑭᕋᔾᔪᐊᕐᒧᓪᓗ ᐱᖁᔭᔅᓴᖅ 43 ᖁᔭᓈᖅᑕᐅᓂᖏᓐᓄᑦ ᐱᖁᔭᐃᑦ ᒪᓕᒐᖓ 
2010-2011 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓚᐅᕐᒥᒋᑦᓯ. ᓈᒻᒪᓴᓐᖏᑦᑐᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᑲᔪᓯᔪᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 18, ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 42 - ᐃᓱᒪᒋᔪᓐᓇᐃᖅᑕᐅᓂᖏᑦ ᐊᑭᓕᒃᓴᑐᖃᐃᑦ ᒪᓕᒐᖅ 2010, ᓇᒻᒪ 2  - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 43 - ᐃᓱᒪᒋᔪᓐᓇᐃᖅᑕᐅᓂᖏᑦ ᐊᑭᓕᒃᓴᑐᖃᐃᑦ ᒪᓕᒐᖅ 2010-2011  - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᓕᕆᕗᖓ ᒪᓕᒐᓕᐅᖅᑎᓂᒃ 
ᐊᑐᓐᖏᑲᐃᓐᓇᕐᓗᒍ 62(1) ᐱᖁᔭᔅᓴᖅ 42 ᐃᓱᒪᒋᔪᓐᓇᐃᖅᑕᐅᓂᖓ ᐊᑭᓕᒃᓴᑐᖃᐅᔪᑦ 2010 ᓈᓴᐅᑎᓕᒃ ᓇᒻᒪ 
2-ᒥᒃ ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂ ᐅᓪᓗᒥ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕈᒪᓪᓗᒍ ᒪᓕᒐᖅ 62(.1) 
ᑖᓐᓇ ᐱᖁᔭᔅᓴᖅ 42 ᐊᐃᑉᐸᖓᓂᒃ ᐅᖃᓕᒫᖅᑕᐅᔪᓐᓇᓂᐊᕐᒪᑦ ᐅᓪᓗᒥ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ, ᑲᔪᓯᓚᐅᕐᕆᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ 
ᑎᑭᕋᔾᔪᐊᕐᒧᓪᓗ ᐱᖁᔭᔅᓴᖅ 42 ᐃᓱᒪᒋᔪᓐᓇᐃᖅᓯᓂᕐᒧᑦ ᐊᑭᓕᒃᓴᑐᖃᐅᔪᓂᒃ 2010 ᓈᓴᐅᑎᓕᒃ 2, ᐊᐃᑉᐸᖓᓂᒃ 
ᐅᖃᓕᒫᖅᑕᐅᓗᓂ.  

ᐅᖃᖅᑏ, ᑖᓐᓇ ᐱᖁᔭᔅᓴᖅ ᐱᔪᓐᓇᑎᑦᑎᕗᖅ ᑕᐃᒃᑯᐊ ᐃᓱᒪᒋᔪᓐᓇᐃᖅᑕᐅᓗᑎᒃ ᐊᑭᓕᒃᓴᑐᖃᐅᔪᑦ ᒪᓕᓪᓗᒍ 25 
ᑮᓇᐅᔭᓕᕆᔾᔪᑎᐅᔪᓄᑦ ᐱᖁᔭᖅ ᐊᒻᒪᓗ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᑦᔪᑎᖓᓄᑦ ᐱᖁᔨᕗᖔᕈᑎᐅᑉ. ᓂᕈᐊᕈᒪᔪᖃᓕᕐᒐᑦ ᓈᒻᒪᓴᖅᑐᑦ 
ᐃᓵᓚᐅᕐᒥᒋᑦᓯ. ᓈᒻᒪᓴᓐᖏᑦᑐᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 42 ᒪᓕᒐᓕᕆᔨᒃᑯᓐᓅᑐᐃᓐᓇᕆᐊᖃᓕᖅᑯᖅ. 
ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᓐᓂᒃ ᐱᖁᔭᔅᓴᐃᑦ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑐᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᓕᕆᕗᖓ ᒪᓕᒐᓕᐅᕐᕕᒻᒥ 
ᐊᑐᓐᖏᑲᐃᓐᓇᕐᓗᒍ 62(1) ᑖᓐᓇ ᐱᖁᔭᔅᓴᖅ 43 ᖁᔭᓈᖅᑕᐅᓂᖓ ᐱᖁᑏᑦ ᐱᖁᔭᖅ 2010-11 ᐊᐃᑉᐸᖓᓂᒃ 
ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ ᐊᖏᖅᑕᐅᔪᒪᒻᒪᑦ ᐊᑐᓐᖏᑲᐃᓐᓇᕐᓗᒍ 62(1) ᐱᖁᔭᔅᓴᖅ 
43 ᐊᐃᑉᐸᖓᓂ ᐅᖃᓕᒫᖅᑕᐅᔪᓐᓇᓂᐊᕐᖓᑦ ᐅᓪᓗᒥ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᔪᓯᒋᑦ ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᑲᖏᖅᖠᓂᕐᒧᑦ 
ᑎᑭᕋᔾᔪᐊᕐᒧᓪᓗ. ᐱᖁᔭᔅᓴᖅ 43 ᖁᔭᓐᓈᖅᑕᐅᓂᖏᓐᓄᑦ ᐱᖁᑏᑦ ᐱᖁᔭᖅ 2010-11 ᐊᐃᑉᐸᖓᓂᒃ 
ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ ᐱᖁᔭᔅᓴᖅ ᐱᔪᓐᓇᑎᑦᑎᕗᖅ ᖁᔭᓈᖅᑕᐅᓂᖏᓐᓄᑦ ᐱᖁᔭᐃᑦ ᒪᓕᒃᑐᖅ 24-ᒥ ᐊᒻᒪᓗ 82 
ᑮᓇᐅᔭᓕᕆᔾᔪᑎᓄᑦ ᐱᖁᔭᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᑦᔪᑎᖓᓄᑦ ᐱᖁᔨᕗᖔᕈᑎᐅᑉ. 
ᓂᕈᐊᕈᒪᔪᖃᓕᕐᖓᑦ, ᓈᒻᒪᓴᖅᑐᓕᒫᑦ ᐃᓵᓚᐅᕐᒥᒋᑦᓯ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖁᔭᔅᓴᖅ 43 ᑲᑎᒪᔨᕋᓛᓅᑐᐃᓐᓇᕆᐊᖃᓕᖅᑐᖅ ᒪᓕᒐᓕᕆᓂᕐᒧᑦ. ᖁᔭᓐᓇᒦᒃ. 
 
ᐊᐃᑉᐸᖓᓂᒃ ᐅᖃᓕᒫᖅᑕᐅᓂᖏᓐᓂᑦ ᐱᖁᔭᔅᓴᐃᑦ. 19, ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋ ᐱᖁᔭᔅᓴᐃᑦ 
ᐊᓯᖏᓪᓗ.  ᐱᖁᔭᔅᓴᖅ 38, ᒥᔅᑕ ᐅᑲᓕᖅ ᐃᒃᓯᕙᐅᑕᕆᔭᐅᓗᓂ. ᑕᕝᕗᖓ ᑲᑎᒪᑐᐃᓐᓇᓚᐅᖏᓐᓂᑦᑎᓐᓂ 20 
ᒥᓂᔅᒥᒃ ᓄᖅᑲᑲᐃᓐᓇᓂᐊᖅᑐᒍᑦ. ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 15:26ᒥ ᑲᔪᓯᒃᑲᓂᖅᑐᑎᓪᓗ 16:05ᒥ 
 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ. ᑕᒫᓃᑦᑐᐃᓐᓇᐅᕙᓪᓚᐃᓕᕐᒥᒐᑦᑕ ᑲᑎᒪᑐᐃᓐᓇᕐᓂᒃᑯᑦ. ᑕᐃᒫᒃ ᑕᕝᕙ 
ᐱᒋᐊᖅᑎᑦᑎᔪᒪᕗᖓ ᑲᑎᒪᑐᐃᓐᓇᕐᓂᑦᑎᓐᓂᑦ. 
 
ᑖᒃᑯᐊ ᐅᖃᐅᓯᔅᓴᐃᑦ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒋᐊᕈᒪᔪᒍᑦ ᐱᖁᔭᒃᓴᖅ 38 ᕿᒥᕐᕈᓗᒍ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓗ ᐃᓪᓗᓕᕆᔨᒃᑰᓂᐊᖅᑯᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑕᐃᒫᒃ ᖃᓄᐃᔅᓴᓐᖏᓚᓰ ᑲᑎᒪᔨᐅᖃᑎᒃᑲ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᑕᕝᕙ ᑲᑎᒪᓂᑦᑎᓐᓂᑦ ᑖᓐᓇ ᒪᓕᒐᔅᓴᖅ 38 ᐊᑭᑐᔪᖅᓯᐅᑎᓂᑦ ᐋᖅᑭᔅᓱᐃᓯᒪᔪᖅ 
ᐊᑐᕐᓂᐊᖅᑕᖏᑦ 2011-12-ᒧᑦ ᕿᒥᕐᕈᓂᐊᕋᑦᑎᒍ. ᑕᐃᒫᓪᓗ ᑖᒃᑯᐊ ᑲᔪᓯᓂᐊᖅᑎᓪᓗᑕ ᖃᓄᐃᓕᐅᒃᑲᓐᓂᕈᒪᕕᓯ 
ᑖᒃᑯᐊ ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ ᐅᕙᒍᑦ ᓵᖓᓃᑉᐸᑕ ᖃᓄᐃᔅᓴᓐᖏᓚᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐊᖏᖅᑐᐃᓐᓇᐅᒻᒪᑕ. ᒥᓂᔅᑕ ᑰᓕ ᐱᒋᐊᕈᑎᓐᓂᒃ ᐅᓂᒃᑳᕈᓐᓇᖅᓯᒻᒥᔪᑎᑦ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᒍᑦ ᒫᓐᓇ ᓴᖅᑭᖅᑐᓐᓇᕋᒪ ᑐᕝᕗᖓ, ᑖᒃᑯᐊ 
2011-12, ᑖᒃᑯᐊ ᐊᑭᑐᔪᓄᑦ ᐱᖁᑎᓄᑦ ᐊᑐᕈᒪᔭᕗᑦ ᑖᒃᑯᓄᖓ ᖃᓂᒪᑦᑕᐃᓕᓂᐅᑉ ᒥᒃᓵᓄᑦ ᐃᓄᓕᕆᔨᓄᓪᓗ 
ᐊᑐᕐᓂᐊᖅᑕᕗᑦ ᐅᑭᐅᖅ ᐃᒪᐃᓕᖓᑎᒋᔪᑦ. ᑕᕝᕙᓂ ᐅᑭᐅᖑᓂᐊᖅᑐᒥᑦ 2011-12, $34,900,000-ᖑᓂᐊᖅᑐᑦ. 
 
ᖁᕕᐊᓱᑉᐳᖓᓕ ᐃᒃᓯᕙᐅᑖᖅ ᑖᓐᓇ ᓯᕗᓪᓕᖅᐹᖅ ᐱᓕᕆᐊᕆᔪᒪᕗᑦ ᑕᐃᑲᓂ ᐊᐅᔭᐅᓂᐊᖅᑐᒥᑦ ᖃᐃᔪᒥᑦ ᑖᓐᓇ 
ᐃᓇᖏᐅᑎᔅᓴᖓ ᓇᐅᔮᓂ, ᑖᓐᓇ ᐋᓐᓂᐊᕐᕕᒃ ᖃᓂᒪᔪᓄᑦ ᕿᒥᕐᕈᔭᐅᕝᕕᔅᓴᖅ ᑕᑉᐱᑲᓂ ᐊᑭᖃᕐᓂᐊᖅᑐᖅ 
$15,600,000. ᑕᕝᕙᓃᑦᑐᑦ 2011-12-ᒧᓪᓗ ᑖᒃᑯᓄᖓ ᐱᖁᑎᓄᑦ ᐊᑐᕈᒪᔭᑦᑎᓐᓄᑦ. 
 
ᐊᒻᒪ ᑖᓐᓇ ᐱᓕᕆᕝᕕᒋᔭᕗᑦ ᐱᓕᕆᖃᑎᖃᖅᑐᖅ ᑖᒃᑯᓂᖓ ᒐᕙᒪᕋᓛᓂᑦ ᑲᒪᔨᐅᔪᓂᑦ ᒐᕙᒪᒃᑯᓐᓄᑦ 
ᐱᔨᑦᓯᖅᑐᓄᑦ. ᑖᒃᑯᐊ ᐱᒡᒍᓴᐅᔾᔪᐊᕈᑕᐅᓂᐊᖅᑐᑦ ᑳᓐᑐᕌᒧᑦ ᑕᒫᓂ ᔮᓐᓄᐋᕆ 2011-ᖑᓕᖅᐸᑦ ᓴᖅᑭᖅᑐᒪᓪᓗᑎᒍ. 
ᐃᒻᒪᖄᓘᓐᓃᑦ ᕿᒥᕐᕈᔭᐅᑦᑎᐊᖅᐸᑕ ᐊᐃᐳᕈᒥ ᑳᓐᑐᕌᑦᑖᖅᑐᖃᕋᔭᖅᑐᔅᓴᐅᔪᖅ 2011. 
 
ᑖᒃᑯᐊ ᖃᓂᒪᑦᑕᐃᓕᓕᕆᓂᕐᒧᑦ ᐃᓄᓕᕆᔨᓪᓗ ᑖᒃᑯᓂᖓᑦᑕᐅᖅ ᑲᔪᓯᔪᒪᒐᓗᐊᖅᑐᒍᑦ ᐃᓇᖏᕆᐊᓕᓐᓂᑦ 
ᑕᓗᖅᔪᐊᕐᒥ ᐊᒻᒪ ᐃᑉᐱᐊᖅᔪᒻᒥᑦ, ᐊᒻᒪᓗ ᑭᓐᖓᐃᑦ, ᑖᒃᑯᐊ ᓄᑕᐅᓐᖏᓐᓂᖏᑦ ᐃᓕᑕᕆᕙᓪᓕᐊᒐᑦᑎᒍᑦ. ᑭᓯᐊᓂ 
ᑖᒃᑯᐊ ᒐᕙᒪᒃᑯᓕᒫᕌᓗᒃ ᑮᓇᐅᔭᑦ ᐊᑐᕈᒪᔭᖏᑦ ᒪᓕᑦᑐᒋᑦ, ᐊᑕᐅᑦᑎᒃᑰᕐᓂᖅ ᐊᔪᕐᓇᕐᒪᑦ ᖃᐅᔨᒪᓂᐊᖅᐳᓯ. ᐊᒻᒪᓗ 
ᖃᖓᓪᓚᑦᑖᒃᑯᑦ ᐱᒋᐊᕋᔭᕐᒪᖔᑕ ᓯᕗᓂᑦᑎᓐᓂᑦ ᐊᕐᕌᒎᓂᐊᖅᑐᖅ ᐃᓚᖏᑦ ᐊᔪᕐᓇᕐᓂᐊᖅᑐᑦ. 
 
ᑭᓯᐊᓂᓕ, ᐃᒃᓯᕙᐅᑖᖅ, ᑕᕝᕙᓂ 2010-11-ᖑᖅᑲᐅᔪᒥᑦ ᐊᑐᖅᑕᑦᑎᓐᓂᑦ ᑮᓇᐅᔭᑦ ᑖᒃᑯᐊ ᐊᑐᖅᑕᕗᑦ 
ᐃᑉᐱᒋᖃᑕᐅᒐᑦᑕ ᑖᒃᑯᐊ ᓄᓇᕗᑦ ᐃᓪᓗᓕᕆᔨᒃᑯᑦ ᐸᐸᑦᑎᔨᖏᑦ, ᐃᓪᓗᓕᕆᔨᖅᔪᐊᒃᑯᑦ ᑮᓇᐅᔭᑦ ᐊᑐᖅᑕᖏᑦ. 
ᐃᓚᖏᑦ ᐅᑭᐅᖅ ᑕᐃᒪ ᐅᐱᕐᖓᔅᓵᕐᖏᓛᒃ ᑲᑎᒪᒐᑦᑕ ᐃᓚᓐᖓᕆᐊᖅᓯᑲᐃᓐᓇᓚᐅᕋᑦᑕ ᑮᓇᐅᔭᑦᑎᓐᓂᑦ ᐱᖁᑎᓄᑦ 
ᐊᑐᕋᔭᓚᐅᖅᑐᑦ $2,500,000 ᓯᕗᓪᓕᖅ ᐊᒻᒪ ᐱᖃᑖ $6,000,000 ᑖᒃᑯᓄᖓ ᑖᓐᓇ ᕿᑭᖅᑖᓗᒻᒥ 
ᐋᓐᓂᐊᕐᕕᑐᖃᐅᑉ ᒥᒃᓵᓄᑦ ᐊᑐᕋᔭᓚᐅᖅᑑᒐᓗᐊᑦ ᑕᐃᒃᑯᓄᖓ ᐃᓪᓗᓕᕆᔨᖅᔪᐊᒃᑯᓐᓄᑦ 
ᐊᑐᖅᑐᐊᖅᑎᑕᐅᑲᐃᓐᓇᓚᐅᕋᑦᑎᒍ ᑖᓐᓇ ᓄᑕᐅᓐᖏᓂᖅᓴᖅ ᓄᑖᓐᖑᖅᑎᑉᐸᓪᓕᐊᒐᔭᓚᐅᖅᑕᕗᑦ ᐱᓪᓗᒍ. ᑖᒃᑯᐊ 
ᑭᓯᐊᓂ ᑮᓇᐅᔭᓇᐃ ᖃᐅᔭᓂᐊᖅᑯᑦ ᑕᒫᓂ ᐃᖃᓗᒻᒥᐅᑦ ᐃᓇᖏᖅᑕᐅᓂᐊᖅᑐᑦ ᑕᕝᕙᓂ ᐅᑭᐅᖅ ᖃᐃᔪᒥᑦ 2011 
ᐊᒻᒪᓗ 2012 ᐃᑎᖅᑎᑕᐅᓚᖓᔪᑦ ᑕᕝᕗᖓ ᐱᖁᑎᓄᑦ ᐊᑐᕋᔭᖅᑕᑦᑎᓐᓄᑦ. 
 
ᑖᓐᓇᓗ ᐱᓕᕆᕝᕕᒋᔭᕗᑦ ᑕᐃᒪ ᑲᔪᓯᓇᓱᐊᖅᑐᒍᑦ ᑕᒪᒃᑯᐊ ᖃᓂᒪᖅᑕᐃᓕᓂᐅᑉ ᒥᒃᓵᓄᑦ ᐱᓕᕆᐊᕗᑦ 
ᑲᔪᓰᓐᓇᖁᓪᓗᒋᑦ. ᑕᐃᒪᐃᑎᓪᓗᒍ ᑕᐃᒪ ᑐᒃᓯᕋᕐᒥᔪᒍᑦ $9,400,000 ᑕᕝᕙᓂ 2011-12 ᑮᓇᐅᔭᓂᒃ 

ᕿᓄᔾᔪᑎᑦᑎᓐᓄᑦ. ᑖᓐᓇ ᕿᑭᖅᑖᓗᒻᒥ ᑖᓐᓇ ᐋᓐᓂᐊᕐᕕᒃ ᓄᑖᖅ, ᓄᑖᓐᖑᕆᐊᖃᕐᓂᖓ ᐃᓛᒃ ᑕᐃᓐᓇ 
ᓄᑕᐅᓐᖏᓂᖅᓴᖅ, ᒪᒥᐊᓇᖅ. 
 
ᑕᐃᒃᑯᐊ ᓘᑦᑖᓄᑦ ᑕᐃᓐᓇ ᖃᐅᔨᓴᕐᕕᐅᖃᑦᑕᖅᑐᖅ ᓄᑖᓐᖑᕆᐊᖃᓪᓚᕆᒻᒪᑦ. ᑕᐃᒃᑯᓄᖓᓗ 
ᐊᑦᑕᑕᖅᓯᒪᓪᓗᓂᐅᒻᒪᑦ ᑖᔅᓱᒧᖓ ᓄᑖᒧᑦ ᐋᓐᓂᐊᕐᕕᒻᒧᑦ ᑕᕝᕙᓂ ᐃᖃᓗᓐᓂ. 
 
ᑕᐃᒪ ᐊᒥᓱᒐᓚᐃᑦ ᑕᐃᑯᖓ ᓄᑖᓐᖑᖅᑎᖅᑕᐅᕙᓪᓕᐊᑎᓪᓗᒋᑦ ᐱᖃᑖᓂ ᓈᒻᒪᓈᓕᖅᐸᑕ ᑖᒃᑯᐊ 
ᓄᑦᑎᖅᐸᓪᓕᐊᓂᐊᕐᒪᑕ ᑕᕝᕗᖓ ᕿᑭᖅᑕᓂ ᐋᓐᓂᐊᕕᒃ, ᐋᖅᑭᒋᐊᑦᑎᐊᒃᑲᓐᓂᓚᐅᖅᑎᓪᓗᒍ ᑕᐃᓐᓇ 
ᓄᑕᐅᓐᖏᓂᖅᓴᕐᓗ. 
 
ᐊᒻᒪᑦᑕᐅᖅ, ᖃᐅᔨᒪᒋᐊᖃᖅᑐᒍᑦ ᑖᒃᑯᐊ ᐃᓚᖏᑦ ᑕᒪᒃᑯᓄᖓ ᓘᑦᑖᓄᑦ ᐱᖁᑏᑦ ᐊᑐᖅᑕᐅᓕᖅᑐᑦ 
ᖃᐅᔨᓴᐅᑎᓄᑦ, ᐊᒻᒪᓗ ᐃᓛᒃ ᖃᐅᔨᓴᕈᑎᖏᓐᓄᑦ ᓱᓇᓕᒫᑦ ᑕᒪᒃᑯᐊᓗ ᐊᐅᓚᒍᓐᓇᖅᑐᑦ ᐱᖁᑏᑦ 
ᓄᑖᓐᖑᖅᑎᕆᐊᖃᖅᑐᐃᓐᓇᐅᖃᑦᑕᕐᒪᑕ. ᓄᑕᐅᓐᖏᓗᐊᓕᖅᑎᓪᓗᒋᑦ ᐅᓗᕆᐊᓇᕐᓂᖃᕈᓐᓇᖅᑐᑎᒃ ᐱᒻᒪᑕ 
ᑕᒪᒃᑯᓄᖓ ᐋᓐᓂᐊᕐᕕᓕᐊᓲᓄᑦ. 
 
ᑕᐃᒪ ᑕᒪᒃᑯᐊ ᑮᓇᐅᔭᓂᒃ ᕿᓄᔾᔪᑎᒋᐅᔭᖃᑦᑕᕋᑦᑎᒍ ᒥᑭᓂᖅᓴᓅᒐᓗᐊᑦ ᑐᕌᖅᑐᑦ ᑮᓇᐅᔭᓄᑦ. ᑕᒪᒃᑯᐊ 
ᓄᑖᓐᖑᖅᑎᖅᓯᒪᓂᐊᕈᑦᑎᒍ ᖃᐅᔨᒪᖁᔨᔪᒍᑦ $700,000-ᓂᒃ ᓴᓂᕐᕙᐃᓯᒪᔪᒪᒐᑦᑕ ᒥᑭᔪᓄᑦ ᑐᕌᖅᑐᓂᒃ 
ᓱᓇᑐᐃᓐᓇᕐᓄᑦ ᐊᑐᕈᓐᓇᕐᓗᑎᒃ ᑐᐊᕕᕐᓇᖅᑐᖃᑲᓪᓚᓐᓂᖅᐸᑕ. ᐊᒻᒪᓗ ᑕᒪᒃᑯᐊ 
ᐃᓱᐊᖅᓴᐅᑎᑐᐃᓐᓇᕐᓅᖃᑦᑕᓐᖏᑦᑐᑦ, ᓘᑦᑖᓄᑦ ᐊᒻᒪᓗ ᑭᒍᓯᕆᔨᓄᑦ ᐃᓚᖏᑦ ᓄᓇᓯᐅᑏᓪᓗ 
ᓄᑖᓐᖑᕆᐊᖃᖃᑦᑕᕆᓪᓗᑎᒃ. 
 
ᑕᒪᒃᑯᐊ ᓄᑖᓐᖑᖅᐸᓪᓕᐊᓂᐊᖅᑎᓪᓗᒋᑦ ᓇᓗᓇᕈᓐᓃᖅᐸᓪᓗᐊᖃᑦᑕᕐᒪᑕ ᓄᑕᐅᓐᖏᓗᐊᓕᕌᖓᑕ 
ᑮᓇᐅᔭᖅᑐᓂᖅᓴᐅᑐᐃᓐᓇᓕᖃᑦᑕᕐᒥᒻᒪᑕ. ᑕᐃᒪ, ᑕᐃᒪᐃᒻᒪᑦ ᑖᒃᑯᐊ ᓄᑖᓐᖑᕆᐊᖃᖃᑦᑕᕐᓂᖏᑦ ᐊᕐᕌᒍᑕᒫᑦ 
ᐅᑭᐅᑦ, ᐃᓛᒃ ᐊᕐᕌᒍᑕᒫᖑᓐᖏᑦᑑᒐᓗᐊᑦ ᐃᓚᖏᑦ, ᐊᕐᕌᒍᑕᒫᑦ ᓲᕐᓗ ᐊᓯᓐᖑᕆᐊᖃᖃᑦᑕᓕᖃᑦᑕᕐᒪᑕ 
ᓄᑕᐅᓐᖏᓗᐊᖅᑐᕕᓂᐅᓕᕌᖓᑕ. 
 
ᑕᐃᒪᑦᑕᐅᖅ, ᐃᒃᓯᕙᐅᑖᖅ, ᖃᐅᔨᒪᔭᓯ ᑕᒪᒃᑯᐊ ᖃᓂᒪᔪᓄᑦ ᖃᐅᔨᓴᕐᕕᐅᕙᑦᑐᑦ ᐋᓐᓂᐊᕐᕕᒐᓚᐃᑦ 
ᓄᑕᐅᓐᖏᑦᑐᐃᓐᓇᑦᑎᐊᓪᓚᕆᐅᓕᕐᒪᑕ. ᐃᒻᒪᖃ ᓄᓇᓖᑦ ᑕᒪᐃᓐᓂᑲᓴᐅᕙᓪᓚᐃᔪᖅ 60%-ᒐᓚᐅᕙᓪᓚᐃᔪᑦ 
ᓄᓇᕗᒻᒥ ᖃᓂᒪᖅᑕᐃᓕᓂᕐᒧᑦ ᑕᒪᒃᑯᐊ ᖃᐅᔨᓴᕐᕕᐅᔪᑦ 20 ᐅᑭᐅᑦ ᐅᖓᑖᓃᑦᑑᓕᕐᒪᑕ.  
 
ᑮᓇᐅᔭᓂᒃ ᓲᕐᓗ ᐊᒥᒐᖅᓯᖏᓐᓇᔭᕈᑦᑕ ᓯᕗᒧᐊᒍᓐᓇᕋᓗᐊᖅᑐᒍᑦ. ᑭᓯᐊᓂᓕ ᒫᓐᓇ ᑕᒪᒃᑯᐊ ᑮᓇᐅᔭᑦ 
ᐊᖑᒻᒪᑎᓐᖏᓐᓂᖏᓐᓄᑦ ᑕᐃᒃᑯᐊ ᓄᑕᐅᓐᖏᑦᑐᑦ ᐊᑭᑐᔫᓕᖃᑦᑕᕐᒥᔪᑦ ᓄᑖᓐᖑᖅᑎᕋᓱᑦᑐᒋᑦ ᑕᒪᒃᑯᐊ 
ᐃᖏᕐᕋᑦᑎᐊᓐᖏᔾᔪᑎᒋᔭᖏᑦ ᐅᕝᕙᓘᓐᓃᑦ ᓈᒻᒪᓈᖅᓯᒪᔪᓐᓃᕐᓂᕌᖓᑕ ᑕᐃᒃᑯᐊ ᓄᑕᐅᓐᖏᓂᖅᓴᐃᑦ. 
 
ᐃᒃᓯᕙᐅᑖᖅ, ᑕᒪᒃᑯᓂᖓ ᐃᖏᕐᕋᑎᑦᑎᑦᑎᐊᕐᓂᐊᕈᑦᑕ ᑕᒪᒃᑯᐊ ᐋᓐᓂᐊᕐᕕᒐᓚᐃᑦ ᐃᓚᖏᑦ 
ᐋᖅᑭᔅᓱᕆᐊᖃᖃᑦᑕᖅᑐᑦ. ᑐᑭᓯᕋᕐᓂᐊᕐᒥᔪᒍᑦ $700,000 ᒥᑭᔪᓄᑦ ᐱᖁᑎᓄᑦ ᑐᕌᖅᑐᓂᒃ, ᓲᕐᓗ ᑐᐊᕕᕐᓇᖅᑐᓄᑦ 
ᑐᕌᕋᔭᖅᑐᓄᑦ. ᐃᓚᖏᑦ ᐅᖁᖅᓴᐅᑎᓄᑦ ᑐᕌᓕᓲᖑᓪᓗᑎᒃ ᓯᖁᒥᑦᑐᕕᓂᐅᑉᐸᑕ.  
 
ᑖᒃᑯᐊ ᑕᐃᒪᐃᓕᖓᓚᖓᔪᑦ ᐊᒻᒪᓗ ᑕᒪᒃᑯᐊ ᐋᓐᓂᐊᕐᕕᕈᒐᓚᐃᑦ ᓲᕐᓗ ᐊᓂᖅᓵᖅᑐᕐᕕᖃᑦᑎᐊᕆᐊᖃᕐᒪᑕ. 
ᑕᐃᔅᓱᒪᓂᓕ ᐃᓄᐃᑦ ᐃᓪᓗᖅᔪᐊᖏᑦ ᕿᖓᖃᓲᖑᓚᐅᕐᒪᑕ. ᑭᓯᐊᓂ ᑕᒪᒃᑯᐊ ᒥᓗᑲᖅᖢᑎᓪᓗ ᐊᓄᕆᒥᑦ ᑕᐃᒪᓐᓇ 
ᐱᖃᑦᑕᖅᑐᑦ ᐃᓇᒋᕆᐊᑐᔫᓕᖃᑦᑕᕐᒪᑕ. ᑖᒃᑯᐊ ᖃᐅᔨᒪᓂᐊᖅᐳᓯ ᓇᒻᒥᓂᖅ ᐱᓕᕆᐊᕆᓲᕆᓐᖏᑕᕗᑦ ᒐᕙᒪᕋᓛᑦ 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᑦ ᖃᐅᔨᓴᖅᑎᓚᐅᖅᑐᑎᒍ ᓱᓇᑦ ᓈᒻᒪᒋᓕᕌᖓᑕ ᑕᐃᒃᑯᐊ 
ᐃᓇᖏᔭᖅᑰᔨᓕᖃᑦᑕᖅᑐᑦ, ᐃᓇᖏᕐᓗᒋᑦ ᐱᐅᓂᖅᓴᐅᓂᐊᓕᖅᑐᑦ ᑭᓯᐊᓂ. 
 
ᑖᒃᑯᐊ ᐅᓪᓗᒥ ᐃᓚᖏᑦ ᐅᖃᐅᓯᐅᖅᑲᐅᔫᒐᓗᐊᑦ ᓂᓪᓕᐅᑎᒋᓕᕐᒥᔭᒃᑲ ᑭᖑᓪᓕᖅᐹᒥ ᓄᓇᕗᒻᒧᑦ ᑐᕌᖅᑎᑦᑐᒋᑦ. 
ᑕᐃᒃᑯᐊ ᑮᓇᐅᔭᑦ ᐊᑐᐊᓂᒃᓯᒪᔪᑦ ᐱᔾᔪᑎᒋᓪᓗᒋᑦ, ᑖᓐᓇ ᐸᓐᓂᖅᑑᒥ ᑕᐃᒪ ᓄᑖᒥᑦ ᒪᑐᐃᖅᓯᒪᓕᖅᑐᑕ ᑕᑉᐱᑲᓂ. 
ᐊᒻᒪᓗ ᑖᒃᑯᐊ ᑕᑉᐱᑲᓂ ᐊᐅᔭᐅᓚᐅᖅᑐᖅ ᑖᓐᓇ ᐅᒃᑯᐃᓚᐅᖅᑐᓂ.  

ᑕᐃᒪᓕ ᒫᓐᓇ ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ ᑕᐃᒃᑯᐊ ᐊᐱᖅᑯᑎᒃᓴᖃᖅᐸᑕ ᑭᐅᓇᓱᒍᓐᓇᓚᖓᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᑕᒪᐅᖓ ᐅᕙᒍᑦ ᓵᖓᓅᕐᓂᐊᖅᑎᓪᓗᑎᑦ ᐃᓚᖃᕈᒪᓂᐊᕆᕖᑦ 
ᑕᒫᓃᓐᓂᓐᓂᑦ? ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒥᓂᔅᑕᐅᓪᓗᖓ ᑐᖓᓕᕋᓗ ᑮᓇᐅᔭᓕᕆᔩᓪᓗ 
ᑕᒪᐅᓐᖓᖅᑲᑕ ᐱᐅᒋᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᓂᕈᐊᖅᑕᐅᖃᑎᒋᓯᒪᔭᒃᑲ ᑕᐃᒫᒃ ᐃᓚᖃᕋᓗᐊᖅᑲᑕ ᑕᒫᓂ 
ᓵᖓᓃᑦᑎᓪᓗᒍ ᐅᕙᑦᑎᓐᓄᑦᕕ? ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᕐᖓᑕ. ᐃᖅᓱᖅᑏᑦ ᐃᓯᖅᑎᒍᓐᓇᕈᕕᒋᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ. 
 
ᖁᔭᓐᓇᒦᖔᓯᑦ, ᐃᖅᓱᖅᑏ. ᑖᒃᑯᐊ ᐃᓱᖅᑎᒍᓐᓇᕋᕕᒋᑦ.ᑕᐃᒪ ᒥᓂᔅᑕ ᑰᓕ ᑖᒃᑯᐊ ᖃᐅᔨᒪᓕᖅᑕᕋᓗᐊᕗᑦ, ᑭᓯᐊᓂ 
ᑲᑎᒪᔾᔪᑎᕗᑦ ᒪᓕᑦᑐᒋᑦ ᐃᓕᓴᕆᔭᕆᐊᖃᕐᒥᒐᕕᒋᑦ ᑭᒃᑰᒻᒪᖔᑕ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᒐᓂ ᒥᓂᔅᑕᐅᓪᓗᖓ ᑐᖓᓕᕋ, ᐋᓕᒃᔅ ᑳᒻᐳᓪ. ᐊᒻᒪᓗ 
ᑖᓐᓇ ᓴᐅᒥᒐᓃᑦᑐᖅ ᑮᓇᐅᔭᓕᕆᔨᒋᔭᕗᑦ, ᑕᐳᕋ ᕚᔅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᐊ ᑕᒫᓃᑦᑑᒃ ᑐᓐᖓᓱᒋᔅᓯᒃ. ᑕᐃᒪ ᑖᒃᑯᐊ ᐱᒋᐊᓚᐅᓐᖏᓐᓂᖏᓐᓂᑦ 
ᑖᓐᓇ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᑖᒃᑯᓄᖓ ᐃᓅᓯᓕᕆᓂᕐᒧᑦ ᖃᐅᔨᓴᖅᑎ ᑲᑎᒪᔨᕋᓛᖏᓐᓄᑦ. ᒥᔅᑕ 
ᐊᐅᐸᓗᒃᑐᖅ, ᓂᓪᓕᑲᐃᓐᓇᕈᒪᕙᓪᓚᐃᒐᕕᑦ. ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᒍᒪᕙᕋ ᒥᓂᔅᑕ ᑰᓕ ᐊᒻᒪᓗ ᐊᖏᔪᖅᑲᐅᑎᖏᑦ. 
 
ᖁᕕᐊᓱᑦᑐᖓ ᒪᑐᐃᖅᓯᒋᐊᖅᓴᖅ ᑭᒡᒐᑐᖅᑐᒋᑦ ᐃᓅᓯᖃᑦᑐᐊᕐᓂᕐᒧᑦ ᑲᑎᒪᔨᕋᓛᑦ ᐃᓱᒪᔅᓴᖅᓯᐅᓕᕐᒥᑎᓪᓗᒋᑦ 
2011-12 ᐊᑭᑐᔪᖅᑐᕈᑎᔅᓴᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. ᒪᓕᒐᓕᐅᖅᑎᐅᔪᑦ 
ᐅᔾᔨᓱᖅᑐᑦ ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᐃᑦ ᐊᑭᑐᔫᑎᓄᑦ 2011-12-ᒧᑦ $35,000,000 ᑐᓄᑦᑎᐊᖓᓃᒻᒪᑦ.  
 
ᑕᐃᒪ ᐊᖏᓂᖅᓴᐅᖃᑕᐅᒻᒪᑦ ᐊᑭᑐᔪᖅᑐᕈᑎᓄᑦ ᓴᖅᑭᑕᐅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᓕᒃᑯᓄᓪᓗ 2003-04-ᒥᓂᑦ. ᖃᐅᔨᒪᒐᓗᐊᕐᒥᔪᒍᑦ ᑖᒃᑯᐊ ᐊᑐᓪᓚᕆᖃᑦᑕᖅᑕᖏᑦ ᐊᕐᕌᒍᓂᑦ 6-ᖑᔪᓂᑦ 
ᐊᔾᔨᒌᖃᑦᑕᖅᓯᒪᓐᖏᑦᑐᒻᒪᕆᐅᒻᒪᑕ ᐊᖏᖅᑕᐅᕙᑦᑐᓂᒃ ᑮᓇᐅᔭᓂᒃ ᐊᑐᖅᑐᔅᓴᓂᒃ. 
 
ᑲᑎᒪᔨᕋᓛᖑᔪᑦ ᖃᐅᔨᒪᓪᓗᑎᒃ ᑖᒃᑯᐊ ᑎᑎᕋᖅᓯᒪᔪᑦ ᒫᓐᓇᒧᑦ ᐊᑭᑐᔪᖅᑐᕈᑎᓄᑦ ᓇᓗᓇᐃᖅᓯᓯᒪᓗᐊᖅᐸᖏᒻᒪᑕ. 
ᐅᓪᓗᒥᒧᓪᓗ ᑎᑭᐅᒪᓇᑎᒃ ᑐᓴᐅᒪᔾᔪᑎᔅᓴᓂᒃ. ᐊᑐᓕᖁᕙᕗᓪᓗ ᑖᒃᑯᐊ ᓇᓗᓇᐃᖅᓯᓯᒪᔪᑦ ᐊᓯᖏᓪᓗ ᑐᓴᖅᑕᐅᔪᑦ 
ᓄᑖᓐᖑᖅᑎᑕᐅᒋᐊᖃᑦᑕᕐᓗᑎ ᕿᒥᕐᕈᓂᐊᓕᕋᐃᑉᐸᑕ ᑲᑎᒪᔨᕋᓛᑦ. 
 
ᐃᒃᓯᕙᐅᑖᖅ, ᐊᕐᕌᒍᑦ ᖁᓖᑦ ᓈᓕᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ ᑮᓇᐅᔭᖅᔪᐊᓂᑦ ᐊᑐᖅᓯᒪᒻᒪᑕ ᐱᖁᑎᖅᔪᐊᓄᑦ. 
ᐱᖃᓯᐅᔾᔨᓪᓗᓯ ᐱᖓᓲᔪᓂᑦ ᐋᓐᓂᐊᕕᐅᔪᓂᑦ ᐊᒻᒪᓗ ᐃᓐᓇᒃᑯᕕᐅᔪᓄᑦ ᑲᒪᕕᐅᖃᑦᑕᓂᐊᖅᑐᓂᒃ ᐅᖅᓱᖅᑐᕐᒥ 
ᐃᓪᓗᓕᒻᒥᓗ.  
 
ᑖᒃᑯᐊ ᐊᖏᖃᑎᒋᑦᑎᐊᖅᑕᕋᓗᐊᕗᑦ ᐱᔨᑦᓯᖅᑕᐅᒋᐊᖃᖅᑐᑦ ᓄᓇᕗᒻᒦᓪᓗᑕ ᐊᖏᕐᕋᖏᓐᓄᑦ ᖃᓂᓐᓂᖅᓴᐅᓗᑎᒃ. 
ᑭᓯᐊᓂ ᓄᑖᖑᔪᑦ ᐊᑐᖅᑕᐅᓐᖏᓗᐊᖃᑦᑕᕐᖓᑕ ᑕᒪᒃᑯᐊ ᐋᓐᓂᐊᕐᕕᐅᔪᑦ. ᑲᑎᒪᔨᕋᓛᓪᓗ ᑎᓕᐅᕆᕗᑦ 
ᒥᓂᔅᑕᐅᔪᒧᑦ ᐊᐅᓪᓚᔾᔨᒋᐊᓪᓚᑲᓐᓂᖁᓪᓗᒍ ᓄᓇᕗᒻᒥᐅᑕᐅᔪᑦ ᑲᒪᒋᔭᐅᑦᑎᐊᕈᓐᓇᕐᓗᑎᒃ ᑕᒫᓂ ᓄᓇᕗᒻᒥ 
ᐋᓐᓂᐊᕐᕕᐅᔪᓂᑦ. 

ᑕᐃᒪᐃᑉᐸᓪᓕ ᑕᒪᒃᑯᐊ ᖃᖓᑦᑕᐅᑎᖏᓐᓄᑦ ᐊᑭᑭᓐᓂᖅᓴᐅᒐᔭᖅᑯᖅ ᐱᒍᒪᔾᔪᑎᖏᓪᓗ ᐊᒻᒪᓗ ᑲᒪᒋᔭᐅᔾᔪᑎᖏᑦ 
ᓯᓚᑖᓅᕆᐊᖃᕐᓂᖅᑲᑕ ᓄᓇᕗᑦ. ᐊᒻᒪᓗᑦᑕᐅᖅ ᐱᒻᒪᕆᐅᓂᖅᓴᐅᒻᒥᔪᖃᐃ ᓄᓇᕗᒻᒥᐅᑦ ᑲᒪᒋᔭᐅᔪᓐᓇᕐᓗᑎᒃ 
ᐋᓐᓂᐊᕕᓕᐊᖅᑎᓪᓗᑎᒍ ᐊᖏᕐᕋᖏᓐᓄᑦ ᖃᓂᓪᓗᑎᒃ ᐃᓚᒋᔭᒥᓐᓄᓪᓗ, ᐊᒻᒪᓗ ᐊᑲᐅᓂᖅᓴᐅᒍᓐᓇᕐᖓ 
ᖃᓄᐃᓐᖏᓐᓂᖏᓐᓄᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ.  
 
ᑖᒃᑯᐊᑦᑕᐅᖅ ᑮᓇᐅᔭᒧᑦ ᐊᑐᖅᑐᔅᓴᐃᑦ ᐊᑭᑐᔫᑎᓄᑦ 2011-12 ᐅᑯᐊᖑᔪᑦ ᑮᓇᐅᔭᖃᖅᑎᑦᑎᓪᓗᑎᒃ ᐱᖓᓱᓂᑦ 
ᐊᒻᒪᓗ ᐃᓗᐃᒃᑲᐅᔪᓂᒃ ᑮᓇᐅᔭᖅᑎᑦᑎᔪᑦ ᒥᑭᑦᑐᓄᑦ ᐊᑭᑐᔫᑎᓄᑦ. ᑖᒃᑯᐊ ᐱᓕᕆᐊᖑᐃᓐᓇᕐᓂᐊᖅᑐᑦ ᕿᑭᖅᑕᓂ 
ᐋᓐᓂᐊᕕᒻᒧᑦ ᐱᖃᓯᐅᔾᔨᔪᑦ ᓴᓇᒋᐊᕐᓂᕐᒧᑦ ᑕᐃᓐᓇ ᐋᓐᓂᐊᕕᑐᖃᐅᕙᓚᐅᖅᑐᖅ ᐱᑐᖃᐅᓂᖅᓴᖅ ᐊᒻᒪᓗ 
ᓄᑖᖑᔪᓂᑦ ᐃᓗᓕᔅᓴᖏᓐᓂᑦ ᓂᐅᕕᕐᓗᑎᒃ.  
 
ᐃᒪᐃᑦᑑᔮᕐᖓᑦ ᑮᓇᐅᔭᖅ, ᑖᒃᑯᓄᖓ ᐊᑐᖅᑕᐅᓂᐊᓚᐅᖅᑐᖅ ᓄᑦᑎᖅᑕᐅᓚᐅᖅᓯᒪᒻᒪᑕ 
ᐊᓯᓐᖑᖅᑎᑕᐅᓪᓗᑎᓪᓘᓐᓃᑦ ᐊᕐᕌᒎᓛᖅᑐᒧᑦ. ᐊᒻᒪᓗᑦᑕᐅᖅ, ᐱᖓᔪᒋᔭᖓᓂ ᐱᓕᕆᐊᖑᓂᐊᖅᑐᖅ ᑕᕝᕙᓂ 
2011-12 ᑕᐃᓐᓇ ᑭᖑᕝᕕᖅᑕᐅᓇᓱᓐᓂᖓ ᓇᐅᔮᓂ ᐋᓐᓂᐊᕐᕕᐅᔪᖅ.  
 
ᐱᖓᓱᑦ ᐋᓐᓂᐊᕐᕕᐅᔪᑦ ᓇᓗᓇᐃᖅᑕᐅᓯᒪᔪᑦ ᓯᕗᓂᑦᑎᓐᓂᑦ ᑲᒪᒋᔭᐅᓛᕐᓗᑎᒃ. ᑲᑎᒪᔨᕋᓛᖑᔪᓪᓗ ᑎᓕᐅᕆᕗᑦ 
ᒐᕙᒪᒃᑯᓐᓂᑦ ᑐᓴᖅᑎᑕᐅᖃᑦᑕᕈᒪᓪᓗᑎᒃ ᑖᒃᑯᓇᓐᖓᑦ ᓄᓇᓕᓐᓂᑦ ᐸᕐᓇᒍᑕᐅᓂᐊᖅᑐᓂᒃ ᐱᕙᓪᓕᐊᓂᖏᓐᓄᑦ 
ᖃᖓᓗ ᐱᔭᕇᖅᑕᐅᒐᔭᕐᒪᖔᑕ. ᑲᑎᒪᔨᕋᓛᖑᔪᓪᓗ ᐅᔾᔨᖅᓱᖃᑦᑕᖅᓯᒪᕗᑦ ᐊᑭᑭᓐᓂᖅᓴᐅᖃᑦᑕᖅᓯᒪᒻᒪᑦ ᑕᒪᒃᑯᐊ 
ᑖᔅᓱᒥᖓᔅᓴᐃᓐᓇᖅ ᑎᑎᕋᐅᔭᖅᓯᒪᑎᓪᓗᒋᑦ ᐱᓕᕆᐊᓄᑦ.  
 
ᑭᓯᐊᓂ ᐅᔾᔨᖅᓱᖁᔨᕗᑦ ᒐᕙᒪᒃᑯᓐᓂᑦ ᑕᒪᒃᑯᐊ ᐊᑐᕐᓂᖏᑦ ᑮᓇᐅᔭᓂᒃ ᓴᖅᑭᑐᐃᓐᓇᕆᐊᖃᕐᓂᖏᑦ 
ᐊᓯᔾᔨᖅᑕᐅᓐᓂᖅᑲᑕ ᑎᑎᕋᐅᔭᖅᓯᒪᓂᖏᑦ ᑕᒪᒃᑯᐊ ᐋᓐᓂᐊᕐᕕᐅᔪᑦ. ᑎᓕᐅᕆᕗᕐᓗ ᒥᓂᔅᑕᐅᔪᒥ ᐊᒃᓱᕈᖁᓪᓗᒍ 
ᒐᕙᒪᑐᖃᒃᑯᓐᓂ ᑮᓇᐅᔭᒃᑲᓂᕐᓂᑦ ᐱᔪᓐᓇᕐᒪᖔᑕ ᐱᖅᑯᑎᖅᔪᐊᖑᔪᓄᑦ ᑕᒪᒃᑯᓄᖓ ᐊᑭᑐᔫᑎᓄᑦ ᐸᕐᓇᒍᑕᐅᔪᓂᑦ.  
 
ᑲᑎᒪᔨᕋᓛᖑᔪᓪᓗ ᐅᔾᔨᕈᓱᒃᐳᑦ ᒐᕙᒪᑐᖃᒃᑯᑦ ᑐᓂᓯᓯᒪᒻᒪᑕ ᐋᓐᓂᐊᕕᓄᑦ ᓴᓇᔾᔪᑎᔅᓴᐅᔪᓂᑦ ᐃᖅᑭᓕᓐᓂ 
ᓄᓇᓕᐅᔪᓂᑦ. ᑎᓕᐅᕆᓪᓗᑎᓪᓗ ᑕᒪᒃᑯᐊᑦᑕᐅᖅ ᐊᔾᔨᓴᐃᓐᓇᐸᓗᖏᑦ ᐊᑐᐃᓐᓇᖁᓪᓗᒋᑦ 
ᐋᓐᓂᐊᕕᐅᔪᓐᓇᕋᔭᖅᑐᓂᑦ ᓄᓇᕗᒻᒥ ᐃᓄᓐᓂ ᐃᓄᖃᖅᑐᓂ.  
 
ᐃᒃᓯᕙᐅᑖᖅ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒪᕐᕉᓐᓂᒃ ᐃᓗᐃᒃᑲᐅᔫᓐᓂᒃ ᑮᓇᐅᔭᖃᖅᑎᑦᑎᓂᕐᒧᑦ 
ᓇᓗᓇᐃᖅᓯᓯᒪᓇᑎ 2011/2012. ᑖᒃᑯᐊ ᐃᓗᐃᒃᑲᐅᔪᑦ ᒥᑭᑦᑑᑕᐅᔪᓄᑦ ᓲᕐᓗ ᓴᓇᒋᐊᕐᓂᕐᒧᑦ ᐃᓪᓗᓄᑦ 
ᑐᐊᕕᕐᓇᖅᑐᓕᕆᕐᒧᑦ ᐊᒻᒪᓗ ᒥᑭᓂᖅᓴᐅᔪᓄᑦ ᓄᑖᖑᔪᒥᑦ ᓄᓇᓯᐅᑎᓂᑦ ᓂᐅᕕᕐᓗᑎᑦ ᓱᓇᒃᑯᑖᓂᑦ.  
 
ᑖᒃᑯᓄᖓᓕ ᒥᑭᓐᓂᖅᓴᐅᔪᓂᑦ ᐊᑭᑐᔫᑎᓄᑦ ᑲᑎᒪᔨᕋᓛᖑᔪᑦ ᓇᓗᓇᐃᖅᓯᓯᒪᕗᑦ ᓇᐅᒃᑯᑦ ᓴᓇᔭᐅᒋᐊᖃᕐᒪᖔᑕ 
ᐋᓐᓂᐊᕕᐅᔪᑦ ᐊᒻᒪᓗ ᕿᓄᓪᓗᑎᑦ ᒐᕙᒪᒃᑯᓐᓄᑦ ᑕᒪᒃᑯᐊ ᑲᒪᒋᔭᐅᑦᑎᐊᖁᓪᓗᒋᑦ ᑭᖑᕙᓗᐊᓐᖏᓪᓗᑎᑦ.  
 
ᑲᑎᒪᔨᕋᓛᖑᔪᑦ ᖁᕕᐊᓱᒃᐳᑦ ᒥᓂᔅᑕᐅᔪᖅ ᑲᔪᖏᑦᑎᐊᕐᓂᕆᔭᖓᓂ ᐃᑲᔪᖅᑐᐃᓂᕐᒧᑦ ᓄᓇᓕᓐᓂ 
ᐋᓐᓂᖅᑎᕆᖃᑦᑕᖅᑐᓄᑦ ᕿᒫᕝᕕᐅᒍᓐᓇᕋᔭᖅᑐᓂᑦ ᓴᓇᔭᐅᒋᐊᕆᐊᖃᕐᖓᑕ ᕿᒫᕝᕕᐅᔪᑦ.  
 
ᖃᔨᐅᒪᒐᓗᐊᖅᑐᒍᑦ ᑖᒃᑯᐊ ᒐᕙᒪᒃᑯᑦ ᐱᖁᑎᒋᓐᖏᑕᖏᑦ ᑭᓯᐊᓂ ᑖᒃᑯᐊ ᓴᐃᓕᕕᒃᑯᑦ ᐊᑐᐊᒐᖓᑦ 
ᐃᑲᔪᖅᑐᐃᔭᕆᐊᖃᕐᒪᑕ ᐋᓐᓂᑎᖅᑕᐅᖃᑦᑕᖅᑐᓂᑦ ᐊᑦᑕᓇᓐᖏᑦᑐᒦᖁᓪᓗᒋᑦ ᐊᕙᑎᑦᑎᒍᓪᓗ ᐃᓪᓗᒋᔭᖏᑦ.  
 
ᑖᒃᑯᓄᖓᓕᑦᑕᐅᖅ ᐊᑭᑐᔫᑕᐅᔪᓄᑦ ᒥᑭᑦᑑᑎᓄᑦ ᕿᓚᓈᖅᐳᑦ ᑲᑎᒪᔨᕋᓛᖑᔪᑦ ᐋᓐᓂᐊᕕᒻᒥ ᓱᓇᒃᑯᑖᖑᕙᑦᑐᑦ 
ᐃᕐᕈᑐᐃᔾᔪᑏᑦ, ᓂᐊᖁᕐᒧᑦ ᖃᐅᔨᓴᐅᑏᑦ, ᑎᒥᒧᓪᓗ ᐊᒻᒪᓗ ᑳᓐᓱᖃᖅᑐᓄᑦ ᐱᓕᕆᔾᔪᑎᐅᒐᔭᖅᑐᑦ. ᐃᓕᓴᖅᓯᕗᒍᓪᓗ 
ᐃᓕᓐᓂᐊᖅᓯᒪᔪᓂᑦ ᐃᖅᑲᓇᐃᔭᖅᑎᖃᕆᐊᖃᕐᓂᐊᖅᑐᒍᑦ.  
 
ᑕᒪᒃᑯᓂᖓ ᐊᕙᒃᑯᑎᖃᕐᓂᐊᕈᑦᑕ ᐱᔨᑦᑎᕐᓂᐊᕈᑦᑕᓗ. ᒥᓂᔅᑕᐅᔪᕐᓗ ᐱᓕᕆᖃᑎᖃᖁᕙᕗᑦ ᒥᓂᔅᑕᐅᖃᑎᖏᓐᓂ 
ᐃᓕᓐᓂᐊᑎᑦᑎᓂᕐᒧᑦ ᓄᓇᕗᒻᒥᐅᑕᐅᔪᓂᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.  
 



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ, ᐊᑐᕆᐊᒃᑯᑦ ᑕᒪᒃᑯᐊ ᐅᓯᔭᐅᖃᑦᑕᕐᓂᖏᓐᓄᑦ ᓄᓇᓕᓐᓂ ᑲᑎᒪᔨᕋᓛᖑᔪᓪᓗ ᒥᓂᔅᑕᐅᔪᓪᓗ ᓄᓇᓯᐅᑎᓂᑦ 
ᓂᐅᕕᕈᓐᓇᕐᒪᖔᑕ ᑕᒫᓂ ᓄᓇᕗᒻᒥ ᐋᓐᓂᐊᕕᓕᐊᕈᑕᐅᖃᑦᑕᕈᓐᓇᕋᔭᖅᑐᓂ ᐊᒻᒪᓗ ᑎᓕᐅᕆᕗᒍᑦ 
ᑳᓐᑐᕌᓯᖁᓪᓗᒋᑦ ᓄᓇᖃᖅᑑᔪᓂᑦ ᓇᒻᒥᓂᖅ ᐱᓕᕆᕕᖃᖅᑐᓂᑦ ᑕᒪᒃᑯᓂᖓ ᐱᔨᑦᑎᓂᐊᖅᑲᑕ.  
 
ᑲᑎᒪᔨᕋᓛᖑᔪᓪᓗ ᕿᓚᓈᖅᐳᑦ ᑐᓴᕈᒪᑦᑎᐊᓂᐊᖅᐳᑦ ᑕᒪᒃᑯᓂᖓ ᐱᓕᕆᐊᖑᓂᐊᖅᑐᓂᑦ ᒥᑭᑦᑑᑕᐅᔪᓂᑦ 
ᓯᕗᓪᓕᐅᔾᔭᐅᓯᒪᔪᓂᑦ ᐊᕐᕌᒎᓂᐊᖅᑐᒥ ᐊᒻᒪᓗ ᑎᑎᕋᖅᓯᒪᔪᓂᑦ ᐱᓕᕆᐊᖑᓂᐊᖅᑐᓂᑦ ᐊᑐᖅᑕᐅᖃᑦᑕᕐᓂᑰᔪᓂᑦ 
ᐊᓂᒍᖅᑐᓂᑦ ᐊᕐᕌᒍᓂᑦ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᓴᕆᔭᒃᑲ ᑖᒃᑯᓄᖓ 2011/2012 ᐊᑭᑐᔪᖅᑐᕈᑎᒃᓴᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓂᓪᓗ. ᖁᓚᓐᖏᓚᖓᓗ ᑖᒃᑯᐊ ᐊᑐᓂ ᒪᓕᒐᓕᐊᖅᑎᐅᔪᑦ 
ᐊᐱᖅᑯᑎᒃᓴᖃᕐᓂᐊᕐᒥᔪᑦ ᐅᖃᐅᓯᔅᓴᖃᓪᓗᑎᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᐅᐸᓗᒃᑐᖅ. ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᒋᐊᒃᑲᓐᓂᕈᒪᕙᒃᑲ 
ᑲᑎᒪᔨᐅᖃᑎᒃᑲ ᑖᒃᑯᐊ ᐊᑐᒐᕗᑦ 77(1) ᑕᐃᒪ ᐊᑐᓂ ᖁᓕᓂᑦ ᑎᑦᑖᓂᑦ ᐱᕕᖃᕐᓂᐊᕋᔅᓯ ᓂᓪᓕᕈᒪᒍᔅᓯ. ᐊᒻᒪᓗ, 
ᑖᒃᑯᐊ ᐊᑐᐊᒐᕗᑦ 77(2) ᑕᐃᒪ ᐃᓱᒪᖅᓱᓂᐊᕐᒥᒐᒪ ᑕᐃᒪ ᓂᓪᓕᑲᓐᓂᕈᒪᒍᔅᓯ ᑭᖑᓂᖓᒍᑦ ᑕᐃᒪ ᑭᓯᐊᓂ 
ᐃᖅᑲᐃᑎᒍᒪᕙᔅᓯ ᐊᑕᖏᑦᑎᐊᕐᓗᓯ ᓂᓪᓕᖅᑎᒍᓐᓇᕐᓂᐊᕋᔅᓯ ᓂᓪᓕᕈᒪᒍᔅᓯ.  
 
ᑕᐃᒪ ᑕᒪᒃᑯᐊ ᐃᓗᓕᖏᓪᓗ ᐃᖅᑲᐅᒪᓂᐊᖅᑲᓯ ᕿᒥᕐᕈᓂᐊᕐᒥᒐᑦᑎᒍ ᐊᑐᓂ ᐊᒻᒪᓗ ᑕᕝᕙᓂ ᐃᓗᐊᓂ 
ᓂᓪᓕᑲᐃᓐᓇᕈᒪᒍᔅᓯ ᓯᓚᑖᓂ ᑕᕝᕙᓂ ᐱᕕᖃᖅᑯᓯ ᒫᓐᓇ.  
 
ᓂᕈᐊᖅᑕᐅᖃᑎᒋᓯᒪᔭᒃᑲ ᓇᓕᖅᓯᑐᐃᓐᓇᖅ ᓂᓪᓕᑲᐃᓐᓇᕈᒪᕕᓰ ᓇᓕᐊᓐᓂ ᐊᐱᖅᑯᓯᔅᓴᖃᖅᑭᓯ? ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᒪ’ᓇᒃᑲᓐᓂᖅᐸᕋ ᑖᓐᓇ ᒥᓂᔅᑕ ᑕᒫᓃᓐᓇᒥ ᑖᒃᑯᐊ 
ᐱᓕᕆᖃᑎᒋᔭᖏᑦᑕᐅᖅ ᑕᒫᓃᒻᒪᑎᒃ.  
 
ᑕᒪᐅᖓ ᑲᑎᒪᔭᖅᑐᕆᐊᖃᖅᑰᕋᑦᑕ ᐃᖃᓗᖕᓄᑦ, ᐃᖃᓗᖕᓃᓕᕌᖓᑉᑕ ᑕᒫᓂ ᐋᓐᓂᐊᕕᓕᐊᕆᐊᖃᔪᒐᑉᑕ 
ᑕᐃᑯᓐᖓᓚᐅᖅᓯᒪᒐᒪ ᒥᐊᓂᕆᔭᐅᑦᓯᐊᓚᐅᖅᓯᒪᒐᒪ ᑕᐃᒃᑯᓂᖓ ᐃᖢᐊᖅᓴᐃᔨᓂᑦ ᓇᔭᓐᖑᐊᓂᓪᓗ 
ᑎᑎᕋᖅᑎᐅᔪᓂᒃᑕᐅᖅ ᑕᐃᒃᑯᐊ ᒪ’ᓈᖅᐸᒃᑲ.  
 
ᑖᒃᑯᓂᖓ ᒪᑐᐃᓂᖓᓂᐅᑉ ᐅᖃᐅᓯᖓᓂ ᐅᖃᓚᐅᕋᒥ ᓇᓗᓇᐃᖅᓯᑉᓗᓂ ᑖᒃᑯᐊ ᐋᓐᓂᐊᕐᕖᑦ ᓄᓇᕗᑦ ᐃᓗᐊᓂ 
ᐊᒥᓲᓪᓗᑎᒃ ᐱᑐᖃᐅᓗᐊᕐᓂᒐᐅᑉᓗᑎᑦ. ᓇᓗᓇᓐᖏᑦᑐᖅ ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᖅᐸᖕᒥᒐᒪᑦᑕᐅᖅ ᑕᐃᓐᓇ 
ᖃᒪᓂᑦᑐᐊᖅ ᑕᐃᒃᑯᐊ ᐅᔭᕋᑦᑕᕐᓂᐊᕐᓂᖅᑕᐅᑦ ᑕᐃᒃᑯᐊ ᐱᕙᓪᓕᐊᔪᓕᕆᓂᕐᒥᒃ ᖃᒪᓂᑦᑐᐊᖅ 
ᐱᒋᐊᓪᓗᐊᕕᓕᕐᒪᑎᒃ. Economic Boom-ᖑᓂᕋᖅᑕᐅᔪᒥᒃ.  
 
ᑖᒃᑯᐊ ᑭᕙᓪᓕᕐᒥᐅᑕᐃᑦ ᓄᓇᕗᒻᒥᐅᑕᐃᑦ ᐊᒥᓲᓕᕐᒪᑕ ᖃᒪᓂᑦᑐᐊᓕᐊᖅᐸᓪᓕᐊᖅᖢᑎᒃ. ᑖᒻᓇ ᐃᓱᒪᒋᑉᓗᒍᑉᑕᐅᖅ 
ᐱᓗᐊᖅᑐᒥᑉᑕᐅᖅ ᖃᒪᓂᑦᑐᐊᑉ ᐃᓐᓇᕐᓂᑦ ᓄᓇᕗᑦ ᐃᓗᐊᓂ ᐊᒥᓲᓂᖅᐹᖑᒻᒫᖅᖢᑎᒡᓗ. ᑕᐃᓐᓇ 
ᐋᓐᓂᐊᕐᕕᒋᔭᕗᑦ ᒥᑭᓗᐊᖅᖢᓂ, ᐊᑦᑎᓗᐊᖅᑐᓂᓗ ᐊᒻᒪᓗ ᑕᐃᓐᓇ ᐅᑕᖅᑭᕝᕕᒃ ᐃᒃᓯᕙᐅᑕᖏᑦ 
ᑎᓯᒋᔭᐅᓗᐊᖢᑎᑦ ᕿᔫᓗᐊᒻᒫᖅᖢᑎᒃ ᑎᓯᔪᑦᑑᖕᒪᑕ ᓈᒻᒪᒋᔭᐅᑦᑕᖏᒻᒪᑕ. 
 
ᐊᒻᒪ ᑕᐃᒃᑯᐊ ᒪᔪᕋᐅᑎᑦᑕᐅᖅ ᐊᑦᓴᓗᐊᒻᒫᖅᖢᑎᑉᓗ ᑕᐃᒃᑯᐊ ᐊᔭᐅᑉᐱᐊᖅᑐᓂᑦ ᐊᑐᖅᐸᒃᑐᑦ ᑐᒥᕝᕕᖏᑦ ᑕᐃᒃᑯᐊ 
steps-ᖑᓂᕋᖅᑕᐅᔪᓂᑦ ᓈᒻᒪᒋᔭᐅᑦᑕᖏᒃᖢᑎᑦ. ᐅᖃᐅᓯᕆᑐᐃᒻᓇᑦᑕᒻᓂᐊᕋᒃᑯ ᖁᕕᐊᓇᑯᓂ ᑖᒻᓇ ᒥᓂᔅᑕ 
ᓇᓗᓇᐃᖅᓯᓚᐅᕋᒥ.  
 
ᓄᓇᕗᑦ ᐃᓗᐊᓂ ᐋᓐᓂᐊᕕᑦ ᐊᒥᓱᑦᑎᐊᒥᐊᑦ ᐱᑐᖃᐅᓗᐊᕐᒪᑎᒃ. ᑖᒻᓇ ᖃᒪᓂᑦᑐᐅᖅᑕᐅᖅ ᐳᐃᒍᖅᑕᐅᖁᖏᑉᓗᒍ 
ᑖᓐᓇ ᓂᓪᓕᕈᐊᖅᓯᓐᓇᖅᑐᖓ. ᒪ’ᓇᐅᔪᑎᑦ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᐅᐸᓗᒃᑐᖅ. ᑖᓐᓇ ᐅᖃᐅᓯᔅᓴᑐᐃᓐᓇᐅᔮᖅᑐᓂ, ᑭᓯᐊᓂ ᒥᓂᔅᑕ ᑰᓕ 
ᓂᓪᓕᐅᑎᒋᑲᐃᓐᓇᕈᒪᑉᐸᒍ ᐱᕕᖃᖅᑎᑉᐸᕋ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑖᒃᑯᐊ ᑐᑭᓯᓇᑦᑎᐊᖅᖢᓂᑦ ᒪᓕᒐᓕᐅᖅᑎᐅᖃᑎᒋᔭᒪ ᐅᖃᐅᓯᕆᔭᖏᑦ 
ᖃᒪᓂᑦᑐᐊᑉ ᒥᒃᓵᓄᑦ. ᑖᓐᓇ ᐅᔾᔨᕆᒋᐊᖅᑕᕗᑦ ᖃᖓᓕᒫᖅ. ᖃᒪᓂᑦᑐᐊᒥᑦ ᑕᑉᐱᑲᓂ ᐅᔭᕋᒃᑕᕆᐊᑦ ᑕᐃᒃᑯᐊ 
ᐱᓕᖅᑎᓪᓗᒋᑦ ᓇᓗᓇᖏᑦᑐᖅ.  
 
ᑖᒃᑯᐊ ᐱᓕᕆᐊᖏᑦ ᐊᒥᓱᓐᖑᖅᐸᓕᐊᓪᓚᕆᖕᒪᑕ ᑖᓐᓇ ᐅᔾᔨᕇᓐᓇᕆᐊᕐᓂᐊᖅᐸᕗᑦ ᐊᒻᒪᓗ 
ᖃᐅᔨᒪᑎᒋᐊᓂᐊᖅᐸᕗᑦ. ᑕᐃᓐᓇᓗ ᐅᖃᐅᓯᕆᓚᐅᕐᒪᒍ ᑕᑉᐱᒃᑯᐊ ᐋᓐᓂᕐᕕᖏᑦ ᑲᑎᒪᔨᖏᑦ ᑲᑎᒪᒐᑦᑕ 
ᒫᓐᓇᓵᖑᓚᐅᖅᑐᖅ,  
 
ᑕᐃᒃᑯᐊ ᐃᓚᖏᑦ ᐅᓗᕆᐊᓇᖅᑐᒦᒐᓚᖕᒪᑕ. ᐊᔭᐅᑉᐱᐊᖅᑐᓄᑦ ᑕᒪᒃᑯᓄᖓ ᐃᒻᒪᖄᓘᓐᓃᑦ ᐊᒃᓴᓗᐊᒦᑦᑕᕆᐊᓖᑦ. 
ᑲᒪᒋᔭᐅᖁᓪᓗᑎᒍᑦ ᑖᓐᓇ ᐅᖃᐅᓯᕆᓚᐅᕋᑦᑎᒍᑦ. ᑖᒃᑯᐊ ᒥᒃᓵᓄᑦ ᑐᓴᒃᑲᓐᓂᕐᓂᕈᒪ ᖃᐅᔨᒪᑎᓐᓂᐊᖅᐸᒋᑦ,  
 
ᐊᒻᒪ ᑕᐅᕙᓂ ᑭᕙᓪᓕᕐᒥᑦ, ᓄᓇᕗᓕᒫᑦ ᑕᐃᓐᓇ ᐱᖁᑎᖅᔪᐊᓄᑦ ᑐᑭᒧᐊᒃᑎᒋᔭᕗᑦ ᐃᓅᔪᓐᓃᓚᐅᖅᓯᒪᑎᓪᓗᒍ 
ᐃᓇᖏᖅᑕᐅᓂᐊᓚᐅᕋᓗᐊᕐᒪᑦ, ᐃᓇᖏᖅᑕᐅᓕᕋᓗᐊᖅᖢᓂ ᑕᐃᓐᓇ ᐃᖅᑲᓇᐃᔭᖅᑎᒃᓴᕗᑦ ᐱᓕᕆᐊᒥᓂᒃ 
ᓄᖅᑲᓚᐅᕐᒥᖕᒪᑦ ᐱᒋᐊᓐᖏᖦᖢᓂ.  
 
ᑕᐃᒪ ᑕᐃᓐᓇ ᐃᖅᑲᓇᐃᔭᖅᑎ ᐱᖁᑎᓄᑦ ᑕᒪᒃᑯᓄᖓ ᑲᒪᔨᒋᔭᕗᑦ. ᐃᓚᑰᒐᓚᒃᑲᑦᑕ ᖃᐅᔨᒪᓂᐊᖅᐳᓯ, ᑖᓐᓇ 
ᐊᑯᓂᐅᓗᐊᖏᑦᑐᖅ ᑕᐃᒪᐃᒍᓐᓃᕐᓂᐊᖅᑑᒐᓗᐊᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᓄᖓ ᐅᖃᐅᓯᔅᓴᐃᑦ ᐊᐱᖅᑯᓯᔅᓴᐃᑦ. ᐃᓵᔅᓯᒪᔪᖅ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓇᐅᔮᕐᓂᑦ ᐊᓯᔾᔨᖅᑕᐅᒐᔭᕐᓂᖓ ᐋᓐᓂᐊᕐᕕᒃ. ᐅᖃᐅᓯᕐᖓᐅᑎᓐᓂᑦ 
ᐅᖃᖅᑲᐅᒐᕕᑦ ᑕᓗᖅᔪᐊᖅ, ᐃᑉᐱᐊᖅᔪᒃ, ᑭᓐᖓᐃᓪᓗ ᑎᑎᕋᖃᓯᐅᔾᔭᐅᓯᒪᒻᒪᑕ ᐊᓯᔾᔨᕆᐊᖃᕐᓂᖏᓐᓂᑦ. 
ᖃᐅᔨᒪᔪᔅᓴᐅᒐᔅᓯ ᑭᓐᖓᕐᓂᑦ ᐋᓐᓂᐊᕐᕕᒃ ᐱᑐᖃᐅᓂᖅᐹᖑᒻᒪᑦ ᐋᖅᑭᒋᐊᖅᑕᐅᓚᐅᖅᓯᒪᒐᓂ ᒫᓐᓇᒫᒃᑯᑦ. 
 
2014-15ᒥ ᑭᓯᐊᓂ ᐃᓪᓗᓕᐅᕐᓂᐅᖏᒻᒪᕆᑦᑐᓘᓐᓃᑦ ᐱᒋᐊᖅᑕᐅᔪᒫᕐᓂᖓ ᐅᖃᐅᑕᐅᓂᖓ. 
ᕿᒥᕐᕈᒍᓐᓇᖅᓯᓚᐅᖅᐱᓯᐅᒃ ᓯᕗᕙᕆᐊᕈᓐᓇᖅᐸ ᓴᓇᔭᐅᓂᖓ ᐊᓯᔾᔨᖅᑕᐅᓂᖓᓘᓐᓃᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᐃᔅᓯᕙᐅᑖᖅ. ᖃᐅᔨᒪᓂᐊᖅᐳᖅ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕗᑦ ᑕᐃᑲᓂ 
ᑭᓐᖓᕐᓂᑦ, ᓄᑕᐅᖏᓐᓂᖏᑦ ᐃᒃᐱᒋᓯᒪᓪᓚᕆᒃᑕᕗᑦ ᐊᒻᒪᓗ ᐃᓇᖏᖅᑕᐅᕙᓪᓕᐊᓂᖓ ᑕᐃᒃᑯᐊᓗ CGS-ᑯᓐᓂᑦ 
ᐊᕐᕌᓂᐅᓚᐅᖅᑐᖅ, ᐅᓂᒃᑳᖃᓚᐅᖅᓯᒪᖕᒪᑦ.  
 
ᑕᐃᒃᑯᐊ ᓄᑕᐅᖏᓐᓃᑦ ᓴᓇᔭᐅᔭᕆᐊᓖᑦ ᒥᒃᓵᓄᑦ ᑲᒪᒋᑦᑎᐊᕆᐊᓖᑦ ᑕᐃᒃᑯᓄᖓ ᐃᑲᔪᑐᖅᑕᐅᓯᒪᔪᒍᑦ 
ᐅᓂᒃᑳᖅᑕᖏᓐᓂᑦ. ᑭᓯᐊᓂ ᑕᕗᖓ ᑕᓪᓕᒪᓄᑦ ᐅᓕᒃᑳᓕᐊᑉ ᐃᓗᐊᓃᒻᒪᖔᑦ ᑕᐅᕙᓂ ᓯᕗᓂᑦᑎᓐᓂᑦ 
ᐃᓗᐊᓃᓚᐅᖏᒪᔅᓱᓕ, ᑕᐃᒪᐃᑎᓪᓗᒍ ᑕᐃᒃᑯᐊ ᐱᔾᔪᑎᒋᓗᐊᓚᐅᕋᑦᑎᒍᑦ ᐱᖓᓱᑦ ᓱᓕ ᓴᓇᔭᐅᒋᐊᖏᒻᒪᑕ. 
ᓇᓗᓇᐃᖅᓯᒪᔫᒐᓗᐊᑦ ᐸᕐᓇᐅᑕᐅᑉ ᐃᓗᐊᓃᑦᑐᑦ,  
 
ᓇᐅᔮᑦ ᓯᕗᓪᓕᖅᐹᖑᓪᓗᓂ ᐊᒻᒪ ᑕᑉᐱᑯᖓ ᐃᑉᐱᐊᔪᕐᒨᕋᔭᖅᑐᑎᑦ ᐱᐊᓂᑉᐸᑦ ᐊᒻᒪ ᑕᓗᖅᔪᐊᖅ. ᑕᐃᑲᓂ ᑭᓯᐊᓂ 
ᑖᒃᑯᐊ ᑕᐅᕗᖓ ᖃᒡᓕᕙᓪᓕᐊᑎᓪᓗᒍ, ᓇᓗᓇᖏᑦᑐᖅ ᑖᓐᓇ ᑭᓐᖓᐃᑦ. ᑖᒃᑯᐊ ᐱᖓᓱᑦ ᐱᐊᓂᑉᐸᑕ 
ᑕᐅᑐᕋᓐᓈᑲᓐᓂᕆᐊᖃᕐᓂᐊᖅᑕᕗᑦ. ᑕᕝᕗᖓᓗ ᑮᓇᐅᔭᓂᑦ ᓴᓂᕐᕙᐃᓯᒪᖏᓇᑦᑕ ᑎᑎᕋᐅᔭᖅᑕᐅᒐᔭᕐᒪᖔᑦ ᓱᓕ 
ᑖᓐᓇ ᓇᓗᓇᐃᖅᐸᑦ ᖃᐅᔨᒪᑎᓐᓂᐊᖅᑕᕗᑦ ᖃᖓᒃᑯᑦ ᓴᖅᑭᑦᑕᔭᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᖃᐅᓯᕆᓗᐊᕋᑖᖅᑕᕋᐃᓛᒃ ᐊᕐᕌᒍᑦ ᐱᖓᓱᑦ ᑎᓴᒪᓪᓘᓐᓃᑦ 
ᐊᓂᒍᖅᑐᑦ ᐸᕐᓇᑕᐅᓂᐊᓚᐅᖅᓯᒪᒐᓗᐊᕐᖓᑦ ᐊᓯᔾᔨᖅᑕᐅᓂᐊᖅᓱᓂᒃ ᐲᖅᑕᐅᓪᓗᓂ. ᔮᓂ ᐃᓕᓐᓂᐊᕐᕕᒃ 
ᑕᐃᒪᐃᑕᐅᓂᐊᖅᔪᒐᓗᐊᕐᒥᒻᒪᑦ ᐲᖅᑕᐅᓐᓂᕆᓪᓗᓂ ᐸᕐᓇᐅᑎᓂ. ᐱᖃᓯᐅᔾᔭᐅᓯᒪᔪᒥᓂᐅᒐᓗᐊᖅᑐᓂᒃ 
ᑕᐃᒃᓱᒪᓂᑐᖃᖅ ᐅᓄᖓ ᐊᑦᑎᓂᖅᐹᒨᖅᑕᐅᖃᓯᐅᔾᔭᐅᓂᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐅᖃᐅᑎᖅᑲᐅᒐᑦᑎᒍ ᐊᑐᓕᖁᔨᔾᔪᑎᓕᐅᖁᓪᓗᑕ 
ᐱᒋᐊᖅᑕᐅᓕᖁᓪᓗᒍ ᕿᒥᕐᕈᔭᐅᓂᖓ. ᓴᓇᔭᐅᓚᐅᕐᓗᓂ ᐊᑭᓖᑎᑦᑎᕈᓗᓛᖅᐳᖅ ᐊᓯᐊᒍᑦ ᐱᔭᕇᖅᓯᒪᓕᖅᑲᑦ 
(ᐅᖃᓐᖑᐊᖅᑐᖅ). ᒥᔅᑕ ᓯᐊᓪ. ᒥᔅᑕ ᐃᐊᓕᐊᑦ, ᐃᓵᒃᓯᒪᕋᑖᕐᒪᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ 2, ᐃᒃᐱᐊᖅᔪᒻᒥᐅᑕᖅ ᐃᓚᖓᓐ ᐋᓐᓂᐊᕕᖓ 
ᐊᓯᔾᔨᖅᑕᐅᔪᒫᕋᔭᕐᒪᑦ ᑕᐃᒫᑦᑕᐅᖅ ᑭᓐᖓᖅᑎᑐᑦ. ᒥᓂᔅᑕ ᐅᖃᒃᑲᓐᓂᕈᓐᓇᖅᐹ ᐊᑭᑐᔫᑎᑎᒍᑦ ᐸᕐᓇᐅᑏᑦ ᖃᓄᖅ 
ᐋᖅᑭᓱᖅᑕᐅᕙᒻᒪᖔᑕ? 
 
ᓇᓪᓕᐊᒃ ᓄᓇᓖᑦ ᓯᕗᓪᓕᖅᐹᖑᔪᒃᓴᐅᒻᒪᖔᑦ ᓇᐅᔮᑦ ᖁᓪᓕᖅᐹᖑᖅᑎᑕᐅᓚᐅᕐᒪᑦ ᓯᕗᓪᓕᐅᔾᔭᐅᓕᖅᖢᓂ 
ᐲᖅᑕᐅᓯᒪᓚᐅᖅᓯᒪᒐᓗᐊᖅᑐᓂ ᐱᖓᔪᕆᔭᐅᒻᒪᕆᓕᖅᖢᓂ ᐊᑦᑎᓕᖅᐸᓪᓕᐊᑐᐃᓐᓇᕐᒪᑦ ᐃᓪᓗᑕᓕᐅᒐᓗᐊᖅ 
ᐋᓐᓂᐊᕐᓯᐅᖅᑎᓖᑦ ᓂᕐᓂᐅᑐᑦ ᓱᓕ ᐱᑐᖃᐅᓗᐊᕐᓕᕐᒪᑕ ᐃᓪᓗᖁᑎᖏᑦ. ᑭᓯᐊᓂ ᖃᓄᖅ ᓂᕈᐊᖃᑦᑕᕋᑦᓯ 
ᓇᓪᓕᐊᒃ ᓯᕗᓪᓕᖅᐹᖑᓂᐊᕐᒪᖔᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᑦᑎᐊᕙᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐊᐱᖅᑯᑎᒋᔭᖓ ᑐᑭᓯᑦᑎᐊᖅᑕᕋ. ᑖᒃᑯᐊ ᑭᐳᑦᑖᒻᒪᖔᑎᒍᓕ ᐊᐅᓚᔨᓐᖏᑎᐊᒻᒪᕆᒃᑲᒪ. 
ᑭᐳᑦᑎᓚᐅᕐᒪᖔᑎᒍᓪᓘᓐᓃᑦ. ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎ ᑭᕙᓪᓕᕐᒥᓗ 
ᑭᖑᕙᕆᐊᓚᐅᖅᓯᒪᔪᐃᓐᓇᐅᒋᓪᓗᑎᒃ ᑭᖑᕙᕆᐊᕐᒪᑕ ᑭᐳᖃᑦᑕᖏᑦᑐᑦ. ᑖᓐᓇ ᐸᕐᓇᒍᑕᐅᓯᒪᔪᖅ ᐅᑭᐅᖅ ᐊᑕᐅᓯᖅ 
ᑭᖑᕙᕆᐊᖅᑐᖃᑦᑎᓪᓗᒍ ᑕᐃᓐᓇ ᓯᕗᓪᓕᖅᐹᖑᓚᐅᖅᑐᖅ ᓯᕗᓪᓕᖅᐹᖑᐃᓐᓇᖃᑦᑕᖅᑐᖅ. 
 
ᑮᓇᐅᔭᖅ ᑭᓯᐊᓂ ᓈᒻᒪᓈᓐᓂᖏᑉᐸᑕ ᑕᐃᒪ ᑎᑭᑕᐅᓐᓂᖏᒃᑯᑦᑕ ᐊᕐᕌᓂ ᑮᓇᐅᔭᓂᒃ ᓄᓇᓕᖕᓂ ᐋᓐᓂᐊᕕᖕᓄᑦ 
ᐱᑕᖃᓚᐅᖏᒻᒪᑦ. ᑎᒍᓯᔪᓐᓇᓚᐅᖏᒪᑕ ᓄᓇᕗᑦᓕᒫᑦ ᑕᒪᒃᑯᐊ ᑐᐊᕕᓐᓇᖅᑐᑦ ᐃᓕᓐᓂᐊᖅᕖᓪᓗ 
ᐊᖏᓂᖅᓴᓪᓚᕆᐅᖅᑲᐅᒻᒪᑕ ᐊᕐᕌᓂ. ᑖᐃᒪ ᐋᕐᕌᓂᐅᓚᐅᖅᑐᖅ ᑮᓇᐅᔭᖅᑕᖃᖅᑲᐅᖏᒻᒪᑦ ᓄᑖᒥᒃ ᐋᓐᓂᐊᕕᒃᓴᒧᑦ 
ᓴᓇᔭᐅᔪᒥᒃ, ᓲᕐᓗ ᐊᐅᔭᐅᖅᑲᐅᔪᖅ, ᑕᒫᓂ ᑮᓇᐅᔭᐃᑦ ᐊᕐᕌᒍᖏᓐᓂ. 
 
ᐊᕐᕌᒍ ᑕᐃᒪ ᑕᕝᕗᖓ ᑖᒃᑯᐊ ᑎᑭᐅᑎᕙᓪᓕᐊᔪᑦ ᓇᐅᔮᑦ ᐊᑖᓂ ᓯᕗᓪᓕᖅ ᑭᖑᕙᕆᐊᖅᓯᒪᔪᑐᖃᐅᖏᓐᓇᕆᓪᓗᓂ 
ᑭᐳᓐᓂᕐᒪᖔᑕ ᐃᒻᒪᖄ ᐃᑲᔪᕈᓐᓇᕐᒪᖔᑕ ᖃᖓᓪᓚᑦᑖᖅ ᑭᐳᑦᑕᒥᓂᐅᔮᕐᒪᖔᑦ. ᑭᓯᐊᓂ ᓇᐅᔮᑦᑕᐅᖅ 
ᑭᖑᕙᕆᐊᓚᐅᖅᓯᒪᔪᖅ ᑕᐃᓐᓇ MLA-ᖑᓚᐅᖅᑎᓪᓗᒍ ᔮᓐ ᓂᓐᖓᖅ ᐃᓇᖏᓚᐅᖅᑕᖓ ᑕᐃᒪᐃᓕᖓᓚᐅᖅᑐᖅ. 
ᑭᓯᐊᓂ ᑕᐃᓐᓇ ᐊᕐᕌᒍᒧᑦ ᑐᕌᖓᔪᖅ ᑖᓐᓇ ᑕᑉᐱᑲᓂ ᐃᒃᐱᐊᖅᔪᒻᒥ ᑲᔪᓯᕙᓪᓕᐊᓕᕋᔭᕐᓂᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᑭᐅᒐᕕᑦ. ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᑭᑐᔫᑎᓄᑦ ᐸᕐᓇᐅᑎᓕᐅᖅᑎᓪᓗᒋᑦ 
ᐃᓪᓗᑐᖃᕐᓂᒃ ᐅᖃᐅᓯᖃᓚᐅᕐᒥᒻᒪᑕ, ᓲᕐᓗ ᒥᔅᑕ ᐊᐅᐸᓗᒃᑐᖅ ᐅᖃᖅᑲᐅᒻᒪᑦ ᒪᔪᕋᐅᑎᖏᑦ 
ᐊᑲᐃᓪᓕᐅᕈᑕᐅᖃᑦᑕᕐᒪᑕ. ᓲᕐᓗ, ᐃᒃᐱᐊᖅᔪᒻᒥᑦᑕᐅᖅ ᓱᓪᓗᓖᑦ ᒥᓪᓗᐊᕈᑎᓄᑦ ᒥᓪᓗᐊᕆᐊᓖᑦ ᐊᓇᖅᕕᖏᓐᓄᑦ 
ᑭᓂᖅᑐᓄᑦ ᐃᒥᕐᒧᓘᓐᓃᑦ ᑎᑭᑕᐅᔪᓐᓇᖃᑦᑕᖏᒻᒪᑕᓘᓐᓂᑦ ᐊᑖᓂ ᐳᒃᑭᓗᐊᒧᑦ ᐃᒡᓗ. ᑕᐃᒪ ᐊᐱᕆᖅᑲᐅᒻᒪᑦ 
ᖃᓄᖅ ᓯᕗᓪᓕᖅᐹᖑᑎᒋᓲᒋᒻᒪᖔᑦᓯᐅᒃ ᑕᐃᓐᓇ ᐃᒃᐱᐊᖅᔪᒃ ᓯᕗᓪᓕᐅᑎᒋᐊᖃᖁᔭᐅᔫᔮᓚᐅᕐᕋᓗᐊᕐᒪᑦ. ᖃᓄᖅ 
ᓯᕗᓪᓕᐅᑎᖃᑦᑕᖅᐱᓯᐅᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᑐᑭᓯᓯᒪᒻᒪᑦ ᐊᑭᑐᔫᑎᓄᑦ 
ᓴᓇᔭᐅᔪᒃᓴᓂᒃ ᐸᕐᓇᐅᑎᓕᐅᓲᖑᒐᑦᑕ. ᒐᕙᒪᒃᑯᓪᓗ ᑲᑎᒪᔨᕋᓛᖏᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ 

ᐱᖃᑕᐅᖃᑦᑕᕐᒥᔪᑦ ᐸᕐᓇᐃᓕᕋᐃᒐᑦᑕ. ᐊᒻᒪ ᐋᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᕝᕕᑎᓐᓂ ᐊᑭᑐᔫᑎᓄᑦ ᐱᔭᒃᓴᓂᒃ 
ᑐᑭᒧᐊᑦᑎᑦᑎᔭᖃᐃᓐᓇᓚᐅᕐᕋᓗᐊᕐᕋᑦᑕ. ᒫᓐᓇ ᐃᓄᖃᖏᒻᒪᑦ. 
 
ᑭᓯᐊᓂ ᓄᖅᑲᖔᓐᖏᑦᑎᐊᖅᑐᑦ ᑖᒃᑯᐊ ᐸᕐᓇᐅᑎᕗᑦ ᐊᕐᕌᒍᓄᑦ ᑕᓪᓕᒪᓄᑦ ᐋᖅᑭᓱᕆᐊᓖᑦ. ᐋᖅᑭᓯᕙᒌᖃᑦᑕᕐᒪᑕ 
ᑕᐅᕗᖓᓕᒫᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᕐᕌᒍᑕᒫᖅ ᑮᓇᐅᔭᕈᑎᔅᓴᖏᓐᓂ ᐋᖅᑭᓱᐃᒍᔾᔭᐅᕙᑦᑐᑦ. 
 
ᑭᓯᐊᓂ ᐸᕐᓇᐅᑎᖏᑦ ᑎᑎᕋᐅᔭᖅᓯᒪᓂᖏᑕᓗ ᐃᒡᓘᑉ ᑕᐃᒃᑯᐊ ᓯᕗᓪᓕᐅᑎᒋᐊᓕᕗᑦ  ᐃᒃᐱᐊᖅᔪᑦᑕᐅᖅ 
ᐊᑭᑦᑐᕋᐅᑎᓐᓂᖃᐅᓐᖏᑦᑑᒐᓗᖑᑯᐊᖅ ᓇᓪᓕᐊᑐᐃᓐᓇᖅ. ᑭᓯᐊᓂ ᐸᕐᓇᐅᑎᖃᕆᐊᖃᓲᖑᒐᑦᑕ ᐊᕐᕌᒍᓄᑦ 
ᑕᓪᓕᒪᓄᑦ ᓇᓪᓕᐊ ᓴᓇᔭᐅᓂᐊᕐᓕᒪᖔᑦ.  
 
ᐅᖃᕈᓐᓇᖏᑦᑐᖓ ᖃᓄᖅ ᖁᓪᓕᖅᐹᖑᖅᑎᑕᐅᓐᓂᕐᒪᖔᑕ ᑕᐃᒃᑯᐊ ᓯᕗᓪᓕᐅᑎᓂᐊᖅᑕᕗᑦ. ᑐᖏᓕᕋ 
ᐅᖃᖅᑎᓂᐊᖅᑲᕋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᐱᓕᕆᖃᑎᖃᖃᑦᑕᖅᑐᒍᑦ ᓄᓇᓕᖕᓄᑦ 
ᒐᕙᒪᓕᕆᔨᒃᑯᓐᓂᑦ. ᖃᐅᔨᒪᔨᑕᕆᖃᑦᑕᕋᑦᑎᒍ ᐊᑭᑐᔫᑏᑦ ᓴᓇᔭᐅᔪᔅᓴᐅᑎᖏᓐᓄᑦ ᐸᕐᓇᑕᐅᓕᕋᐃᒻᒪᑕ. 
 
ᐱᓗᐊᖅᑐᒥ ᑖᓐᓇ ᐃᓪᓗ ᐋᖅᑭᒋᐊᖅᑕᐅᔭᕆᐊᖃᖅᐸᑦ ᖃᓄᐃᓕᖓᓂᖓᓗ ᐃᓪᓘᑉ ᖃᓄᑎᒋ 
ᐱᐅᓐᖏᑎᒋᓗᐊᓕᕐᒪᖔᑦ ᐊᒻᒪᓗ ᑖᒃᑯᐊ ᐋᓐᓂᐊᕕᖏᓐᓂ ᓱᓕ ᐊᐅᓚᑦᑎᑦᑎᐊᕈᓐᓇᕋᓗᐊᕐᒪᖔᑕ 
ᑲᒪᒋᒋᐊᓕᖏᓐᓂ ᐃᓪᓗᑐᖃᐅᑎᓪᓗᒋᑦ.  
 
ᓄᓇᓕᖕᓄᑦ ᒐᕙᒪᓕᕆᔨᒃᑯᑦ ᐱᔭᕆᐊᑐᕈᔪᓂᑦ ᐃᓪᓗᐃᑦ ᐊᐅᓚᓂᖏᓐᓂ ᕿᒥᕐᕈᓚᐅᖅᑎᓪᓗᒋᑦ 
ᖃᐅᔨᓴᓚᐅᖅᑎᓪᓗᒋᑦ, ᐅᕙᑦᑎᓐᓄᑦ ᐅᖃᖃᑦᑕᖅᑐᑦ ᓇᓪᓕᐊ ᐃᓪᓗᖅᔪᐊᑦ ᐱᑐᖃᐅᓂᖏᑦ 
ᓯᕗᓪᓕᐅᔾᔭᐅᔪᔅᓴᐅᒻᒪᖔᑕ. ᑕᐃᒫᒃ ᐱᐅᓯᖃᖃᑦᑕᖅᑐᒍᑦ ᓇᓪᓕᒃᑭᑕᖅᑐᒋᑦ ᒪᓕᒐᐃᑦ ᒪᓕᒋᐊᓕᕗᑦ 
ᐱᓕᕆᖃᑎᒋᓪᓗᒋᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓇᓗᓇᐃᕆᐊᕋᕕᐅᒃ. ᑕᐃᒫᓕ ᓯᕗᓪᓕᖅᐹᒥ 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᑕᐅᓕᕐᒪᑕ 2008-ᒥᑦ ᑕᐃᒪᐃᓕᐅᕐᓂᐊᕐᓂᕋᐃᓚᐅᖅᓯᒪᒻᒪᑕ. ᑕᐃᔅᓱᒪᓂᓗ 
ᓯᕗᓕᖅᑎ ᐃᒃᐱᐊᖅᔪᓕᐊᓚᐅᖅᓯᒪᒻᒪᑦ ᒪᓕᒐᓕᐅᖅᑎᒥ ᑕᑉᐸᐅᖓ ᐅᖃᕆᐊᖅᑐᖅᑐᑎᑦ 
ᓴᓇᔭᐅᓛᕐᓂᐊᕐᓂᕋᖅᑕᐅᓪᓗᓂ.  
 
ᐅᖃᒃᑲᓐᓂᕈᓐᓇᑐᐃᓐᓇᖅᑐᖓ ᑕᐸᐃᔪᒐᑦᑕ 2008-ᒥ 2014-ᒧᑦ ᐅᖓᕙᕆᐊᖅᑕᐅᒻᒪᕆᔪᒻᒥᒻᒪᑦ. ᖃᓄᐃᒻᒪᑦ ᑖᒃᑯᐊ 
ᐅᖓᕙᕆᐊᖅᑕᐅᑕᕐᓂᕐᒪᖔᑕ ᐊᕗᖔᓗᒃ? ᒪᒃᐱᒐᖅ 3-ᒥᑦ ᐅᖃᐅᓯᖃᕋᕕᑦ ᐃᓪᓗᐃᑦ ᐱᑐᖃᕈᖅᐸᓪᓕᐊᓂᖏᑕ 
ᒥᔅᓵᓄᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᑦ ᐃᒃᐸᔅᓴᖅ ᑕᕝᕙᓃᓚᐅᕐᖓᑕ. ᑖᒃᑯᐊ ᐋᖅᑭᓱᐃᓕᕋᐃᒻᒪᑕ ᓴᓇᔭᐅᒋᐊᓕᓐᓂ 
ᐃᓕᔅᓯ ᓂᓪᓕᕈᓐᓇᕐᕕᖃᖃᑦᑕᖅᑭᓰ ᓄᓇᓕᖕᓄᑦ ᒐᕙᒪᓕᕆᔨᒃᑯᑦ ᐋᖅᑭᓱᖃᑦᑕᖅᑕᖏᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᑳᒻᐳᓪ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ, ᐄ, ᐱᓕᕆᖃᑎᒋᖃᑦᑕᖅᑕᕗᑦ ᓄᓇᓕᖕᓄᑦ 
ᒐᕙᒪᓕᕆᔨᒃᑯᑦ. ᖃᐅᔨᓴᖁᖃᑦᑕᖅᑕᕗᑦ ᐃᓪᓗᖁᑎᑎᑦᑎᓐᓂ ᖃᐅᔨᓴᖅᑕᐅᓚᐅᕐᓗᑎᑦ ᖃᓄᐃᓕᒋᐊᖃᕐᒪᖔᑕ. ᐊᒻᒪ 
ᓄᓇᓕᖕᓄᑦ ᒐᕙᒪᓕᕆᔨᒃᑯᑦ ᐱᓕᕆᖃᑎᑦᑎᐊᓚᐅᕐᒥᔭᕗᑦ ᑭᓐᖓᐃᑦ ᐋᓐᓂᐊᕕᖓᑕ ᒥᔅᓵᓄᑦ.  
 
ᐱᓕᕆᖃᑎᒋᒃᑲᓂᕐᓂᐊᕆᓪᓗᒋᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑭᖑᓪᓕᕐᒥ ᑕᐃᒃᑯᐊ ᐊᕐᕌᒍᑦᑎᓐᓂ 
ᐋᖅᑭᔅᓱᕆᐊᖃᕐᓂᐊᖅᑐᑦ ᐋᖅᑭᓱᐃᖃᑎᒋᓂᐊᕋᑦᑎᒍ. ᐱᓕᕆᖃᑎᒋᑦᑎᐊᕋᓱᖃᑦᑕᖅᑕᕗᑦ ᒐᕙᒪᒃᑯᑦ ᐊᐅᓚᓂᖏᓐᓂ 
ᖃᐅᔨᓇᓱᐊᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦᑕᐅᖅ ᐱᓇᓱᐊᕈᓯᓕᒫᖅ ᐅᖓᓕᐊᓂ ᐃᒃᐱᐊᖅᔪᒻᒥ 
ᑲᑎᒪᔪᖃᒪᓚᐅᕐᒪᑦ ᓄᓇᓖᑦ ᐃᓗᐊᓂ ᐱᖁᑎᖅᔪᐊᑦ ᐊᐅᓚᔪᕐᓇᐅᑎᑦ ᐅᖃᐅᓯᐅᑎᓪᓗᒋᑦ. ᐃᒃᐱᐊᖅᔪᒻᒥ 
ᕼᐊᒻᒪᓚᒃᑯᑦ ᐅᖃᔪᒻᒪᑕ ᐅᐸᓗᖓᐃᖅᓯᒪᑦᑎᐊᓕᕋᓗᐊᕐᒪᑦ ᓇᐸᔪᖏᓪᓘᓐᓃᑦ ᐅᐊᔭᖏᓪᓘᓐᓃᑦ ᐃᓪᓗᒧᐊᖓᔪᔅᓴᐃᑦ 
ᐃᓪᓗᔅᓴᒧᑦ ᐋᓐᓂᐊᕕᔅᓴᔭᒧᑦ ᐱᔭᕇᖅᓯᒪᓪᓗᑎᑦ.  
 
ᓄᓇᓕᓐᓂᓕ ᑖᒃᑯᐋ 10-20 ᐊᕐᕌᒍᑦ ᐊᓂᒍᖅᓯᒪᓕᖅᐸᑕ ᑖᒃᑯᐊ ᐋᓐᓂᐊᕖᑦ ᐱᔭᕇᖅᑕᐅᑉᐸᑕ ᕼᐊᒻᒪᓚᒃᑯᓐᓄᑦ 
ᑐᓂᔭᐅᒐᔭᖅᑲᑦ ᓴᓇᔭᐅᒌᖅᑲᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᒐᕙᒪᒃᑰᓪᓗᑕ ᐱᓯᒪᐃᓐᓇᖃᑦᑕᖅᑐᒍᑦ. ᑭᓯᐊᓂ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᖅᑏᑦ ᓇᒻᒥᓂᖃᓪᓚᑖᖅᑐᑎᒃ ᐃᓪᓗᓂᒃ, ᐃᓪᓗᖅᔪᐊᕐᓂᒃ. 
 
ᐅᕙᒍᑦ ᐱᓕᕆᕝᕕᐅᓪᓗᑕ ᒐᕙᒪᒃᑯᓐᓂ ᐃᒻᒥᒃᑰᖅᑕᖅᑐᒍᑦ ᐃᓪᓗᒥᒃ ᐊᑐᖅᑐᐊᖃᑦᑕᖅᓱᑕ ᕼᐋᒻᓚᒃᑯᓐᓂᑦ. ᑖᒃᑯᐊ 
ᓇᓪᓕᐊᒃ ᓯᕗᓪᓕᐅᑎᒋᐊᓖᑦ ᓄᓇᓖᑦ ᓯᕗᓪᓕᐅᔾᔭᐅᖅᑳᖃᑦᑕᖅᑐᑎᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᕼᐋᒻᓚᒃᑯᖅᑲᐃ ᑎᑎᕋᕈᓐᓇᖅᑐᑦ ᐃᓕᒃᓯ 
ᐱᓕᕆᕝᕕᖓᓄᑦ? ᒫᓐᓇ ᐱᒋᐊᖅᑕᐅᖁᔭᐅᓗᓂ ᐅᐸᓗᖓᐃᕆᐊᖃᖅᑰᔨᖃᑦᑕᕐᒪᑕ ᐊᕐᕌᒍᓂᒃ ᑎᓴᒪᓂᒃ, ᑕᐃᒫᖑᕚ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᔪᖅ. ᑖᓐᓇ ᒐᕙᒪᒃᑯᑦ ᐃᓱᒪᔅᓱᖅᑳᕆᐊᖃᖃᑦᑕᖅᑐᐃᑦ 
ᐃᓪᓗᖅᔪᐊᒥᒃ ᒥᒃᓵᓄᑦ ᖃᓄᐃᓕᖓᖁᔨᒻᒪᖔᑕ. ᑎᒍᓯᔪᒪᒻᒪᖔᑕ ᐋᒡᒐᓘᓐᓃᑦ. ᕼᐋᒻᓚᒃᑯᑦ ᓯᕗᓪᓕᐅᔾᔭᐅᒐᔭᖅᑯᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ ᐅᖃᐅᓯᕆᒍᒪᖅᑲᐅᔭᕋᑦᑕᐅᖅ ᑖᒃᑯᐊ 
ᒪᓕᒐᓕᐅᖅᑎᕗᑦ ᓕᐅᓇ ᐊᒡᓘᒃᑲᖅ ᓄᓇᕗᒻᒧᑦ ᒪᓕᒐᓕᐅᖅᑎ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓕᕐᒪᑦ. 
ᑕᐃᒪᓐᓇ ᐃᑲᔪᖅᑎᒋᔪᓐᓇᕋᑦᑎᒍᑦ. ᓄᑕᐅᖏᐸᓪᓕᐊᔪᒻᒪᕆᐅᓕᕐᖓᑕ ᑕᒪᒃᑯᐊ ᐋᓐᓂᐊᖅᕖᑦ. 
 
ᑕᐃᒪ ᐊᕐᕌᒎᓚᐅᖅᓯᒪᔪᒥ ᖃᓄᐃᓕᐅᖅᓯᒪᕕᓯ ᐅᖃᓪᓚᖃᑎᒌᖅᑳᖅᓯᒪᕕᓯ ᓕᐊᓇ ᐊᒡᓘᒃᑲᒻᒦᒃ? 
ᑎᑎᕋᖅᕕᒋᓯᒪᕕᓯᐅᓪᓘᓐᓃᑦ ᐊᔭᐅᖅᓯᒪᕕᓯᐅᓪᓘᓐᓃᑦ ᖃᓄᑐᐃᓐᓇᖅ $115,000,000-ᓂᒃ ᐱᒍᒪᓗᓯ ᐱᖓᓱᓂᒃ 
ᐋᓐᓂᐊᖅᕕᓕᐅᕈᓐᓇᕐᓂᐊᕐᕋᑦᓯ ᑕᒫᓂ ᓄᓇᕗᑦᒥ? $90,000,000-ᑲᓴᐅᒻᒪᑦ ᑕᒪᓐᓇ. ᐊᔭᐅᖅᓯᒪᕕᓯᐅᒃ ᓕᐅᓇ 
ᐊᒡᓘᒃᑲᖅ ᐃᑲᔪᖅᑎᒋᒍᒪᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑕᒪᓐᓇ ᐱᒻᒪᕆᐅᒻᒪᑦ. ᑖᓐᓇ ᐊᑐᕋᓱᐊᖃᑦᑕᖅᑕᕗᑦ. 
ᒪᓕᒐᓕᐅᖅᑎᑦᑕᐅᖅ ᑕᐃᒪᓐᓇ ᑐᒃᓯᕋᖅᕕᖃᕈᓐᓇᕐᒪᑕ ᒥᔅ ᐊᒡᓘᒃᑲᒻᒥᒃ. ᐅᕙᒍᑐᐃᓐᓇᐅᖏᑦᑐᖅ. ᑲᓇᑕᐅᑉ 
ᒐᕙᒪᒃᑯᖏᓪᓗ ᐊᒻᒪᓗᒃᑕᐅᖅ ᐃᑦᑐᕗᑦ ᑕᒪᒃᑯᐊ ᒪᓕᒐᓐᓂᒃ. ᑖᓐᓇᓗ ᑖᓐᓇ ᓯᕗᓕᖅᑎᕗᑦᑕᐅᖅ ᑖᓐᓇ 
ᑐᒃᓯᕋᖃᑕᐅᔪᓐᓇᕐᒪᑦ ᓯᕗᓕᖅᑎᒧᑦ ᑲᓇᑕᒥ ᒐᕙᒪᒃᑯᓐᓄᑦ. 

ᑕᐃᒫᒃ ᒫᓐᓇᓵᖑᓚᐅᖅᑐᖅ ᓄᓇᕗᑦᒥᐅᑦ ᖃᓄᑐᐃᓐᓇᖅ ᑮᓇᐅᔭᖏᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ, ᐃᓛᒃ 
ᐊᑭᓕᒃᓴᖏᓂᓛᒃ ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᑕᐃᒪᓐᓇᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᓇᑕᒥ ᓄᓇᓕᑦ 
ᐊᕕᑦᑐᖅᓯᒪᔪᑦ ᑕᐃᒪᓐᓇᑦᑕᐅᖅ ᑐᒃᓯᕋᖃᑦᑕᒥᒻᒪᑕᑦᑕᐅᖅ ᐱᒍᒪᔭᒥᓐᓂᒃ. ᒫᓐᓇᓵᖑᓚᐅᖅᑐᒥ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᖅ ᑲᑎᒪᓚᐅᕐᒪᑕ. ᐃᒪᓐᓇ 
ᑐᒃᓯᕋᕈᒪᒻᒪᕆᓚᐅᕐᒪᑕᖅᑕᐅᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᔪᒪᓪᓗᑎᒃ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐱᑦᔪᑎᖃᑦᖢᑎᒃ ᐱᖁᑎᑖᕈᑎᔅᓴᓂᒃ. 
 
ᐊᒻᒪᓗᒃᑕᐅᖅ ᒫᓐᓇᓵᖑᓚᐅᖅᑐᒥ ᑲᑐᔾᔨᖃᑎᒌᑦᖢᑎᒃ ᑲᑎᒪᓚᐅᕐᒪᑕ ᕼᐊᓕᐹᒃᔅᒥ ᐃᓱᒪᔅᓴᖅᓯᐅᕈᑎᖃᕋᓱᐊᖅᖢᑎᒃ 
ᑮᓇᐅᔭᖅᑖᑲᓐᓂᕈᑎᔅᓴᐅᒐᔭᖅᑐᓂᒃ. ᐅᕙᒐᑐᐊᖑᖏᑦᑐᖅ ᑐᒃᓯᕋᖃᑦᑕᖅᑐᒍᑦ. ᑭᓯᐊᓂ ᑐᑭᓯᐅᒪᔪᒃᓴᐅᔪᖅ ᑖᓐᓇ 
ᑲᑎᒪᔨᐅᔪᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᐅᔪᑦ ᑮᓇᐅᔭᖅᑕᖃᒃᑲᓂᓐᖏᒻᒪᑕ. ᑕᒪᓐᓇ 
ᑮᓇᐅᔭᑭᔅᓴᐸᓪᓕᐊᓂᖅ ᐱᑦᔪᑎᒋᓪᓗᒍ ᐱᓇᓱᐊᕈᓯᐅᓚᐅᖅᑐᒥᒃ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᒥᓂᔅᑕ 
ᑕᕝᕙᓃᓚᐅᕐᒪᑦ. ᐅᖃᓚᐅᖅᖢᓂᓗ ᐃᒪᓐᓇ ᑮᓇᐅᔭᒃᓴᐃᑦ, ᐃᓛᒃ ᑮᓇᐅᔭᓂᒃ ᐱᑕᖃᓗᐊᕈᓐᓃᐸᓪᓕᐊᓂᕋᐃᓪᓗᓂ. 
 
ᑕᐃᒪ ᐃᑲᔪᖅᑕᐅᔪᓐᓇᕈᑦᑕ ᑭᒃᑯᑐᐃᓐᓇᕐᓄᑦ ᐃᑲᔪᕐᓂᖃᕈᓐᓇᒻᒪᕆᒐᔭᖅᑑᒐᓗᐊᖅ. ᑕᐃᒪᓐᓇ ᓲᕐᓗ ᑎᑎᕋᖃᑦᑕᕐᓗᓯ, 
ᐊᒻᒪᓗ ᖁᔭᓐᓇᒦᖅᐸᒋᑦ ᑕᐃᒪᓐᓇ ᐅᖃᐅᓯᕆᒍᓐᓇᕋᕕᐅᒃ ᑕᒪᓐᓇ ᑖᒃᑯᐊᑦᑕᐅᖅ ᑲᓇᑕᒥ ᓄᓇᓖᑦ 
ᐊᕕᒃᑐᖅᓯᒪᔪᑎᑐᑦᑕᐅᖅ ᑕᐃᒪᓐᓇ ᓲᕐᓗ ᖃᓄᐃᓕᐅᕈᑎᒋᔭᖏᑦ ᒪᓕᒃᓴᕆᐊᖃᕋᑦᑎᒍ ᑮᓇᐅᔭᖅᑖᕋᓱᐊᖃᑦᑕᕐᓂᕐᒧᑦ. 
 
ᖃᐅᔨᒐᓱᐊᕐᓗᑕ ᖃᓄᖅ ᑐᒃᓯᕋᖃᑦᑕᕐᒪᖔᑕ ᐊᔾᔨᖏᑦᑎᒍᑦ ᐱᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑰᓕ. ᐊᐱᖅᑯᑎᔅᓴᐃᑦ. ᒥᔅᑕ ᑳᒻᐳᓪ ᐅᓂᒃᑳᑲᐃᓐᓇᖁᔭᐅᔫᔮᕋᕕᑦ. ᒥᔅᑕ ᑳᒻᐳᓪᓗ 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑕᐃᒪ ᐅᓂᒃᑳᕈᓐᓇᕈᒪ ᐃᒃᓯᕙᐅᑖᖅ. ᒥᓂᔅᑕ ᑕᐃᒪ 
ᐅᖃᕋᑖᕐᒪᑦ ᑲᑎᒪᓚᐅᕐᒪᑕ ᕼᐊᓕᕚᒃᔅᒥ ᑖᓐᓇ ᑲᑎᒪᔭᖅᑐᕐᕕᒋᓚᐅᕋᒃᑯ ᑖᒃᑯᐊ ᑐᑭᒧᐊᖅᑎᑦᑎᔨᒋᔭᐅᔪᑦ ᓲᕐᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᑐᖏᓕᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐃᑦ.  
 
ᑲᓇᑕᓗᑦᑖᕐᒥᐅᑦ ᐸᕐᓇᒍᑎᖃᕐᒪᑕ ᑖᓐᓇ ᑮᓇᐅᔭᖅᑖᖃᑦᑕᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖏᕈᑕᐅᔪᖅ ᑕᒪᓐᓇ 
ᐃᓱᓕᓐᓂᐊᓕᒪᑦ ᑕᒪᓐᓇ ᑲᑎᒪᔾᔪᑎᒋᓚᐅᕋᑦᑎᒍ ᑮᓇᐅᔭᓂᒃ ᐱᒃᑲᓐᓂᕋᓱᐊᕈᒪᓪᓗᑕ.  
 
ᐃᒪᓐᓇ ᑮᓇᐅᔭᓂᒃ ᑐᒃᓯᕋᕋᓗᐊᕈᑦᑕ, ᐋᓐᓂᐊᕐᕕᒃᓴᓄᑦ ᐱᑕᖃᖅᑎᑦᑎᖃᑦᑕᖏᒻᒪᑕ ᑮᓇᐅᔭᓂᒃ ᐱᒍᒪᔭᖅᐳᑦᑕᐅᖅ 
ᐱᑕᖃᖅᑎᓪᓗᒋᑦ.  
 
ᑕᐃᒪ ᑐᒃᓯᕋᕐᕕᐅᑎᓪᓗᑕ ᑕᐃᒪᓐᓇ ᐅᖃᐅᑎᔭᐅᓚᐅᖅᐳᒍᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᖃᓄᖅ 
ᑐᒃᓯᕋᕈᓐᓇᕋᔭᕐᓂᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. (ᑐᓵᔨᑎᒍᑦ) ᐊᐱᖅᑯᑎᒃᓴᒃᑲᓐᓃᑦ. ᒥᔅᑕ ᐃᐊᓕᐊᑦ ᑕᕝᕙ ᐊᐱᖅᓱᖏᒻᒪᑦ. ᒥᔅ 
ᐅᒡᔪᖅ. 
 
ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᑯᐊ ᑕᐅᑐᒃᖢᒋᑦ ᐊᑐᖅᑕᐅᓂᖓ ᑮᓇᐅᔭᑦ 2011-12 ᑕᓗᖅᔪᐊᖅ ᑖᓐᓇ 
ᐊᕼᐃᕙᖅᑕᐅᒻᒥᒻᒪᑦ, ᑭᖑᕙᕆᐊᖅᑕᐅᕚᓪᓕᕆᓪᓗᓂ. 
 
ᓄᓇᕗᑦ ᒐᕙᒪᖃᓕᕋᑉᑕ ᓄᓇᕐᕼᐃᖃᕐᕕᒃᕼᐊᒥ ᑐᖅᕼᐃᖅᑐᓕᕋᑉᑕ ᑕᐃᒪᓐᖓᓂᑦ ᑕᓗᖅᔪᐊᕐᒥᐅᑕᐅᔪᒍᑦ.  
 
ᑕᐃᒪ ᑭᖑᕙᕆᐊᖅᑕᐅᕚᓪᓕᖅᐸᑦ ᑖᓐᓇ ᒐᕙᒪᒋᔭᑉᑎᒻᓄᑦ ᐃᒃᐱᒋᔭᐅᖅᑰᓐᖏᒻᒪᕆᑉᑲᑉᑕ ᑕᓗᖅᔪᐊᕐᒥᐅᑕᐅᔪᒍᑦ 
ᓄᓇᕐᕼᐃᖃᕐᕕᒃᑖᕈᒪᓗᑕ, ᓄᓇᕐᕼᐃᖃᕐᕕᖃᓐᖏᖦᖢᑕ ᐊᐃᓕᓐᖓᕐᒥᑦ ᑕᑯᑎᑕᐅᓪᓗᑕ ᐅᖃᕋᓂᓗ 
ᑮᓇᐅᔭᐃᔭᕐᕕᐅᑕᖅᖢᓂ ᑖᓐᓇ ᑎᑎᕋᐅᔭᖅᑕᐅᕼᐃᒪᓂᖓ. 
 
ᑕᐃᒪᓐᓇ ᑐᒃᕼᐃᖅᑐᕋᓗᐊᖅᖢᑕ ᓄᓇᕗᑦ ᒐᕙᒪᒃᑯᖏᓐᓂᑦ ᓄᓇᕐᕼᐃᖃᕐᕕᒃᕼᐊᒥᒃ, ᐱᓕᕆᐊᓐᓂᑦ ᐊᔪᓕᖅᑐᒍᑦ 
ᑕᓗᖅᔪᐊᕐᒥᐅᑕᐅᔪᒍᑦ ᓄᓇᕐᕼᐃᖃᕐᕕᒃᕼᐊᒥᒃ. 



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕼᐃᕙᖅᑕᐅᖃᑦᑕᕐᒪᑦ ᑭᖑᕙᕆᐊᖅᑕᐅᖃᑦᑕᕐᒪᑦ ᑖᓐᓇ ᐊᑐᒻᒪᕆᖕᓂᐊᖅᐸ ᑖᒃᑯᐊ ᐅᓪᓗᐃᑦ ᑎᑎᕋᖅᑕᐅᔪᒪᔪᑦ 
ᐱᒋᐊᖅᑕᐅᓂᐊᖅᑐᑦ 2013-14. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᔾᔪᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑖᒑᖅ ᑰᓕ: ᖁᔭᓐᓇᒥᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᑐᒍ ᑖᒃᑯᐊ, ᑕᐃᒃᑯᐊ ᑮᓇᐅᔭᖃᕈᑦᑕ ᐊᑕᐅᑦᑎᒃᑯᑦ 
ᓴᓇᒍᓐᓇᖅᑕᕋᓗᐊᕗᑦ ᑭᓯᐊᓂ ᑕᐃᒪ ᖃᐅᔨᒪᒐᔅᓯ ᐅᑭᐅᖅ ᑮᓇᐅᔭᑦ ᓄᑖᑦ ᐱᒋᐊᖅᑎᓪᓗᒋᑦ ᐊᕐᕌᓂ 
ᐋᓐᓂᐊᕐᕕᓕᐅᖅᑐᖃᓚᐅᕐᒥᒻᒪᑦ ᓇᓂᓕᒫᑦᑎᐊᖅ ᑕᑉᐱᖕᓇ ᑮᓇᐅᔭᖃᕈᓐᓇᓚᐅᕈᑦᑕ ᐊᕐᕌᓂ ᓇᐅᔮᓂᑦ 
ᓴᓇᔭᐅᓕᕋᔭᓚᐅᖅᑐᖅ ᐊᕐᕌᓂ ᐊᒻᒪ ᐱᐊᓂᒃᐸᑦ ᑕᑉᐸᐅᖓ ᐃᒃᐱᐊᔪᖕᒨᕋᔭᓚᐅᖅᑐᓂ ᑕᐃᓐᓇ 
ᐱᖓᓱᒋᔭᐅᖏᓐᓇᕐᒪᑕ ᑕᓗᖅᔪᐊᑦ. 
 
ᑖᓐᓇ ᓱᖁᑎᓐᖐᓐᓇᖅᑕᕋᓗᐊᕗᑦ ᑮᓇᐅᔭᓂᒃ ᑐᓂᔭᐅᓐᖏᓐᓂᕗᑦ ᒪᓕᒃᖢᒋᑦ ᑭᓯᐊᓂ ᑭᖑᕙᕆᐊᖃᑦᑕᕐᒪᑦ 
ᑭᐳᑦᑎᖏᒃᑲᓗᐊᖅᖢᑎᒍ ᑭᓯᐊᓂ ᑖᒃᑯᐊ ᑎᑎᕋᐅᔭᖅᓯᒪᔪᑦ ᐋᖅᑭᒃᓯᒪᕙᒌᕈᒪᓚᐅᕋᑦᑎᒍ ᑖᒃᑯᓄᖓ ᓄᓇᓕᖕᓄᑦ 
ᓈᒻᒪᒋᔭᐅᖕᒪᖔᑕ, ᐊᕐᕌᒍ ᐊᑐᕆᐊᖃᕋᔭᓐᖏᒻᒪᑕ ᑮᓇᐅᔭᑦ ᐅᕝᕙᓘᓐᓃᑦ ᐅᖓᑖᒍᑦ ᓴᓇᔭᐅᓂᐊᖅᑎᓪᓗᒋᑦ. ᑖᒃᑯᐊ 
ᓲᖅ ᑭᖑᕙᕆᐊᖅᓯᒪᖕᒪᖔᑕ ᑐᖏᓕᕋ ᑕᕝᕗᖓ ᑭᐅᖁᔭᕋᓗᐊᕋ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᒥᔅᑐ ᑳᒻᐳ. 
 
ᑳᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐱᖓᓱᑦ ᐋᓐᓂᐊᕐᕕᒃᓴᐃᑦ ᑕᓗᖅᔪᐊᒥ 
ᐃᒃᐱᐊᖅᔪᖕᒥ ᐊᒻᒪᓗ ᓇᐅᔮᓂ ᑕᒪᒃᑯᐊ ᓯᕗᓪᓕᖅᐸᐅᑎᑕᐅᓯᒪᐃᓐᓇᕐᒪᑕ ᐊᕐᕌᒎᓯᒪᓕᖅᑐᓂᑦ.  
 
ᑕᕝᕙᓂ ᐊᑭᑐᔫᑎᓂᑦ ᐊᑐᖅᑐᒃᓴᓂᑦ ᐃᓕᔭᐅᓯᒪᐃᓐᓇᕐᒪᑕ ᓴᓇᒋᐊᖅᑕᐅᒋᐊᖃᕐᓂᖏᑦ ᐊᒻᒪᓗ ᑮᓇᐅᔭᑭᒃᓴᕐᓂᕗᑦ 
ᐱᔾᔪᑎᒋᓪᓗᒍ ᒥᓂᔅᑕ ᐅᖃᖅᑲᐅᖕᒪᑦ ᑕᒪᕐᒥᒃ ᐊᑕᐅᑦᓯᒃᑯᑦ ᐱᖓᓱᑦ ᓴᓇᔭᐅᔪᓐᓇᓐᖏᒻᒪᑕ. ᑖᒃᑯᐊ ᑮᓇᐅᔭᐃᑦ 
ᐊᒻᒪᓗ ᐃᒡᓗᖅᔪᐊᓕᐅᖅᑏᓪᓗ ᐱᔾᔪᑎᒋᓪᓗᒋᑦᑕᐅᖅ ᑖᒃᑯᐊ ᓴᓇᔭᐅᑲᐅᑎᒋᔪᓐᓇᖏᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑳᒻᐳ. ᒥᔅ ᐅᒡᔪᖅ. 
 
ᐅᒡᔪᖅ: ᑖᓐᓇ ᐊᐱᖅᑯᑎᒋᔪᒪᔭᕋ ᑕᐃᑲᓐᖓᑦ ᒐᕙᒪᓐᖑᕐᒪᑕ ᓄᓇᕗᒃᑯᓐᓂ 1999-ᒥ ᑐᑭᖅᑐᓕᕋᑦᑕ ᖃᓄᖅ 
ᐱᖓᕼᐅᒋᔭᐅᕕᑕ? ᑖᒻᓇ ᑐᑭᕼᐃᔪᓐᓇᓐᖏᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᖅ. ᓇᓕᖅᓯ? ᒥᓂᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᐅᓚᔨᒐᑦᑕ ᑕᒪᑦᑕ ᑕᐃᒃᑯᐊ ᒐᕙᒪᒋᓚᐅᖅᑕᕗᑦ 
ᑭᖑᓪᓕᕐᒥ ᐋᓐᓂᐊᕐᕕᖕᓂ ᓯᕗᒡᒍᔾᔨᓚᐅᕐᒪᑕ ᐊᖏᓂᖅᓴᓂᑦ. ᑖᒃᑯᐊ ᕿᑭᖅᑖᓗᒡᓗ ᐅᕙᓂ ᐋᓐᓂᐊᕐᕕᒃ 
ᓄᑖᓐᖑᕋᓱᓚᐅᖅᑐᓂ ᐅᑭᐅᓂᑦ ᐊᒥᓱᓂᒃ ᐊᒻᒪ ᐃᖃᓗᒃᑑᑦᑎᐊᒥ.  
 
ᐋᓐᓂᐊᕐᕕᒃ ᑕᐃᓐᓇ ᐊᖏᔪᖅ ᑕᐅᕗᖓ ᐃᓚᖏᑦ ᐊᑐᖅᑕᐅᖅᕙᓪᓕᐊᒍᓐᓇᓚᖓᓪᓗᑎᒃ ᕿᑎᕐᒥᐅᓃᑦᑐᓄᑦ 
ᐃᓚᖏᓐᓄᑦ ᓲᕐᓗ ᑕᑯᔭᐅᕝᕕᒃᓴᖃᖅᑐᑦ ᐃᓚᖏᑦ ᔭᓗᓇᐃᒨᓐᖏᓪᓗᑎᑦ. 
 
ᑕᐃᒪᓐᓇᐃᓕᐅᖅᐸᓪᓕᐊᒻᒪᑎᒃ ᑲᖏᖅᖠᓂᕐᓗ. ᐱᖓᓱᑦ ᑖᒃᑯᐊ ᐊᖏᔪᓪᓚᕇᑦ ᓴᓇᔭᐅᓚᐅᕐᒪᑕ ᐃᓚᖓᓂᒃ 
ᓄᓇᓕᖕᒥᐅᑕᑐᐃᓐᓇᐅᒍᓐᓃᖅᖢᑎᒃ. ᐋᓐᓂᐊᕕᖕᓄᑦ ᐱᔨᑦᑎᕈᑏᑦ ᐃᓚᖏᑦ ᐋᓐᓂᐊᖅᑐᑦ ᐊᑕᐅᑦᓯᒃᑯᑦ 
ᐊᔾᔭᖅᑕᐅᒃᑲᓐᓂᖃᑦᑕᕈᓐᓇᓚᖓᓪᓗᑎᑦ. ᑖᒃᑯᐊ ᐋᓐᓂᐊᕐᕖᑦ ᐱᐊᓂᔾᔫᒥᒻᒪᑕ ᑕᐃᒃᑯᐊ ᒥᑭᓂᖅᓴᐃᑦ ᓄᓇᓕᖕᓄᑦ 
ᓵᑉᐸᓪᓕᐊᓕᕋᑦᑕ ᑕᐃᒪ ᑖᒃᑯᐊ ᐱᖓᓲᓂᕋᖅᐸᒃᑲ ᓇᐅᔮᑦ ᓯᕗᓪᓕᖅᐹᖑᐃᓐᓇᖅᑐᑐᖃᖅ ᑕᐃᒪᓐᖓᑦ. 
 
ᑮᓇᐅᔭᕐᓂᑦ ᐊᒥᒐᖅᓯᔾᔪᑎᒋᖃᑦᑕᕋᑦᑎᒍᑦ ᑮᓇᐅᔭᖁᑎᑦᑎᓐᓄᑐᐃᓐᓇᐅᓐᖏᑦᑎᐊᖅᑐᖅ ᐋᓐᓂᐊᖃᕐᓇᖏᓐᓂᖅ. 
ᐊᑭᑦᑐᕋᐅᑎᓕᖃᑦᑕᕋᑦᑕ ᐃᓕᓐᓂᐊᖅᑐᓕᕆᔨᓪᓗ ᐊᒻᒪᓗ ᐃᖅᑲᓇᐃᔭᕐᑯᑦᑎᒍᑦ ᕼᐋᒻᓚᒃᑯᑦ ᓱᓇᑖᕈᒪᕙᑦ. 

ᐊᖏᔫᑎᓄᑦ ᑮᓇᐅᔭᒃᓴᑦ ᑲᑎᖦᖢᒋᑦ $90 ᒥᓕᐊᓐ ᖃᓂᒋᔭᖓᓃᖃᑦᑕᕐᒪᑕ ᐃᓛᓐᓂᒃᑯᑦ $100 ᒥᓕᐊᓐ ᐅᑭᐅᖅ 
ᐊᑕᐅᓯᖅ ᓄᓇᕗᑦᓕᒫᒧᑦ ᑐᕌᖅᑐᑦ. 
 
ᑕᐃᓐᓇ ᑐᕌᖅᑐᖅ ᐃᓕᓯᓯᒪᑎᓪᓗᒋᑦ health ᐃᓚᖓᓐᓂᒃ ᑐᓂᔭᐅᓐᖏᒃᑳᖓᑦᑕ ᐃᓕᓐᓂᐊᕐᕖᑦ 
ᓴᓇᔭᐅᓂᐊᖅᑐᓄᖔᖅ ᐃᓕᔭᐅᖕᒪᑦ ᑕᐃᒪᓐᓇ ᐱᖓᓱᒋᔭᐅᓂᕋᖅᑲᐅᕙᕋ ᓇᐅᔮᑦ ᐱᐊᓂᓚᐅᖅᑎᓪᓗᒍ, ᐃᒃᐱᐊᖅᔪᒃ 
ᐱᐊᓂᒃᐸᑦ ᑕᓗᖅᔪᐊᖅ ᑕᐃᒪ ᐱᖓᓱᒋᔭᐅᕗᖅ. ᑕᕝᕙᓂ ᐊᖏᔫᑎᓄᑦ ᐸᕐᓇᐅᑎᒋᔭᑦᑎᓐᓂ ᐃᓗᐊᓃᓕᖅᑑᒐᓗᐊᖅ, 
ᑕᐃᒪᐃᓕᖓᔫᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᒥᔅ ᐅᒡᔪᖅ. 
 
ᐅᒡᔪᖅ: ᐄ, ᑕᐃᒪ ᑖᑉᑯᐊ ᓇᐅᔮᑦ ᓄᓇᕐᕼᐃᖃᕐᕕᐊ ᐱᒋᐊᖅᑕᐅᓐᓂᖅᐸᑦ ᐃᒃᐱᐊᖅᔪᒡᓗ ᐱᒋᐊᖅᑕᐅᓐᓂᖅᐸᑦ 
ᑭᖑᕙᕆᐊᕆᐊᒻᒥᒃᐸᑕ ᑭᖑᕙᕆᐊᖃᑕᐅᓂᐊᕐᒥᔪᒃᓴᐅᕗᒍᑦ? ᐱᖄᓂᐅᑎᖃᑦᑕᕐᒪᑕ ᐊᑭᓪᓗᐊᕇᖕᓄᑦ ᑕᐃᒪᓐᓇ 
ᑐᑭᕼᐃᖃᑦᑕᕋᒪ, ᑭᖑᕙᕆᐊᕐᓂᐊᕆᕕᑖ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᖅ. ᒥᓂᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑭᖑᕙᕆᐊᕐᓂᕐᓕ ᑮᓇᐅᔭᓂᑦ 
ᑐᓂᔭᐅᓐᖏᑦᑎᐊᒻᒪᕆᒃᑎᓪᓗᑕ ᑭᓯᐊᓂ ᑭᖑᕙᕆᐊᖃᑦᑕᓚᐅᖅᑐᑦ. ᑖᒃᑯᐊᓕ ᓴᓇᔪᑦ ᐊᑐᖅᑕᒃᓴᖏᑦ ᑮᓇᐅᔭᑦ ᑖᓐᓇ 
ᐊᖏᕈᑦᓯᐅᒃ ᑕᕝᕙᓂ ᓇᐅᔮᓄᑦ ᑕᐃᓐᓇ ᑲᔪᓯᓚᖓᔪᖅ ᐊᒻᒪ ᑕᐃᒃᑯᐊ ᑭᖑᓂᐊᒍᑦ ᑕᐅᕙᓂ ᐊᕐᕌᒍᓅᖓᔪᖅ 
ᑕᓪᓕᒪᓄᑦ ᐃᓗᐊᓃᑦᑐᑦ ᐃᒃᐱᐊᖅᔪᒃ ᑲᔪᓯᓂᐊᖅᑐᖅ. 
 
ᑕᕝᕙᓂ ᐊᖏᖅᑕᐅᓂᖅ ᑕᒫᓂᑦ ᐊᕐᕌᒍᑕᒫᑦ ᐅᕙᓂ ᑲᑎᒪᕝᕕᐅᑉ ᐃᓗᐊᓂ ᐊᖏᖅᑕᐅᒑᖓᑕ ᑭᐳᓐᓂᖅ 
ᐊᔪᓕᖃᑦᑕᖅᑕᕗᑦ ᑮᓇᐅᔭᑦ ᑕᐃᒃᑯᐊ ᑐᕌᕐᓂᐊᖅᑐᑦ. ᑭᖑᕙᕆᐊᕋᔭᖅᑑᔮᓐᖏᑦᑐᖅ ᒫᓐᓇ ᑕᐅᑐᒃᖢᒋᑦ ᑭᓯᐊᓂ 
ᑐᐊᕕᕐᓇᖅᑐᒧᑦ ᑎᑭᑕᐅᓐᓂᕈᑦᑕ ᓄᖅᑲᕋᔭᖅᑕᕗᑦ.  
 
ᒫᓐᓇᓕ ᑖᒃᑯᐊ ᐱᓯᒪᔭᓯ ᑖᒃᑯᐊ ᑐᓴᒐᒃᓴᑦ, ᑕᐃᑯᖓ ᑐᕌᖅᑕᕗᑦ ᑕᐃᒪᐃᓕᖓᖁᔭᕗᑦ ᑭᐳᔾᔮᖏᑕᕗᑦ ᒫᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᐅᒡᔪᖅ, ᐱᔭᕇᖅᑮᑦ? ᒥᔅ ᐅᒡᔪᖅ. 
 
ᐅᒡᔪᖅ: ᐄ, ᐊᓯᐊᓂᑦᑕᐅᖅ ᐊᐱᕆᔪᒪᓪᓗᖓ. ᑕᐃᒃᑯᐊ ᐃᓄᓕᕆᔩᓪᓗ, ᓄᓇᕼᐄᓪᓗ, 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᒻᒪᑕ. ᐃᒡᓗᑭᔅᓴᑐᒻᒪᕆᐅᖃᑦᑕᕐᒪᑕ ᑖᕙᓂ ᑕᓗᕐᕈᐊᕐᓂ, ᕿᑎᕐᒥᐅᓂ. 
 
ᑖᒃᑯᐊ ᐃᒡᓗᒃᓴᐃᑦᑕᐅᖅ ᐃᓂᓪᓚᒃᑎᖅᕼᐃᒪᑦᑎᐊᕆᐊᔅᓴᑦᑕ ᑮᓇᐅᕋᖅᑎᒍᑦ ᑐᑭᕼᐃᑦᑎᐊᕈᒪᔪᖓ. 
ᐃᓐᓂᓪᓚᒍᑎᓛᖅᖢᑎᒃ ᖁᕕᐊᒋᑉᓗᑎᒃ ᕼᐊᓇᖃᑦᑕᕐᒪᑕ ᐃᓚᐃᑦ. ᐊᔪᓐᖏᑎᐊᖅᑑᒐᓗᐃᑦ ᐊᐅᓚᖃᑦᑕᕐᒪᑕ 
ᐃᓪᓗᒥᐅᑕᖃᕈᒪᖃᑦᑕᖏᓪᓗᑎᒃ; ᐃᓚᐃᓪᓗ ᓇᔫᑎᑲᓐᓂᐊᕼᐃᓐᓇᖅᑐᑎᒃ ᐊᑕᐅᑦᑎᒥᒃ ᐃᓪᓗᒦᓪᓗᑎᒃ. ᑖᓐᓇ 
ᑐᑭᕼᐃᒪᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐃᒪᓐᓇ ᑭᓪᓕᖃᒻᒪᑕᐃᓛᒃ ᑖᒃᑯᐊ ᐃᖅᑲᓇᐃᔭᖅᑎᒋᔭᖅᐳᑦ 
ᓄᓇᓖᓪᓗ ᐊᒥᓱᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐱᑕᖃᓗᐊᕐᖏᒻᒪᑕ. ᐊᒻᒪᓗᒃᑕᐅᖅ ᑕᒪᒃᑯᐊ ᐋᓐᓂᐊᖅᑐᓕᕆᔩᑦ 
ᐃᓂᒃᓴᖃᖃᑦᑕᖏᑦᖢᑎᒃ. 
 
ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖃᑎᒌᓐᓇᖅᑕᕋᓗᐊᖅᐳᑦ ᑕᒪᓐᓇ ᐱᑦᔪᑎᒋᓪᓗᒍ ᐃᓪᓗᑭᔅᓴᖃᑦᑕᕐᓂᖏᑦ, ᐱᓗᐊᖅᑐᒥᒃ 
ᑕᐃᑲᓂ ᓄᓇᓕᓐᓂ. ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᑐᒍᑦ. ᑕᒪᓐᓇ ᐊᒃᓱᕈᕈᑎᒌᓐᓇᖅᑕᕋᓗᐊᖅᐳᑦ, 
ᐃᖅᑲᓇᐃᔭᖃᑎᒋᔭᕆᐊᖃᕋᑦᑎᑐᒍ ᐃᓪᓗᓕᕆᔨᒃᑯᑦ ᐃᓪᓗᒃᓴᖃᕈᓐᓇᖁᓪᓗᒋᑦ. 

ᑕᐃᒪ ᐃᒪᓐᓇᐃᓕᐅᖅᑐᒍᑦ ᒫᓐᓇ ᑕᐃᒪᓐᓇ ᐱᕙᓪᓕᐊᓂᖃᕋᓗᐊᖅᑐᒍᑦ ᐃᓪᓗᒃᓴᖃᑦᑎᑦᑎᓂᕐᒧᑦ ᓄᓇᓕᓐᓂ. 
ᐆᑦᑑᑎᒋᓗᒍ ᑖᒃᑯᐊ ᐱᖓᓱᑦ ᐅᖃᐅᓯᕆᔭᖅᐳᑦ ᑕᐃᒪᓐᓇ ᐃᓪᓗᒃᓴᖃᖃᑦᑕᓂᐊᕐᒪᑕ ᑖᒃᑯᓇᓂ ᐋᓐᓂᐊᕕᓐᓄᑦ 
ᐊᑕᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐅᒡᔪᖅ. 
 
ᐅᒡᔪᖅ: ᐄ, ᑐᑭᕼᐃᒍᒪᔪᖓ ᐃᓪᓗᒃᓴᖃᓐᓂᐊᕆᐊᔅᓴᑦᑕ ᖃᓂᒃᑯᑦ ᑖᕙᓂᓪᓚᕆᒃ ᑕᓗᖅᔪᐊᕐᒥ. ᑐᑭᕼᐃᒍᒪᔪᖓ. 
ᖁᔭᓐᓇᒥᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓪᓚᑦᑖᕈᓐᓇᖏᑕᕋ ᐊᐱᖅᑯᑎᒋᔭᕋᓗᐊᖓ. 
ᐅᖃᕈᓐᓇᕋᓗᐊᖅᑐᖓ, ᑭᐅᖅᑲᐅᒐᒪᐃᓛᒃ, ᑕᐃᓐᓇ ᑕᓗᖅᔪᐊᕐᒥ ᐋᓐᓂᐊᕕᒃᓴᐅᒐᔭᖅᑐᖅ ᐅᖃᐅᔾᔨᒐᔭᖅᑐᒍᑦ 
ᑎᑎᕋᐅᔭᖅᑕᐅᓪᓗᓂ ᑕᐃᒃᑯᐊ ᐋᓐᓂᐊᓯᐅᖅᑎᓄᑦ ᐃᓪᓗᒃᓴᐅᔪᑦ ᑕᕝᕙᓂ ᑲᑎᓐᖓᑦᑕᐅᑎᒋᖁᔭᐅᒐᔭᕐᖓᑕ. ᑕᐃᒫᒃ 
ᑭᓯᐊᓂ ᑭᐅᔪᓐᓇᕋᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ ᐊᑎᓕᐅᖅᓯᒪᔪᑦ ᑖᒃᑯᓄᖓ ᐅᖃᐅᓯᓄᑦ ᐊᒻᒪ ᐊᐱᖅᑯᑎᓄᑦ 
ᓄᖑᔾᔫᒥᒻᒥᒪᑕ. ᑖᒃᑯᓄᖓ ᐃᓗᓕᖏᓐᓄᑦ ᓵᑉᐸᓪᓕᐊᒍᓐᓇᖅᓯᒐᑦᑕ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᒪᓂᐊᖅᑐᑦ 
ᐊᕐᕌᒎᓂᐊᖅᑐᒥᒃ ᐊᑭᑐᔪᖅᓯᐅᑎᓄᑦ. 
 
ᑖᒃᑯᐊ ᒪᑉᐱᒐᓐᓄᑦ ᓵᒋᐊᕈᑦᓯ, ᑭᕆᖅᑯᐊ 3, ᑖᒃᑯᐊ ᐊᐅᓚᑦᑎᔨᒃᑯᖏᓐᓂᒃ ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ 
ᓇᓗᓇᐃᒃᑯᑕᓖᑦ, ᐊᑭᑐᔪᖅᓯᐅᑎᑦ ᐊᑐᖅᑕᐅᔪᒪᓂᐊᖅᑐᑦ 2011-2012-ᒧᑦ ᑲᑎᑦᑐᒋᑦ, $34,861,000. ᑖᒃᑯᐊ 
ᐃᓗᓕᕋᓛᖏᑦ ᑭᓲᓂᐊᕐᓚᖔᑕ F4-ᒦᑐᑎᒃ. ᑖᒃᑯᓄᖓ ᐊᐱᖅᑯᑎᔅᓴᐃᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. F3-ᒥ ᑲᒪᒋᔭᐅᓪᓗᓂ ᒥᓂᔅᑕᐅᔪᒧᑦ ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᓯᕗᓕᖅᑎᐅᖃᑦᑕᕐᖓᑕ ᑎᓕᐅᕆᕙᑦᑐᑎᓪᓗ ᑕᖅᑲᒃᑯᓄᖓ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓂᓪᓗ. 
 
ᐃᒃᓯᕙᐅᑖᖅ, ᖃᐅᔨᓴᖅᐸᑦᑐᑎᓪᓗ ᐋᓐᓂᐊᖑᔪᓂᒃ. ᑕᐃᒪ ᐃᓱᒫᓗᒍᑎᑕᖃᒻᒪᑦ ᑕᒫᓂ ᓄᓇᕗᑦᒥ ᑕᒪᒃᑯᐊ 
ᐃᓱᒪᒋᔭᐅᕙᑦᑐᑦ ᐅᖃᖃᑎᒌᑦᑎᐊᖃᑦᑕᖏᑦᑐᑦ ᑕᒫᓂ ᓄᓇᕗᓕᒫᒥ ᐊᓪᓚᕝᕕᐅᔪᓂᑦ. ᓲᕐᓗ ᖃᐅᔨᒐᓱᓐᓂᐅᔪᑦ 
ᖃᐅᔨᒋᐊᕐᓂᐅᔪᑦ ᐊᒻᒪᓗ ᐅᖄᓚᕕᐅᒋᐊᖃᕐᓗᑎᑦ ᖃᐅᔨᒐᓱᓐᓂᕐᒧᑦ. ᑐᑭᓯᐅᒪᔭᐅᑦᑎᐊᕆᐊᖃᕐᖓᑕ ᑕᒪᒃᑯᐊ 
ᐊᑐᐊᒐᐅᔪᑦ ᓄᓇᕗᒻᒥᐅᑦ ᐃᓅᓯᖃᑦᑎᐊᕈᓐᓇᖁᓪᓗᒋᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑐᖅ ᑕᐃᒫᒃ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐅᖃᖃᑎᒌᓐᓂᐅᖃᑦᑕᖅᑐᖅ ᑕᐃᒫᒃ ᑖᒃᑯᐊ 
ᑲᒪᒋᔭᐅᔭᕆᐊᖃᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᒋᔭᐅᑦᑎᐊᓂᐊᕋᓗᐊᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᐸᓗᒃᑐᖅ. ᑖᓐᓇ ᐊᐅᓚᔾᔪᓯᓅᕐᖓᑦ. ᐊᑭᑐᔪᖅᓯᐅᑎᓂᑦ ᕿᒥᕐᕈᕙᓪᓕᐊᒐᑦᑕ 
ᑖᒃᑯᐊ ᐊᑐᐃᓐᓇᐅᕙᓪᓚᐃᖏᒻᒪᑕ ᑕᒪᒃᑯᓄᖓ ᖃᐅᑕᒫᖅᓯᐅᑎᓄᑦ. ᐊᐱᖅᑯᑎᒃᑯᑦ ᓯᕗᓂᑦᑎᓐᓂ ᐊᐱᕆᔪᒪᒍᕕᑦ 
ᑕᒪᓐᓇ ᑭᐅᔭᐅᑦᑎᐊᕈᓐᓇᓛᖅᐸᓪᓚᐃᔫᒐᓗᐊᖅ.  
 
ᑖᒃᑯᓄᖓ ᐊᑭᑐᔪᖅᓯᐅᑎᓄᑦ ᕿᒥᕐᕈᒐᑦᑕ. ᒥᔅᑕ ᐅᒡᔪᒃ.  
 
ᐅᒡᔪᖅ: ᐊᐱᕆᔪᒪᔪᖓ ᕿᒫᕕᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᖃᖅᑎᑦᑎᖃᑦᑕᕐᒪᑕ. ᑖᓐᓇ ᑕᓗᖅᔪᐊᓂ 
ᕿᒫᕕᒃ ᐊᕐᓇᓄᑦ ᒪᑐᓯᒪᔪᑐᖃᐅᓕᕐᒪᑦ ᑮᓇᐅᔭᕐᓂᑦ ᐊᔪᖅᓴᕐᒪᑕ ᐃᓗᐊᖅᑎᔾᔪᑎᒃᓴᓂᒃ ᑕᕝᕙᓐᖓᑦ $700,000 
ᖃᑕᐅᔪᓂᑦ ᓂᖏᖅᓯᔪᓐᓇᖅᐸᑕ ᑖᒃᑯᐊ ᕿᒫᕕᒃ ᐃᓪᓚᖃᕐᓗᒍ ᑕᐃᓐᓇ ᐃᖢᐃᔾᔪᑕᐅᔪᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒃᑯᓇᖓᑦ ᑕᐃᓐᓇ ᐃᓱᒪᒋᔪᓐᓇᖅᑕᕗᑦ. 
ᐊᖏᕐᒪᖔᕐᒪᓘᓐᓃᑦ ᐅᕙᓂ ᐊᔪᖅᑐᖓᐅᒐᓗᐊᖅ. ᑭᓯᐊᓂ ᑕᐃᓐᓇ ᑎᑎᖅᑲᖅᑖᕋᔭᕈᒪ ᐱᐅᒋᑦᑎᐊᒻᒪᕆᑦᑕᕋᓗᐊᕋ 
ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᖓᓄᑦ.  
 
ᑕᐃᒃᑯᐊ ᐃᑲᔪᕆᐊᕈᓐᓇᓂᐊᖅᑰᖅᑐᒍᑦ ᑕᐃᓐᓇ ᖃᐅᔨᒋᐊᑦᑎᐊᓚᐅᕐᓗᒍ. ᐊᔪᓐᖏᒃᑯᕕᑦ ᑕᐃᒃᑯᐊᖃᐃ ᑕᓗᖅᔪᐊᕐᒥ 
ᕼᐊᒻᒪᓚᒃᑯᓪᓘᓐᓃᑦ ᑎᑎᕋᕋᔭᖅᐸᑕ. ᑕᐃᑲᓐᖓᑦ ᐃᖏᕐᕋᓯᑦᑎᐊᕈᓐᓇᕋᔭᖅᑐᒍᑦ. ᐃᑲᔪᕈᒪᔭᒃᑲ ᐊᔪᓐᖏᑐᐊᕈᒪ 
ᖃᐅᔨᒪᓂᐊᖅᐳᑎᑦ. ᑎᑎᖅᑲᖅᑖᕈᒪ ᐱᐅᒋᒻᒪᕆᒐᔭᖅᑕᕋᓗᐊᒃᑲ ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᖓᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᓄᖓ ᐊᐱᖅᑯᓯᔅᓴᐃᑦ. ᐊᐱᕆᔪᖃᒃᑲᓂᕈᒪᕚ ᑖᒃᑯᓄᖓ 
ᐃᓗᓕᖏᓐᓂ. 
 
ᑕᕝᕙᓃᒃᑲᑦᑕ ᐊᑭᑐᔪᖅᓯᐅᑎᓄᑦ ᑕᒫᓂ ᐊᑐᖅᑕᐅᔪᒪᓂᐊᖅᑐᓄᑦ ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ. F-4 ᑖᒃᑯᐊ 
ᐃᓗᓕᖏᑦ ᑖᑯᓐᓈᖅᑐᑎᒍ. ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ $34,861,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐊᖏᕇᕋᓯᐅᒃ. ᑖᒃᑯᓄᖓ ᓵᒋᐊᕈᓐᓇᓯᒻᒥᔪᒍᑦ ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ. ᐊᑭᑐᔪᖅᓯᐅᑏᑦ. F-2-ᒦᑦᑐᑦ. ᑕᕝᕙᓂ ᐊᕐᕌᒎᓂᐊᖅᑐᒥ 2011/2012-ᒧᑦ. 
 
ᑖᒃᑯᐊ ᑲᑎᑦᑐᒋᑦ ᐊᑐᖅᑕᐅᓂᐊᖅᑐᑦ $34,861,000. ᑖᒃᑯᐊ ᑲᑎᒪᔨᐅᖃᑎᒃᑳ ᐊᖏᖅᑭᓰ, ᑖᒃᑯᐊ 
ᐱᔭᕇᕈᓐᓇᓯᒻᒪᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ, ᑖᒃᑯᐊ ᐊᖏᕋᔅᓯᐅᒃ ᐋᓐᓂᐊᖃᕐᑕᐃᓕᕆᔨᒃᑯᑦ ᐱᔭᕇᖅᑐᑦ. ᑖᓐᓇ ᒥᓂᔅᑕᐅᔪᖅ 
ᓂᓪᓕᑲᐃᓐᓇᕈᒪᑉᐸᑦ ᐱᕕᖃᖅᑎᒻᒥᔭᕋ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᒃᑲ ᑖᒃᑯᐊ ᐊᐱᖅᑯᑎᒋᔭᓯ ᑐᑭᓯᕚᓪᓕᕈᑎᒋᔭᕗᑦ 
ᖃᐅᔨᒪᓂᐊᖅᐳᓯ. ᐊᒻᒪᓗ ᑐᓴᒃᑲᓐᓂᕈᒪᒍᔅᓯ ᐊᑐᐃᓐᓇᐅᖏᓐᓇᓂᐊᖅᐳᒍᑦ ᑎᑎᕋᕐᕕᒋᔪᓐᓇᖅᖢᖓᓗ ᖃᓄᑐᐃᓐᓇᖅ 
ᖃᐅᔨᒪᓂᐊᖅᐳᓯ.  
 
ᑖᒃᑯᐊ ᐱᔭᕆᐊᑐᔪᓪᓚᕇᑦ ᑕᒪᒃᑯᐊ ᖃᓂᒪᓂᕐᒧᑦ ᑲᒪᕝᕖᑦ ᐱᓪᓚᕆᐋᓘᒻᒪᑕ. ᐊᒻᒪᓗ ᑮᓇᐅᔭᖃᖅᑎᑕᐅᔪᓐᓇᕈᑦᑕ 
ᐱᐊᓕᕚᓪᓕᕋᔭᖅᑐᒍᑦ. ᑭᓯᐊᓂ ᑖᒃᑯᐊ ᐃᑲᔪᖅᓱᐃᓂᖅᓯᓐᓄᑦ ᑖᒃᑯᐊ ᑲᔪᓯᒋᐊᕐᓂᐊᖅᐸᕗᑦ ᐅᑭᐅᖅ ᒫᓐᓇ 
ᐊᑐᕈᒪᔭᕗᑦ, ᐅᑭᐅᖑᓂᐊᖅᑐ ᑕᕝᕙᓂ ᐊᐃᐳᕈᓪ 1-ᒥ ᐱᒋᐊᕐᓗᒋᑦ. ᑕᕝᕗᖓ ᐃᓱᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ ᐊᒻᒪᓗ ᑖᒃᑯᐊ ᑕᒫᓃᖃᑎᒋᕋᑖᖅᑖᒃᑭ ᐃᖅᑲᓇᐃᔭᖅᑎᑎᑦ 
ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᕈᓐᓇᕈᕕᒋᑦ ᐱᔭᕇᕐᒥᕐᒪᑕ ᑖᒃᑯᐊ ᐋᓐᓂᐊᖃᕐᑕᐃᓕᕆᔨᒃᑯᑦ.  
 
ᑕᐃᒪ ᑖᒃᑯᐊ ᑕᕝᕙ ᓵᕝᕕᒋᓂᐊᓕᕐᒥᒐᑦᑎᒍ ᐃᓪᓗᓕᕆᔨᖅᔪᐊᒃᑯᑦ, ᑖᓐᓇᓴᐃᓐᓇᐅᓪᓗᓂ ᒥᓂᔅᑕ. ᑖᓐᓇ 
ᐊᑐᐃᓐᓇᐅᔪᔅᓴᐅᔫᒐᓗᐊᖅ ᑖᒃᑯᓄᖓ ᑕᐃᒃᑯᓄᖓ ᐊᑐᐃᓐᓇᕈᖅᐸᓪᓕᐊᓇᓱᑉᐸᓪᓚᐃᓂᐊᕐᖓᑦ. 
ᐃᖅᑲᓇᐃᔭᖅᑎᖏᓪᓗ ᐃᓯᖅᑐᑎᒃ.  
 
ᒥᓂᔅᑕ ᑰᓕ, ᑕᐃᒪ ᐅᓂᒃᑳᕆᔪᒪᓂᐊᖅᑕᑎᑦ ᐊᑐᐃᓐᓇᐅᑉᐸᑕ ᐃᓪᓗᓕᕆᔨᖅᔪᐊᒃᑯᓐᓃᖔᖅᑐᑦ ᐱᕕᖃᖅᑎᓕᕆᕙᒋᑦ. 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᓕᕆᔨᖅᔪᐊᒃᑯᓐᓄᑦ ᑖᒃᑯᐊ 
ᐱᓕᕆᐊᕆᓂᐊᖅᑕᕗᑦ ᐊᐱᖅᑯᑎᔅᓴᖃᕐᕕᐅᔾᔮᕙᓪᓚᐃᖏᑦᑐᐃᓐᓇᖅᑑᒐᓗᐊᑦ ᐅᓂᒃᑳᑲᐃᓐᓇᕐᓂᐊᕋᒃᑭᑦ.  

ᑖᒃᑯᐊ 2011-ᒥ 2012-ᒧᑦ ᐊᑐᕈᒪᔭᕗᑦ ᐅᕙᓃᓐᓂᐊᖅᑐᑦ $23,894,000 ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑖᓐᓇ 
ᐃᓚᖓᓃᓐᓂᐊᕐᒥᔪᖅ $4,290,000 ᑲᓇᑕᒥ ᒐᕙᒪᒃᑯᓐᓃᓐᖔᕋᔭᖅᑐᖅ, ᑖᒃᑯᓇᓐᖓᑦ ᑲᓇᑕᒥ ᐃᓪᓗᓄᑦ 
ᐊᑭᓕᖅᓱᐃᓂᕐᒧᑦ ᐃᒡᓗᓕᕆᔨᖅᔪᐊᒃᑯᓐᓃᓐᖔᖅᑐᖅ CMHC-ᖑᓂᕋᓲᑎᓐᓂᑦ.  
 
ᑲᑎᓗᒃᑖᖅᖢᒋᑦ ᑕᒃᑯᐊ ᐊᑐᕈᒪᔭᕗᑦ ᐊᕐᕌᒍᒨᓂᐊᖅᑐᖅ ᖃᐅᔨᒪᓂᖃᖅᐳᓯ $28,184,000-ᒦᓚᖓᖕᒪᑕ. 
 
ᐊᒻᒪ ᑖᒃᑯᐊ ᐱᖁᑏᑦ ᓴᓇᔪᒪᔭᕗᑦ ᑖᒃᑯᓄᖓ ᑐᕌᖅᑎᑕᕗᑦ ᑮᓇᐅᔭᑦ 2011-12 ᐃᒪᐃᑦᑑᓚᖓᔪᑦ. ᓯᕗᓪᓕᖅᐹᒥ 
ᑖᒃᑯᐊ ᓄᑖᓐᖑᖅᑎᕆᐊᓖᑦ ᐃᓗᖅᔪᐊᓄᑦ ᑕᐃᒃᑯᐊ ᓄᑕᐅᓐᖏᓗᐊᓕᕐᓂᑯ ᓄᓇᓕᖕᓃᑦᑐᑦ 
ᐋᖅᑭᒃᓱᖅᑕᐅᔾᔪᑎᒋᓂᐊᖅᑕᖏᑦ ᐃᒡᓗᓕᕆᔨᒃᑯᓐᓄᓪᓗ ᐱᓕᕆᐊᖑᓂᐊᖅᖢᑎᒃ ᐃᓚᖏᑦ ᐊᒻᒪᓗ ᑮᓇᐅᔭᓄᑦ ᑖᒃᑯᐊ 
ᐃᑭᑦᑐᕕᓂᕐᓄᑦ ᐃᓇᖏᐅᑎᒃᓴᖅ ᑮᓇᐅᔭᖅ ᐊᒻᒪ ᑖᓐᓇ ᐱᖁᑎᓄᑦ ᓄᓇᓯᐅᑎᓄᓪᓘᓐᓃᑦ ᑮᓇᐅᔭᖅ ᑐᕌᖅᑐᖅ. 
 
ᐃᓚᖏᑦ ᑕᐃᒃᑯᐊ ᐃᓐᓇᕐᓄᑦ ᐅᕝᕙᓘᓐᓃᑦ ᐱᓱᒍᓐᓇᖏᑦᑐᑦ ᑕᐃᒃᑯᐊ ᐊᑐᖅᐸᑦᑕᖏᑦ ᐃᒡᓗᖅᔪᐊᑦ 
ᓴᓇᔭᐅᔭᕆᐊᖃᖃᑦᑕᖅᖢᑎᐅᖕᒪᑕ ᑖᒃᑯᐊ ᑕᒡᒐ ᑮᓇᐅᔭᑦ ᑕᒪᒃᑯᓄᖓ ᑐᕌᖅᑎᓐᓂᐊᖅᑕᕗᑦ. ᐊᕐᕌᓂᓗ 
ᐊᑐᓚᐅᖅᑕᑦᑎᓐᓄᑦ ᑖᒃᑯᐊ ᐊᔾᔨᒋᐸᓗᖕᓂᐊᖅᑕᖏᑦ. 
 
ᑕᐃᒪ ᑯᐊᐳᕋᐃᓴᒋᔭᖓ ᑖᓐᓇ ᐃᒡᓗᓕᕆᔨᖅᔪᐊᒃᑯᓐᓂᓛᒃ ᖃᐅᔨᒪᓂᐊᖅᐳᓯ ᑕᑉᐱᑲᓂ ᑐᒃᓯᕋᖅᓯᒪᔪᒍᑦ ᐊᕐᕌᒍᒧᑦ 
ᐊᑐᕈᒪᔭᑦᑎᓐᓂᑦ ᑮᓇᐅᔭᓂᒃ ᑕᑉᐱᑲᓂ ᑲᖏᖅᑐᒑᐱᖕᒥᑦ ᐱᑕᖃᕆᐊᖃᓪᓚᕆᓚᖓᔪᖅ ᐃᒡᓗᒃᓴᓂᒃ.  
 
ᐊᒻᒪᓗ ᑖᒃᑯᐊ ᑕᐃᑲᓂ ᑲᖏᖅᖠᓂᕐᒥ ᐃᒡᓗᒃᓴᖅᑕᖃᕆᐊᖃᒃᑲᓐᓂᓪᓚᕆᓚᖓᒋᓪᓗᓂ ᑕᐃᓐᓇ ᑎᒍᔭᐅᓯᒪᕝᕕᒃᓴᖅ 
ᐃᑲᔪᖅᑕᐃᕝᕕᒃᓴᖅ ᑕᐃᑲᓂ ᓄᑖᓐᖑᖅᐸᓪᓕᐊᑎᓪᓗᒍ ᐃᒡᓗᖃᕆᐊᖃᕐᓂᐊᕆᓪᓗᑎᒃ. 
 
ᐊᒻᒪ ᑖᒃᑯᐊ ᓄᑖᖑᔪᑦ ᑕᐃᒪ ᑭᐅᔾᔪᑎᒋᓯᒪᖕᒥᔭᕗᑦ ᑕᒪᒃᑯᐊ ᓇᖕᒥᓂᖃᖅᑐᑦ ᐃᒡᓗᖅᔪᐊᓂᑦ ᐅᖅᓴᕐᕕᖏᓂᒃᑯᐊ 
ᓄᑕᐅᓐᖏᓗᐊᒐᓚᖃᑦᑕᓕᕐᒪᑕ ᑖᒃᑯᐊ ᑮᓇᐅᔭᑦ ᑕᕝᕗᖓ ᑐᕌᖅᑎᓐᓂᐊᕐᒥᔭᕗᑦ. 
 
ᐊᒻᒪ ᑕᒪᒃᑯᐊ ᓄᑕᐅᓐᖏᑦᑑᓪᓚᕆᐅᓕᕐᒪᑕ ᐃᒡᓗᖅᔪᐊᑦ ᓄᓇᓕᖕᓂᑦ ᖃᐅᔨᒪᔪᒍᑦ ᑖᒃᑯᐊ 
ᐊᒃᓱᕉᓴᖕᓂᖅᓴᐅᖃᑦᑕᕐᓂᖏᑦ ᐱᓪᓗᒋᑦ ᑭᐅᔭᕆᐊᖃᖃᑦᑕᕋᑦᑎᒍ ᑮᓇᐅᔭᑎᒍᑦ.  
 
ᐊᒻᒪᓗ ᖁᕕᐊᓱᒃᐳᖓ ᑖᓐᓇ ᓄᓇᕗᑦ ᐃᒡᓗᓕᕆᔨᒃᑯᑦ ᑮᓇᐅᔭᓂᒃ ᐸᐸᑦᑎᔨᒃᑯᑦ ᑕᐃᒪ ᑲᔪᓯᕙᓪᓕᐊᖕᒪᑦ 
ᑭᖑᓪᓕᖅᐹᖑᓕᖅᑐᓂ ᑖᒃᑯᐊ 725-ᖑᓂᕋᓚᐅᖅᑕᕗᑦ ᐊᒻᒪ ᑖᒃᑯᐊ ᐃᒡᓗᖅᔪᐊᑦ ᓴᓇᔭᐅᕙᓪᓕᐊᓪᓗᑎᒃ ᑕᒪᒃᑯᐊ 
ᐊᒃᓱᕈᕐᓇᖅᑑᔮᕋᓗᐊᖅᑎᓪᓗᒋᑦ ᐅᑭᐅᖑᔪᖅ ᑮᓇᐅᔭᐃᑦ ᒥᒃᓵᓄᑦ. ᑕᐃᒃᑯᐊ ᑭᓯᐊᓂ ᓄᓇᓕᖕᓄᑦ 
ᑎᑭᓯᒪᔪᐃᓐᓇᒐᓚᐅᓕᖅᖢᑎᒃ ᐅᒥᐊᖅᔪᐊᓪᓗ.  
 
ᐊᒻᒪᓗ ᐃᓕᑦᑎᕚᓪᓕᖅᓯᒪᕗᒍᑦ ᑕᒪᒃᑯᓄᖓ ᑕᐃᒃᑯᐊ ᐊᒃᓱᕈᖕᓇᖅᑐᕕᓂᐅᖃᑦᑕᓚᐅᖅᑐᑦ ᐱᔾᔪᑎᒋᓪᓗᒋᑦ ᑖᒃᑯᐊ 
ᑐᓴᐅᒪᐃᓐᓇᐅᔭᓕᖅᖢᑎᒍ. 
 
ᐊᒻᒪ ᑕᐃᒃᑯᐊ ᒫᓐᓇᐅᔪᖅ ᐊᕐᕌᓂ ᐱᒋᐊᖅᖢᑎᒃ 285-ᖑᔪᑦ ᑖᒃᑯᐊ ᒐᕙᒪᑐᖃᒃᑯᑦ ᐃᒡᓗᓕᕆᔨᖅᔪᐊᖁᑎᖏᑕ 
ᑕᐃᒃᑯᐊ ᑮᓇᐅᔭᓂᒃ ᖃᐃᑦᑎᓯᒪᓚᐅᕐᒪᑕ, ᑖᒃᑯᐊᑦᑕᐅᖅ ᑕᐃᒪ ᑲᔪᓯᕙᓪᓕᐊᔪᑦ ᑕᑉᐹᓂ.  
 
ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᑐᐃᓐᓇᕐᓄᑦ ᑮᓇᐅᔭᑦ ᑳᓐᑐᕌᑦ, ᐱᐊᓂᒃᓯᒪᓕᖅᑐᑦ 60-ᖑᔪᓂᒃ ᐃᒡᓗᖅᔪᐊᓂᑦ ᐊᒻᒪᓗ 
ᑕᐃᒃᑯᐊ ᐃᓚᖏᑦ ᒪᑐᔭᐅᕙᓪᓕᐊᓕᖅᖢᑎᒃ 115-ᖑᔪᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᕗᑦ ᐅᓪᓗᒥᑦ. ᓯᒃᑭᑦᑕᐅᓪᓗᑎᒃ 
ᑕᐃᒃᑯᐊ ᐃᒡᓗᖅᔪᐊᒃᓴᐃᑦ ᑎᑭᓯᒪᔪᑦ ᑎᑎᖅᑕᐅᑐᐃᓐᓇᖅᑐᓪᓕ ᑖᒃᑯᐊ set program-ᒥ ᑕᐃᔭᕗᑦ, 115-
ᖑᓂᐊᕐᒪᑕ. 
 
ᑮᓇᐅᔭᓪᓗ ᑖᒃᑯᐊ ᑲᓇᑕᐅᑉ ᐃᒡᓗᓕᕆᔨᖅᔪᐊᒃᑯᖏᓐᓂᑦ ᑮᓇᐅᔭᑦ ᐱᓯᒪᔭᕗᑦ ᑕᐃᒪ ᖃᐅᔨᒪᕗᒍᑦ ᑖᒃᑯᐊ ᑕᕝᕙᓂ 
ᑮᓇᐅᔭᓂᒃ ᐊᑐᕈᒪᔭᑦᑎᓐᓂᑦ ᐃᓚᖏᑦ ᐃᓗᐊᓃᓐᓂᖏᑉᐸᑕ ᖃᐅᔨᒋᐊᒃᑲᓐᓂᕈᓐᓇᕐᓂᐊᕐᒥᔪᓯ.  
 
ᑕᐃᒪ ᐃᒃᓯᕙᐅᑖᖅ, ᐅᑭᐅᖑᔪᖅ ᐃᑉᐸᒃᓵᓂᓗᐃᓛᒃ ᑖᓐᓇ ᒥᓂᔅᑕᕗᑦ ᑮᓇᐅᔭᓕᕆᔨ ᐅᖃᓚᐅᕐᒪᑦ ᑕᒪᒃᑯᐊ ᑮᓇᐅᔭᑦ 
ᖃᓄᐃᓕᖓᓂᐊᕐᒪᖔᑕ ᑖᓐᓇ ᑐᓴᕐᕕᒋᓂᐊᖅᑕᕗᑦ ᐊᑯᓂᐅᓗᐊᓐᖏᑦᑐᑦ.  



ᐱᖓᑦᓯᖅ, ᐅᑐᐱᕆ 20, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᐃᒪ ᑕᐃᒃᑯᐊ ᑮᓇᐅᔭᓕᕆᔨᖅᔪᐊᖏᑦ ᒥᓂᔅᑕᐃᑦ, FMB, ᐅᖃᐅᑎᔭᐅᓯᒪᓕᖅᑐᒍᑦ ᑕᕝᕙᓂ ᓇᖕᒥᓂᖅ 
ᑮᓇᐅᔭᑦᑎᓐᓂᒃ $10.9 ᒥᓕᐊᓐ ᐊᑐᒃᑲᓐᓂᕐᓗᑕ ᑖᒃᑯᐊ ᐃᒡᓗᖅᔪᐊᑦ ᑕᐃᒃᑯᐊ ᓴᓇᔭᐅᔪᑦ ᓇᖕᒥᓂᖅ 
ᐅᕙᑦᑎᓐᓃᓐᖔᖅᑐᒥᒃ ᐊᑐᕆᐊᖃᕐᓂᐊᕋᑦᑕ. ᑖᒃᑯᐊ 285-ᖑᔪᑦ ᐃᒡᓗᖅᔪᐊᖅᓴᕆᔭᐅᒐᔭᖅᑐᑦ ᓄᓇᓕᖕᓄᑦ 
ᐱᐊᓂᖕᓂᐊᕐᓂᕈᑦᑕᓗ.  
 
ᑕᐃᒪ ᐊᐱᖅᑯᑎᒃᓴᖃᕐᓂᐊᕐᒪᖔᑦᓯ ᖃᐅᔨᒪᖏᒃᑲᓗᐊᖅᑐᒍᑦ ᑖᒃᑯᐊ ᑕᕝᕙ ᐅᖃᐅᓯᕆᔭᒃᑲ, ᐃᒃᓯᕙᐅᑖᖅ. ᑕᕝᕗᖓ 
ᓈᒻᒪᒃᓯᑎᑲᓚᐅᕐᓂᐊᖅᐸᓪᓚᐃᔭᒃᑲ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᐄ, ᑎᑦᑎᓇᑲᐃᓐᓇᐸᒃᑲᕕᑦ ᑕᐃᒪᐃᓕᐅᖅᑎᓪᓗᑎᑦ. ᐄ, ᑕᐃᒪ 
ᒥᓂᔅᑕ ᑰᓖ ᐃᓚᖃᕈᒪᓂᐊᕈᕕᑦ ᑕᒪᐅᖓ ᐅᕙᒍᑦ ᓵᖓᓅᓐᓂᐊᖅᑐᓂᒃ. ᒥᔅᑕ ᑰᓖ ᐊᐱᕆᖅᑳᖅᑲᒋᑦ. 
 
ᐊᖓᔪᖅᑳᖅ ᑕᒑᖅ ᑰᓕ: ᑕᐃᒃᑯᐊ ᑕᐅᕙᓂ ᐊᖏᔪᖅᑳᕗᓪᓗ, ᑮᓇᐅᔭᓕᕆᔨᕗᓪᓗ ᖃᐃᒍᓐᓇᖅᑑᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᐊᖏ ᖃᑎᒌᑉᐱᓰ ᑲᑎᒪᔨᐅᖃᑎᒃᑲ ᑖᓐᓇ ᐃᓯᑲᐃᓐᓇᖁᓪᓗᒋᑦ 
ᑖᒃᑯᐊ ᐃᓚᖏᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᕐᖓᑕ, ᐃᖅᓱᖅᑏ, ᑖᒃᑯᐊ ᐃᓯᖅᑎᑲᐃᓐᓇᕈᓐᓇᕈᕕᒋᑦ ᐃᖅᑲᓇᐃᔭᖅᑎᖏᑦ. 
ᐃᖅᓱᖅᑏ. 
 
ᖁᔭᓐᓇᒦᖔᓯᑦ ᐃᖅᓱᖅᑏ. ᑖᒃᑯᐊ ᐃᓯᖅᑎᒍᓐᓇᕋᕕᒋᑦ ᐃᖅᑲᓇᐃᔭᖅᑎᖏᑦ. ᑖᒃᑯᐊ ᖃᐅᔨᒪᒐᓚᑦᑕᕋᓗᐊᕗᑦ 
ᑭᒃᑰᒻᒪᖔᑕ ᑭᓯᐊᓂ ᑲᑎᒪᔾᔪᑎᕗᑦ ᒪᓕᒃᑐᒋᑦ ᑭᒃᑰᒻᒪᖔᑕ ᓇᓗᓇᐃᕆᐊᖃᒻᒥᒻᒪᑕ. ᒥᓂᔅᑕ ᑰᓕ, ᑭᒃᑰᒻᒪᖔᑕ 
ᓇᓗᓇᐃᕈᓐᓇᕈᕕᒋᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᒐᓃᑦᑐᖅ, ᐊᓕᓐ ᐱᐅᕆᐅ ᐊᒻᒪ ᑖᓐᓇ ᓴᐅᒥᒐᓂ, 
ᓗᐊᕆ ᑭᒻᐳᓪ, ᑮᓇᐅᔭᓕᕆᔨ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ, ᑖᓐᓇ ᐊᑎᖓ ᑕᐅᑐᐃᓐᓇᕋᑖᕋᕕᐅᒃ, ᑲᑎᒪᔾᔪᑎᒃᑯᑦ ᑖᓐᓇ 
ᐊᖏᔪᖅᑳᕆᔭᐅᔪᖅ ᐃᓪᓗᓕᕆᔨᖅᔪᐊᑯᓐᓄᑦ ᐊᓕᓐ ᐱᐅᕆᐅ, ᐃᖅᑲᐅᒪᒐᒪ. ᑖᒃᑯᐊ ᑕᒫᓃᓕᕐᒪᑕ ᑐᓐᖓᓱᒋᑦᓯ. 
ᖁᔭᓐᓇᒦᒃ. ᑖᒃᑯᐊ ᐅᓂᒃᑳᑲᐃᓐᓇᕈᒪᒻᒪᑕ ᑲᑎᒪᔨᕋᓛᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑲᑎᒪᔨᐅᕙᑦᑐᑦ ᓄᓇᓕᓐᓄᓪᓗ. 
ᒥᔅᑕ ᕋᒻᐴᑦ ᐱᒋᐊᕈᓐᓇᓯᒻᒥᔪᑎᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒃᑎᔪᒪᓪᓗᒍ ᒥᓂᔅᑕᐅᔪᖅ ᑕᕝᕙᓂ ᓵᑦᑎᓃᑦᑐᖅ. ᖁᕕᐊᓱᒃᐳᖓ 
ᒪᑐᐃᖅᓯᔾᔪᑎᖃᕆᐊᔅᓴᖅ ᑲᑎᒪᔨᕋᓛᑦ ᑭᒡᒐᑐᕐᓗᒋᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᑐᐃᓐᓇᑎᓪᓗᑕ 
ᐃᓱᒪᔅᓴᖅᓯᐅᕈᑎᖃᕐᓂᐊᕐᑎᓪᓗᑕ 2011-2012 ᐊᑭᑐᔪᖅᑐᕈᑎᔅᓴᓂᒃ ᓄᓇᕗᑦᒥ ᐃᓪᓗᓕᕆᔨᖅᔪᐊᑯᓐᓄᑦ.  
 
ᒪᓕᒐᓕᐅᖅᑎᐅᔪᑦ ᐅᑦᔨᓱᖅᐳᑦ ᐃᓪᓗᓕᕆᔨᖅᔪᐊᒃᑯᑦ ᐊᑐᕈᒫᓐᓂᐊᕐᒪᑕ $23.894 ᒥᓕᐊᓐ 2011-2012-ᒧᑦ 
ᐊᕐᕌᒍᒧᑦ. ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᓐᓄᑦ $27.269 ᒥᓕᐊᓐᖑᓚᐅᖅᑐᑦ ᐊᕐᕌᒍᒧᑦ 2010-2011 
ᐊᕐᕌᒍᖓᓄᑦ. ᐊᒻᒪᓗ ᑮᓇᐅᔭᑦ ᐊᑐᖅᑐᔅᓴᖁᑎᖏᑦ $18.516 ᒥᓕᐊᓐᖑᓚᐅᖅᑐᑦ 2009-2010-ᒥ.  
 
ᐃᒃᓯᕙᐅᑖᖅ, ᐃᓪᓗᑭᔅᓱᐃᓐᓇᖃᑦᑕᕋᑦᑕ ᓄᓇᕗᑦᒥ ᓄᓇᓕᓐᓂ ᑕᒪᓐᓇᓗ ᐱᒻᒪᕆᒋᔭᐅᓪᓗᓂ 
ᐃᓱᒫᓗᒍᑎᒋᔭᐅᒻᒪᕆᑦᑐᓂ ᒪᓕᒐᓕᐅᖅᑎᓄᑦ. ᒪᐃ 2009-ᖑᑎᓪᓗᒍ ᑲᑎᒪᔨᕋᓛᖑᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᑮᓇᐅᔭᖅᑐᕈᑎᒥᓂᓪᓗ ᓈᓚᓐᓂᖃᓚᐅᕐᒪᑕ ᑕᒻᒪᖅᓯᒪᔪᖅᓯᐅᖅᑎᒥᒃ ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᑦ ᐱᑦᔪᑎᒋᓪᓗᒋᑦ.  

ᑲᑎᒪᔨᕋᓛᖑᔪᑦ ᑐᓂᓯᓚᐅᖅᑐᑦ ᐅᓂᒃᑳᒥᒃ ᐊᑐᓕᖁᔭᒥᓂᓪᓗ ᔫᓐ 2009 ᒪᓕᒐᓕᐅᖅᑏᑦ ᑎᓕᐅᕆᕗᑦ 
ᐃᓪᓗᓕᕆᔨᖅᔪᐊᒃᑯᓐᓂᑦ ᑐᓴᖅᑎᑕᐅᔫᒦᓐᓇᖃᑦᑕᕈᒪᓪᓗᑎᒃ ᖃᓄᐃᓕᐅᖅᐸᓕᐊᒻᒪᖔᑕ ᐊᑐᓕᖁᔭᐅᓚᐅᖅᑐᓄᑦ. 
ᔮᓐᓄᐊᕆ 26, 2009.  
 
ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᑦ 
ᖃᐅᔨᓴᕐᓂᐊᕐᓂᕋᖅᑕᐅᓪᓗᑎᒃ ᐃᓪᓗᖃᕆᐊᖃᕐᓂᕐᒥᒃ. ᒥᓂᔅᑕᐅᔪᖅ ᓄᑖᖑᔪᖅ ᓵᑦᑎᓐᓃᓕᕐᒥᑎᓪᓗᒍ 
ᑲᑎᒪᔨᕋᓛᓄᓂᓛᒃ ᐅᖃᐅᔾᔭᐅᓕᓚᐅᕐᒥᔪᒍᑦ.  
 
ᑕᒪᓐᓇ ᐱᔭᕇᖅᓯᒪᓕᕐᖓᑦ ᐊᒻᒪᓗ ᑲᓇᑕᒥ ᑭᓪᓕᓯᓂᐊᖅᑎᑯᓐᓅᖅᑕᐅᓯᒪᓕᖅᑐᖅ. ᐊᒻᒪᓗ ᕿᓚᓈᕆᕗᒍᑦ 
ᖃᐅᔨᔪᒪᓂᐊᕋᑦᑕ ᖃᐅᔨᓴᕐᓂᐅᓚᐅᖅᑐᒥᒃ ᓴᖅᑭᑕᐅᓂᔅᓴᖓᓂᓪᓗ ᓴᖅᑭᓛᕐᖓᒍ ᒥᓂᔅᑕᐅᑉ ᒪᓕᒐᓕᐅᕐᕕᒻᒥ 
ᐱᔪᓐᓇᖅᓯᑐᐊᕈᓂ. 
 
ᐃᒃᓯᕙᐅᑖᖅ, ᐃᓪᓗᓕᕆᔨᖅᔪᐊᒃᑯᑦ ᑲᒪᖃᑦᑕᕐᒪᑕ ᐊᒥᓱᑲᓪᓚᐅᔪᓂᒃ ᐱᓕᕆᐊᕐᓂᒃ ᓇᒻᒥᓂᖅ ᐃᓪᓗᖃᑦᑐᓄᑦ 
ᐃᑲᔪᕋᓱᒃᑐᑎᒃ ᓇᒻᒥᓂᖃᑐᐃᓐᓇᕆᐊᖃᑦᑐᓄᓪᓗ ᓄᓇᕗᑦᒥ. ᐅᑦᔨᓱᖅᐳᒍᓪᓗ ᐃᓪᓗᓕᕆᔨᖅᔪᐊᒃᑯᑦ ᐊᑐᕈᒫᓐᓂᐊᕐᒪᑕ 
$4.616 ᒥᓕᐊᓐᓂᒃ 2011-2012 ᐊᕐᕌᒍᖓᓂᒃ ᐊᑦᔨᒌᖏᑦᑐᓄᑦ ᓇᒻᒥᓂᖅ ᐃᓪᓗᑖᖅᕈᑎᔅᓴᐅᔪᓄᑦ.  
 
ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔪᖅᑐᕆᔅᓴᖏᑦ ᓇᒻᒥᓂᖅ ᐃᓪᓗᖃᕐᓂᕐᒧᑦ $4.116-ᒥᓕᐊᓐᖑᓚᐅᖅᑐᑦ 2010-2011-ᒥ 
ᐊᒻᒪᓗ ᐊᑐᖅᑐᔅᓴᖁᑎᖏᑦ $2.116-ᒥᓕᐊᓐᖑᓚᐅᖅᑐᑦ ᐊᕐᕌᒍᖓᓂ 2009-2010 ᐊᕐᕌᒍᖓᓂ.  
 
ᐊᒥᓲᓂᖏᑦ ᓄᓇᕗᒻᒥᐅᑦ ᐃᑲᔪᖅᑐᐅᕙᑦᑐᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ ᐊᒥᓱᕈᕆᐊᖅᓯᒪᒻᒪᕆᓕᕐᖓᑕ. ᑕᐃᒫᒃ 
ᑕᑯᓯᒪᒐᑦᑎᒍ ᐊᒥᓱᕈᕆᐊᖅᓯᒪᒻᒪᑕ ᐊᖏᖅᑕᐅᓯᒪᔪᑦ ᑐᒃᓯᕋᐅᑎᐅᔪᑦ ᐃᓪᓗᓕᕆᔨᖅᔪᐊᑯᓐᓂᑦ.  
 
ᑐᓴᖅᑎᑕᐅᓯᒪᓪᓗᑎᓪᓗ ᒪᓕᒐᓕᐅᖅᑎᐅᔪᑦ 171-ᖑᔪᑦ ᑐᒃᓯᕋᐅᑎᐅᔪᑦ ᐱᔭᐅᓯᒪᔪᑦ ᑕᒫᓂ ᐊᕐᕌᒍᔪᒥ ᐅᓪᓗᒥᒧᑦ 
ᑎᑭᑦᑐᒍ. ᕿᓚᓈᖅᐳᒍᓪᓗ ᑐᓴᖅᑎᑕᐅᖃᑦᑕᓂᐊᕐᓂᑎᓐᓂ ᐃᓪᓗᓕᕆᔨᒃᑯᑦ ᓇᒻᒥᓂᖅ ᐃᓪᓗᖃᖅᑐᓂᑦ 
ᐃᑲᔪᖃᑦᑕᕐᓂᖏᓐᓄᑦ.  
 
ᒫᑦᓯ 22, 2010, ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ ᒪᓕᒐᓕᕐᕕᒻᒥ ᐃᓪᓗᓕᕆᔨᖅᔪᐊᒃᑯᑦ 
ᐊᑐᐃᓐᓇᖃᖅᑎᑦᑎᓛᕐᖓᑕ ᓄᑖᓂᑦ ᐅᖅᓱᖃᐅᑎᐅᔪᓂᑦ. ᐃᓪᓗᓕᕆᔨᖅᔪᐊᒃᑯᑦ $500,000-ᓂᑦ ᐊᑐᕈᒫᕐᓂᐊᖅᑐᑦ 
ᑖᔅᓱᒧᖓ 2011/2012-ᒥ ᐊᑭᑐᔪᖅᑐᕈᑎᖏᓐᓂ.  
 
ᒪᓕᒐᓕᐅᖅᑎᐅᔪᓪᓗ ᐃᑲᔪᑐᐃᔪᑦ ᑖᔅᓱᒥᖓ ᐃᑲᔪᕐᓂᐊᕐᖓᑕ ᓇᒻᒥᓂᖃᖅᑐᓂᑦ ᐃᓪᓗᓂ ᓂᐅᕕᕐᓂᐊᑎᓪᓗᒋᑦ 
ᐅᖅᓱᖃᐅᑎᐅᔪᓂᑦ ᐊᒻᒪᓗ ᒥᓂᔅᑕᐅᔪᒥᑦ ᑎᓕᐅᕆᓪᓗᑎᑦ ᐊᒡᒍᐃᓯᒪᖁᓪᓗᒍ ᖃᓄᑎᒋ ᐊᑐᕐᓂᐊᕐᒪᖔᑕ 
ᐊᕐᕌᒍᓛᖅᑐᒥ ᐅᓂᒃᑳᖏᓐᓂ ᐊᕐᕌᒍᑕᒫᖅᓯᐅᑎᖏᓐᓂ ᑕᕝᕗᖓ ᒪᓕᒐᓕᐅᕐᕕᒻᒧᑦ.  
 
ᐃᒃᓯᕙᐅᑖᖅ, ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2011-2012 ᐱᖃᓯᐅᔾᔨᔪᑦ $5.75-ᒥᓕᐊᓐ 
ᑮᓇᐅᔭᖃᖅᑎᑦᑎᓂᐊᖅᑐᑦ ᓄᑖᓂᑦ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᖅᑎᓂᑦ ᑕᐃᑲᓂ ᑲᖏᖅᓯᓂᕐᒥᑦ ᑎᒍᔭᐅᒪᕕᒻᒥ.  
 
ᐊᒻᒪᓗ, ᐃᓪᓗᓕᕆᔨᖅᔪᐊᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2011-2012 ᐱᖃᓯᐅᔾᔨᒻᒥᔪᑦ $2.61-ᒥᓕᐊᓐ ᓄᑖᖑᔪᓂᑦ 
ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᔪᓂᑦ ᑕᑉᐱᑲᓂ ᑲᖏᖅᑐᒑᐱᒻᒥ ᐱᖅᑯᓯᓕᕆᔨᔅᓴᒧ ᐃᓕᓐᓂᐊᕕᒻᒧᑦ.  
 
ᐊᒻᒪᓗᑦᑕᐅᖅ ᓱᓕ ᖄᒃᑲᓐᓂᖓᒍᑦ $2.280 ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐅᔪᓂᑦ 
ᓇᓗᓇᐃᖅᓯᓯᒪᓪᓚᕆᓐᖏᑦᑑᒐᓗᐊᑦ ᓇᓕᐊ ᓄᓇᓕᐅᔪᑦ ᐃᓪᓗᑖᕐᓂᐊᕐᒪᖔᑕ ᑭᓯᐊᓂ ᐃᑲᔪᖅᑐᐃᕗᑦ 
ᒪᓕᒐᓕᐅᖅᑏᑦ ᓴᓇᓂᐊᕐᓂᖏᓐᓂ ᐃᓪᓗᓂᑦ ᓄᓇᓕᓐᓂ ᐃᓪᓗᑭᖅᓱᐃᓇᖅᑎᓪᓗᒋᑦ ᑕᒪᒃᑯᓄᖓ 
ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂ, ᐋᓐᓂᐊᕕᓐᓄᓪᓗ.  
 
ᐊᒻᒪᓗ, ᐅᔾᔨᖅᓱᕆᕗᒍᑦ ᐃᓪᓗᓕᕆᔨᖅᔪᐊᒃᑯᑦ ᐱᒻᒪᕆᐅᓂᖓᓂ ᐱᓕᕆᖃᑎᖃᑦᑎᐊᕆᐊᖃᕐᓂᐊᕐᖓᑕ ᑖᒃᑯᐊ 
ᑮᓇᐅᔭᑦ ᐊᑐᖅᑐᔅᓴᐅᔪᑦ ᐊᑐᖅᑕᐅᑦᑎᐊᕐᓂᐊᕋᓗᐊᕐᒪᖔᑕ ᐊᑭᑦᑐᐸᓪᓕᐊᓂᐅᔪᓄᓪᓗ ᑕᒪᒃᑯᓄᖓ ᓄᑖᓄᑦ 
ᓴᓇᔭᐅᔪᓄᑦ.  

ᓯᑎᕝᕙ 21, 2010, ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ ᐅᖃᓚᐅᕐᒥᔪᑦ $50-ᒥᓕᐊᓐᓂᒡᒎᖅ ᐊᑐᕐᓂᐊᕐᖓᑕ 
ᐊᒥᒐᖅᓯᔾᔪᑕᐅᓚᐅᖅᑐᒥ ᑕᐃᒃᑯᓄᖓ ᐊᑭᑭᓈᖅᓯᒪᓂᖅᓴᐅᔪᓂᑦ ᐃᓪᓗᖃᖅᑎᑦᑎᓂᕐᒧᑦ. ᑕᒪᓐᓇ 
ᐅᖃᐅᓯᕆᔭᐅᓚᐅᖅᑐᖅ ᐃᓪᓗᓕᕆᔨᖅᔪᐊᒃᑯᑦ ᓴᓂᕝᕙᐃᑲᓐᓂᓂᐊᕐᒪᑕ $11-ᒥᓕᐊᓐ.  
 
ᑖᔅᓱᒧᖓ ᓴᓇᔭᐅᓂᐅᔪᒧᑦ ᐊᓯᖏᓐᓂ ᑮᓇᐅᔭᓂᑦ ᐊᑐᕈᑎᔅᓴᕆᓚᐅᖅᑕᕋᓗᐊᖏᓐᓂ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐊᑭᓖᓂᐊᖅᑐᑎᑦ ᑕᐃᒃᑯᓂᖓ ᐊᒥᐊᒃᑯᖏᓐᓂ.  
 
ᒥᓂᔅᑕᐅᔪᖅ ᓵᑦᑎᓐᓂᑎᓪᓗᒍ ᑲᑎᒪᔨᕋᓛᓂᑦ ᐅᖃᐅᔾᔭᐅᓚᐅᕋᑦᑕ ᐃᓪᓗᓕᕆᔨᖅᔪᐊᒃᑯᑦ 
ᐃᓱᒪᔅᓴᖅᓯᐅᕈᑎᖃᕐᓂᐊᕐᖓᑕ ᓴᓂᕝᕙᐃᓂᕐᒧᑦ $10.9-ᒥᓕᐊᓐᖑᔪᓂᑦ ᑕᕝᕙᓐᖓᑦ 2011-2012 ᑮᓇᐅᔭᓂᑦ 
ᐊᑐᕈᒫᕐᓂᐊᖅᑐᖁᑎᖏᓐᓂ ᑖᒃᑯᓇᓐᖓᑦ ᐊᒥᒐᖅᓯᔾᔪᑕᐅᓚᐅᖅᑐᓄᑦ.  
 
ᐅᖃᖅᑐᖃᓚᐅᖅᑐᕐᓗ ᑖᒃᑯᐊ ᐱᖃᓯᐅᑎᑐᐃᓐᓇᕆᐊᓕᒃ ᑕᐃᒃᑯᓄᖓ ᐃᑭᑦᑐᖃᕐᓂᖅᑲᑦ ᑭᖑᕝᕕᕈᑕᐅᒍᓐᓇᖅᑐᓂ 
ᐃᓪᓗᔅᓴᐅᔪᓂᑦ ᐃᖅᑲᓇᐃᔭᖅᑎᓄᑦ ᓴᓇᒋᐊᕈᑎᔅᓴᐅᔪᓂᓪᓘᓐᓃᑦ.  
 
ᑲᑎᒪᔨᕋᓛᖑᔪᑦ ᐃᓕᓴᖅᓯᔫᒐᓗᐊᑦ ᐊᒃᓱᕈᖃᑦᑕᕐᓂᖏᓐᓂ ᐃᓪᓗᓕᕆᔨᖅᔪᐊᒃᑯᑦ ᑮᓇᐅᔭᓂᑦ ᐊᒥᒐᖅᓯᑎᓪᓗᒋᑦ 
ᑭᓯᐊᓂ ᑕᒪᒃᑯᐊ ᖃᐅᔨᒪᔪᒍᑦ ᐱᒻᒪᕆᐅᓂᖏᓐᓂ ᐃᓪᓘᔪᑦ ᒪᑭᑕᔪᑦ.  
 
ᓯᑎᕝᕙ 15-ᒥ ᑕᒫᓂ ᐊᕐᕌᒍᒥ, ᒥᓂᔅᑕᐅᔪᑦ ᓴᖅᑮᓚᐅᕐᒥᔪᑦ ᐃᖃᓗᓐᓂᑦ ᑲᑎᒪᓂᖃᖅᑎᓪᓗᒋᑦ ᑖᓐᓇ 
ᐅᖃᐅᓯᕆᔭᐅᓚᐅᖅᑐᖅ ᑎᑎᕋᖅᓯᒪᓚᐅᖅᑐ ᒐᕙᒪᒃᑯᑦ ᓇᓗᓇᐃᖅᓯᒪᔭᖏᓐᓂ ᓴᖅᑭᓯᒪᒻᒪᕆᑦᑕᖏᓐᓂ ᐊᕐᕌᒎᓐᓂ 
ᒪᕐᕉᓐᓂᒃ.  
 
ᐃᓚᖓ ᐱᔭᐅᓪᓗᐊᑕᖅᓯᒪᒻᒥᔪᖅ ᐱᖃᓯᐅᔾᔭᐅᓯᒪᓚᐅᖅᑐᖅ ᐱᔭᕇᓚᐅᕐᓂᖏᓐᓂ ᑕᒪᒃᑯᐊ ᖃᓄᖅ ᓄᑕᐅᑎᒋᒻᒪᖔᑕ 
ᐃᓪᓗᓕᒋᔭᐅᖃᑦᑕᖅᑐᑦ.  
 
ᐊᒻᒪᓗ, ᑎᓕᐅᕆᕗᒍᑦ ᒥᓂᔅᑕᐅᔪᒥᑦ ᓴᖅᑮᖁᓪᓗᒍ ᒪᓕᒐᓕᐅᕐᕕᒻᒥ ᐱᔪᓐᓇᖅᓯᑐᐊᖅᑲᑦ ᓇᓗᓇᕈᓐᓇᐃᕋᔭᕐᖓᑦ 
ᖃᐅᔨᒪᔾᔪᑎᒋᔪᓐᓇᕋᔭᑦᑎᒍ ᓄᓇᕗᑦ ᐃᓪᓗᓕᕆᔨᒃᑯᓐᓂ ᓇᓕᐊᓐᓄᑦ ᓴᓇᔾᔪᑎᓂᑦ ᓴᓇᒋᐊᕈᑎᓂᒃ 
ᓴᓂᕝᕙᐃᒋᐊᖃᕐᒪᖔᑕ.  
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᒃᑲ 2011-2012-ᒧᑦ ᐊᑭᑐᔪᖅᑐᕈᑎᔅᓴᓄᑦ ᐃᓪᓗᓕᕆᔨᖅᔪᐊᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. ᐊᒃᓱᐊᓗᒃ ᐅᖃᑦᑎᐊᕆᐅᖅᐸᓪᓕᐊᓕᖅᑐᑎᑦ ᑕᐃᒪᐃᑦᑐᓂᑦ 
ᒪᑐᐃᖅᓯᔾᔪᑎᖃᖅᑐᑎᑦ.  
 
ᑲᔪᓯᓚᐅᓐᖏᓂᑦᑎᓐᓂ ᐅᑯᓂᖓ ᐃᖅᑲᐃᑎᑦᑎᔪᒪᕗᖓ ᒪᓕᓪᓗᒍ 77-(1) 10 ᒥᓂᔅᓯᒥᑦ ᓂᓪᓕᐊᒍᓐᓇᖅᑐᓯ 77-(2) 
ᐃᓱᒪᖅᓱᖅᑐᓂ ᐃᒃᓯᕙᐅᑕᐅᔪᖅ ᒪᓕᒐᓕᐅᖅᑎᐅᔪᑦ ᐊᑕᐅᓯᐊᓐᖏᓪᓗᓂ ᓂᓪᓕᐊᒍᓐᓇᖅᑐᖅ ᐅᖃᐅᓯᕆᔭᐅᔪᒧᑦ 
ᑭᓯᐊᓂ ᒪᓕᒐᓕᐅᖅᑎᓕᒫᑦ ᐅᖃᕈᒪᓯᒪᔪᑦ ᐅᖃᖅᓯᒪᓕᖅᑎᓪᓗᒋᑦ ᐊᒻᒪᓗ ᐊᔪᕐᓇᖏᑉᐸᑦ ᓇᓗᓇᐃᖅᓯᒪᔪᓂᑦ 
ᐊᐱᖅᓱᖃᑦᑕᓂᐊᖅᑯᓯ ᒪᑉᐱᒐᖏᑎᒍᑦ ᒪᓕᓪᓗᒋᑦ. 
 
ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᕐᓂᑦ ᐅᖃᐅᓯᔅᓴᖃᖅᐹᑦ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᑐᐃᖅᓯᔾᔪᑎᖏᓐᓂᑦ ᐅᖃᖅᑲᐅᒻᒪᑦ ᒥᓂᔅᑕ ᐲᑕᓴᓐ 
ᐊᓯᔾᔩᓚᐅᕐᖓᑦ ᐊᓯᔾᔨᕈᑕᐅᔪᓂᒃ ᑖᒃᑯᐊᓕ ᑮᓇᐅᔭᓕᕆᔨᒃᑯᑦ ᐊᔪᓐᖏᑎᑦᑎᓯᒪᒻᒪᑕ ᐃᓪᓗᓕᕆᔨᖅᔪᐊᒃᑯᓐᓂᑦ 
$10.9-ᒥᓕᐊᓂᒃ ᑮᓇᐅᔭᓂᒃ ᐊᓯᐊᓄᑦ ᐊᑐᕐᓂᐊᕐᓗᑎᒃ. 
 
ᖃᐅᔨᒍᒪᔪᖓ ᑖᒃᑯᐊ ᓇᑭᓐᖔᕐᒪᖔᑕ ᐊᑭᑐᔪᖅᑐᕈᑎᔅᓴᓂᒃ ᖁᔭᓈᖅᑕᐅᔪᖃᕐᓂᖅᑲᑦ, ᑖᒃᑯᐊ ᑮᓇᐅᔭᑦ 
ᓇᑭᓐᖔᕐᓂᐊᖅᑲᑦ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᔭᖓ ᐃᒪᓐᓇᐅᑎᒋᔪᖅ 
ᐃᓪᓗᓕᐅᕐᓇᐅᔪᖅ ᐱᔭᕇᕋᓱᓐᓂᐊᕐᓗᒍ ᐊᒻᒪᓗ ᑕᐃᒃᑯᐊ ᐊᒥᒐᖅᓯᓂᐅᓚᐅᖅᑐᑦ ᑲᑎᒪᔨᕋᓛᓄᑦ ᓇᓗᓇᐃᓚᐅᖅᑕᒃᑲ, 
ᓇᓗᓇᐃᖅᓯᓂᐊᖅᑐᒍᑦ ᑭᓱᓪᓚᕆᐅᒻᒪᖔᑕ ᑕᕝᕙᓐᖓᑦ ᑮᓇᐅᔭᓕᕆᔨᒋᔭᑦᑎᓐᓂᑦ.  
 
ᑕᐃᒪ ᐊᔪᖅᑎᖏᒃᑯᕕᓐᖓ ᒥᔅ ᑳᓐᐳᓪ ᓇᓗᓇᐃᖅᓯᒋᐊᑦᑎᐊᒃᑲᓐᓂᕐᓂᐊᕐᖓᑦ ᓇᓕᐊᓐᓂᓪᓚᕆᒃ 
ᐲᖅᑕᐅᔪᒫᕐᓂᐊᕐᒪᖔᑕ ᑖᒃᑯᐊ ᑮᓇᐅᔭᑦ ᐱᔭᐅᔪᒫᕐᓂᐊᕐᒪᖔᑕ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅ ᕕᐅᕆᐅ. 
 
ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓴᒪᐃᓕᖅᑲᖓᓪᓗᐊᑕᖅᑐᑦ $2.28-ᒥᓕᐊᓐ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᓄᑦ. ᑖᓐᓇᐅᑕᖅᑯᖅ. 
 
$6.342-ᒥᓕᐊᓐ ᓴᓇᒋᐊᕈᑎᔅᓴᓄᑦ ᐲᖅᓯᒋᐊᕈᑎᔅᓴᓄᑦ ᒥᓕᐊᒃᑲᓃᓪᓗ ᑲᓇᑕᒥ ᐃᓪᓗᓕᕆᔨᖅᔪᐊᒃᑯᓐᓂᑦ ᑕᐃᒃᑯᐊ 
$10-ᒥᓕᐊᓐ ᐅᖓᑖᓃᖃᑦᑕᓲᖑᒻᒪᑕ ᑖᓐᓇ ᓇᑉᐸᓪᓗᐊᖓᒎᕐᓗᒍᖃᐃ $1-ᒥᓕᐊᓐ ᐃᑭᑦᑐᖃᕐᓂᖅᑲᑦ 
ᑭᖑᕝᕕᕈᑎᔅᓴᐅᔪᓄᑦ. 
 
ᐊᒻᒪᓗ ᑕᒪᒃᑯᓄᖓ ᑲᒪᒋᐊᖃᑦᑕᕐᓂᐊᖅᑐᑦ ᓱᓗᐊᓐᖏᓂᖅᓴᐅᔪᓂᑦ ᒥᓕᐊᓐ ᐊᕝᕙᖏᑦ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᐅᔪᓂᑦ ᐊᒻᒪᓗ ᐊᑦᑐᐃᓂᖃᓗᐊᕌᓗᔾᔮᓐᖏᑦᑐᑦ ᑕᒪᒃᑯᐊ ᐊᑐᖅᑕᐅᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᓄᑦ 
ᐃᓪᓘᔪᑦ. ᑕᐃᒪᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕕᐅᕆᐅ. ᒥᔅᑕ ᓯᐅᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᐊᖅᓵᕐᓇᕈᔪᒻᒪᑦ, ᐲᖅᓯᔪᒻᒪᕆᐅᒐᔅᓯ ᓴᓇᒋᐊᕈᑎᔅᓴᓄᑦ 
ᐱᐅᓯᒋᐊᕈᑎᔅᓴᐅᔪᓄᑦ ᑕᒪᒃᑯᐊ ᓴᓇᔭᐅᒋᐊᕆᐊᓖᑦ ᐊᒥᓱᒻᒪᕆᐊᓘᑎᓪᓗᒋᑦ ᓄᓇᓕᐅᔪᓂᑦ. 
ᐃᓪᓗᑭᖅᓴᐃᓐᓇᖅᑎᓪᓗᒋᑦ ᑕᐃᒫᖑᑯᐊ ᐊᑐᖅᑐᐃᓐᓇᐅᕙᓐᖏᒻᒪᖔᑕ ᓴᓇᒋᐊᕈᑕᐅᖃᑦᑕᖅᑑᒐᓗᐊᑦ ᑕᕝᕙᓐᖓᑦ 
ᐲᖅᓯᕕᒋᓂᐊᖅᑭᓯᐅᒃ ᐅᕝᕙᓘᓐᓃᑦ ᐱᕕᖃᕐᓂᖏᓚᑦ? ᑕᐅᒃᑯᐊ ᐱᑕᖃᕆᐊᖃᓪᓚᕆᑦᑑᔮᕋᓗᐊᕐᖓᑕ 
ᓴᓇᒋᐊᕈᑕᐅᖃᑦᑕᖅᑐᑦ ᑕᕝᕙᓐᖓᑦ ᓇᑲᑕᐅᓪᓗᑎᒃ ᐲᖅᑕᐅᓪᓗᑎᒃ ᑕᕝᕗᖓᖅᑕᐅᖔᕐᖓᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᕕᐊᒋᔭᕋ ᑖᓐᓇ ᐃᓱᒫᓗᒍᑎᒋᔭᖓ 
ᐊᐱᖅᑯᑎᒋᔭᖓᓗ. ᒪᓕᒐᓕᐅᖅᑎ ᖃᐅᔨᒪᒻᒪᑦ ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᐊᒃᓱᕉᑎᖃᒻᒪᕆᓚᐅᕐᒪᑕ ᑮᓇᐅᔭᓂᒃ 
ᓴᖅᑮᓇᓱᓪᓗᑎᒃ ᑕᐃᒃᑯᓂᖓ ᐊᑐᓪᓗᐊᕈᑎᐅᓚᐅᖅᑐᓂᒃ ᐱᑕᖃᕆᐊᖃᖅᑐᓂᒃ $50-ᒥᓕᐊᖑᓚᐅᖅᑐᑦ ᐊᒻᒪᓗ 
ᑕᒫᓂᔅᓴᐃᓐᓇᖅ ᐊᕐᕌᒍᒥ $60-ᒥᓕᐊᒃᑲᓂᕐᓂᑦ ᓇᓂᓯᔭᕆᐊᖃᓚᐅᕐᒥᒐᑦᑕ ᑖᒃᑯᐊ ᐱᔭᕇᕐᓂᐊᕈᑦᑎᒍ ᐃᓪᓗᔅᓴᐅᔪᑦ.  
 
ᐃᓪᓗᓕᕆᔨᖅᔪᐊᒃᑯᑦ ᐃᑲᔪᖁᓚᐅᕋᑦᑎᒍᑦ ᑕᒪᒃᑯᓄᖓ ᐊᑐᕆᐊᖃᖅᑕᕋᓗᐊᖏᑦ ᑕᒪᒃᑯᓄᖓ ᐃᓚᓕᐅᑎᓗᒋᑦ $50-
ᒥᓕᐊᒧᑦ ᑖᓐᓇ ᐃᓱᒪᖅᓲᑎᒋᓚᐅᖅᑕᕗᑦ. ᑕᐃᒪᓕ ᑖᓐᓇ ᐊᖏᔪᖅᑳᖑᔪᕐᖏᓛᒃ ᓇᓗᓇᐃᖅᓯᒋᐊᓪᓚᒃᑲᓂᖁᔭᕋ 
ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ ᑕᐃᒪᓐᓇᑎᒋ ᑕᒪᒃᑯᓄᖓ ᐃᓪᓗᒋᔭᐅᖃᑦᑕᖁᓪᓗᒋᑦ ᐲᖅᓯᕕᒋᓚᐅᕐᖓᑦ $50-
ᒥᓕᐊᓂᒃ ᑕᕝᕙᓐᖓᑦ ᐃᓚᖓᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᖁᑎᒋᔭᐅᔪᑦ ᓴᓇᒋᐊᕈᑎᔅᓴᐅᔪᓄᑦ ᐅᖃᐅᓯᕆᔭᕗᑦ. 
ᒥᔅᑕ ᑭᒻᐳ ᐅᖃᐅᓯᕆᕋᑖᖅᑕᖏᑦ ᐃᓚᖏᑦ ᓴᓂᕐᕙᒃᑕᐅᓯᒪᓚᐅᖅᑐᑦ $4 ᒥᓕᐊᓐᓃᒃᑲᔭᕐᖓᑕ. ᑕᐃᒃᑯᓄᖓ 

ᑭᖑᕝᕕᖅᑕᐅᒋᐊᖃᑦᑐᓄᑦ ᐊᒻᒪᑦᑕᐅᖅ ᐊᐅᓚᑦᔪᑎᐅᕙᑦᑐᓄᑦ ᒪᑭᒪᔾᔪᑎᓄᑦ ᓄᓇᓕᓐᓂ ᐃᓪᓗᓕᕆᔨᕐᑯᑦ 
ᐊᔪᖅᐸᖏᒻᒥᒻᒪᑕ ᐱᓕᕆᔪᓐᓇᐸᑦᑐᑎᓪᓗ. ᑕᐃᒫᒃ ᐃᒪᐃᓕᖓᑐᐃᓐᓇᕋᔭᖅᑯᖅ ᓇᓕᐊᒃ 
ᓯᕗᓪᓕᐅᔾᔭᐅᖁᔭᐅᒐᔭᕐᒪᖔᑕ ᑕᒪᒃᑯᓇᓂ. ᑕᐃᒪᐃᑉᐸᓪᓗ ᑕᐃᒃᑯᐊ ᓴᓇᔭᐅᕆᐊᖃᓪᓚᕆᑦᑐᑦ ᓴᓇᔭᐅᕌᓗᒃᑲᔭᕐᓗᑎᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᓐᖓᐅᑎᓐᓂ ᒪᑐᐃᖅᓯᒋᐊᖅᑐᑎᒃ ᐅᖃᖅᑲᐅᒐᕕᑦ 
ᑮᓇᐅᔭᖃᕋᑦᓯ ᓈᒻᒪᑦᑐᓂᒃ 16-ᓄᑦ ᐃᓪᓗᓄᑦ 12-ᖑᓪᓗᑎᒃ ᓯᐊᑦᑐᓃᑦᑐᑦ. ᑖᒃᑯᓇᓐᖓᑦ ᐊᑭᓕᐅᑎᔅᓴᐅᒐᔭᖅᑐᑦ 
ᑖᒃᑯᓇᓐᖓᑦ ᐃᕕᖅᑎᑐᐃᓐᓇᕆᐊᓕᓐᓂᒃ. ᖃᓄᖅ ᐊᑭᓕᖅᓱᖅᑕᐅᓂᐊᖅᑲᑦ ᓯᕗᓂᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ  ᓯᐊᓪ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᔭᕗᑦ ᒫᓐᓇ ᐱᔭᕇᖅᑕᐅᕙᓪᓕᐊᓕᕐᖓᑕ 
ᓄᓇᕗᑦ ᓄᓇᖏᓐᓂ. ᑖᓐᓇ ᐸᕐᓇᑕᐅᓯᒪᔪᖅ ᓴᓇᔭᐅᒐᔭᕐᓂᖏᓐᓂᒃ ᐃᓪᓗᐃᑦ ᓱᓕ ᑲᔪᓯᒻᒪᑕ ᐃᓪᓗᓕᐅᖏᓐᓇᕐᒪᑕ. 
ᐊᒻᒪᓗ ᑖᓐᓇ ᐱᓕᕆᐊᕆᔭᕗᑦ ᑲᔪᓯᑎᑕᐅᓂᖏᑦ ᐊᑐᓕᖅᑎᑕᐅᓂᐊᕐᒪᑕ ᐅᕝᕙᓗ ᓴᓇᔭᐅᓂᐊᕐᒪᑕ ᐃᓪᓗᐃᑦ. 
ᓇᓚᐅᑦᑖᑎᑦᑎᓂᒃᑯᑦ ᑳᓐᑐᓛᒃᑖᕋᓱᐊᕈᒪᔪᓂᒃ ᒪᓂᒪᓴᐃᓯᒪᒐᑦᑕ ᐃᓚᖏᓪᓗ ᑳᓐᑐᓛᒃᑖᖅᓯᒪᓕᖅᑐᑎᒃ 
ᐃᓪᓗᓕᐅᕐᓂᐊᖅᑐᑦ.  
 
ᐊᒻᒪ ᑖᒃᑯᐊ ᐊᑭᓐᓇᕆᓂᐊᖅᑕᖏᑦ ᒪᑭᓐᓂᐊᖅᑐᑦ ᖃᓇᖏᑦ ᑭᓯᐊᓂ $15 ᒥᓕᐊᓐᑲᓂᕐᓂᒃ ᐊᑐᕆᐊᖃᕐᓂᐊᕐᒪᑕ 
ᑲᔪᓯᑎᑕᐅᓂᖏᓐᓄᑦ ᐃᓪᓗᓕᐊᖑᔪᑦ. ᐅᓪᓗᒥ ᑲᔪᓯᒻᒪᑕ ᐊᕐᕌᒍ ᐅᐱᕐᖔᖑᓛᖅᑐᖅ ᐅᐱᕐᖓᔅᓵᕐᓗᑭᐊᖅ 
ᐱᔭᕇᖅᓯᒪᓕᕈᒫᕐᖓᑕ ᐱᒻᒪᕆᐅᓂᖅᐹᖑᕗᕐᓕ. ᑖᒃᑯᐊ ᖃᓇᖏᑦ ᒪᑭᑕᐅᑦᑕᖅᑲᑕ ᑕᕝᕙᓂ ᐅᑭᐅᓚᐅᖏᓐᓂᖓᓂᑦ. 
ᑐᓂᔭᐅᓛᖅᓱᑎᓪᓗ ᐃᓪᓗᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ, ᓇᑭᓪᓕ ᑮᓇᐅᔭᖅᑖᕐᓂᐊᕋᑦᓯ 
ᐱᔭᕇᖅᑕᐅᒍᑎᔅᓴᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑏᑦ ᑐᑭᓯᓯᒪᖅᑰᕐᒪᑕ ᒐᕙᒪᒃᑯᓕᒫᑦ 
ᐱᓂᐊᕐᓂᖃᕐᒪᑕ ᐱᔭᕇᕈᒪᓪᓗᑎᒃ. ᐅᖃᕋᓗᐊᕐᓗᖓ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑕᐃᒃᓱᒪᓂ ᐅᖃᐅᔾᔨᓛᖅᑐᖅ 
ᒫᓐᓇᒫᒃᑯᑦ ᓇᑭᓐ ᑮᓇᐅᔭᕐᓂᒃ ᓇᓂᓯᓛᕐᒪᖔᑦ ᐱᔭᕇᕈᑎᔅᓴᓂᒃ ᐃᓪᓗᓄᑦ.  
 
ᓇᓂᓯᒋᐊᖃᕐᓂᐊᕋᑦᑕ $50 ᒥᓕᐊᓐᓂᒃ ᐃᓚᒋᐊᕈᑎᔅᓴᓂᒃ. ᐅᖃᕇᖅᑲᐅᔪᒍᑦ ᐃᓪᓗᓕᕆᔨᖅᔪᐊᒃᑯᑦ $11 ᒥᓕᐊᓐᓂᒃ 
ᑖᒃᑯᐊ $50 ᒥᓕᐊᓐ ᐃᓚᓐᖓᕆᐊᕈᑎᖏᓐᓄᑦ ᐅᕙᒍᑦ ᑮᓇᐅᔭᑦᑎᓐᓂᒃ ᐊᑐᓛᖅᑐᒍᑦ ᑮᓇᐅᔭᓕᕆᔨᐅᑉ 
ᒥᓂᔅᑕᖓᓐᓄᑦ ᑭᐅᔭᐅᑦᓯᐊᕈᓐᓇᓂᖅᓴᐅᕙᓪᓚᐃᒻᒪᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐅᑕᖅᑭᓂᐊᖅᑲᕗᑦ. ᓇᑭᑦ $49.9 ᒥᓕᐊᓐᓂᒃ 
ᑮᓇᐅᔭᖅᓯᐊᓂᐊᕐᒪᖔᑕ ᖃᐅᔨᓛᖅᑯᒍᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦ ᐊᐱᖅᑯᑎᒋᓂᐊᖅᑲᐅᔭᒪ ᐅᖃᐅᓯᕐᖓᐅᑎᓐᓂ 
ᐅᖃᐅᓯᕆᖅᑲᐅᖏᓐᓇᕕᐅᒃ ᒥᓂᔅᑕᐅᓚᐅᖅᓯᒪᔪᒧᑦ ᐊᑭᑐᔫᑎᓕᕆᑎᓪᓗᑕ ᐊᕐᕌᓂ. ᑕᐃᓐᓇ 
ᐊᓪᓚᕕᒃᑖᖅᑲᐅᖑᓂᐊᖅᑐᖅ ᐃᖃᓗᓐᓂ ᐊᓪᓚᒡᕕᑖᕐᓂᕐᒪᑕ $5 ᒥᓕᐊᓐᕌᓂᐊᖅᑐᒥᓂᐅᓪᓗᓂ ᐃᓪᓗᓕᐊᖑᓂᐊᖅᑐᖅ 
ᐃᓪᓗᓕᕆᔨᒃᑯᓐᓄᑦ ᐊᓪᓚᕕᒃᓴᖅ ᖃᓄᐃᓕᖓᓕᕐᒪᖔᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᐱᐅᕆᐅ. 

ᐱᐅᕆᐅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᓪᓗ ᐱᔭᕇᖅᓯᒪᓕᖅᑐᖅ ᓇᔪᖅᑕᐅᓕᖅᑐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᓈᔪᕚ ᐊᒻᒪ ᐊᑭᖏᑦ ᑕᐃᒫᓗᐊᖑᓐᓂᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓪᓗ ᑕᐃᓐᓇ ᓂᐅᕕᖅᑕᐅᑐᐃᓐᓇᓚᐅᖅᑐᖅ ᑕᐃᑰᓇ 
ᓴᓇᔾᔪᑎᔅᓴᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᐊᐱᖅᑯᑎᒋᓂᐊᓕᕐᒥᔭᕋ ᐅᖃᖅᑐᖃᖃᑦᑕᕐᒪᑦ 7 ᐃᖅᑲᓇᐃᔮᑦ ᐊᕐᕕᐊᓂᒃ ᒪᐅᖓ 
ᐊᐅᓛᖅᑎᑕᐅᓂᐅᓴᒻᒪᑕ. ᐃᖅᑲᓇᐃᔭᑦ ᐃᓂᒃᓴᖃᕋᓗᐊᖅᑳᑦ ᐊᓪᓚᕕᒻᒥ ᐅᕝᕙᓗ ᐃᓚᒋᐊᕆᐊᖃᕐᓂᐊᖅᑲᑦ ᑖᓐᓇ 
ᐃᓪᓗᖅᔪᐊᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᐃᓂᒃᓴᖃᕐᓂᖏᑦ ᐊᖏᔪᖅᑳᖅ 
ᐃᓪᓗᓕᕆᔨᖅᔪᐊᑯᓐᓄᑦ ᓇᓗᓇᐃᕆᐊᕆᖁᓂᐊᕐᕋᒃᑯ ᒫᓐᓇ ᐃᓪᓘᑉ ᓴᓇᒪᓂᖓᓂᒃ. ᐊᒻᒪ ᑖᒃᑯᐊ 
ᐃᓱᒪᓕᐅᕈᑕᐅᓚᐅᖅᑐᑦ ᖃᓄᐃᓕᖓᓕᕐᒪᖔᑕ ᑲᔪᓯᓂᐊᖅᐸᑦ. ᐄ, ᑕᐃᒪᐃᑦᑕᕆᐊᖃᕐᓂᐊᕐᓂᖓ ᓱᓕ 
ᐋᖅᑭᒋᐊᖃᕐᓂᐊᕋᑦᑎᒍ. ᑭᐅᑎᓐᓂᐊᕋᒃᑯᑦ ᑖᓐᓇ ᐊᖏᔪᖅᑳᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᒃᑯᑦ): ᒫᓐᓇ ᐃᓂᓕᒃ ᓄᑖᒥ ᐊᓪᓚᕝᕕᒻᒥ ᐃᓪᓗᓕᕆᔨᖅᔪᐊᒃᑯᑦ ᐊᓪᓚᒡᕕᖓᓂ. ᐃᓚᖓ ᐃᓂᒃᓴᖅ 
ᑐᖅᑯᐃᕕᐅᑐᐃᓐᓇᕐᖓᑦ ᓱᓇᒃᑯᑎᒐᓚᓐᓂᒃ. ᐊᓪᓚᕝᕕᓕᐊᖑᒍᓐᓇᓯᐊᖅᑐᑦ ᑕᐃᒃᑯᐊ ᐊᓯᐊᓄᑦ ᓅᑕᐅᑐᐃᓐᓇᕐᓗᑎᒃ 
ᐃᓂᒃᓴᖃᑦᑎᐊᓚᖓᔪᑦ. 
 
ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕐᓕ ᐊᐱᖅᑯᑎᒋᓂᐊᖅᑕᕋ ᐊᓪᓚᕝᕕᐅᑉ ᒥᒃᓵᓄᑦ. 
ᐊᑐᖅᑐᐊᑐᑦ ᓱᓕ ᐸᕐᓇᐃᕕᒻᒥᑦ ᐃᓂᒋᖃᑦᑕᓚᐅᖅᑕᖓᓂᒃ. ᑕᐃᓐᓇ ᕿᒪᕉᑎᑦᓯᐊᒻᒪᕆᑦᑐᖅ 
ᑮᓇᐅᔭᖅᑐᖏᓐᓂᖅᓴᐅᓂᐊᖅᐸᓪᓚᐃᓕᔪᒻᒪᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦᒥ ᐃᓪᓗᓕᕆᔨᖅᔪᐊᒃᑯᑦ ᐊᑐᖅᑐᐊᕈᓐᓃᖅᑐᑦ ᐸᕐᓇᐃᕕᒻᒥᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ 2-ᒥ ᐊᐱᖅᑯᑎᔅᓴᖃᖅᑲᐅᒐᑦᑕ ᒥᔅᑕ ᓯᐊᓪ 
ᐊᐱᖅᑯᑎᒋᖅᑲᐅᒻᒥᔭᖓᓂᒃ. ᐃᒻᒪᖃ ᓱᒃᑲᐃᓂᖅᓴᐅᒐᓗᐊᖅᑐᖓ ᑐᑭᓯᑦᑎᐊᖏᒧᑦ. 725-ᖑᒻᒪᑕ ᐃᓪᓗᐃᑦ 
ᒪᑭᑕᐅᓪᓚᑖᖅᑐᑎᒃ ᐃᓪᓗᓕᐊᖑᔪᑦ ᓄᓇᕗᑦᒥ ᐃᓪᓗᓕᐅᕈᑎᔅᓴᓄᑦ ᐸᐸᑦᑎᕕᒻᒥᒃ ᐃᖅᑲᓇᐃᔭᖅᑎᓄᑦ ᐅᕝᕙᓗ 
ᓴᓇᔭᐅᓂᖏᓐᓄᑦ ᐊᑐᒃᑲᓂᔾᔮᕈᓐᓃᖅᑐᓰ ᑕᐃᒃᑯᓇᓐᖓᑦ, ᓱᓕᕚ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᑭᐅᓂᐊᖅᑯᖓ ᐃᒫᒃ. 2006-ᒥᓂᑦ 725 ᐃᓪᓗᐃᑦ ᓴᓇᔭᐅᓂᐊᕐᓚᐅᖅᑐᑦ 
ᑎᓕᔭᐅᓚᐅᖅᓯᒪᒐᑦᑕ. ᑲᓇᑕᐅᑉ ᐃᓪᓗᓕᕆᔨᖅᔪᐊᒃᑯᖏᓐᓂᑦ ᑎᓕᔭᐅᓪᓗᑎᒃ ᓄᓇᕗᑦᒥᐅᑦ. ᐃᓘᓐᓈᓗᑎᒃ 725 
ᐱᔭᕇᖅᓯᒪᔪᐃᓐᓇᐅᖏᑦᑑᒐᓗᐊᑦ ᐃᒻᒪᖄ ᐃᓚᖓᒍᑦ ᐋᖅᑭᒋᐊᕌᔾᔪᒋᐊᖃᒻᒪᑕ.  
 
ᐃᓚᖏᑦ ᐊᐅᓪᓛᖅᑎᑕᐅᓯᒪᖏᑦᑐᑦ ᓱᓕ ᓄᓇᓖᑦ ᐃᓪᓗᓕᕆᔨᖏᓐᓄᑦ ᓇᓗᓇᓐᖏᑦᑐᖅ 
ᐊᐅᓛᖅᑎᑕᐅᓂᐊᓕᖅᑑᒐᓗᐊᑦ ᑎᒍᔭᐅᒋᐊᖃᕐᓂᖏᑦ. ᐊᒻᒪ 285-ᖑᔪᐃᑦ ᑖᒃᑯᐊ ᐊᑭᑭᓐᓂᖅᓴᐅᓪᓗᑎᒃ 
ᐃᓪᓗᓕᐊᖑᓂᐊᓚᐅᖅᑐᑦ ᐊᒥᓲᓂᖅᓴᐃᑦ ᐱᔭᕇᖅᓯᒪᓕᖅᑐᑦ ᒪᑭᓯᒪᓕᖅᑐᑦ ᐅᕝᕙᓗ ᖃᓇᖏᑦ ᒪᑭᑕᐅᓯᒪᓕᖅᑐᑦ 
ᐊᕙᓗᔭᐅᓪᓗᑎᒃ.  
 
ᐅᑭᐅᖅ ᓴᓇᔭᐅᕙᓪᓕᐊᓂᐊᕐᖓᑕ ᐃᓗᓕᓕᒫᑯᓗᖏᑦ ᐅᖃᕈᓐᓇᖏᒻᒥᔭᒃᑲ ᑕᒪᒃᑮᑦ ᐊᖓᔪᖅᑳᕆᔭᐅᖏᒻᒥᒪᒐᒪ 
ᐃᓪᓗᓕᕆᔨᖅᔪᐊᑯᓐᓄᑦ ᑖᓐᓇ ᖃᐅᔨᒪᓂᖅᓴᐅᒻᒪᑦ ᐊᖓᔪᖅᑳᖓᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦᒥ ᐃᓪᓗᓕᐅᕐᓂᕐᒧᑦ ᐸᐸᑦᓯᕕᒻᒥ ᐊᑭᓕᖅᑕᐅᔪᖅ. ᐄ, 
ᐃᓚᖏᑦ ᓱᓕ ᒫᓐᓇ, ᒫᓐᓇ ᐅᖃᓕᒪᑎᓪᓗᑕ ᓴᓇᔭᐅᕙᓪᓕᐊᔪᑦ. ᐊᕐᕌᒍ ᓄᓐᖑᐊᓂ ᐊᒥᓲᓂᖅᓴᐃᑦ 
ᐱᔭᕇᖅᑕᐅᔪᒫᕐᓂᐊᖅᑑᒐᓗᐊᑦ ᑭᓯᐊᓂ ᐃᓚᖏ ᓱᓕ ᑳᓐᑐᓛᒃᑕᐅᓚᐅᖏᑦᑐᑦ ᐱᑐᐃᓐᓇᐅᖏᓐᓂᖏᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $60-ᒥᓕᐊᓐ ᐅᖓᑕᐅᔾᔨᓯᒪᓪᓗᑕ $50-ᒥᓕᐊᒃᑲᓐᓂᕐᓂᑦ 
ᐅᖓᑕᐅᔾᔨᒃᑲᓐᓂᓕᕆᓪᓗᑕ, ᑖᒃᑯᓴᐃᓐᓇᐃᑦ ᐊᐱᖅᓱᓕᖅᑭᑦᑖᓪᓗᑎᒍ ᑕᒻᒪᖅᓯᒪᔪᖅᓯᐅᖅᑰᔨᓚᐅᕋᓗᐊᖅᑐᓯ 
ᐊᓪᓚᕝᕕᓯᓐᓂ ᐃᒻᒥᓂᒃ ᓈᓴᐃᓚᐅᕋᔅᓯ ᖃᐅᔨᓴᓚᐅᕋᔅᓯ ᑮᓇᐅᔭᖅᑐᕈᑎᒥᓂᕐᓂᑦ. ᐅᖃᕈᓐᓇᖏᑦᑐᓰ ᓱᓕ 725 
ᐃᓪᓗᐃᑦ ᐱᔭᕇᕐᒪᖔᑕ?  
 
ᐃᓱᒫᓘᑎᓕᒫᕗᓪᓗ ᒪᓕᒐᓕᐅᖅᑎᓪᓗᑕ ᐊᐱᕆᓕᖅᑭᑦᑖᖃᑦᑕᕋᑦᑕ 718 ᐱᔭᕇᖅᐸᑦ ᓄᓇᓕᓐᓄᑦ ᐃᓪᓗᓕᕆᔨᓄᑦ 
ᑎᒍᔭᐅᓯᒪᓕᖅᐸᑦ, 45-ᐳᓴ ᐱᔭᕇᖅᐸᑦ. ᖃᓄᖅ ᓈᓴᐅᑎᓂᒃ ᑐᓴᖃᑦᑕᕋᑦᑕ ᐊᔾᔨᒌᓐᖏᑦᑐᓂᒃ, ᖃᓄᕐᓕ 
ᐅᖄᓚᐅᑎᒃᑯᑦ ᐊᐱᖅᓱᑲᑕᑦᑐᓯ ᖃᐅᔨᓴᓚᐅᕋᔅᓯ ᐃᓪᓗᓕᕆᔨᒃᑯᓐᓂᑦ ᐱᓕᕆᐊᒥᓂᖏᓐᓂᑦ ᓇᓪᓕᐊ ᐱᔭᕇᖅᑕᐅᒻᒪᑕ 
ᑎᑎᕋᖅᓯᒪᔪᓂᒃ, ᑕᑕᑎᕆᐊᓕᓐᓂᒃ ᓇᓪᓕᐊᓐᓂᑦ ᐱᔭᕇᖅᐸᓪᓕᐊᔪᓂᒃ ᐱᑕᖃᓐᖏᒻᒪᑦ.  
 
ᖃᐅᔨᒪᓐᖏᓚᕿᕕᓰ ᓇᓪᓕᐊ 725 ᐃᓪᓗᐃᑦ ᐱᔭᕇᕐᒪᖔᑕ? ᑕᓪᓕᒪᐃᑦ ᓱᓕ ᓴᓇᔭᐅᒋᐊᖃᖅᐸᑕ ᐊᒥᐊᒃᑯᑦ 
ᖃᑦᑎᑐᓚᖓᕙᑦ ᓴᓇᔭᐅᓂᖏᓐᓄᑦ?  
 
ᐊᒻᒪ ᐅᖃᕋᑖᕐᒥᒐᕕᑦ ᐋᖅᑭᒋᐊᒃᑲᓐᓂᕆᐊᓖᑦ, ᕿᕐᓛᖅᑐᑦ ᐃᓪᓗᐃᑦ, ᓴᓇᔭᐅᕙᓪᓕᐊᔫᒐᓗᐊᑦ ᓄᑖᑦ 
ᐋᖅᑭᑦᑎᐊᖅᓯᒪᓐᖏᓐᓂᖏᓐᓄᑦ ᐋᖅᑭᒋᐊᕆᐊᓖᑦ. ᓇᓗᓇᐃᓪᓚᑦᑖᕈᓐᓇᖅᐱᐅᒃ ᖃᑦᑏᑦ ᓱᓕ ᐊᒥᐊᒃᑰᒻᒪᖔᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᑐᔫᑎᓄᑦ ᐊᑐᕈᒫᕐᓂᐊᖅᑐᑦ ᐱᓕᕆᐊᕆᓗᑎᒍ ᐅᓪᓗᒥ 
ᓴᖅᑭᑕᐅᖅᑲᐅᒻᒪᑦ ᐅᓂᒃᑳᖅ ᐃᓪᓗᓕᕆᓂᕐᒧᑦ. ᐃᒻᒪᖃ ᐊᓯᐊᒍᑦ ᐊᐱᕆᒍᓐᓇᓛᖅᑐᓯ ᐊᑭᑐᔫᑎᓅᖓᒐᑦᑕ. ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒪᓪᓚᑦᑖᖅᑐᓂᒃ ᒫᓐᓇ 
ᐱᓕᕆᐊᕆᒍᓐᓇᖏᓐᓇᑦᑎᒍ ᖃᓄᐃᓕᖓᓕᕐᒪᖔᑕ ᐊᑐᓂᑦ ᐃᓪᓗᓕᐊᖑᒋᐊᖃᓚᐅᖅᑐᑦ. ᕿᒥᕐᕈᓇᑦᑎᑦᑎᓚᐅᕐᓗᖓ 
ᐱᓕᕆᐊᕆᓚᐅᕐᓗᑎᒍ ᑭᐅᓛᕋᒪ. ᑕᒪᒃᑭᕐᓗᑕ ᑖᒃᑯᓂᖓᔅᓴᐃᓐᓇᖅ ᑐᑭᓯᐅᒪᓛᕋᑦᑕ ᖃᓄᐃᓕᖓᓪᓚᑦᑖᕐᒪᖔᑕ 
ᐃᓪᓗᓕᐅᕐᓂᐅᑉ ᒥᒃᓵᓄᑦ. 

ᐊᖏᖅᐳᖓ ᐱᓂᐊᕐᓂᕋᖅᑐᖓ. ᑭᐅᒐᓱᒋᐊᔅᓴᖅ ᐊᕐᕌᓂ ᐃᓪᓗᓕᐅᖁᔨᓚᐅᖅᑐᓂᒃ ᐱᔭᕇᖅᓯᒪᒻᒪᖔᑕ, ᖃᓄᖅ 
ᑭᐅᔭᕆᐊᒥ ᓇᓗᓇᒐᓚᒻᒪᑕ. ᑮᓇᐅᔭᑭᔅᓴᕐᓂᑯᒧᑦ ᐊᒥᒐᕐᒪᑕ ᒪᓕᒐᓕᐅᖅᑎᒃᑯᑦ ᑐᒃᓯᕋᕐᕕᒋᒃᑲᓐᓂᕆᐊᖃᓚᐅᖅᑕᕗᑦ 
ᐱᔭᕇᖅᑕᐅᔾᔪᑎᔅᓴᓂᒃ ᐃᓪᓗᓄᑦ.  
 
ᐊᒻᒪ ᒫᓐᓇ, ᒫᓐᓇ ᐱᔭᕇᕈᓐᓇᖏᓐᓇᑦᑎᒍ ᐅᒥᐊᖅᔪᐊᒃᑯᑦ ᑎᑭᑎᑕᐅᒋᐊᖃᕐᓂᖏᓐᓄᑦ. ᐊᕐᕌᒍ ᑭᓯᐊᓂ 
ᓯᑯᐃᓚᐅᖅᑎᓪᓗᒍ ᐅᒥᐊᖅᔪᐊᒃᑯᑦ ᑎᑭᑎᑕᐅᑕᐃᓐᓇᕐᒪᑕ ᐱᕕᑭᑦᑐᑯᓘᖃᑦᑕᕋᑦᑕ ᐊᐅᔭᒃᑯᑦ ᐃᓪᓗᓕᐅᕐᕕᔅᓴᑦᑎᓐᓂᑦ. 
ᑕᐃᒃᑯᐊ 200 ᐊᒥᐊᒃᑯᑦ ᐃᓪᓗᓕᐊᖑᔭᕆᐊᖃᓚᐅᖅᑐᑦ ᐃᓪᓗᓕᐅᕐᓂᐊᖅᑐᓄᑦ ᑳᓐᑐᕌᑖᖑᒐᐃᒻᒪᑕ ᐊᕐᕌᒎᓛᖅᑐᒥᒃ 
ᑭᓯᐊᓂ ᐱᒋᐊᖅᑕᐅᑕᐃᓐᓇᕈᓐᓇᓲᖑᒻᒪᑕ. ᒪᑯᐊ ᐊᑐᐊᕆᐊᓖᑦ ᐅᒥᐊᖅᔪᐊᖅᐱᔾᔪᑎᒋᓪᓗᒍ ᑕᐃᒪᐃᓐᓂᖓᓄᑦ.  
 
ᐊᕐᕌᒍᓂᑦ ᐊᓂᒍᖅᑐᓂᑦ ᒪᓕᒐᓕᐅᖅᑎ ᐃᖅᑲᐅᒪᔪᔅᓴᐅᔪᖅ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐃᒻᒥᓂᒃ 
ᑳᓐᑐᕌᑖᖅᑎᑕᐅᓚᐅᕐᒪᑕ, ᐃᒻᒥᓂᒃ ᓄᓇᒥᓐᓂᒃ ᐃᓪᓗᓕᐅᕐᓂᐊᕐᖓᑕ ᐃᓪᓗᓕᕆᔨᖏᑦ.  
ᐊᒃᓱᕈᕐᓇᒐᓚᖃᑦᑕᓚᐅᖅᑑᒐᓗᐊᖅ ᑕᒪᓐᓇ ᐃᓪᓗᓕᕆᔨᖅᔪᐊᒃᑯᓐᓄᑦ ᐋᖅᑭᓱᖅᑕᐅᓂᖓ, ᑭᓯᐊᓂ ᐊᕐᕌᓂ 
ᐱᒋᐊᓚᐅᖅᑎᓪᓗᒋᑦ ᐃᓪᓗᓕᐅᖅᑐᑦ ᑲᔪᓯᐅᒪᐃᓐᓇᐸᓗᒻᒪᑕ ᓄᖅᑲᓚᐅᖅᓯᒪᑦᑎᐊᓐᖏᒻᒪᑕ ᐃᓪᓗᓕᐅᖅᑐᑦ. 
 
ᒪᐅᓇ ᒥᑭᑦᑑᑕᐅᓂᖅᓴᓂᒃ ᖃᐅᔨᓴᕆᐊᖃᖃᑦᑕᕐᒪᑕ ᐱᔭᕇᖅᐸᓪᓕᐊᓂᖏᑦ ᒪᓕᓪᓗᒋᑦ ᐱᑦᑎᐊᖅᓯᒪᒐᓗᐊᕐᒪᖔᑕ 
ᑎᑎᕋᐅᔭᖅᑏᓪᓗ, ᓴᓇᔩᓪᓗ, ᖃᐅᔨᓴᖅᑏᓪᓗ ᕿᒥᕐᕈᕙᑦᑐᑦ. 
 
ᑕᒪᒃᑯᐊ ᐃᓪᓗᓕᐊᑦ ᖃᐅᔨᓴᖅᑕᐅᒌᓚᐅᖅᑎᓪᓗᒋᑦ ᑭᓯᐊᓂ ᓈᒻᒪᒋᓕᑕᐃᓐᓇᕋᐃᒐᑦᑎᒍ ᐋᖅᑭᑦᓯᐊᖅᓯᒪᓂᖏᑦ 
ᑐᓂᑕᐃᓐᓇᓲᕗᑦ ᐃᓪᓗᓕᕆᔨᒃᑯᓐᓄᑦ ᑭᓯᐊᓂ ᓄᑖᖑᓂᖏᑦ ᐋᖅᑭᑦᑎᐊᖅᓯᒪᓐᖏᑉᐸᑕ 
ᐋᖅᑭᒋᐊᖅᑕᐅᖁᖃᑦᑕᕋᑦᑎᒍ. ᒪᑯᐊ ᓇᓗᓇᐃᖅᓯᒪᓕᖅᑎᓪᓗᒋᑦ ᑐᓂᓂᐊᖅᑕᕋᓗᐊᕗᑦ ᐊᐱᖅᑯᑎᒋᖅᑲᐅᔭᓐᓄᑦ 
ᐊᓪᓚᕕᑦᑎᓐᓂᑦ ᖃᐅᔨᒋᐊᖅᑎᑦᑎᓚᐅᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᖃᐅᑉᐸᒃᑲᓐᓂᖅ ᐅᖃᓪᓚᒍᓐᓇᓛᕋᕕᑦ. ᖃᐅᑉᐸᑦ 
ᐱᑎᑕᐅᓛᖅᐳᑎᑦ ᐊᐱᖅᓱᖅᑎᑕᐅᓛᖅᐳᑎᑦ ᑖᒃᑯᓂᖓ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᖅᑯᑏᒃᑲ ᑖᒃᑯᐊ ᑭᐅᔭᐅᒍᓐᓇᕋᓗᐊᕐᖓᑕ 
ᐊᑭᑐᔫᑎᓂᑦ ᐅᖃᐅᓯᖃᕋᑦᑕ ᐃᓪᓗᖅᔪᐊᓕᐅᕐᓂᕐᒥᓪᓗ ᐅᖃᐅᓯᖃᖅᑐᑕ.  
 
ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ ᑖᒃᑯᐊ ᐃᓪᓗᓕᐅᖅᑎᐅᒻᒪᑕ ᐃᒪᓐᓇ ᓇᓚᐅᑦᑖᖃᑦᑕᑎᐊᖅᑰᖏᒻᒪᑕ ᑮᓇᐅᔭᑦ ᖃᓄᖅ 
ᐊᑐᖅᑕᐅᓂᐊᕐᒪᖔᑕ. ᖃᓄᖅ ᑕᐃᒪ ᖃᐅᔨᒪᕗᖓ ᑮᓇᐅᔭᑦ ᐊᖏᕆᐊᖃᖅᐸᒃᑳ? ᑕᐃᒪᓐᓇ 2006-ᒥ ᑕᒪᓐᓇ 
ᐱᓕᕆᐊᕆᓯᒪᒐᑦᑎᒍ ᖃᐅᔨᓯᒪᓪᓗᑕᓗ. ᖃᐅᔨᓯᒪᓂᕋᖅᑕᐅᒐᓗᐊᓱᑕ ᓱᓕ ᖃᐅᔨᒪᓪᓚᕆᓐᖏᓇᑦᑕ ᑖᒃᑯᐊ ᓈᓴᐅᑎᑦ 
ᖃᐅᔨᒪᓐᖏᓇᑦᑎᒍ ᐊᑐᖅᑕᐅᓂᐊᖅᑐᑦ ᑮᓇᐅᔭᑦ.  
 
ᓱᒻᒪᒃᑭᐊᖅ ᑖᓐᓇ ᐊᐱᖅᑯᑎᒋᔭᕋ ᓲᕐᓗ ᐅᖃᐅᑎᔭᐅᒍᑎᒋᕙᕋᑭᐊᖅ ᓱᒻᒪᑦ ᐅᕙᑦᑎᐊᕈᒃᑲᓐᓂᓛᖅᑕᐅᓪᓗᖓᓗ. ᐆ 
ᑕᕝᕙ 18-ᖑᖅᐸᑕ ᐃᓪᓗᖅᔪᐊᑦ ᐱᐊᓂᒃᓯᒪᔪᑦ ᐃᒻᒪᖃ $10,000 ᖃᕐᓗᑎᑦ ᐊᑕᐅᓯᖅ ᐃᓪᓗᖅ, ᐃᒫᒃ 
ᓇᓚᐅᑦᑖᕈᓐᓇᑦᑎᐊᕋᓗᐊᕐᒪᑕ ᑕᐃᒫᒃ ᖃᑦᓯᑐᕐᓂᐊᕐᒪᖔᑕ. ᑕᐃᒪᖃᐃ ᖃᐅᑉᐸᑦ ᑖᒃᑯᐊ ᑐᑭᓯᒋᐊᕈᒪᔭᒃᑲ 
ᖃᐃᑕᐅᓂᐊᖅᑐᔅᓴᐅᔫᒐᓗᐊᑦ.  
 
ᑖᒃᑯᐊᑦᑕᐅᖅ ᐊᓯᖏᑦ ᐊᐱᖅᑯᑎᔅᓴᒃᑲ. 285 ᑖᒃᑯᐊ ᐃᓪᓗᐃᑦ ᑖᒃᑯᐊ ᐊᑭᑭᓂᖅᓴᐃᑦ ᐃᓪᓗᐃᑦ 725 ᑖᒃᑯᐊ ᐊᒻᒪᓗ 
$260-ᒥᓕᐊᓐ ᖃᕐᓂᐊᕐᒪᑕ. ᐱᐊᓂᒃᑕᐅᓱᒋᓚᐅᕋᓗᐊᕋᒃᑭᓪᓕ ᑖᒃᑯᐊ ᑖᒃᑯᓂᖓ ᐊᑭᑭᓐᓂᖅᓴᓂᑦ 
ᐱᓕᕆᐊᖃᕐᓂᖅᓴᐅᖃᓱᒋᓕᓚᐅᕋᒪ ᑭᓯᐊᓂ ᑮᓇᐅᔭᓂᑦ ᐅᓄᒃᑲᓂᖅᑐᓂᑦ ᐊᑐᖅᑕᐅᔪᖃᕐᓂᐊᑐᔅᓴᐅᒥᒻᒪᑦ 
ᐃᓱᒫᓗᒍᑎᒋᒋᐊᖃᕐᓂᐊᖅᐸᕗᑦ ᑖᒃᑯᐊ ᖄᖏᐅᑎᑐᐃᓐᓇᕆᐊᖃᕐᓂᖏᓐᓄᑦ ᐃᓪᓗᐃᑦ ᓴᓇᔭᐅᓂᖏᑦ.  
 
60 ᐱᐊᓂᒃᐸᑕ ᐱᐊᓂᓐᓂᐊᕐᓂᕋᖅᑕᐅᒻᒪᑕ, 115 ᐊᕙᓗᔭᐅᓂᐊᖅᑑᒐᓗᐊᑦ. ᑕᐃᒪ 110 ᑖᒃᑯᐊ ᓲᕐᓗ ᕿᔪᖏᑦ 
ᐴᖅᓯᒪᑐᐃᓐᓇᓂᐊᖅᐸᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐃᓂᖅᑎᕋᓱᑐᐃᓐᓇᖅᑲᐅᒐᓗᐊᖅᑕᒋᑦ ᑖᒃᑯᓂᖓ 
ᐅᓂᒃᑳᓂᑦ ᐱᔾᔪᑎᖃᖅᑐᖓ ᑖᓐᓇ ᐃᓂᖅᑎᕈᑎᒋᑐᐃᓐᓇᖅᑲᐅᔭᕋᓗᐊᒃᑲ ᐅᓂᒃᑳᓕᐅᖅᑕᐅᓯᒪᔪᑦ ᖃᑦᑎᐅᓂᖏᑦ 

ᑖᒃᑯᐊ ᐱᐊᓂᒃᓯᒪᔪᑦ ᐅᖃᐅᓯᕆᖅᑲᐅᓐᖏᑕᕋᓗᐊ ᑖᓐᓇ ᒥᓂᔅᑕ ᓴᖅᑭᑎᑦᑎᓂᐊᕐᓂᕋᖅᑲᐅᒻᒪᑦ 
ᖃᓄᐃᓕᐅᖅᑕᐅᓕᕐᒪᖔᑕ ᖃᐅᑉᐸᑦ ᐅᖃᕐᓂᐊᖅᑐᓂ ᒥᓂᔅᑕ ᑰᓕ. ᑖᓐᓇ ᓇᓗᓇᐃᕈᓐᓇᖅᐱᐅᒃ?  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑲᑎᒪᔨᐅᔪᖅ ᖁᕕᐊᓱᓐᖏᒃᑲᓗᐊᖅᑎᓪᓗᒍ. 
ᑕᐃᒪ ᑭᐅᔾᔪᑎᖃᖅᑲᐅᒐᒪ ᐃᒃᓯᕙᐅᑕᐅᑉ ᐅᖃᐅᓯᕆᔭᖓᓂ ᐊᐱᕆᔭᐅᖅᑲᐅᒐᒪ ᑖᒃᑯᐊ ᐋᖅᑭᓱᕈᑎᔅᓴᐃᑦ ᐃᓪᓗᓄᑦ 
ᐱᔾᔪᑎᒋᓪᓗᒋᑦ.  
 
ᐅᖃᐅᓯᕆᔭᒃᑲᓕ ᑖᒃᑯᐊ ᐱᓪᓚᕆᓐᓂᐊᕐᒪᑕ ᑐᕌᓪᓚᕆᓐᓂᐊᕐᒪᑕ ᑲᑎᒪᑐᐃᓐᓇᑎᓪᓗᑕ ᑐᑭᓯᒋᐊᑲᓐᓂᕈᑎᔅᓴᓂᑦ 
ᐱᓂᐊᖅᐳᖓ. ᑕᐃᒪ ᖃᐅᑉᐸᑦ ᑖᒃᑯᐊ ᐱᓯᒪᔪᓐᓇᓂᐊᖅᑕᒃᑲ ᐊᐱᖅᑯᑎᒋᔭᑎᑦ. ᑖᒃᑯᐊ ᑲᒪᒋᓂᐊᖅᑕᕗᑦ 
ᓇᓗᓇᐃᔭᑦᑎᐊᖅᓯᒪᓗᒋᑦ ᖃᐅᑉᐸᑦ. ᐃᓱᐊᕐᓂᖅᓴᐅᓂᐊᕐᒪᑦ ᐅᕙᑦᑎᓐᓄᑦ ᑕᒪᓐᓇ ᓄᓇᓕᓐᓂ ᓇᓪᓕᐊᓂ ᖃᑦᑎᑦ 
ᐃᓪᓗᐃᑦ ᐱᔾᔪᑎᒋᓪᓗᒋᑦ ᐱᐊᓂᔅᓯᒪᔪᑦ ᐱᐊᓂᔅᓯᒪᓐᖏᑐᓪᓗ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᐊᐱᖅᑯᑎᖃᖅᑕᑲᐅᒐᒪ, ᑖᒃᑯᐊ 110 ᑖᒃᑯᐊ 
ᐊᑭᑭᓐᓂᖅᓴᐃᑦ ᐃᓪᓗᐃᑦ ᐴᖅᓯᒪᑐᐃᓐᓇᓂᐊᖅᑳᑦ ᕿᔪᖏᑦ ᐃᓪᓗᖅᔪᐊᓕᐅᕋᔅᓴᐅᓗᑎᑦ? ᑕᐃᒪᓐᓇ ᐅᖃᖅᑲᐅᒻᒪᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᐃᒃᓯᕙᐅᑖᖅ. ᒥᔅᑕ ᐱᐅᕆᐅᓪ ᑭᐅᓂᐊᖅᐳᖅ ᑖᒃᑯᓂᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᐃᑦ ᑕᒪᒃᑯᐊ ᐴᖅᓯᒪᑐᐃᓐᓇᓂᐊᖅᑐᑦ 
ᐅᑭᐅᖑᓂᐊᖅᑐᒥ ᓴᓇᔭᐅᔪᔅᓴᐅᓂᐊᕐᓗᑎᑦ ᐃᓪᓗᖅᔪᐊᓕᐅᕐᓇᓯᑉᐸᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓱᐃᓪᓕᐅᕈᑎᖃᖅᑐᖃᖅᓯᒪᖕᒪᑦ ᑖᒃᑯᐊ 
ᑎᒡᓕᒃᑕᐅᖃᑦᑕᕐᒪᑕ ᐃᓪᓗᒃᓴᐃᑦ ᐴᖅᓯᒪᔪᑦ ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ ᖃᓄᑎᒋᑦ ᐊᒥᐊᒃᑯᓂᐊᕐᒪᖔᑕ 
ᐅᑭᐅᓗᒃᑖᖅ ᑎᒡᓕᒃᑕᐅᖃᑦᑕᕐᓂᖅᐸᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ  ᐃᐊᓕᐊᑦ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒡᓕᒃᑕᐅᖃᑦᑕᕐᓂᖏᓐᓄᑦ ᑖᒃᑯᐊ ᐃᓪᓗᕐᔪᐊᒃᓴᐃᑦ 
ᑐᓴᖅᓯᒪᖏᑦᑐᒍᑦ ᑕᐃᒪᓐᓇ ᐴᖅᓯᒪᖃᑦᑕᕋᑦᑎᒍ ᕿᔪᐃᑦ ᑕᐃᒪᓐᓇ ᑎᒡᓕᒐᖅᑕᐅᖁᓇᒋᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᓪᓚᖃᑎᒋᓯᒪᔭᒃᑲ ᓄᓇᓕᖕᓂ ᑐᑭᓯᐅᒪᑎᑕᐅᓚᐅᕋᒪ 
ᑎᓰᕙᒥ ᓴᓇᔭᐅᓂᐊᕋᓱᒋᔭᐅᓯᒪᖕᒪᑕ ᓴᓇᔨᒃᓴᐃᑦ ᐊᐅᓪᓚᖅᓯᒪᓂᐊᓕᖅᖢᒡᑎᓪᓗ ᑕᐃᒪᓐᓇ ᑕᒪᒃᑯᐊ 
ᖃᐅᔨᓴᖅᑕᐅᑦᓯᐊᓂᖅᓴᐅᓂᐊᕋᓗᐊᖅᐹᑦ ᓄᓇᓕᖕᓂ ᑐᓴᐅᒪᑎᑦᓯᔨᖏᓐᓄᑦ ᒐᕙᒪᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᐱᐅᕆᐅ. 
 
ᐱᐅᕆᐅ (ᑐᓵᔨᒃᑯᑦ): ᑖᒃᑯᐊ ᑲᑎᒪᔩᑦ ᐅᖃᐅᓯᖃᖅᐸᑕ ᑖᒃᑯᓂᖓ ᐃᓪᓗᕐᔪᐊᒃᓴᓂᒃ ᐃᓪᓗᕐᔪᐊᓕᐅᕈᑎᒃᓴᓂᒃ 
ᑳᓐᑐᓛᒃᑐᒧᑦ ᑖᒃᑯᐊ ᑲᒪᒋᔭᐅᓚᖓᔪᑦ. ᑖᒃᑯᐊ ᑳᓐᑐᓛᒃᑎᒧᑦ ᑐᓐᓂᐅᑕᐅᓯᒪᖏᑦᑐᑦ ᓱᓕ ᐃᓕᔭᐅᖃᑦᑕᖅᐳᑦ 
ᓄᓇᓕᖕᓂ ᐃᓪᓗᓕᕆᔨᒃᑯᓐᓄᑦ ᑲᒪᒋᔭᐅᓗᑎᒃ. ᑎᒡᓕᒃᑕᐅᓂᐊᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓗᑎᒃ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᒪᒋᔭᐅᓂᐊᕐᓂᖏᑦ ᐱᑦᔪᑎᒋᓪᓗᒋ ᑖᒃᑯᐊ 
ᑳᓐᑐᓛᒃᑎᑖᖅᓯᒪᖏᓐᓇᑦᑕ ᓱᓕ ᐃᓪᓗᕐᔪᐊᓕᐅᖅᑎᒃᓴᓂᒃ ᐊᑐᓂᒃ ᓄᓇᓕᖕᓂ ᐊᑦᔨᒌᖏᑦᑑᑎᐅᖕᒪᑕᐃᓪᓛᒃ ᓄᓇᓕᑦ 
ᐊᑦᔨᒌᖏᑦᑑᓐ.  
 
ᑕᒪᒃᑯᐊ ᐃᓪᓗᕐᔪᐊᒃᓴᐃᖅᑲᐃ ᐅᒥᐊᕐᔪᐊᕐᒥᒃ ᓂᐅᔭᐅᓯᒪᒐᓗᐊᖅᐹᑦ. ᑭᓲᖕᒪᖔᑕᓗ ᑎᑎᖅᑕᐅᓯᒪᓗᑎᒃ 
ᑳᓐᑐᓛᒃᑎᖃᖏᒃᑲᓗᐊᖅᑎᓪᓗᓯ. ᑖᓐᓇ ᓯᕗᕙᓯᒃᑐᖓ ᐃᓱᒪᒋᑐᐃᓐᓇᖅᑕᕋ ᑕᐃᒪᐃᓐᓇᐃᑐᐃᓐᓇᕆᐊᖃᕐᓂᖓᓄᑦ 
ᑕᒪᒃᑯᐊ ᒪᑐᐃᖅᑕᐅᒃᐸᑦ ᑖᓐᓇ ᐴᖅᓯᒪᔪᑦ ᐃᓚᖏᑦ ᐃᓚᓐᖓᖅᓯᒪᑐᐃᓐᓇᕆᐊᖃᕐᒪᑕ.  
 
ᐊᐃᑦᑖᖑᓇᔭᕐᒪᓪᓗ ᑕᖅᑭᓂᒃ ᑕᐃᒪᓐᓇ ᑎᑎᖅᑕᐅᓯᒪᕚᑦ ᑭᓱᓂᒃ ᐃᓗᓕᖃᕐᒪᖔᑕ ᐊᒥᒐᖁᓇᒋᑦ ᓲᕐᓗ 110 ᑖᒃᑯᐊ 
ᐴᖅᑲᖅᓯᒪᖕᒪᑕ ᒪᑐᐃᖅᑕᐅᓯᒪᕙᓪᓘ ᖃᐅᔨᓴᖅᑕᐅᓯᒪᕙᓪᓘ ᐊᑕᖏᖅᓯᒪᒐᓗᐊᕐᒪᖔᑕ. ᒥᓕᐊᓐᒪᕆᐊᓗᖕᓂᒃ 
ᑮᓇᐅᔭᓂᒃ ᐊᓯᐅᔨᒐᔭᕋᑦᑕ ᐃᓚᓐᖓᖅᓯᒪᒃᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᑯᑎᓐᓄᑦ ᑭᓯᐊᓂ ᑲᑎᒪᔨᐅᔪᖅ ᖃᐅᔨᒪᔭᕆᐊᖃᕐᒪᑦ 
ᓄᓇᕗᑦᒥ ᐃᒡᓗᕐᔪᐊᓕᐅᖅᑎᖃᑦᓯᐊᖃᑦᑕᕋᑦᑕ ᑕᒪᒃᑯᐊ ᑎᒡᓕᒃᑕᐅᒐᔭᕐᓂᖏᑦ ᐱᑦᔪᑎᒋᓪᓗᒋᑦ ᑕᐃᒪᓐᓇ ᐊᒥᓱᓂᒃ 
ᓄᓇᓕᖕᓂᒃ ᐊᑐᖅᑕᐅᖏᒃᑲᓗᐊᕐᒪᑦ ᖃᓄᖓᓴᖅᑕᐅᕌᕐᔪᖃᑦᑕᖅᑑᒐᓗᐊᑦ ᑭᓯᐊᓂ ᑕᒪᓐᓇ ᐊᐅᓚᑦᓯᔨᓄᑦ 
ᐱᓕᕆᐊᕆᔭᐅᖏᒻᒪᑦ.  
 
ᐄ, ᑖᒃᑯᓂᖓ ᑕᒻᒪᖅᓯᒪᔪᖅᓯᐅᑎᓂᒃ ᐅᖃᓪᓚᒡᕕᖃᖃᑦᑕᖏᓐᓇᒪ ᑭᓯᐊᓂ ᑖᒃᑯᐊ ᐃᒡᓗᕐᔪᐊᓕᐅᖅᑎᑦ ᑕᐃᒪᓐᓇ 
ᓇᓗᓇᐃᔭᖅᓯᒪᒋᐊᖃᕐᒪᑕ ᑭᓲᒐᓗᐊᕐᒪᖔᑕ ᐴᖅᑲᖅᓯᒪᔪᑦ ᑎᑎᕋᖃᑦᑕᕐᓗᑎᒡᓗ ᑭᓱᓂᒃ ᐃᓗᓕᖃᕐᒪᖔᑕ 
ᐊᒥᒐᖏᒃᑲᓗᐊᕐᒪᖔᑕ.  
 
ᑕᐃᒃᑯᐊ ᑎᑎᕋᖃᑦᑕᖅᑕᕗᑦ ᑭᓱᖃᕐᒪᖔᑕ ᐃᓗᓕᖏᓐᓂ. ᑕᐃᒪᓐᓇ ᑎᑭᒃᑲᓗᐊᕐᒪᖔᑕ 
ᑎᑭᓯᒪᑎᑕᐅᑦᑎᐊᕋᓗᐊᕐᒪᖔᑕᓘᓐᓃᑦ ᖃᐅᔨᓴᖅᑕᐅᖃᑦᑕᖅᑐᑦ ᑭᓯᐊᓂ ᐅᖃᐅᑎᒍᓐᓇᕐᓂᐊᖅᑕᕗᑦ 
ᑕᐃᒪᓐᓇᐃᓕᐅᖃᑦᑕᖁᓪᓗᒋᑦ. ᑕᐃᒪᓐᓇᓗ ᐱᖁᑎᑦ ᐃᒡᓗᕐᔪᐊᓕᐅᕋᒃᓴᐃᑦ ᐊᒥᒐᓐᖏᒃᑲᓗᐊᕐᒪᖔᑕ ᑕᒪᓐᓇ 
ᐅᔾᔨᖅᑐᕐᓂᐊᖅᐸᕗᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐅᖃᕋᓱᖅᑲᐅᖏᒃᑲᓗᐊᖅᑐᖓ ᑎᒡᓕᑦᑕᐅᓂᖏᓐᓄᑦ 
ᓲᕐᓗ ᑎᑭᓴᖅᑕᐅᓯᒪᔪᑦ ᑖᒃᑯᐊ ᑕᒻᒪᖅᓯᒪᓕᐊᕿᑐᐃᓐᓇᕋᔭᕐᓂᖏᓐᓄᑦ ᐅᖃᖅᑲᐅᔪᖓ.  
 
ᑖᒃᑯᐊᑦᑕᐅᖅ ᑐᑭᓯᓗᐊᓐᖏᑕᒃᑲ 110 ᐃᒡᓗᒃᓴᐃᑦ ᓲᕐᓗ ᐴᖅᑲᖅᓯᒪᖕᒪᑕ ᓱᓕ ᓄᓇᓕᖕᓂ ᐃᓚᖏᓐᓂ. ᓱᓕ 
ᑐᑭᓯᐅᒪᓐᖏᓐᓇᒪ ᓇᑭᑦ ᑖᒃᑯᐊ ᑮᓇᐅᔭᑦ ᐱᔭᐅᓂᐊᕐᒪᖔᑕ ᓴᓇᔭᐅᓂᖏᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ ᐱᐅᕆᐅᖃᐃ.  
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑭᑦ ᑮᓇᐅᔭᑦ ᐱᔭᐅᓂᐊᕐᒪᖔᑕ 
ᐱᐊᓂᒃᑕᐅᔾᔪᑎᒋᔭᐅᓂᐊᖅᖢᑎᑦ ᐃᒡᓗᐃᑦ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑖᓐᓇ ᑲᒪᒋᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᐃᒪ ᑖᒃᑯᐊ $50-ᒥᓕᐊᓐ ᐅᖃᐅᓯᖃᕋᑦᑕ, 110 ᑖᒃᑯᐊ ᓴᓇᔭᐅᓂᐊᖅᐹᑦ $ 50-ᒥᓕᐊᓐᕌᕐᓗᑎᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᐄ, ᑕᐃᒪ $39.9-ᒥᓕᐊᓐ ᑖᒃᑯᐊ 
ᑮᓇᐅᔭᓕᕆᔨᒃᑯᓐᓃᓐᖔᕐᓂᐊᖅᑰᕐᒪᑕ. ᒥᔅᑕ ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐅᖃᖃᑦᑕᖅᑐᒍᑦ $50-ᒥᓕᐊᓐ ᑖᒃᑯᐊ ᑮᓇᐅᔭᒃᑲᓐᓃᑦ 
ᐱᒍᒪᓂᐊᖅᑕᕗᑦ ᐱᐊᓂᒃᑕᐅᔪᓐᓇᖁᓪᓗᒋᑦ 285 ᐃᓪᓗᕐᔪᐊᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᐱᐅᕆᐅᓪ. ᐊᐱᖅᑯᑎᒃᓴᒃᑲᓐᓃᑦ? ᒥᔅ ᐅᒡᔪᒃ.  
 
ᐅᒡᔪᖅ: ᖁᔭᓇᖅᑯᑎᑦ. ᑖᑉᑯᐊ ᒪᓪᕉᒃ ᓄᓇᓖᒃ ᑎᑎᕋᖅᓯᒪᒻᒪᑕ ᓴᓇᔨᓄᑦ ᐃᒡᓗᒃᓴᖃᖅᖢᑎᑦ. ᑖᓐᓇ ᑕᓗᕐᔪᐊᖅ 
ᑕᑯᓪᓗᒍ ᓴᓇᔪᓄᑦ ᐃᒡᓗᒃᓴᖅᑕᖃᓐᖏᒻᒪᑦ. ᖃᑯᒍᓕᑭᐊᖅ ᓴᓇᔪᓂᑦ ᐃᒡᓗᒃᓴᖅᑖᓄᑦ ᑮᓇᐅᔭᖃᕈᒫᖅᐸᑦ ᓴᓇᔪᓂᑦ 
ᐃᒡᓗᒃᓴᐃᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ.  
 
ᓱᓕ ᐃᓗᓕᖏᓐᓅᖏᓐᓇᑦᑕ ᑖᒃᑯᐊ ᒪᑐᐃᖓᔪᒪᑐᐃᓐᓇᖅᑐᖓ ᑖᒃᑯᓄᖓ ᐊᐱᖅᑯᑕᐅᖅᑕᐅᔪᓄᑦ. ᑖᓐᓇ 
ᑲᔪᓯᑎᑲᐃᓐᓇᕈᓐᓇᖅᑕᕋ ᐊᐱᖅᑯᑎ ᑭᓯᐊᓂ ᐃᓗᓕᖏᓐᓅᕈᑦᑕ ᑕᒪᒃᑯᐊ ᐊᐱᖅᑯᑎᒋᔪᓐᓇᓛᖅᑕᑎᑦ ᐃᓱᒪᐃᓐᓇᖅ.  
 
ᑖᒃᑯᓄᖓ ᓇᓕᐊᓐᓄᑐᐃᓐᓇᖅ ᑭᐅᔭᐅᑲᐃᓐᓇᕈᒪᑉᐸᑦ ᑭᐅᔭᐅᔪᓐᓇᖅᑑᒐᓗᐊᖃᐃ. ᒥᔅᑕ ᐱᐅᕆᐅᓪ.  
 
ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑕᐃᒪ ᒫᓐᓇ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᓴᓇᔭᐅᓯᒪᓐᖏᑦᑐᑦ ᓱᓕ ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᐃᒡᓗᒃᓴᓕᕆᓂᕐᒧᑦ ᐱᓕᕆᔩᑦ ᐱᓕᕆᐊᕆᓂᐊᕐᒪᒍ ᑖᒃᑯᐊ ᐃᖅᑲᓇᐃᔭᕐᕖᑦ ᑖᒃᑯᐊ ᐱᓕᕆᖃᑎᒋᔭᐅᓗᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅ ᐅᒡᔪᒃ.  
 
ᐅᒡᔪᖅ: ᒪᒥᐊᓇᐅᒐᓗᐊᖅ. ᐊᑯᓂᐅᕚᓪᓛᖃᑦᑕᕋᑉᑕ ᑖᒃᑯᓂᖓ ᓱᔭᒃᓴᑦᑎᓐᓄᑦ ᑖᒃᑯᓂᖓ ᐱᒻᒪᕆᖕᓄᑦ 
ᐱᑲᐅᑎᒋᖃᑦᑕᕈᑉᑕ ᐃᖢᐊᕐᓂᐊᖅᑑᒐᓗᐊᖅ.  
 
ᐃᒡᓗᑉᓴᒻᓄᑦ ᐃᓕᓴᖅᑐᓕᕆᔨᒃᑯᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓪᓗ ᑕᓗᕐᔪᐊᓂ ᐃᒡᓗᒃᓴᑭᓪᓕᐅᓪᓗᐊᖅᑐᑦ 
ᓴᓇᔪᓄᑦ ᑐᑭᓯᓐᓇᓯᖅᑲᕐᒥ ᑖᓐᓇ ᖃᑯᓕᑭᐊᖅ ᑐᓴᖅᑎᑕᐅᓂᐊᕋᑉᑕ ᐃᒡᓗᒃᓴᖃᓕᕐᓂᐊᖅᑐᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓕᓴᖅᑐᓕᕆᔨᒃᑯᓐᓄᓪᓗ.  
 
ᑮᓇᐅᔭᖃᑦᑎᐊᓐᖏᒻᒫᖅᑕᐅᖏᓐᓇᖅᖢᑕ ᑎᑎᕋᖅᑕᐅᓯᒪᓕᖃᑦᑕᕋᑦᑕᓪᓗ. ᑐᑭᓯᔪᒪᒐᓗᐊᖅᑐᖓ ᑖᑉᑯᐊ 
ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓴᖅᑐᓕᕆᔨᒃᑯᑦ ᑐᒃᑭᖅᑐᖅᓯᒪᕚᑦ ᐃᒡᓗᓕᕆᔨᕐᔪᐊᒃᑯᓐᓂ ᐃᒡᓗᒃᓴᓂᑦ ᓴᓇᔪᓄᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᑖᒃᑯᐊ ᑭᐅᔪᒪᔪᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐆᒪ ᐃᓗᐊᓃᑦᑑᔭᓐᖏᑦᑑᒐᓗᐊᖅ ᑮᓇᐅᔭᑦ ᑲᒪᒋᔭᑦᑕ 
ᒥᒃᓵᓄᑦ. ᑭᓯᐊᓂ ᑭᐅᔪᓐᓇᖅᖢᒍ ᐃᒪᓐᓇ ᑕᐃᒃᑯᐊ ᐊᐱᖅᑯᑎᒋᖅᑲᐅᔭᕕᑦ ᐅᐊᑦᑎᐊᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒦᑎᓪᓗᑕ ᐊᔾᔨᒋᔫᔮᖅᖢᓂᐅᒃ ᑕᐃᒃᑯᐊ ᐃᒡᓗᑖᕆᐊᓖᑦ. 
 
ᑕᐃᒪ ᐅᖃᐅᑎᒍᓐᓇᖅᑕᒋᑦ ᐃᒫᒃ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᑎᑎᕋᕆᐊᖃᓲᖑᖕᒪᑕ ᖃᑦᑎᓂᑦ ᐃᒡᓗᑖᕆᐊᖃᕐᒪᖔᕐᒥᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓂᔭᐅᖃᑦᑕᖅᑑᒐᓗᐊᑦ. ᑕᐃᒃᑯᐊ 

ᑐᓂᔭᐅᓯᒪᓕᖅᐸᑕᓕ ᑭᓯᐊᓂ ᐊᖏᖅᑕᐅᓯᒪᓕᖅᐸᑕᓗ ᑮᓇᐅᔭᐃᑦ ᐃᒡᓗᓕᕆᔨᕐᔪᐊᒃᑯᑦ 
ᓴᓇᒋᐊᓕᑕᐃᓐᓇᕋᔭᖅᖢᓂᒋᑦ.  
 
ᑭᓯᐊᓂ ᓯᕗᓪᓕᖅᐹᒥ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᓪᓗ ᐃᒡᓗᓂᑦ ᐊᒥᒐᖅᓯᒍᑎᒃ ᑕᐃᒪ ᐃᓛᓐᓂᒃ 
ᑲᑎᒪᖃᑦᑕᑲᐃᓐᓇᖅᖢᑎᒃ ᑖᒃᑯᐊ ᐋᖅᑭᖃᑦᑕᒪᔾᔪᒃ ᖃᑦᑎᓂᒃ ᐃᒡᓗᓂᒃ ᓴᓇᔭᕆᐊᖃᕐᒪᖔᕐᒥᒃ ᓄᓇᓕᖕᓄᑦ. 
 
ᑕᐃᒪ ᑕᐃᒃᑯᐊ ᐃᒻᒪᖄ ᑐᑭᓯᕝᕕᒋᒃᑲᓐᓂᕈᓐᓇᕋᔭᖅᑐᑦ ᓇᖕᒥᓂᖅ ᑕᐃᒃᑯᐊ ᐊᐱᖅᓱᕐᕕᒋᔭᑎᑦ ᐃᒡᓗᓂᑦ 
ᑐᒃᓯᕋᕐᓂᐊᕐᒪᖔᑕ ᖃᖓ, ᐊᕐᕌᒍᓘᕝᕙ ᐅᑭᐅᓂᑦ ᖃᐃᔪᓂᑦ ᓯᕗᓂᑦᑎᓐᓂ. ᑕᕝᕗᖓ ᑭᓯᐊᓂ ᑕᐃᒪ ᑭᐅᒍᓐᓇᖅᑕᒃᑲ 
ᒫᓐᓇ ᐅᕙᓂ ᐊᑭᑐᔫᑎᓄᑦ ᐸᕐᓇᐅᑎᑦᑎᓐᓃᓐᖏᑲᐃᓐᓇᕐᒪᑕ ᒫᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑰᓕ. ᑖᒃᑯᓄᖓ ᓱᓕ ᐱᔭᕇᕐᔪᒥᑲᐃᓐᓇᖅ ᑖᓐᓇ ᒥᔅ ᐅᒡᔪᒃ ᑭᓯᐊᓂ ᐊᑎᖏᑦ 
ᓄᖑᓐᖏᒻᒪᑕ ᑖᒃᑯᐊ ᐊᐱᕆᔪᒪᔪᑦ. ᐃᓕᓴᕆᔪᒪᓪᓗᒍᓗ ᐋᓯ ᓯᕿᓐᖑᔭᖅ ᓈᒻᒪᔅᓯᔾᔭᐅᒻᒥᒐᑦᑕ ᖁᔭᓐᓇᒦᑲᐃᓐᓇᖅᑲᒋᑦ 
ᒥᓂᔅᑐ ᐊᒻᒪ ᐃᖅᑲᓇᐃᔭᖅᑏᑦ. ᑕᐃᒪ ᑲᑎᒪᑐᐃᓐᓇᕐᓂᖅ ᒪᑐᑲᐃᓐᓇᕐᒥᔪᖅ ᐅᓪᓗᒥ. ᖁᔭᓐᓇᒦᒃ ᒥᓂᔅᑐ ᑰᓕ. 
 
ᐃᖅᓱᖅᑏ, ᐃᑲᔪᕈᓐᓇᕈᕕᒋᑦ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᕆᔭᖏᑦ. 
ᒥᔅᑐ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑲᑎᒪᔨᖁᑎᑎᑦ ᑖᔅᓱᒥᖓ ᒪᓕᒐᔅᓴᕐᒥᒃ 38-ᒥᒃ 
ᕿᒥᕐᕈᖅᑲᐅᔪᑦ. ᑖᒃᑯᐊ ᐊᑐᖅᑕᐅᔪᒪᓂᐊᖅᑐᑦ ᐊᑭᑐᔪᖅᓯᐅᑏᑦ ᐊᕐᕌᒎᓂᐊᖅᑐᒥ ᐊᒻᒪᓗ ᐅᓂᒃᑳᕆᔪᒪᓕᖅᑐᑎᒍ. 
ᐊᒻᒪᓗ ᐅᖃᖅᑎᑦᑎᔩ, ᓅᑦᑎᒋᐊᖅᑯᖓ ᑖᒃᑯᐊ ᑲᑎᒪᔾᔪᑎᒋᖅᑲᐅᔭᕗᑦ ᑕᕝᕙᓂ ᑲᑎᒪᕕᑦᑎᓐᓂ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐅᑲᓕᖅ. ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᕙ? ᒥᔅᑐ ᕌᒻᐴ. ᖁᔭᓐᓇᒦᒃ. ᑖᔅᓱᒥᓐᖓ 
ᓈᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᓪᓕᑭᐊᖅ.  
 
ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 
 
ᐅᖃᖅᑎ: ᐱᖁᔨᕗᖔᕈᑦ ᑲᔪᓯᔪᖅ. 
 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖑᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᔪᒪᓪᓗᓯ ᑲᑎᒪᓂᐅᓂᐊᖅᑐᓂᑦ ᖃᐅᑉᐸᑦ. 8:30-ᒥ 
ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᓂᐊᖅᑐᑦ. 10:30-ᒥ ᑲᑎᒪᓂᖃᕐᓂᐊᖅᑐᑦ ᐊᑕᖏᕐᓗᒋᑦ ᒪᓕᒐᓕᐅᖅᑏᑦ. 
ᑲᑎᒪᔾᔪᑎᒃᓴᐃᑦ ᐊᒃᑑᐸ 21: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 42 - 3(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 38 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᕿᑎᖅᑰᕈᒐᓱᐊᕐᓂᖓᓂ ᐊᒃᑑᐸ 
21-ᒥ, 1:30-ᒧᐊᖅᐸᑦ ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:01ᒧᐊᖅᑎᓪᓗᒍ 



 

 

 


